
EACHDMIDH A’ PHRIONNSA, 
NO 

BLIADHNA THEARLAICH. 

STAin >AN GAEL AGES NA OAEEDACHD ROl’ BHLIADHNA TUEARLAICH. 

MU’N cheart am aims an tainig am Prionnsa do dh’ 
Albainn bha na Gaeil gu ire bhig na’n gnaths 

mar na priomh aithrichean; gach fine nan treubhan air 
leth; agus gach ceann-cinnidh mar righ a riaghladh thar 
a lucbd-leanmhuinn fein. Bha iada’beathathadh, mar bu 
trie, air sealg, agus fiadhach nam beann, tacar na fairge, 
bliochd, agus buannachd eile na spreidhe maille ri beag- 
an arain, oir cha robh am buntata mu’n am sin air 
sgaoileadh nam measg. Bha iad a’ cur seachad a chuid 
bu mho dheth an uin’ ri fearra-ghniomhan fearail agus 
abhachdail, a togail chreach agus a’ leantainn na toire, 
agus ri caonnagan fuilteach eile. Air an aobhar sin 
bha iad air am foghlum eadar shean agus bg ann an 
arm-chleas a claidheimh agus na sgeithe, ullamh gu 
dhol sios do’n teugbhail, agus an ursannan-catha a 
leantainn cho luath ’sa chluinneadh iad fuainn na cath- 
ghairm, no chitheadh iad an crann-tara. Mheal iad mar 
sinn an sean nos dhchasach bho chiad linntean euchdach 
an sinnsir gu latha Chuil-Fhodair, ach on uair sin faodar. 
a radh ’gu’m beil “ na Gaeil’s an cinn fo fhliodh!” 

Cha robh na Gaeil ma Bhliadhna Thearlaich cho mi- 
thurail ’sa bha luchd-aitichidh na machrach, (no mar 
their sinn na Goill,) a cur as an leth : bha iadsan an 
duil nach robh annta ach daoine simplidh neo gheur- 
chuiseach, laidir, ain-eolach, gun aon ghnaths math. 

CAIBIDIL I. 

Air an laimh eile bha na Gaeil ag amharc le di-meas 
nach bu lugha air na machraich. Creutairean diblidh 
gun nihisneach, gu’n fhulang fuacbda no teas, acras no 
padhadh, neo-chomasach air an cuid a thoirt a cruadal 
air rauir, no air tir. Bha gach seorsa ceairde, mar an 
ceudna, air am meas suarach leis na Gaeil, air sgath nan 
Gall on deach an ealdhain ionnsachadh ; ach bha iad so 
do gna ann am miadh, mar thuirt a mhaighdean. “ Cha 
b’e’n ceard a dheanadh an spain mo roghainn de dh' 
fhearaibh, ach an saor a chumadh agus a dh’ fhuaigh- 
eadh am bat, an clachair a thogadh an tur agus an go- 
bha a liobhadh an claidheamhUime sin cha robh tail- 
ear, greusaich, no breabadair ach aineamh r’a faotainn 
ann am measg nan Gael ach cioramaich agus daoine 
bacach: aguscha’n fhaoidte duine dheanluchd-ceirde sin 
a luaidh am measg mhaithean no uaislean, gun a chuis 
a “ chuir an cead na bhiodh sa’n lathair"—ann am 
briathran mar so :—“ Tailear le’r cead, — Breabadair 
le cead na ciudeachd.” Bha chirm uair aig Ailean Mac 
Ruairidh anns a Chaisteal-Thioram, agus cha’n fhaodadh 
fear-ceairde dol air aon chdr, air sgath a chomuinn, 
dlu do’n chlar; a thaobh gum bu taire le treun mhilidh 
nan cath a h-aon de’n bhuidhean fheumail, ach dhiblidh 
so, suidhe r’a ghualainn, air an aobhar sin chaidh bord 
iosal a dheanabh dhaibh fein aig iomal na cuideachd. 
Tha earrann de’n duan a bh’aig gille-buird Ailein Mhic 
Ruairidh, an am dha bhi ga’n cur na’n suidhe, fathast 
air chuimhn’ air feadh nan Garbh-ehrioch; a’ toiseachadh 
mar so:—“ Dean suidhe ’Thailear, dean suidhe’Thuairn- 
ear, suidheadh gach fear mar a’s deise, agus suidh thusa 
a Cheaird an daimh an Leisdear.” 

Bha na Gaeil anns gach linn nan gaisgeich chruadal- 
ach, bhuan-leantalach, neo-ghealtach, ri uchd gabhaidh; 
agus is iomadaidh cumasg f huileachdach anns an tug iad 
buaidh, an uair abhiodh triuir naimhdean machoinneamh 
gach aoin din. Ni mi ann an so na blair ma dheireadh, 
anns na dhearbh iad an diughlanas agus an gaisge roi 
Bhliadhna Thearlaich, a chuir sios mas teid mi ni’s faid’ 
air m’ aghaidh le Eachdraidh a mhorachd, a thaobh gur 
ann fo bhratach a roimh-aithrichean a chog iad cho 
rioghail, cho diichasach, agus cho dileas. Ann sa 
bhliadhna 1645 chuir iad latha Chill-Saoidh an aghaidh 

Righ Shasuinn, ann an aobhar Sheumais an III. Righ 
Alba. Agus mu thuaiream leth-chiad bliadhn’ an deigh 
sin dh’eirich iad le “Cleubbars uaibhreach nan each,” 
no mar their cuid eile “ Tighearna Bhaile-nan-Seamrag,” 
ann an aobhar a mhic do’n goireadh iad fein am Prionns’ 
dg* 

Anns ’a bhliadhna 1715 bha na Gaeil cho ullamh sa 
b’ abhaist daibh gu eiridh suas a chum a chSir a chumail 
ri Righ Seumas an aghaidh Righ Shasuinn. Air a 
bhliadhna sin sheas larla-Bharr air an ceann ; agus 
ghluais e gu deas ann an coinneamh nan naimhdean, le 
f'eachd naoi mile fear. 

Air di-haoine, an dara latha deug de’n gheamhradh, 
chuala Iain Buadh nan cathf a bha na cheann air an 
arm-dhearg, gu’n robh larla-Bharr a’ tighinn na cho- 
dhail le feachd lionmhor a chum e-fein agus dhaoine a 
sgrios, a bha mu’n am na’n laidhe ann am Peairt: Uime 
sin ghluais e’n coinneamh nan Gael, agus air di-sathurn 
thainig an da armailt ann am fradharc a cheile, ma 
thuiteam na h-didhche bha iad nan dithis air Sliabh-an- 
t-Siorraimh ; ma thuaiream mile an ear-thuath air Dun- 
Blaithean ann an Siorramachd Pheairt. Laidh an da 
armailt air an t-sliabh re na h-didhche: ach cha b’e cadal 
a rinn cuid dheth na Gaeil. Thoisich iad air geurach- 
adh an cuid claidhmhean, agus tha claisean a chaith iad 
ann an tri clachan mdra air an Gsliabh ri fhaicinn gus 
an latha ’n diugh. 

Thdisich an cath air madainn di-ddmhnaich, agus 
chuir Iain Ruadh a mharc-shluadh a mach air boglach 
a rebdh re na h-didhche, ach sheas na Gaeil rompa chum 
an cumail air an ais, agus cha mhdr nach do leir-sgrios 
iad gu lar cuideachd na laimhe clithe de’n arm-dhearg, 
a’g iomain na bha bed dhiu a mach air Abhainn 
Athlain ; a ta ma thuaiream da mhile bho’n t-Shabh. 
An sin bhruchd na Gaeil gu leir le leathad, a Ids cdrnh- 
rag mar bu nds d’an sinnsir, le sgiath a’s claidheamh, 

* So an t-uasal do’n rinneadh am port Piobaireachd do’n 
ainm “ Fdilt’ a Phrionns big”. 

t Diuc Earra-Ghael an latha sin : b’e so Caimbeulach cho 
treun ’s air an cuala sinn iomradh. Bba e fein agus a chuid 
Caimbeulach, mar a b’abhaist an aghaidh nan Gael eile air an 
latha ud:’s ann ris a bha stiuradh an airm-dheirg an earbsa. 

mar rinn iad gu buadhar latha Chill-Saoidh a’s Chille- 
Chragaidh. 

Thuirt seanu duine bka coimhead a bhlair gun do 
sguab na Gaeil lamb dheas an airm-dheirg rompa, mar 
dh’iomaineas onfadh nan tonn clachan min’ a mh5il na 
luib! Mharbhadh Mac-’Ic-Ailein.no Tighearna Chloinn- 
Raonaill, le peileir gunna chaoil, “ ann an toiseach 
an latha dol sios Bha’n t-uasal treun sin air ceann 
Chlann-Domhnuill, agus shaoil na naimhdean, na’n 
cuireadh iad e-san ri talamh gu’n raohadh a shluadh gu 
gealtachd, ach cha b’ann mar sin a chaidh do shiol 
Chuinn; “ Chaidh iad an dail nan eascairdean mar 
thairbh gun sgath.” Thdisich cuid dhiu ri tuireadh 
os ceann Mhic-’Ic-Ailein ; ach air do Thighearn 6g 
Ghlinne-Garaidh an airre thoirt dhaibh ri cumha, labhair 
e riu mar so:—“ Togaibh dheth Fhearabh ‘ Is ole 
an slacan na deuraibhan latha maireach air son 
tuireadh, ach an diugh air son torachd!” Air cluinn- 
tinn sin do na gaisgeich leum iad sios do’n mhire-chath 
a’ deanamh leir-sgrios uabhasach air laimh chli an airm- 
dheirg ; agus cho liugha dheth na Sasunnaich ’sa sheach- 
ainn faobhar a’ chlaidheimh theich iad air falbh le’m 
beatha do Shruidhleadh. 

Cha ’n fhurasd innseadh le dearbhachd cheart co 
choisinn latha Sliabh an t-Siorraimh, thagair gach taobh 
coir na buaidh-laraich, agus thog gach taobh iolach na 
buaidh-chaithream. Co-dhiu, chum Iain Ruadh nan 
Cath a larach fein, maille ris a bheagan Chaimbeulach a 
bha comhla ris, agus ghabh e seilbh air gunnaidhean 
mora agus treathlaich eile dh’ fhkg cuid de na Gae'il 
a theich, as an deigh air an t-Sliabh. Thaisbean Iain 
Ruadh mbran daontachd, gaisg’, agus fearalais air an 
latha so: Ged a thuit iomadh dheth fhir naimhdean 
mi-ruineach fo mheackainn cha do dhiol e ole air son 
uile do dh’aon dhiu. Tha buaidh nan gaisgeach do 
ghna treocaireach, gun uaill, am feadh a tha buaidh nan 
gealtairean uaibhreach agus gun iochd. Ghlac Iain 
Ruadh nan Cath, ma dheireadh an latha, tri buillean 
claidheimh air a thargaid a bha h-aon de a chuid 
trupairean Sasunnach fein a cuimseachadh le ruin bais 
ri Gael tapaidh a thuit, ach gidheadh, leis nach bu diu 
geilleadh, no tredeair aslaehadh air a namhaid 1 



[ 9 1 

Ma mheadhon mios dheireannach a gheamraidb, an 
ath bliadlma, thainig Righ Seumas fein air tir aim an 
Ceanna-Phadruig an Siorramachd Obaireadhain agus 
rainig e far an robh larla-Bharr ann am baile Pheairt. 

Thug na Gaeil mu’n am sin ionnsuidh air a chrunadh 
ann an seana luchairt Sgoinne an ionad rioghail anns 
am b’ abhaist righrean Albainn a ckrunadh bho shean. 
Am feadh a bha iad a’ deanamk gach ullachadh a chum 
na criche sin, thainig Iain Buadh nan cath le feachd 
Righ Shasuinn gle dhlu dhaibhagusb’eiginn daibh teich- 
eadh. Bha Uisge-Thatha mu’n am sin air reodhadh, mar 
bha’n sealbh an dan do na Gaeil agus fhuair iad a null 
thar an deigli, agus theich iad ’nan tri bhuidhnean gu 
long-phortaibh eugsamhail shiorramachd Obaireadhain. 

Bu cho luath a choisich na Gaeil air an ruaig so, is 
nach dh’ fhuair na naimhdean a bh’air an toir aon 
sealladh dhiu gus an d’ rainig iad Munrois, far an do 
ghabh larla-Bharr, agus am Prionns’ dg long anns an 
do sheol iad tharais: ach chaidh gach duin’ uasal Mach- 
rach, no Gallda, a bh’air am feachd, a cheapadhagus cuid 
dhiu a chuir gu has, ach thar na h-uaislean Gaelach 
agus an luchd-leanmhuinn as a chum nam beann gun 
challdachd sam bith fhulang. 

Bho’n am sin a nios gu bliadhna Thearlaich, “ cha 
do chaidil an t-uabhas” a dhuisg na Gaeil ann am 
broilleach Righ Deorsa; uiine sin dh’ fheuch parlamaid 
Shasuinn ri “ faobhar nan Gael tapaidh a mhaoladh,” 
agus an cumail fo mhuiseag gu tur, agus a chum sin a 
dheanamh, thog iad tri daighnichean {no Gearasdanan) 
ann an Siorramachd Inbheirneis—aon ann an Aird-nan- 
saor fagus do bhaile Inbheirneis, aon ann an Cille- 
Chuimean aig ceauna deas Loch-neis, agus aon eil’ ann 
an Lochabar fagus do sheana Chaisteal dubh Inbheir- 
Lochaidh. Shuidhich a Phdrlamaid, mar an ceudn’ 
Achd, na Gaeil a dki-armadh; an claidhmhean, an 
gunnaidhean, agus am biodagan, a bhi air an liubhairt, 
no air an toirt suas, air latha araidh, do cheannard an 
daighneich bu dluithe dhaibh ! ! Thug na Fineachan 
Gaelach gu leir dubhlan do’n, Achd sin ach iad so a 
mhain,—Duimhnich Earra-Ghael, Rothaich R5is, na 
Cataich, agus Clann-Aoidh Shrath-Nabhair. Mu’n am 
sin sgriobh na h-urraid dheth na Fineachan Gaelach eile 

b 3 

litrichean brosnachaidli a dh’ionnsaidh High Seumas a 
ghabh dian mar fhogarach anns an Eadailt, e thighinn 
gun chaird thar chuan le feachd, laidir a chum a’ chuing 
Shasunnach a thogail bharr am muinneil, agus a choir 
rioghail, dhligheach, a chosnabh dha fein. 

“ Tha mise fo mhulad’s fo bhron, 
'S a’ chaoidh ri in’ bheo bi’dh raise mar sin f 
Cuaille math b&t ann am dhorn 
’S nach fear gun treoir no gliogair mi: 
On chaidh an High uainn air sail’ 
Cha bhi sinn slan mar tig e sinn, 
Oir bithidh ar cuid ga n-ar dith, 
’S ar cinn ma cbitir biodag oirn’!” 

B’ann mar so a bha run a chuid bu mho do na Gaeil 
mu’n cheart am a thainig am Prionns’ air tir ann am 
Muideart (sa’ bhliadhna 1745.) Bha iad, co-dhni, 
bho linn gu linn, dileas do’n teagldaich dhligheich 
Albannaich, agus chunnaic iad mar fhiachan orra fein 
mar dhuchasaich, gach failean de’n mheacan rioghail 
sin a leanmhuinn tre gach cunnart agus geibhinn, a 
chum an coir a sheasamh agus an dion bho’n naimh- 
dean. 

Mu’n am sin b’e barail nan Galla-bhodach Machrach 
nach robh anns na Gaeil ach daoine borba, a bha caith- 
eamh am beatha mar chinnich fhiata, cheud linntean an 
dorchadais, gun creideamh, gun cheartas, gun naire, gun 
athadh, leis bu cho math “ cromadh ann an cuid an 
coimheirsneich ri’n cuid fein. Cha b’urrainn iad, co-dhiu, 
smaointinn b’a mhearachdaiche no iad sud altrum, Cha 
robh sluagh mu’n am air thalamh cho fitighantach agus 
cho macanta ris na Gaeil: agus cha’n fhaighte saigh- 
dearan n’a bu mhisneachaile na iad anns an Roinn- 
Eorpa, no theagamh an kite sam bith air domhainn. Bha 
iad math air sloinneadh, agus eolach air seanachas an 
duthcha, agus euchdan an aithrichean, ni a bha seideadh 
suas an aignidhean a los gach fearra ghniomh treun 
a chuir an gniomh, chum agus gu’m fagadh iad iomlan 
nan deigh, a chliii allail sin, a choisinn an sinnsir mar 
dhileab bhuan d’an sliochd. 

CAIBIDIL II. 

TAISDEiL A’ PHRIONNSA DO DH-ALBA INN. 

Anns a’ bhliadhna 1740 gheall cuid de na Fineachan 
Gaijlach eiridh le High Seumas nam b’e a’s gum 
faigheadh lad comhnadh sluaigh agus annachd as an 
Fhraing agusmadheireadb nabliadhna 1743,dh-aontaich 
cuirtna Fhrainge sin athoirt dhaibh, agus clmiriadfios 
air a Phrionns’ 6g, Tearlachmac Sheumais e’thighinn, air 
ball as an Roimh gu falbh air ceann na feachda do dh- 
Albainn, agusma thus aMbairt sa’ bhliadna 1744, bha 
cabhlach anns an robh cuig mile fear, a’ cuir fa-sgaoil 
gu oirthire na Fraing fhagail, ach chaidh grabadh a 
chuir air an turas le cabklach Shasunnach a thoisich 
air losgadh orra, agus ni nach b’fhasa, dh-eiricb storm 
anabarrach gaoithe’s doirinn a tbilg an loingeas Frang- 
ach air tir, a chuir cuid dhiii ’nan spealgan, agus 
a chuid eile a uidheam air chor is nach b’ urrainn 
iad an cuan a ghabhail air sheol sam bith. ’Nuair a 
chunnaic Tearlach so bu mbor a chradh cridhe, agus 
chur e roimhe seoladh a dh-Albainn ann am bata beag 
iasgaich a chum e-fein a chuir air ceann a chairdean, an 
dochas nam faiceadh iad aon sealladh dheth a ghnuis 
gu’m bu leor e gu thoirt orra eiridh suas ’na aobhar, ach 
chuir luchd-comhairl’ athar iompaidh air gun e sin a 
dheanamh, agus dh’ fhan e ann an ait’ iomalach de’n 
Fhraing gus am faigheadh se e-fein n’a b’ uidheam- 
aichte, agus cothrom na b’fhabharaich. 

Ann am fior thoiseach na bliadhna 1745, dh-fheuch 
e na h-uile sheoltachd a bha na chomas gu thoirt air a 
chairdean-cuirt ath-ionnsaidh thoirt air na Frangaich 
Albainn a thoirt orra, ach cha’n eireadh a h-aon duibh. 
Air an aobhar sin sgriobh e mar so as an Roimh a dh-ionn- 
saidh athar,—“B’ fhearrleam gu’n reiceadhtu m’ uile 
sheudan: oir air an taobh so de ’n chuan cha ’n 
f heud mi am mealtainn ach le cridhe goirt: a smaoin- 
teach gu’m faodainn an cuir gu buil n’a b’ fhearr, gu 
freasdal air m’ fheum an am na crbdhaig.” Thuirt e 
ann an earrainn eile de’n litir so ma shuim airgeid a bha 
e ’g iarraidh air athair, gu ceannach chlaidhmhean :— 

“ Mas bithinn a dh-easbhuidh an airgeid reicinn mo leine 
agus is ann air son a leithid so de ghnothach* a bhios mi 
do ghnd a'g iarraidh airgeid ort, agus cha’n ann air son 
aodaichean rimheach a's rudan suarach mar sin.” 

Fadheoigh air dha geill a thoirt nach coisneadh e 
turn air an t-sheol ud, chuir e roimhe an Fhraing fhag- 
ail gun dail oir bha mor earbs’ aig as na h-Albannaich 
agus gu li-araidas na FineachanGaelach, athug cheana 
misneach dha a thighinn d’an ionnsaidh, nam b' urrainn 
e foghnadh oir agus armachd a thoirt leis: shaoil e na’n 
sgaoileadh e aon uair abhratach ri crann an Albainn gu’n 
cruinnicheadh a chairdean gu grad ma thimchioll agus 
gu’n cumadh e a larach gus an tigeadh cobhair d’a ionn- 
saidh as an Fhraing. 

Mu’n am so thug duin’-uasal a bha na bhancair ann 
•amPdrais (ard bhaile na Frainge) an coingheall do Thear- 
lach cuig mile pund Sasunnach leis na cheannaich e ciiig- 
oeud-diag gunna-glaice, agus ochd-ceud-diag claidheamh 
maille ri rud math fudair, peileirean, sporun, biodagan, 
agus lichead gunna m6r. An nise rinn Tearlach gach 
ni deas air son “ Taisdeal nan tonn du-ghorm,” agus 
na daoin’ uaisle so mar ris ; a ehiad fhear as coir dhomh 
ainmeachadh JJiuc Abhall [a theich a Sliabh an 
t-Siorraimh sa’ bhliadhna 1715, agus a bha mu’n am sin 
’san Fhraing air fogradh, ni a chum e bho sheilbh fhaotainn 
air oighreachd athar a thug High Seoras seachad da 
bhrathair a b’ oige.] B’e each—Sir Tomas Seridan— 
Sir Iain Ddinhnullach, oifigeach a bh’ aims an arm 
Spainteach,—Mr Kelly, ministear Sasunnach, agus 
0’ Suilibhan, oifigeach Eireannach a bh’ aims an arm 
Fhrangach—Mr Stricland, duin’-uasal Sasunnach, agus 
Aonghas Ddmhnullach, tanaistear Thighearna Chinn- 
Locha-Muideart a bha na Bhancair ann am Pdrais. Ma 
sheachd uairean’s an fheasgar, air an darra latha thar 
fhichead de dharra mios an t-Samhraidh, ’s an t-sheana 
chunntais chaidh am Prionnsa agus an t-seachdnar 
dhaoin’-uaisle dh’ ainmich mi air bord an Boutelle, long 
bheag chogaidh a fhuair e bho cheannaiche Frangach, 
da’m b’ainm Bhailsh. 

Air dhaibh gach goireas a nis fhaighinn air doigh, 

* Cogadh. 

sheol an Doutelle, agus long-chogaidh eile da'm b’ainm an 
Ealasaid, a bka giulan armachd agus treathlaich-chomh- 
raig a’ Phrionns’, air an dara latka do threas mios 
an t-Samhraidh. Air an cheatkramh latha dhaibh air 
iairge thainig long-chogaidh Shasunnach nam fradharc, 
agus loisg an Ealasaid oirre, ach mharbh an namhaid ma 
thuaiream da-fhichead fear de lamhan na h-Ealasaid, 
agus rinneadh uidhir dhochainn air a crannagkail’s gum 
b’ fheudar dh’i teicheadh air a h-ais do’n Fhraing le 
nil’ armachd agus treathlaich-chogaidh a Phrionnsa*! 
Ach cha tug sin air Tearlach pilleadh on a bha ’n 
saoirbheas fabharach: “ charaich e rithe gach seol 
breid-gheal,” a dol air aghaidh le mor mhisnich, agus 
deagh dhochas gun eireadh nan Fineachan leis cho luath 
’s a ruigeadh e Albainn. 

Air an taisdeal so chuir Tearlach uime deise mar 
oganach Albannach, a bhiodh a foglilum na sagartachd 
’s an Fhraing, agus gu e-fein a chuir n’a bu mho as aithne 
cha do bhearr e fhiasag bho ’n latha chaidh e air bord. 
Air an oidhche chuir iad as gach tein’ a’s solus a chum’s 
gu’m b’ ann a b’ fhearr a sheachnadh iad aire naimhdean 
no luchd-torachd a dh’-fhaodadh a bhi air an ti—air 
aon am thainig long Shasunnach cho faisg orra ri aite 
teine, ach air ball dh’ eirich 6iteag chruaidh ghaoithe, 
agus bha long a Phrionnsa cho gleusta’s gun sheol i 
gu grad a cunnard, agus cha b’ fhada gus an dh’ fhag i 
fradharc an namhaid gu tur. Air an dara latha 
fichead de threas mios an t-Samhraidh rainig iad cul 
Ledghais, agus air dhaibh a bhi teannadh ri fearrann 
thainig iolaire mhdr riabhach a dh-itealaich os-ceann 
na luinge, agus thoisichiair cumailsuas riu. B’e Diuc 
Abhall a thug an aire do’n fhir-eun air tus, ach cha dubh- 
airt e smid ma dheibhinn le eagal gu’m biodh na daoin’ 
uaisl’ a cuir fuar-chrabhadh nan seana Ghael as a leth; 
ach air dha fein agus do Thearlach a bhi spaidsearachd 
air clar-uachdair na luinge as deigh an dinneir, agus an 
iolaire bhi sir chumail suas ris an luing, thuirt e mar so 
ris a’ Phrionns’—“ Seall suas, faic an t-ian ud, Prionnsa 
na h-ealtain, an cuir failt’ air do mhorachd rioghail, 
Prionnsa fir Alba, gu rioghachd a shinnsir !” 

Shebl iad an sin a steach do chaol eadar Eireasca agus 
Uidhist a chinne-deas, agus air dhaibh fradharc-cuain a 

dheanamh air da long Shasunnaich chaidh iad gu grad air 
tir ann an Eireasca a’ giulan leo an cuid armachd agus 
gach treathlaich-ohomhraig eile bha aca. Chaidh am 
Prionnsa air ball a dh’ ionnsaidh taigh tuathanaich a 
bh’ anns an eilean sin, agus dh’innisan tuathanach dha 
gun robh Mac-’Ic-Ailein agus a bhrathair, fear Bhaosdail, 
san am an Uidhist, agus gun robh oighre Mhic-’Ic-Ailein, 
no Tighearn 6g Chlann-Raonaill, mar a their cuid, air 
tir-mor ann am Muideart. Cha luaithe chuala Tearlach 
so na chaidh e air ball gu taigh Fhir Bhaosdail, agus 
chaith e ’n didhche maille ris an duin’ uasal sin. 

Air an ath mhadainn chaidh am Prionnsa g’a luing, 
agus cha robh fear Bliaosdail fada gun a thighinn air 
bdrd as a dheighidh. Mu’n ann so b’e fear Bhaosdail ard- 
chomhairleach a bhrathar, Mac-’Ic-Ailein, a thaobh e 
’bhi le aois agus easlainnt neo-chomasach air a ghnoth- 
aichean fein a riaghladh gu ceart. Bha fios aig Tearlach 
air so, agus shaoil leis gun deanadh fear Bhaosdail 
gach ni bha na chomas gu Clann-Domhnuill a thogail 
suas na aobhar, ach cha do dhearbh a’ chuis so ’bhi mar 
shaoil le Tearlach. Gun teagamh sam bith bha Fear 
Bhaosdail an deagh ruin do’n Phrionns’, agus b’e fhior 
dhurachd gu ’n soirbhicheadh leis na thuras do dh-AIba’: 
ach a thaobh’s nach robh e ga fhaicinn na ghnothach 
coltach ’san am a dhol a chogadh ri feachd High, le 
beagan dhaoine gun armachd, gun chosgaischogaidh, thug 
e chomhaiiT air a Phrionns’ pilleadh dhachaigh an taobh 
as an tainig e, gus an faiceadh e am bu ghealltanaich’ 
air buaidh a chosnadh: ’nuair a chuala Tearlach so 
thuirt e—“ Is ann a tha mi air ur thighinn dachaigh, agus 
cha’n urra mi idir smuainteachadh air pilleadh an taobh 
as an tainig mi, tha mi lan-dhearbhta gu ’n seas mo 
chuidGaeildhileas,chalma, mise.” ThuirtfearBhaosdail 
gu robh eagal air gu’mbiodhe’n aith-ghearr de chaoch- 
ladh barail. Thuirt am Prionnsa gu ’n robh mor earbs’ 
aig’ a Mac-Leoid Dhun-bheagain, agus a Sir Alasdair 
Mac-Dhomhnuill Shleibhte, da cheann-taighe a b urr- 
ainn da-clieud-diag fear-claidheimh a thogail air am 
fearann fein uair sam bith a b’ aill leo. Thuirt fear 
Bhaosdail ris gu’n robh na daoin’-uaisle sin a cuir rotnpa 
nach eireadh iad leis, ach gum bu mhor bu daoh iad cuir 
’na aghaidh. Chum so a dhearbhadh chuir am Prionnsa’ 

teachdaire dh’ionnsaidh Shir Alasdair agus Mhic-Leoid, 
an sin dh’ fheuch e, ach gu diamhain, ri iompaidh a 
chuir air Fear Bhaosdail gus na h-Uidhistich, agus na 
Muideartaich, tuath-cheathairn a bhrathar, a thdg- 
bhail. Thuirt fear Bhaosdail ris gur ann a dh-fheuchadh 
e ri stad-fear.hd a chuir orra na’m faiceadh e iad fein 
togarrach air eiridh. 

Ghabh Tearlach gu mbr gu cridhe fionnarachd Fhir 
Bhaosdail mu’n chuis, ach chum e air fein cho math a’s 
nach do leig e bheag ris dheth a dhiombadh. Dh-6rduich 
e ’n long a chuir fa-sgaoil agus rinn e air son na mor-thir. 
Chaidh fear Bhaosdail cunntais mhiltean leo air an luing, 
agus thug am Prionns’ an ath ionnsaidh air gu Clann- 
Domhnuill a dhusgadh, ach thuirt fear Bhaosdail na 
ceartbhriathran a thuirt e, ’nuair a labhair am Prionnsa’ 
ris air tus, ma thimchioll a ghnothaich. Chaidh fear 
Bhaosdail an sin na bhata a bha ’n ceangal ri deireadh 
na luinge, agus leig e leis a Phrionnsa’ buanachd air a 
shlighe mhi-ghealltanaich fein. 

An am dhaibh a bhi sebladh a dh’ionnsaidh na 
Mor-thir bha’m Prionns’ anns a’ cheart aigneadh anns 
an robh e an am fagail na Fraing’, a’ cuir roimhe nach 
geilleadh e gus am “biodh fuil Shasuinn air fraoch 
Albaagus air an naoidheadh latha-diag de Mhios 
dheireannach an t-Samhraidh leag e acair ann an 
Loch-nan-uamh eadar Miiideart agus Arasaig. Bha’n 
t-aite so anns na runaich e thighinn gu cala cho duaich- 
naidh, agus cho leith-oireach’s a b’urraiun e fhaotainn 
air feadh rioghachd a shirmsir gu leir. 

B’e cheud ni a rinn e an deighidh an acair a leagadh 
bata ’chuir air tir le litir a dh-ionnsaidh Tighearn’ 6g 
Chlann-Raonaill. Bha m6r earbs’ aige gu’n robh an 
duin’-uasal sin ro eudmhor na aobhar, agus cha bu luaithe 
a fhuair e a litir na thainig e-fein, agus a dha charaid, 
Fear Ghlinn-Ealadail, agus Fear Dhailealea, agus dithis 
no thriuir de dhaoin’ uaisl’ eile gu baile beag, ris an can- 
air Forsaidh, fa-chomhair an ait’ aims an robh an long 
na laidhe. Tha fear dheth na daoin-uaisl’ a’ toirt a’ 
chunntais so air an turas gu long a Phrionns’—“ Air 
dhuinn gairm air a bhata gu tir thainig i air ball 
agus ghiulanadh sinn gu bdrd, ar cridheachan ’san 
am a’ plosgartaich le h-eibhneas ’n-ar n’uchd, a’ smu- 

ainteach gun robh sinn gu bhi a’ thiotadh ann an 
comunn a Phrionns’ oig, a bha sinn bho cheann-fada 
cho deigheil air fhaicinn. Air dhuinn direadh, fhuair 
sinn buth air a thogail air clar na luinge air a thuthadh 
le cainb agus bord mor rimheach ’na mheadhon, comb- 
daichte le iomadach seorsa fiona agus deochanan laidir 
eile. Air dhuinn a dhol a steach do’n bhuth so dh’- 
fhailtich Diuc Abhall sinn gu suilbhear’, duin-uasal air 
na clmir sinn gu leir colas latha Sliabh an t-Siorraimb. 
’Nuair abba sinn mar so a’ gabhail uaigheachd an Diuc 
chaidh Tighearna Chlann-Raonaill, agus Tighearna 
Locba-Muideart a ghairm sios “ fo bhord” far an robh 
am Prionns', agus dh-innseadh dhuinne nach faiceadh 
sinn a mhorachd air an fheasgair sin. 

Thoisich Tighearna Chlainn-Raonaill air cuir an ceill 
do Thearlach cho mi-choltach sa’ bhiodh e dhaibh tois- 
eachadh air cogadh, thuirt a charaid Tighearna Locha- 
Muideart an ni cianda ach thoisich Tearlach air am 
brosnachadh suas le binn-bhriathran fileanta, deas, gum 
bu choir dhaibh am Prioims’, agus an caraide fein a 
chomhnadh an am foirneart, ach le fior briathran blatha 
nach bu chearbaiche na sin chuir an dithis Thighearnan 
bga lompaidh air-san, gun e bhi cho bras ann an gnothach 
cho cuidreamach, nach biodh ann an eirigh a mach an 
aghaidh feachd Rioghachd le prasgan de shluadh gun 
ionnsachadh ann an cleasan an airm, agus gun oifigich 
earbsach agus armachd cheart, ach leir-sgrios obann a 
thoirt a’ nuas air ceann gach neach a tharladh na 
leithid de chumaisg gun chiall; air dha na daoin-uaisl’ a 
bhi mar so a comhradh, thainig Gael 6g dealbhach na 
lan armachd gu bord agus sheas e balbh ag eisdeachd 
le geur aire, conaltradh nan uaislean ris a Phrionnsa. 
b’e ’n t-6ganach so a thainig tanaisdear Thigheama 
Chinn-Locha-Muideart, a thainig a dh’amharc na luinge 
gun fhios aige ro-laimh co bha air bbrd. ’Nuair a thuig 
e gum b’e’n coigreach a thainig a nuadh an tir dighre 
i ioghail, dligheach Bhreatuinn, agus a chunnaig e 
nach rachadh a cheann-cinnidh no a bhriathair a chog- 
adh na aobhar, chaochail e snuadh las a shuilean na 
cheann agus dh’ihaisg e ceann a chlaidheimh na dhdru: 
an sin thug Tearlach an aire gu’n robh bruaillean air 
aigneadh, agus labhair e ris mar so,—“ Nach eirich 

thusa leam?”—“eiridh, eiridh,” (arsa Raonull 6g, oir 
b’e so ainm,) “ ged nach tairneadh' aon duin' eil an 
Albainn claidheamh ’na t’aobhar, tha mis ullamh gu 
basachadh air do shon.” Air cluinntinn so do Thear- 
lach thainig reachd na mhuineal agus deoir le ghruaidh- 
ean, agus thug e taing do’n oganach mhisneachail, agus 
thuirt e gum b’ fliearr leis gu’n robh gach Gael colt- 
ach ris, an ’nuair a chual’ an dithis dhaoin’-uaisle so cha 
b’urrainn iad Tearlach aicheadh n’a b’ fliaide. 

Cha bu lugha na tri uairean de thim a chaith Tigh- 
earna Chlann-Raonaill a’ conaltradh diamhair ris a 
Phrionnsa fo chlar, thainig e 'n sin do 'n bhuth far 
an robh a chairdean a bha fad na h-uine ga fheitheamh. 
Ma thimchioll leth-uair an deigh sin thainig gallan 
direach de ghilT 6g a bha ro thlachdmhor a steach do’n 
bhuth, sgeudaichte le casaig dhuibh, leine chaol, gheal, 
agus stoc geal cambraic m’a mhuineal agus bucal airg- 
eid da dhiinadh, stocainean dublia, agus bucail bhuidhe 
umha na brogan, ad dhubh agus sreang chorcraich m’a 
timchioll, agus ceann na sreinge ceangailte ri aon de 
phutanan na casaig. Cha luaithe chunna’ mi’m fiiiran 
so na mhothaich mi mo chridhe le h-eibhneas a direadh 
suas ri’m shlugan, ach thuirt O’Brian, Pears-Eaglais a 
bh’air bord rium gur h-e bh’ann Easbuig Sasunnach a 
bha air son na Gaeil fliaicinn, dh’ iarr O’Brian gun 
duine sinn bith a’ bha na shuidhe eiridh, tharladh 
gum b’e mhi-fhin an aon duine bha na sheasamh an 
uair a thainig e steach, agus ’nuair a shuidh mi, rinn 
e suidh laimh rium; ach dh’eirich e suas le gradaig 
agus dh’iarr e orm suidhe an taice ris air ciste : air 
dhomh a shaolsainn ’san am nach robh ann ach Pears- 
Eaglais labhair mi ris gu saor : Be chiad sheanachas a 
rinn e rium, ma dheibhinn mo dheise Ghaelich—dh- 
fharraid e “ an robh mi a’ mothachadh fuachd anns an 
deise sin ?” fhreagair mi, gu’n robh mi saolsainn gur ann 
a bhidhinn fuar ann an deise sam bith eile. ’Nuair a 
chual’ e so, rinn e faite gaire, dh’ fheoraich e’n sin, “ cia 
mar a laidhinn ann ’san oidhche ?” Thuirt mi gu’n 
deanadh mo bhreacan-guaile gniomh plaide dhomh, agus 
sheall mi dha mar a dheanainn mi-fein a shuaineadh 
ann an uair a chaidlinn, thuirt e ’n sin, “ nach bithinn 
ullamh gu eiridh nan tigeadh baobhal ’n-am dliail ’nuair 

c 

a bhithinn am shuain.” Thuirt mi ris, ri am cogaidh 
no gabhaidh eile gu’n suainneinn mo bhreacan cho fuasg- 
ailteach’s gum bithinn air mo bhuinn ann am priobadh 
nan sul le claidheamh riiiste ann am laimh dheis, agus 
daga lan ann am laimh chli. As deigh tuille conal- 
traidh mar so, dh’iarr e drama agus air dha fhaotainn 
dh-61 e oirn’ uile mu’n cuairt agus dh-fhag e m ’biith. 

Re an latha sin agus an ath latha dh’fhan Tighearna 
Chlann-Raonaill maille ri Tearlach, bha Diiic-Abhall 
agus Tomas Seridan a cuir an comhairle r’a cheile ma 
cia mar a b’ urrainn iad a thoirt air a chuid eile dheth 
na Fineachan eiridh, a bha mu’n am sin ma thuaiream 
da-mhile-dhiag fear. Air an dara latha-fichead de mhios 
mheadhonachant-Samhraidh chaidb Tighearna Chlann- 
Raonaill agus Ailean Domhnullacb brathair do Thigh- 
earna Chinn-Locha-Muideart, do’n Eilean-Sgiathanach 
far an robh Sir Alasdair Mae-Dhomlinuill Shleibhte, 
agus Mac-Ledid. ’Nuair a dh’ fhalbh na daoin’ uaisle 
sin air an turas, chaidh Uisdean Ddmhnullach brathair 
Fhir Mhdr-thir do’n luing a sbealltainn air a Phrionns’ 
thuirt an duin-uasal sin ri Tearlach “ gum bu choir dha 
bhi na fhaicheall nach robh e ro fhada bho Ghearasdan 
Inbher-Ldchaidh, agus nach b’ fusa dha car na Caim- 
beulaich, na’n clninneadh iad gu’n tainig e nail. ” Thuirt 
Tearlach “ Cha’n eil eagal sam bith orm a aon ni dhiu 
sin.” An sin labhair Uisdean Ddmhnullach ris mar 
labhair fear Bhaosdail, “ gu’m b’fhearr dha pilleadh air 
ais do’n Fhraing,” ach thuirt e-san “ nach robh e air son 
e-fein a thilgeadh air muin choigreach, agus nach mo 
na sin a chuireadh e’ dh’earbs’ asda, ach a chairdean 
fein, agus gun tainig e nise thoirt comais daibh air an 
cairdeas a thaisbeanadh, le’ choir thoirt air ais da bho 
naimhdean, agus gur ann ac’ a b’fhearr leis an onair a bhi 
sin a dheanamh, agus nach biodh aig Frangaich ; no 
aig almharaich sam bith eile ri radh gun do thilg se e-fein 
air a chairdean agus gun threig siad e, agus gun 
b’eiginn da teicheadh uapa gu tir choigrich,—a dh-aon 
fhacal, thuirt e, ged nach faigheadh e ach seiseir dhiiilann- 
ach dileas a dh eireadh leis gum b’fhearr leis teicheadh 
leo mar fhdgarach feadh bheantaichean Alba no pilleadh 
air ais do’n Fhraing.” 

Air a chuigeamh latha fichead de’ n mhios thainig e 
air tir as an luing agus an t-seachnar dhaoin’-uaisl’ a 

tliainig thar chuan leis maile ris. Chuir e chiad chas 
air tir-mor na h-Alba’ ann an Borghadal, bade fearainn 
a bhuineas do Mhac-’Ic-Ailein, a tha fagus do Loch- 
nan-uamb; am fir mheadhon oirthire siar na h-AIba, a 
tha ma thuaiream ceud a’s ceithir fichead mile bho 
Dliuneideann. 

Bha Tighearna Chlann-Raonaill, mar chaidh chean’ 
aithris, mu’n am so anns an Eilean-Sgiatbanach, ach 
chruinnich caochladh dhaoin’-uaisle dheth na Domh- 
nullaich mar gheard ma thimchioll a Phrionns’, a thog a 
chairtealan ann antaigh Bhorghadail. ’Nuair a smuain- 
icheas sinn nach d’eirich ceann-cinnidh, air bith eile le 
Tearlaeh mu’n am so, clia’n urra sinn gunaradhguu ghabh 
an' teaghlach so moran orra fein ; a thug fasgath a’s 
biatachd do ’n Phrionnsa; d’a uaislean, agus do cheud 
fear a bha mar gheard air a phearsa. Bha’m Prionnsa 
fein na shuidhe ann an seomar mor farsuinn as am faic- 
eadh e a luchd-leanmhuinn a dh’ aon sealladh. Aig a 
chiad bhiadh a ghabh iad ’san aite so, dh-61 Tearlach 
air an deagh shlaint’ ann am Beurla, agus dh-61 a chuid- 
eachd ann an Gaelig “deoch-sldint’ an High.” Thaitinn 
sin gu ro mhath ris gach neach a bha lathair, agus dh’ 
fharraid Tearlach ciod bu chiall da, ’nuair a dh’-innis iad 
dha, dh’-iarr e na briathran aithris a rithist, gus an ionns- 
aicheadh e-fein an cantainn dh-61 e sin deoch-sldint an 
High ann an Gaelig—dh’iarradh an sin deoch-slaint’ a 
Phrionns’ agus an Diuc 61 anns a’ chanan chianda, agus 
thaitin e ro mhath ris na Gaeil, am Prionnsa’ bhi eho 
toigheach air a’ Ghaelig. 

CAIBIDIL III. 

TOGBHAIL NAM FINEACHAN. 

Bha’m Prionnsa fathast ann am Borghadal, agus fa- 
dheoigh thainig fios da ionnsaidh; nach faigheadh e, aon 
chuid, comhnadh bho Shir Alasdair Mac-Dhomhnuill 
Sheibhte, no bho Mhac-Leoid Dhun-Bheagain thiunnd- 
aidh a chilis a mach, direach mar thuirt Fear Bhaosdail 
ris air tiis a thachradh. Bha Donnacha’ Foirbeis Tigh- 
earna Chuil-Fhodair, a bha na fhir namhaid do na 
Stiubhartaich, agus fad’ air taobh Righ Seoras an deigh 



[ 20 ] 

iompaidh a chuir a an da cheann-cinnidh sin, gu’n 
chlaidheamh a tharuinn gu brach ann an aobhar High 
Seumas ; agus an aite comhnadh a dheanamh leis a 
Phrionns’, is ann a chuir iad fios do Shasuinn gun tainig 
e nail a dh-Alba. Ghabh Tearlach gu mor gu cridhe 
Sir Alasdair agus Mac-Leoid a’ dhiultadh “ eiridh 
agus chunnaic na h-uaislean a thainig a nail as an 
Fhraing maille ris a chuis cho mi-choltach, ’s gun tug 
iad a chomhairl’ air an gnothach a leigeadh madar, agus 
grad philleadh air ais, ach thuirt e-san mar thuirt e ri 
Uisdean Domhnullach—“ Le seiseir dhiulannach chalma 
dhileas, theichinn mar fhogarach feadh bheanntaichean 
Alba, mas pillinn air m’ ais do’n Fhraing.” 

Chuir e fios a Borghadail a dh’-ionnsaidh gach Ceann- 
Fine bho’n robh siiil aige ri cobhair fhaotainn, agus b’e 
a chiad f hear a thainig ga amharc Domhnull Cam-shron 
Loch-iall; agus air dha a chluinntinn nach tug e nail 
leis ach seachdnar dhaoine bha e ’cuir roimhe gun chuid, 
no gnothach, a bhi aige ri cogadh no stri, ged a bha 
e air son am Prionns’ fhaicinn, chum iompaidh a chuir 
airtarruinn air ais agus an duthaich fhagail mu’n eireadh 
ni bu mhiosa dha, ’nuair a gheibheadh fir Shasuinn brath 
air a dhol-a-mach. Air do Loch-iall a bhi air a thuras 
do Bhorghadal a dh-amhare a’ Phrionnsa, ghairm e anns 
an dol seachad aig taigh a bhrathar Iain Cam-shron an 
Fhasaidh-Fhearna, thuirt a bhrathar ris nach bu choir 
dha dhol n’a b’ fhaid’ air a cheann-turais, agus na ’n 
gabhadh e a chomhairle-sa gur ann a leigeadh e a ruin- 
eachd ris a’ Phrionns’ ann an litir, “ Cha dean mi sin,” 
arsa Loch-iall, “ ged nach eil diiil agam eiridh leis a 
Phrionns’ no cbmhnadh sam bith a dheanamh ris, se ’n 
rud a’s lugha dh’fhaodas mi dheanamh fhaicinn”—0 
bhrathair!" arsa Fear an Fhasaidh-Fhearna, “’S ann 
domhs’ a’s fearr as aithn’ thu no dhut fein, ma leagas am 
Prionns aon uair a’ shiiilean ort, bheir e ort gun dean thu 
gach aon ni is aill leis !” agus b’ amhuil a thachair. 

Air do Loch-iall Borghadal a ruidhinn chaidh e-fein 
agus am Prionnsa do Shebmar diamhair, agus thoisich, 
am Prionns’ air a bhrosnachadh, suas gu na Cama- 
Shronaich a thogail; ach thuirt Loch-iall ris gum 
b’ fhearr dha faighidean a bhi aige gus am faiceadh e 
cothram n’a b’ fhabharaich, thuirt Tearlach gun robh an 

cothrom math san am, a thaobh feachd Shasuinn a bhi 
cogadh ri cumhachd na Frainge, agus gu’n robh e Ian 
chinnteach gu’n ceannsaicheadh beagan Ghaiil na bha 
dheth an arm-dhearg sa’ cheart am ann am Breatuinn. 
Thuirt Loch-iall, ged a bha sin mar sin, gum b’ fhearr 
dhasan gun a bhi cho bras, agus gum bu ghlice dha e- 
fein a chleith far an robh e, gus an cruinnicheadh a 
chairdean, agus gu’n cuireadh iad an comhairle ri cheile, 
ciod bu choir a dheanamh ? “ Cha dean mi sin,” arsa 
Tearlach, “ ann an uin ghearr le beagan sluaigh sgaoil- 
idh mi mo bhratach rioghail ri crann, agus theid sgeula 
feadh Bhreatuinn gu leir, gun tainig Tearlach Stiubhart 
a nail a thagar crun a shinnsir, ged a bhasaichinn’s an 
oidheirp ; agus fuireadh Loch-iall mu’n cuala mi m’ 
athair gu trie a’g iomradh, mar a charaid’ bu dealaidh, 
aig a bhaile, agus cluinneadh e bho chach mar dh’eireas 
do’n Phrionnsa.”—Air cluinntinn so, cha b’ urra Loch- 
iall cumail air fein ni b’ fhaide ; agus labhair e mar so: 
—“ Cha dean mi mar sin, ach bithidh mi air an aon diol 
ri’m Phrionnsa, agus gach aon duin eil air m’ fhearann, 
as urrainn glas-lann a tharruinn ri sroin.” 

Chaidh Loch-iall dachaigh air ball, agus thoisich e air 
togail nan Canna-shronach, agus a chuid eile dheth a 
luchd-leanmhuinn ma dha thaobh Loch-Arcaig, agus rinn 
iomadaidh eile de’n na Cinn-Feadhna mar an cianda. 
Chaidh a nis’ a shonrachadh, gun robh am Prionnsa gu 
’bhratach a thogail ann an Gleann-Fionain* air an 
naoidheamh latha-diag de mhios deireannach an t-Samh- 
raidh, agus chuir e air falbh litrichean air an t-se-amh 
latha de’n mhios sin a dh’-ionnsaidh gach Ceann-feadhna 
fa-leth, iad da choinneachadh sa’ Ghleann air an latha 
shonraichte. Bha Tigheama Chlann-Raonaill mu’n am 
so air tighinn dachaigh as an Eilean-Sgiathanach agus 
thoisich e air cruinneachadh a chuid daoine fein. 

Air an aon-latha-diag de mhios dheireannach an 
t-Samhraidh, ghluais Tearlach bho thaigh Bhorghadail, 

* B’ann ris au iolaire theireadh na seana Ghaeil am “ Fionan” \Jion- 
eun, no'n t-ion nasal] chaidh am facal a nis atharachadh gu fir-eun, 
is e uasal is ciall do ’n fhacal fion. be fion-dheoch a theirte bho shean 
ris an deoch rimhich ris an abair sin an diugh^on a thaobh gum be 
na h-uaislean a bhiod mar bu trice dha h-61. “ Fion-fhuil Chlann- 
Ddmhnuill,” se sin full uasal Chlann-Dhdmhnuill, &c. 

c 3 

gu taigh Cheann-Loch-Muideart a bha ma ma thuaiream 
seachd mil’ a dh’ uidhe a Borghadal dh’ fhan e’ an sin 
gus an t-ochdamh latha diag, agus an sin chaidh e ann 
am batagu taigh Ghlinn-Ealadail, aite comhnaidhuachd- 
arain eil de Chlann-Domhuill, ri taobh Loch-Seile. Dh- 
f hag e Gleann-Ealadail air an ath mhadainn le coig thar 
fhichead fear ann an tri bataichean, agus chaidh iad air 
tir air taobh sear Loch-Seile faisg air an ait’ anns an, 
robh e gu shuaicheantas a thogail. 

Bha nam Fineachean a nis a’ cruinneachadh gu bras 
as gach taobh, agus chite prasganan dhaoine fo’armachd 
a tional as gach aird, a’ gearradh aithghearra-talmhainn 
thar mhonaidhean, a’s bhealaichean gu Gleann-Fionain, 
ma aon uair sa’ mhadainn rainig Tearlach fein agus a 
cuid uaislean an Gleann. Thuit a mhisneach gu lar, 
cha d’fhuair e roimhe achma thuaiream ceud fear-feachda 
agus na h-urraid de mhnathan sa’ chloinn a chruinnich 
gu sealladh dheth a mhorachd fhaicinn. Fa-dheoigh, ma 
uair an deigh mheadhon latha chualas creagan da-thaobh 
a Ghlinne, a co-fhreagairt do sgal nam feadan, agus do 
thorman nan d5s; agus m’a chairteal na h-uarach chunn- 
cas a tighinn thar faireadh, bho sheachd gu ochd ceud 
Cam-Shronach na’n lan armachd agus nan deiseachau 
ballabhreac, deich piobairean fichead a' cluich “Cruinn- 
eachadh nan Cam- Shronach” agus da fhichead fear dheth 
an arm-dhearg, a cheap iad m’an ’Chorpaich aca gan 
iomain rompa gu siubhlach a nuas am bruthach gus na 
stad iad air reidhlean a ghlinne fa chomhair Thearlaich. 

Be’n t-aite thagh iad a chum an t-suaicheantais a thog- 
ail ri crann, uchdan beaga th’annam meadhona Ghlinne; 
dh’eirich Diuc Abhall na sheasamh air an uchdan so, 
agus dithis dhaoine ’eumail taice ris, oir bha e fann le 
euslaint’; sgaoil e sin ri gaoith nambeann a “ bhratach 
sholais” a b’ann an uin’ ghearr gu uamhas agus truaighe 
a sgaoileadh feadh ghleanntaichean siochail na h-Alba. 
Bha-bhratach mhor aluinn so air a deanamh de shioda 
dearg agus ball geal sroil na meadhon, air an robh dealbh 
crun righ agus ciste-laidhe ; chuir na Gael failt’ air a 
bhrataich so le sgal ohiad seannsair; a’s chrathadh mhile 
bonaid.a’s caithreammhor eibhneis. Thoisich Diuc Abhall 
an sin ri innse an t-aobhar mu’n do thogadh a’ bhratach; 
agus mu’n do chruinnich na treun-laoich.—Thuirt e gun 

tainig Prionnsa Tearlach a nail le ordugh athar, Righ 
Seumas, a thogail a shuaicheantas rioghail ri crann ; a 
chum a dhlighe air rioghach a shinnsir a dhainneachadh, 
agus a thaix-ge mathanas do gach neach a rinn roimhe 
so ar-a-mach, no tuath-shreup na aghaidh ; nan druidh- 
eadh iad a nise ri mheirghe, agus an airm a thogail na 
aobhar, a chum a chruin a thoirt a dh’ aindeoin fir Shas- 
uinn, agus saorsa chosnadh do dh-Alba. An deigh do’n 
Diue an sguilm so a labhairt; chaidh a bhratach a 
ghiulain far an robh Tearlach na sheasamh, agus leth- 
cheud Cam-Shronach mar gheard oirre. 

An ceam da uair an deigh sin, thainig Mac-Dhomhnuill 
na Ceapach le tri cheud Abrach nan ceann. Tacan as 
deigh sin thainig Prasgan de Shiol-Leoid: agus champ- 
aich air an didhche sin fein ann an Gleann-Fionain, ma 
thuaiream da-cheud-diag fear. 

CAIBIDIL IV. 

CLLACHADH AN AIRM DHEIRG. 

Mu’k am so bha Rjgh Seoras far’ bu chuimhe dha ’bliith, 
ann a’ Hanobhar tir dhuchasach a shinnsir fein, agus 
bha cuid de Shasunnaich a cuir as a leth gu’n robh e 
n’a bu thlusmhoire ris an Rioghachd sin, na bha e ri 
Breatuinn. Bha e mar gum biodh e caoin-shuarach 
ma deibhinn. 

Fad re an t-Samaraidh bha fathunn air feadh na 
Gaeldachd gu’n robh am Prionnsa gu thighinnanall mu’n 
tigeadh an t-Samhainn ; ach cha chuala luchd-muinntir 
an Righ an Duneideann smid dheth gus an dara latha 
de mhios dheireannach an t-Samhraidh, agus gun sheall 
Tighearna Chuil-Fhodair litir a fhuair e bho dhuin-uasal 
Gaelach do Shir Iain Cope, ceannard an airm-dheirg. 

Mun am so, bha Iain Cope air a mheas na cheann- 
feachda cho ionnsaichte agus cho misneachail ’sa bha 
ann am Breatuinn gu leir ; agus bha aige fo chomannd 
aim an Alba’ da reiseamaid thriipairean each, da reiseam- 
aid iomlan de shaighdearan coise, agus cuig cuideachdan 
diag de chaochladh reiseamaidean eile, a bha sgaoilte 
feadh bhailtean mora na h-Alba: bha iad a nis’ air an 

gairra ri cheile chum am Prionns’ agus na Gaeil a 
choinneachadh agus a chasg. 

Dh-orduich luchd-comhairl’ an High do dh-Iain Cope 
a’ Ghaeldachd a ruidhinn gun stad, a chum na Gaeil a 
chumail air an ais, mu’m faigheadh iad uin’ air fas ni bu 
liommhoire agus ni bu treise. B’eTighearnaChuil-Fhodair 
a h-aon de ’n luchd-comhairle ; agus ged do bha e an 
aghaidh Thearlaich, agus na fhir charaid do Righ 
Sedras bha mdran dheth a luchd-daimh a’s eblais, agus 
dheth a chairdean fein chean’ air eiridh leis a’ Phrionns’, 
agus shaoil leis gu 'n deanadh sealladh de dh-Iain Cope 
agus dheth fheachd “ sgapadh nan cearc breac” air na 
Gaeil, agus gu’n leigeadh iad a chiiis ma-lar mas lasadh 
fraoch cumhachd na Rioghachd nan agaidh, a thaobh 
gu ’n robh cinnt aige, nach robh tearnadh air an 
son, nan eailleadh iad air a’ cheanna ma dheireadh. 
Rainig an t-6rdugh so Sir Iain Cope ann an Duneid- 
eann, air an naoidheamh latha-diag de mhios dheireann- 
ach an t-Samhraidh ; a cheart latha anns na thog Tear- 
lach a bhratach ann an Gleann-Fionain. Ph’ falbh 
Iain Cope air a’ cheart latha sin do Shruidhleadh gu 
e-fein a chuir air ceann an airm. 

CAIBIDIL V. 

TURAS IAIN CHOPE GU TUATH. 

Dh’fhalbh Iain Cope air a thuras do’n Taobh-tuath air 
an fhicheadamh latha de mhios dheireannach an t-Samh- 
raidh le ceithir cheud-diag fear-feachda, a fagail an da 
reiseamaid thrupairean ann an Duneideann, a thaobh 
is nach b’urrainn na h-eich triall thar mhonaidhean a’s 
bhealaichean. Thug a leis ceitheir ghunnaidhean mora, 
agus mile mosg air son nan Gael a bha e’n diiil a dh’ 
eireadh leis mar bhiodh e dol air aghaidh. Bha drobh 
mhbr mhart ga h-iomain an deigh an airm agus prasgan 
fheoladairean, air son a bhi spadadh mar shluigeadh an 
fheachd ! Thug e leis mar an cianda Ion fhichead latha 
de dh-aran, ni a chum obair seachduin ris na bha de 
dh’ fhuineadairean ann an Duneideann, an Leibhte, 
agus an Sriiidhleadh ! 



[ 25 ] 

Cha deach e n’a b’fhaide no Cruidli air an latha ud, 
oir b’eiginn da fuireach sa’ bhaile sin gus an tigeadh 
ceud sac eich de dh’aran a dh’fhag e na dheighe ann 
an Sriiidhleadh suas ris. A Cruidhe cbuir e teachdair- 
eachd gu Morair Ghlinn-Urachaidh agus gu caochladh 
eile dheth na tighearnan Gaelach iad an cuid daoine 
thogail an aobhar Righ Deorsa. Ged nach d’ eirich na 
daoin’ uaisle sin leis an Phrionns’ le eagal gun cailleadh 
iad am cuid fearainn dhiult iad cobliair no comhnadh a 
dheanamb ri Iain Cope, ach Morair Ghlinn-Urachaidh 
na aonar, air an aobhar sin thainig air Sir Iain seachd- 
ceud dheth na mosgaidean a thug e leis, an earalas gu’n 
eireadh na Gaiiil leis, a philleadh air an ais gu Sruileadh. 
A nis chunnaig Iain Cppe gum bu diamhain da dochas 
a bhi aige gu’n eireadh na Gaeil Pheairteach leis mar a 
shaoil e air tiis, ged a b’ ann nan earbsa a dh’fhag e 
Duneideann le feachd cho lag ri ceithir cheud diag 
fear, agus bu mhiann leis pilleadh air ais gu Sruidh- 
leadh, mar be luchd-comhairl an Righ a bhi gu bhros- 
nachadh cho dian air adhart. 

Air an dara latha fichead rainig e Amul-Righ, agus 
Drochaid-Thatha air an treas latha fichead rainig e 
Tranphuir, agus air a chuigeamh latha fichead Dail- 
na-Ceardaich. Na h-uile latha mar a bha e dol air 
adhart, bha e faicinn na cuise na bu mhi-choltaiche, an 
rathad a fas n’a bu mhiosa, agus sluagh na duthcha ’fas 
ann an droch ruin da, ghoid iad na h-eich a bha giulan 
a chuid bidhe air an oidhche ; leis an sin, b’eiginn da 
na ceudan de a chuid pbcachan arainn fhagail air a 
chul, agus na daoine ris an d’earb e’n t-aran so, ged do 
gheall iad a chuir as a dheigh ; thug iad a cheart aire, 
nach d’ rinn iad sin, gus an deach e dholaidh. A rithist 
an uair a dh’fharraideadh e naigheachd ri aon de mh- 
uinntir na duthcha mu’n Phrionnsa bheireadh iad dha 
tuairisgeul breugach fo sgaile cairdeis, air chor is fa- 
dheoigh nach b’urrainn e facal a theireadh iad a chreid- 
smn, araon bho uasal no chumanta. 

’Nuair a rainig Iain Cope Dail-na-Ceardaich thachair 
e ri daoin-uasal a chunnaig feachd Thearlaich ann an 
Gleann-Fionain, be’n duine so a thug a chiad naigh- 
eachd chinuteach dha mu thimchioll an fhir aireamh 
shluaigh a bh’ air eiridh leis a Phrionns’ ; bha iad mu 

thuaiream ceitliir cheud diag, an uair a dh’fhag e-san 
iad, agus chual’ e gun robh iad mu’n am so, deich ceud 
tliar fhichead an aireamh agus gu’n robh iad ann an uin’ 
ghearr gu seilbli a ghabhail air Coire-Ghearraig. Thainig 
fios eile dh’ionnsaidh Iain Chope gu’n robh pairtidh 
mhor Ghaiil ga fheitheamh aig Drochaid Shnug-Borgh, 
asraidh cho cunnartach ’sa bh’anns an duthaich gu leir; 
agus gun robh pairtidh eile gu iathadh mun cuairt da 
bho laimh na h-airde n’iar, a chumadh e, mar gumb’eadh, 
eadar dha theine, agus a reir gach coltais gu’n robh 
e-fein agus fheachd gu bhi air an tur sgrios ! 

Bha’n t-arm-dearg mu’n am so air ruidhinn Dail- 
Chuinnidh ann am Baideanach ma thuaiream fichead 
mile bho bhraighe Choire-Ghearraig: agus chuir an 
naigheach so Iain Cope ann a leithid do ghiorraig’s gun 
chuir e-fein agus a chuid oifigich an comhairl’ r’a cheile, 
ciod bu choir dhaibh a dheanamh ; agus ciod an t-shlighe 
air’m bu choir dhaibh triall ? Dh’aontaich iad uile gu’n 
robh a dhol thar Coire-ghearraig do-dheanta, agus gun 
robh fuireach far an robh iad gun tairbh sam bith, a 
thaobh gum faodadh na Gaeil roidean eile ghabhail agus 
na Machraichean Gallda thoirt orra ; air an aobhar sin 
se shonraich Iain Cope Inbheirneis a thoirt air, far an 
robh suil aig ri prasgan Chaimbeulach, Rothach, agus 
Chatach, g’a choinneachadh, agus leis an so, bha e 
smuainteachadh nach gabhadh na Gaeil a dhanadas orra 
a Mhachair a ghabhail air eagal gu’m fagadh iad an 
Duthaich fein fo mheachain an namhaid. Rainig an 
t-arm-dearg air eigin Inbheirneis air an naoidheamh 
latha fichead de’n mhios, gun fhois aon latha ghabhail 
bho’n uair a dh’fhag iad Cruidhe. 

CAIBIDIL VI. 

TURAS NAN GAEL GG GALLDACHD. 

Ann an Gleann-Fionain far na thog Tearlach a bhrat- 
ach air an naoidhamh latha diag de’n mhios, chaith e 
fein agus a luchd-leanmhuinn da latha, ri 61 agus ri 
aighear, ri ceol agus ri damhs. Dh’ fhalbh e as a sin 
gu Ceann-Loch-iall agus chaidil e air oidhche di-h-aoine 
anns an Fhasadh-Fhearna, agus air dha fios fhaotainn 

sa’ mhadainn gun tainig Long-cliogaidh gu Gearasdan 
Inbher-Lochaidh ghabh e thar a bhealaich thun na 
Mbidhe, bade beag leis na Cam-shronaich. Bha e nise 
faotainn naigheachd gach latha ma dheibhinn Ian Chope 
bho shaighdearan Gaelach a bha ruith air falbh as an 
arm-dhearg air an oidhche, a chum an cairdean fein a 
chbmhnadh an am feuma. Air an t-sia-amh latha 
fichead chaidh e thar abhainn Lbchaidh, agus aig an 
drochaidh iosail thainig da cheud as tri fichead de 
Stiubhartaich na h-Apunn na chodhail, agus Stiiibhart- 
ach Aird-seil’ air an ceann; stad an fheachd an bidhche 
sin aig taigh-osda Leitir-Fhionnlaidh ri taobh Loch- 
Ldchaidh. Mu mheadhon bidhche thainig teachdaire 
bho Ghbrdanach Ghlinne-Bucaid gu’n robh Iain Cope a 
teannadh ri Baideanach le ruin a dhol thar Coire- 
Ghearraig. Air ball ged a bha’n bidhche stoirmeil agus 
ro fhliuch, thug am Prionns’ brdugh dha fheachd iad a 
dhol agus sedbh a ghabhail air braighe ’Choire, agus 
chaidh e-fein gu caisteal Inbher-Garaidh far na chaith 
e’n chuid eile de’n bidhche. 

Moch sa’ mhadainn thainig Frisealach Ghortulaig gu 
Caisteal Inbher-Garaidh, air teachdaireachd dhiamhair 
bho Mhorair Sim Ceann-Cinnidh nam Frisealach, a dh’ 
iarraidh air a Phrionns’ a leisgeul a ghabhail air son 
gun e thighinn ga amharc, a thaobh e bhi lag le aois: 
anns an am cheudna ag iarraidh air Tearlach a dhol do 
Shrath-Tharacaig a chum na Frisealaich a thogail. 

Air an ath mhadainn, a b’e an seachdamh latha 
fichead de’n mhios, am feadh a bha’n t-arm-dearg air 
an turus do dh’ Inbheirneis, chaidh Dbmhnullaich 
Ghlinne-Garaidh agus Granndaich Ghlinne-Moriston gu 
braighe choirre Ghearraig for an robh na Gaeil eile 
san am cruinn. Rinn sin armailt a’ Phrionns ma 
thuaiream ochd-ceud-diag fear an aireamh. Sa’ mhad- 
ainn an uair a dh’eirich am Prionnsa thoisich e air cuir 
uim’ a dheise Ghaiilich agus air dha bhi ceangal barr- 
iall a bhrbg, thuirt e gun robh dbchas aige gum biodh 
greim aig air amhaich Iain Chope, mas deanadh a rithist 
am fuasgladh! 

Air tiis, b’e miann nan Gael gun gearradh iad Iain 
Cope agus a dhaoine “ cho min ri biadh eun,” ach air 
dhaibh an Garbh-ath-mdr a ruidhinn dh’ aontaich iad 



[ 28 ] 

gu leir gum b’ fhearr dhaibh leigeil do Cliope a dhol do 
dh’ Inbhernis, mar a shonraich e; agus gun tugadh iad 
fein Machair nan Gall orra gu Duneideann a ghlacadh. 

Mar bha na Gaeil a triall gu Galldachd, is gann gun 
robh gleann, no bealach, gus an robh iad a tighinn anns 
nach robh leasachadh sluaigh a dol ri’n aireamh, ach am 
feadh a bha’n tuath ag eiridh, bha na h-uachdaranan 
a teicheadh air falbh, no a fuireach as an rathad, mar 
sin dh’ fhag tanaistear Dhiiie Abhaill (do’n tug Righ 
Sedras dighreachd athar) Caisteal Bhlair. Uime sin 
ghabh am fir oighre a bha air fogradh san Fhraing, 
agus a thainig a nail maille ris a* Phrionnsa, seilbh air 
mar a choir fein ; agus chaith e-fein a’s Tearlach agus 
uile chinn-feadhna nam fineachan an didhche sin gu 
soghar ann an Caisteal Bhlair ann am fir aigneadh. 
Ann an so dh-61 Tearlach air slainte gach ceann-finne fa 
leth, ann am fior Ghaelig, a dh’ionnsaich e le thainig e 
dh’ Alba. Air dha fios fhaotainn gu’n robh muinntir 
na duthcha air son sealladh dheth a mhorachd fhaicinn 
chaidh e mach air leth-oir a’s na h-uaislean gus an 
d’fhuair iad sealladh dheth. 

Air an lath-air-na-mhaireach thdisich am Prionnsa 
air aireamh a shluaigh agus dh’ionndrainn e cuid mhath 
as an aireamh ; air ball chuir e cuid dheth na h-oifigich 
ga’n greasad air aghaidh, agus thuig e gur h-e fearg a 
ghabh iad air son an cumail bho thoiseachadh air feachd 
Iain Chope, a thug orra fuireach air deireadh! Dh’fhan 
e air an am sin da latha ann an Blar-Abhall, agus thainig 
Tighearna Narainn agus caochladh de Chinn-feadhna 
eile le’n luchd-leanmhuinn a chum a chuideachadh, 
maille ri prasgan gasda de Chlann-Ddnnachaidh. An 
sin ghluais a’ mhdr-fheachd sios Blar-Abhall agus stad 
iad an bidhche sin ann am Dun-chaillean agus air an 
ath latha ghabh Tearlach a dhinnear ann an taigh 
Narainn, a tha ri taobh an rathaid eadar Dun-chaillean 
agus bade Pheairt. 

Ma fheasgar rainig e-fein agus an t-arm bade Pheairt 
agus ghairmeadh Righ-Seumas na Righ air Breatuinn 
agus Tearlach na oighre rioghail air a chnin. An sin 
thainig a charaid dileas fein, Diuc Pheairt agus caoch- 
ladh dhaoin-uaisle eile chuir failt air. Bha Tearlach 
san am sinn air eideadh ann an deise ghrinn Ghaelich 

de bhreacan dearg nan Stiubhartach air a gbreiseadh le 
dr boisgeanta; thug tlachdmhoiread a phearsa agus 
sgeimh a dheise air mdran de shluagh a bbaile a lean- 
tainn le luath-ghair eibhinn, a’s bualadh bhas, gus na 
rainig e a chairtealan a bha e gu gbabhail an didhche 
sin ann an taigh diiin’-uasail sa’ bhaile. B’e so a’ 
chiad bbaile mbr a rainig Tearlach an Albainn agus gu 
dearbha bha na h-uile eheann-fath aig’ a shaoilsinn gu’m 
be bheatha ged’ theich mdran de luchd-riaghlaidh a 
bhail’ air falbh chum a mhdrachd a sheachnadh, air 
eagal, mur biodh e sealbhach anns na ghabh e os- 
laimh gun coisneadh iad dhaibh fein diomadh High 
Shasuinn. B’ann air latha feille a rainig Tearlach 
Peairt; agusle feachd nan Gael, agus muinntir na feille, 
bba’m bade cho dumhail is nach d’ fhuair cuid mhdr 
dhiu fo fhasgath taighe air an didhche sin. 

Air an latha maireach chuir am Prionnsa’ pairtidh 
air falbh do Dhun-Diagh agusTighearnaChlann-Raonaill 
agus PearnaCeapaich air an ceann; rainig iad am bade 
sin ann an glasadh an latha, agus gldac iad da long 
bbeag chogaidh a bha nan laidhe anns an acairseid anns 
an robh mdr armachd a bhunadh do ’n righ, maide ri 
phailteas fudair a’s pheileirean ; ghiulain iad so air bad 
suas do Pheairt gu feum an airm Ghaelich. 

Faodaidh mi ann an soinnsegur an do “ Chreideimli 
an t-Shagairt,” mar their iad ris, a bhacaraid dealaidh 
a Phrionnsa, Diuc Pheairt. A thaobh a mhathair a 
bhi dheth na chreideamh sin, choisinn sin da mdr 
ghamhlas bho dhaoin’ eil a bha de mhuthadh beachd. 
Goirid ro’n am so; feadh a bha’m Prionns’ ann an Blithe 
aich Chlann-Raonaill, thainig drdugh bho chuirt Righ 
Sasuinn Diuc Pheairt a ghlacadh; agus ghabh da dhuin’- 
uasal Ghaelach a bha nan oifigich anns an arm-dhearg, 
Padruig Moireach Uchd-oir-thire, agus fear do Chaim- 
beulaich Inbhearaora fos-laimh sin a dheanamh, air 
ddigh, faodaidh mi radh, nach robh ro chliiiteach dhaibh 
fein,—Chuir iad fios thun an Diuc gun robh iad air son 
an dinnear a ghabhail maille ris ’na thaigh air latha 
araid: chuir an Diuc fios thuca, gu’m b’e’m beatha uair 
sam bith a thigeadh iad, agus gum biodh e-fein air au 
cinn. Fa-dheoigh thainig na h-oifigich fhoilleil so, agus 
cha luaithe fhuair iad crathadh an fhir de laimh mhin 
chairdeil an Duic na chuir iad an ceill an teachdaireachd, 

D 

agus an turas mu’n tainig iad : dh’iarr iad air an Diiic 
a bln mach coladli riu. Thuirt an Dine ged a bha’n 
t-drdugh sin cruaidhgu’n robh e’faicinn gu’m b’flieudar 
dha ’ fhreagairt, agus dh’iarr e comas orra a dhol do 
rinn beag cuil a bha dheth an t-sheomar, anns an robh 
iad gus an dinnear a ghabhail, ag radh 'nuair a chuireadh 
se e-fein na uidheam an sin gu’n falbhadh e leo. Shaoil 
na slaoightearan nach b’urrainn e teicheadh gun fhios 
daibh, agus thug iad comas da sin a dheanamh ; chaidh 
an Diiic coir sios air staidhre cuil a bha treorachadh tro 
leas a bh’air cul an taighe agus dh’imich e gus an d’f huair 
e gu badan beag dlu coille bha faisg air. Ged a bha 
geard dheth ’n arm-dhearg a’ freiceadan mu thimchioll 
an taighe, gu sealbhach cha do mhothaich a h-aondiiidha. 
Cha deach e fad air astar gus na thachair fear dheth a 
chuid each fein ris, agus ged a bha e gun srian gun 
diallaid chaidh an Diuc air a mhuin, agus cha do lasaich 
e eang gus an d’rainig e taigh a charaid Mr. Moraidh 
Obair-Charnaig. ’Nach ceart a thuirt amfacal,—“ Gur 
feumail a dhol air each mall ’san am nach faighear an 
saoidh.” Cha tug an Diuc roi ’n am so ceannfath sam 
bith do mhuinntir Shedrais air a ghlacadh ; nan tugadh 
cha ’n fhaigheadh iad cho faisg air sa fhuair iad: ’s e’n 
aon ni mu’n robh iad air son a chuir fo ghlais, fios a bhi 
aca gum bu duine cumhachdach e aig an robh moran 
luchd-leanmhuinn agus shaoil iad a chumail an laimh 
gus an rachadh an dara taobh dhaibh fein ’s do 
Thearlach ; ach’s aim a bhrosnaich an lonnsaidh mhi- 
fhearail so a thugadh air e gu eiridh le fraoch agus 
graide: agus ann am beagan laithean thog e a chuid 
daoine ann an aobhar a Phrionns’, a bha mu thuaiream 
mile fear ami an aireamh, agus dh’ fhalbh e-fein air an 
ceann. 

Feadh’s a dh’fhan Tearlach ann an Peairt thainig 
iomadach ceann-cinnidh le’n cuid daoine ga ionnsaidh, 
Tighearna Shrath-Ailein sa’ chuid daoine ; Tighearna 
Ogailbhi, mac lari’ Airlie agus a dhaoine ; Tighearna 
Shruthain agus a dhaoine ; Iain Ruadh Stiubhart 
Chinne-Chardain agus Stiiibhartaich bhraigh Pheairt: 
agus mo ran de thuath Dhiuc-Abhaill. Morair Sedras 
Moireach le feachd ro lionmhor dheth a chinneadh fein. 
Bha Morair Sebras na leth sheann-duine mu’n am so. 

Bha e ann am blar Sliabh an t-Siorraim sa’ bhliadhna 
1715. Bha e na shaighdear ro fhoghluimte ann an 
doighean an airm ; bha uidhir a’ dh’earbs’ aig Tearlach 
as a sheoltachd is gu d’ rinn e ard-sheanalair dheth 
thar chaich gu leir. 

’Nuair a rainig Tearlach Peairt cha robh aige na 
sporan ach aon ghinni oir. Air an aobhar sin dh-orduich 
e buidheann dheth a shluagh a chuir air feagh gach 
baile mu’n cuairt a thogail airgeid cise : mar so thrus e 
rud math airgeid, agus chuir cuid de dhaoin-uaisle Dhun- 
eideinn beagan airgeid da ionnsaidh. Thog e ann am 
baile Pheairt fein cuig-ceud Fund Sasunnach. 

Dh’fhan Tearlach ann am Peairt ochdlaithean a’ trus- 
adh airgeid agus a’togail dhaoine, agus bha Morair Seoras 
Moireach a’ cuir an airm ann an ordugh, agus a’ toirt 
beagan ionnsachaidh dhaibh mar dheanadh siad iad-fein 
a ghnathachadh ri uchd catha; agus fhuair e malaidean 
cainbe air an deanamh, a h-aon do gach saighdear, anns 
an giulanadh iad an cuid mine oir cha b’uirrt’ an f heachd 
so a chumail suas air doigh sam bith eile le cion cosgais. 

Air di-D6mhnaich an t-ochdamh latha de mhiosmeadh- 
onach an Fhoghair chaidh am Prionnsa agus a chuid 
uaislean do’n eaglais, agus tha e air aithris gum b’e sin a 
chiad Searmoin Phrostanach a chual’ e riamh. Am 
feadh a dh’ than e ann am Peairt bha e coir caoimhneil 
ris gach duinerachadhna'chainnt, agus thug e btrichean- 
rathaid, nocead-siubhail, dodh’iomafear de luchd na feille 
'chum is nach glact’ iad fein non cuid, mar bhiodh iad a 
triall dachaigh gu’n ionadan comhnaidh fa-leth. Am 
measg chaich thainig ceannaiche mor Lunnainneach a 
dh’iarraidh litir-rathaid air, agus an uair a thug e dha i 
dh’iarr e air a bhi ’g innse do na Lunnainnich nach 
b’fhada gus am faiceadh iad Tearlach Stiiibhart agus 
na Gaeil aim an cuirt an Righ an Lunnainn. 

CAIBIDIL VII. 
TURAS A PHRIONNS* A* DHUNEIDEANN. 

Am di-ciadain an t-aon latha-diag de mhios mheadhonach 
an Fhoghair dh’ fhag Tearlach agus armailt Peairt, agus 
rinn iad air son Dhuneideinn. Tha ’n da bhaile mhor’ 
sin ma thuaiream da-fhichead mile bho cheile, agus 
b’e’n rathad bu diriche agus a b’ aithghearra dhaibh a 

dhol thar Port na Bann-righ; aoh thug muinntir Dhuu- 
eideann mu’n itiridh na bataichean aisig gu leir a tharr- 
uinn suas air taobh deas a Phuirt,—ach ged a bhiodh 
iad air faighinn nam bataichean deas air an cinn, ’s gann 
a b’urrainn iad an t-aiseag a ghabhail gu’n chall sluaigh, 
oir bha trupairean Choirneil Gharnaileir ga feitheamh air 
taobh Dhuneideinn de’n Phort; agus chabu mo a b’urr- 
ainn iad teine an luingeis-chogaidh a bh’air an acair am 
bun a’ chaoil a sheachnadh: mar sin thainig orra a dhol 
timchioll ceann a chaoil, agus gabhail a mach air ath na 
h-aibhne os-ceann Shruileadh. Nuair a rainig iad Dim- 
blathain thainig tri fichead de Dhomhnullaich Ghlinne- 
Comhann nan ceann, agus da fhichead fear de chlann- 
Ghriogair Ghlinne-Carnaig fo chomannda Sheumais 
mhoir Mhic-Ghriogair mac do R6b Ruadh. Dh’-fhan 
am Prionnsa latha ann an Dunblathain a’ feitheamh gus 
an tigeadh cuid dheth na daoine a dh’ fhag iad ann am 
Peairt suas riu: ma f heasgar an dara-latha diag champ- 
aich an t-arm gu leir ma uidhe mile air taobh deas 
Dhunblathain. 

Air di-haoine an treas latha diag thriall an t-arm gu 
ath na Friii, aite tana dheth an abhainn, ochd mile 
os-ceann Shruidhleadh. Bha iad am beachd gun robh 
trupairean Choirneil Gharnaileir gu coinneamh a thoirt 
dhaibh aig a bhial-ath, a chum am pilleadh, ach cha 
tug. Gus an t-am so bha na Gaeil ann an duthaich 
anns a robh gach cothrom ac’ thar an arm-dhearg, ach 
air a mhachair chomhnaird reidh bha gach cothrom aig 
na dearganaich orrasan, a thaobh gur ann le ’n cuid 
mbsgaidean a dheanadh na Sasunnaich euchd sam bith. 
Air an aobhar sin chomhairlich cuid dheth na h-oifig- 
ich Ghaelach do Thearlach fuireach bharr a chomh- 
naird, agus fantainn sa’ gharbhlach gus an tigeadh an 
t-arm-dearg air aghaidh; ach cha tug Tearlach eisdeachd 
da’n comhairl. Air dhaibh a thighinn thun a bhial-atha 
thug Tearlach a chlaideamh athruaill, agus, a’nochdadh 
a bharra ri taobh thall na h-aibhne, thug e’ dhian leum 
anns an t-sruth, agus air bheag spairne chuir e’n ath 
gu fearail agus lean an annailt gu leir as a dheigh. A 
thaobh na slighe so a ghabh na Gaeil, cha robh fios aig 
na Goill, co dhiii a bha rim orra dhol do Dhuneideann 
no Ghlasacho. B’e Glasacho gu mor bu shaibhire na 

Duneideann, agus bha na Galla-bhodaich a’ saoilsitm gun 
robh gamhlas aig a’ Phrionns’ do rauinntir Ghlascho a 
thaobb iad a bliibho sheau ann annaimhdeas d’ashinnsir, 
Stiubhartaich rioghail Alba. Ach athaobh gu’m be Dun- 
eideann ard bhaile mox- na rioghachd, far an robh lii- 
chairt a shinnsir, chuir Tearlach roimhe a ruidhinn gun 
dail: agus air dha pairtidh a chuir do Ghlasacho a thag- 
airt ciiig mile diag pund Sasunnach de dh’ airgead cise 
bho cheannaichean, agus bho dhaoin’-uaisl’ eil’ a bhaile; 
thriall a mhor-fheachd gu Duneideann. 

Air an ath latha ghabh na Gaeil turas-timchill gu 
taobh deas Shruileadh a chum a’s gu’n seachnadh iad 
teine ghunnaidhean mor’ a chaisteil. Air a chuairt so, 
ghabh am Prionnsa thar faich’ Allt-a-Bhonaich, far an 
tug a roimh-sheanair, Brus, a bhuaidh a mhaireas 
mar chliu-shiorruidh air treubhantas laoch chruadalaeh 
na h-Alba. Chaith e’n oidhche sin aig Allt-a-Bhonaich 
ann an taigh Shir Uisdean Mhic-Phadruig, duin’-uasal 
a bha ro eudmhor na aobhar, agus laidh an armailt re 
na h-6idhche air reidhleach Shachaidh, far an deach 
Righ Seumas an III. a mharbhadh sa’ bhliadhna 1488 
le iochdaranan tuath-shreupach fein. As an ionad 
so chuir am Prionnsa teachdaireachd gu daoin’-uaisle 
Shruileadh, ag iarraidh orra biadh a chuir a dh’ ionns- 
aidh na h-armailt, agus thug iad grad freagairtda ordugh. 

Air a chiiigeamh latha diag, ghluais an t-arm a chum 
na h-Eaglaise-brice, agus laidh iad re na h-bidhche 
measg phreasan bealaidh air taobh sear taigh Chala-sraid 
anns an robh larla Chill-Marnoc a chomhnaidh: rinn an 
diun’-uasal sinn beatha Thearlaich gu fiughantach, fial- 
aidh, agus dh’-innis e dha gun robh triipairean choirneil 
Gharnaileir an geall air seasamh air drochaid Ghlinn- 
luch, a chum na Gaeil a chumail air an ais. Air ball 
chuir Tearlach naoi ceud fear dheth na daoine bu 
chalma ’bh’ aige los na trupairean a chumail dheth an 
drochaid, agus chaidh sin leo. Cha d’ fhuirich iad ris na 
Gaeil a dhol an aite teine dhaibh, ach ghabh iad an 
teicheadh gu Duneideann, agus ann an camhanaich an 
latha rain'ig a’ phairtidh so de dh’ fheachd Thearlaich 
baile Ghlinn-Iuch. 

Bha’m Prionnsa agus a chuid eile de ’n arm ann 
an Gleann-Iuch ma dheich uairean sa’ mhadainn, an 

ath-latha, agus be 'n Domhnach a bha ann. Cha robh e 
nis ach sia-mile-diag bho Dhuneideann. Bha muinntir 
Glinn-Iuch a’ del do 'n eaglais ’nuair chunnacas am 
Prionns’ agus armailt a tigh’n do’n bhaile; agus a reir 
mar dh’-innseadh dhomh, cha deach duine dhiu do 'n 
eaglais air an Domhnach sin, ach lean iad am Prionns’ 
le buaidh-chaithream eibhinn gus an deach e steach do 
sheann luchairt Rioghail a shinnsir ann am baile beag 
Ghlinn-Iuch. 

Chaith am Prionns’ agus a chuid uaislean, agus uais- 
lean a bhaile tus an latha ri 61 fiona agus ri aighear— 
agus cha’n fhacas a leithid a mheoghail ann an Gleann- 
luch bho nuair sin gus an latha ’n diugh. 

Ma cheithir uairean sa ’n fheasgar dhirich an t-arm 
ris an uchdach, fagus do chlach an da mhile-dhiag bho 
Dhuneideann, agus stad iad ann an sin re na h-6idhche. 
Chaidil am Prionns’ ann an taigh beag a bha ri taobh 
an rathaid. Air a mhadainn di-luain, an seachdamh 
latha diag de 'n mhios, ghabh iad air an aghaidh do 
Dhuneideann, agus cha robh iad a nis ach ma chois- 
eachd cheithir uairean bho na bhaile ! 

Air dhaibh a thighinn am fradharc Dhuneideinn 
mheas iad iomchaidh a dhol bharr an rathaid mhoir, 
agus triall air frith-rathad a bha treorachadh a chum na 
laimhe deise gu baile beag ris an canair sa’ Bheurla 
Sleat-ford. An sin laidh an t-arm re na h-6idhch’ 
ann an raon peasrach, do’n goirear Pa ire a Ghreadhaich. 
Bha pheasair lan abaich san am, agus dh’ith na Gaeil 
cuid dh’i agus chuir iad cuid eile dh’i bho fheum. Air a 
mhadainn thainig an Galla-bhodach, da’m buinneadh a 
pheasair, far an robh am Prionns’ a dh’-iarraidh dioladh 
a’ challa. Chaidh fharraid dheth an gabhadh e litir a 
Phrionns’ air son na suime, a rachadh a phaigheadh dha 
cho luath sa’ thigeadh an t-sith. Thuirt an Galla-bhodach 
gum b’u roghnaiche leis urr’ eigin eile a b’ fhaisg’ air 
laimh, agus ghabh e sgriobhadh Dhiuc Pheairt ’san 
t-siiim. ’Nuair a chualas ann an Duneideann gu’n 
robh na Gacil ann an imisg mile do’n bhaile shonraich- 
eadh da reiseamaid thrupariean, (choirneil Ghdrnaileir 
agus Hamilton) a sheasamh rompa aig baile beag do’n 
goirnear Corstorphine ma thuaiream da mhile bho na 
bhaile. Bha coladh ris an da reiseamaid each so tri 

reiseamaidean eile de shaighdearan coise, reiseamaid 
Dhuneideinn, am Malisi, agus Geard a bhaile. Bha’n da 
reiseamaid as deireannaich’ adh’ainmick mi dhiu so ag 
amharc anabarrach dis agus giorragach, agus cha b’ 
iad na triipairean moran bu mhisneaehaile. Air dhaibh 
an cairtealan oidhche thoirt orra dh’ fhag iad pairtidh 
air an f hreiceadan. Air do na Gaeil a bln triall air an 
aghaidh a chum a’ bhaile thug iad an airre do’n f hreie- 
eadan so, agus chuir am Prionnsa fear no dithis dheth a 
chuid marcach fein a dh’ fhaicinn ciod an aireamh 
shluaigh a bh’air an fhreiceadan. Air faicinn do’n 
da Gael nach robh ann ach ma thuaiream dusan 
mharcach loisg fear ac’ urchair a daga, agus cha do 
stad na triipairean gealtach so ris an ath urchair a 
chluinntinn, ach spuir iad an cuid each, agus b’iad na 
casan bu luaithe, na casan bu docha leo, gus an d’ rainig 
iad a chuid eile dheth an reiseamaid each a bha na ’n 
stad aig Drochaid an t-Searraich, a tha ma dha mhile 
bho Chorstorphine. Cha luaithe dh’innis am freicead- 
an da’n companaich gu ’n robh na Gaeil air tighinn a' 
fradharc na theich iad gu leir air falbh le giorraig uabh- 
asaich, (cha b’ ann gu baile Dhuneideann a dhion 
Bho’n eas-caraid,) ach air feadh na ducha mu’n cuairt 
a thaisbeananadh an geilte do mhuinntir a bhaile. Do 
mheud sa’ bha chairdean aig Tearlack sa’ bhaile, bha so 
na shealladh ro eibkinn, ach, air an laimh eile, bha ardan 
na Cuigse air sioladh chum an lair le h-an-dochas. 

’Nuair a chunnaic muinntir Dhuneideinn gun do 
theich na triipairean, ghlaodh iad a dk’aon ghuth gu’m 
bu diamhain suil a bhi ris a bhaile ghleidheadh, agus 
gum b’ fhearr dhaibh striocadh mas duisgeadh iad fearg 
nan Gaeil, agus ghlaodh iad ris a Phro&ist, air dhaibh 
fhaicinn a falbh na sraide, gum bu choir dha, muinntir 
a’ bhaile ghairm an ceann a cheile chum an comh- 
airle chuir cuideachd ma ciod bu choir a dheanamh. 
Chuir am Prodist aonta ri ’n achanaich agus chruinnich 
an sluagh. Chuir am Prodist an sin teachdairean gu 
oifigich a chriiin gus am faigheadh e an comhairle-san 
mu’n chuis, ach air do ’n na teachdairean an ionadan 
cbmhnaidh a ruidhinn, thuig iad gun theich na h-oifig- 
ich air falbh as a bhaile !—Cha b’ fhad’ an deigh so gus 
an tainig litir bho ’na Phrionns’ a dh’ionnsaidh ard 

Phroaist riaghlaidh a’ bhaile, agus bha suim na litreach 
mar so sios :— 

“Bho ar Camp, an G-amh latha-diag } 
de'n t-Seachdamh Mios, 1745. 5" 

Air dhuinn a bln nise comasach air ar rathad a' 
dheanamh dh'ionnsaidh drd-bhaile rioghail Albunn a 
bhuineas da Mhdrachd, ilia sinne le so, a' toirt Idirlinn 
dhuibhse n-ar gabhail a steach; do-bhrigh gur e bhur dleas- 
anas sin a dheanamh, agus a chum’s gun dean sibh e, 
tha sinne ’g iarraidh oirbh, cho luath ’sa thig so gu bhur 
Idmhan,sanasathoirtdodh'drd-chomhairleichean a'Bhaile, 
agus sedl iomcluidh a' ghabhail chum slth na cathrach a 
thearnadh; ni air am Veil sinne fad' angeall. Achma dh- 
fhuiligeas sibh feachd an eas-caraid a thighinn a steach 
innte, no h-aon dheth na gunnaidhean mdra, no drmachd, 
no fudar, no peileirean, a ta nis innte, (co dhiii a bhuin- 
eas iad do Vi bhaile no do dh-urrachan diomhair) a 
ghiulain air falbh: measair sin leinne mar bhristeadh 
dleasanais, agus na dr-a-mach an aghaidh an High, agus 
n-ar n’ aghaidh-ne; agus diolaidh sinn da reir. Tha sinna’ 
gealltainn gu'n cum sinn cdir agus saors’ a’ bhaile agus 
an cuid draidh fein ri gach aon de dh-iochdaranan an 
righ, ach ma nithear an eis a's lugha ’chuir oirnn, cha 
sinne tha gu freagairt air a shon, a thaobh gu’m beil sinn 
a cuir romhainn, air gach aon chor, a dhol a steach do 'n 
bhaile ; air an aobhar sin, ma gheibh sinn a h-aon de'n 
luchd-ditichidh 'n-an drmachd, cha ruig iad a leas dull a 
bhi aca, gur ann mar chimich a ghndthaicheas sinn iad. 

Tearlach P. R.” 

’Nuair a leughadh an litir so dh’ aontaich iad nam 
measg fein gu’m b’ fhearr dkaibh geilleadh, agus 
ua Gaeil a leigeadh a steach air ckumhnanta gumbiodh 
saibhreas a bhaile tearuinte. Air an aobhar sin chuir iad 
teachdairean a mach ann an carbad gu Slateford maochd 
uairean, agus phill iad air an ais ma dheich le litir bho 
na Phrionns’, ag iarraidh orr’ a leigeadh a steach do ’n 
bhaile le sith, agus gu’n tugadh e ’ghealladh dhaibh 
gum biodh iad fein agus an cuid sabhailt. Mu’n am so 
ehuaT uachdaranan a bhaile gun tainig Seanaileir Cope 
le luingeas lan feachd’ gu Dunbarr, kite tha ma thuair- 

earn seachd mile fichead air taobh sear a bhaile. Le 
so bha ruin orra Tearlach a chumail air ais le meall- 
taireachd gus an tigeadh an t-arm-dearg ann am badabh 
nan Gael, agus air anaobhar sin chuir iad an ath-theachd- 
aireachd gu Tearlach a’g iarraidh air beagan dalach a 
thoirt dhaibh, agus an sin gun leigeadh iad a steach e. 
Thuirt am Prionnsa riu gu ’n d’ innis e dhaibb cheana, 
leis na h-uile dearbhachd a b’ urrainn e, nach robh e na 
ruin cron sam bith a dheanamh air a bhaile, no dad 
dheth an cuid a thoirt uapa, ach a mheud sa’ bha dligh- 
each dha fhaotainn mar oighre ’chriiin. Chuir e ’n ath 
bhairlinn gu muinntir a’ bhaile chum iad a ghabhail 
ris mar an ti sin, agus dh’iarradh air na teachdairean 
“ a bhi dol.” 

Mu’n teid mi na’s faide air m’ aghaidh anns a’ chuid 
so de’n “ Eachdraidh,” is feumail dhomh innse gun robh 
Duneideann mu’n am ud air a chuartachadh le balla 
ard daighean de chloich’s do dh’aol, a chum naimhdean 
a chumail a mach ma am cogaidh. Bha air a bhalla 
so iomadh geata ro laidir, air an deanamh de smior 
daraich a’s do dh’iarunn, air sheol nach b’ fhurasd’ am 
bristeadh. ’Nuair a thuig iad gu’n tainig na Gaeil 
fagus do’n bhaile chaidh na geatachan so a dhunadh 
chum an cumail a mach ; is cha mho bha muinntir a 
bhaile fein a faighinn cead a dhol a mach no' steach 
mar a b’ abhaist dhaibh. 

Bha Tearlach ro iomganach re na h-6idhche so, 
agus dhiult e dhol gu ’leabaidh, ach chaidil e sa’ champa 
na bhreacan guaile mar rinn a chuid eile dheth na laoich 
churranta bha coladh ris. ’ S e bn cheann-fath ga iomgainn 
gu’n thuig e gu’n robh muinutir Dhuneideinn ri caithe- 
bhead air, agus gu’m be’n t-aobhar mu’n robh iad aig 
iarraidh dail a chuir na leigeadh a steach, suil a bhi 
aca ri cobhair a thighinn gu grad a thaobh Cigin do’n 
ionnsaidh. Air an aobhar sin, dh’orduich e pairtidh a dhol 
moch sa’ mhadainn a dh’fheuchainn am faradh iad faigh- 
inn a steach do’n bhaile gun fhios. B’e na cinn-feachd 
a shonraicheadh gu sin a dheanamh; Loch-iall, Fear na 
Ceapaich, O’Suilibhan, agus Fear Aird-Seile. Dh’fhalbh 
na daoin’-uaisle so le naoi ceud dheth na gaisgeich bu 
treuna sa’ champ’ agus thug iad leo baraille fudair a 
chum a h-aon dheth na geatachan a spreidheadh nam 

b’e's nach faigheadli iad a staigh air sheol eile. A nis 
a thaobh is gu’n robh fios aig na Gaeil nach b’ urrainn 
iad an geat’ a spreadhadh suas gun chuid de mhuinn- 
tir a bhaile sgrios: agus a bln do ghna nan ruin gun a 
bheag a dhochann a dheanamh, araon air cuid no daoine, 
dh’ fbench iad ri faighinn a steach le mealltaireachd 
agus a chum na criche sin, chuir Loch-iall fear dheth a 
chuid daoine thun a gheat’ air eideadh, ann an deise 
mharcachd agus curac-sheilg air a cheann chum a 
chuir as aithne. Chaidh iarraidh air a chantainn aige 
a gheata gum b’ e seirbheiseaeh aon de dh-oifigich nan 
trupairean dearga, agus gun chuir a mhaighstir e air 
toir rud a dh’fhag e an di-chuimhn’ anns a bhaile.— 
Rinn an gille so mar dh’iarradh air : rainig e an geata, 
bhuail e bas-ri-crann, agus chuir e’n ceill a theachdair- 
eachd! ann am Beurla, ach bha’ Bheurl’ aig mo laochan 
cho Gaelach’s gun d’ aithnich luchd-gleidhidh a gheata 
gur mealltair a bh’ann. Dh’iarr iad air a bhi falbh a 
thiotadh air neo gu’n cuireadh iad peileir ann. ’Xuair 
a chunnaic na Gaeil gun deach an turas ud nan aghaidh, 
’sa thoisich iad air beachdachadh ciod an doigh air an 
claghaicheadh iad fo aon de na geataichean, thainig an 
t-each ’san carbad ma dheireadh a chaidh le teachdaire- 
achd a dh’ionnsaidh a Phrionns’ as a bhaile nis air ais, 
agus dh’ fhosgladh an geata gu leigeil a staigh. Bha e 
'nuair sin ma ghlasadh an latha, agus bha na Gaeil gun 
a bhi ro fhad air falbh. Cho luath sa chunnaic iad an 
geata fosgailt bhriichd iad a staigh mun do tharadh a 
dhiinadh, bha’n freiceadan cho lag is nach do chuir iad 
a bheag a dh’eis air na Gaeil,—a chaidh air ball suas 
an t-sraid ard le claidheamh ruist’ ann an ddrn gach 
laoich, agus thog iad iolach chaithream, ’mar bu ghna 
leis na seana Ghaeil a dheanamh, an am cosnadh na 
buaidh-laraich. Thog an iolach so muinntir a’ bhaile as 
an leapaichean “ eadar shean a’s 6g, ghruagach a’s 
bhreideach,” agus ann am priobadh nan sill bha gach 
ceann a mach air na h-uineagan a’ coimhead nan (iael. 
Rinn a chuid bu mho dheth na bha do Ghaeil sa’ bhaile 
gairdeachas mor, ach bu sheachd mo an t-uabhas a 
ghlac a’ chuigse, ’nuair a chunnaic iad armailt nam 
breacan le’n armaibh nochdta a’ marsail suas an t-sraid 
“ le’ fichead piob mhor,” a’ toirt air ballachan nan 

taighean freagairt do sgal nan seannsair, agua b’e am 
port a chluich iad :— 

“ 0 ! triallamaid gu Sliabh an t-Siorraim 
’Chuir na Cuigs’ an ordugh.” 

Mar so mharsail iad suas an t-sraid ard gus an d’rainig 
iad an taigh-geaird, agus b’e’ chiad rud a rinn iad an sin 
na h-airm a thoirt dheth an luchd-freiceadain. Rainig 
iad mar an cianda an luclid-freiceidain eile ann an caoch- 
ladh aiteachan dheth na bhaile, agus thug iad air an 
t-shebl chiand’ an cud ann dhiiisan, agus chaidh Gael 
ann an aite gach Goill a bh’air a gheard cho riaghailteach 
sa rachadh saighdearan eile bharr an fhreiceadain. ’Sa’ 
mhadainn an latha sin chaidh fear a mhuinntir a bhaile 
dh’ amharc an fhreiceadain, agus fhuair e fear dhe na 
Gaeil ’na shuidhe casa-gobhlach air aon dheth na gunn- 
aidhean mdra agus a chlaidheamh riiiste na dhorn. Air 
do’nGhallfhaicinngur e atharrach feachd a bh'air geard, 
agus gun fhios aige, ’sau am, gun tainig feachd Thear- 
laich do’n bhaile, labhair e mar so ris a’ Ghael ann am 
Beurla:—“ Surely these are not the same troops which 
mounted guard yesterday /” Bha’n Gael air son freagairt 
sgeigeil a thoirt do’n Ghall, agus ged nach robh aige 
ach an droch Bheurla chaidh aige air sin a dheanamh, 
agus so mar thubhairt e :—“ 0 ! no, she’s pe relieved.” 

Ged do ghlac na Gaeil am baile, bha ’n caisteal fath- 
ast gu’n a ghlacadh, agus beagan dheth na saighdearan 
ruadha ann mar fhreiceadan ; ach cha b’ urrainn do 
na Gaeil a dhol an coir an daighnich so, a thaobh e 
bhi air a chuartachadh le gunnaidhean mora, air an 
aobhar sin, chuir na Gaeil freiceadan air, chum ’s 
nach b’ urrainn duine dol thuige no bhuaidhe, is cha 
mho leigeadh iad biadh no deoch a dh’ionnsaidh nan 
saighdearan, a bha chbmhnaidh ann. 

CAIBIDIL VIII. 

DOL A STEACH a’ PHRIONNSA DO DHUNEIDEANN. 

’Nuair a fhuair am Prionnsa fios gu’n ghlacadh Dun- 
eideann, air ball ghluais e-fein agus a’ chuid eile dheth 
an armailt a chum am baile ruidhinn, agus ged a bha’n 
t-astar so gearr, cha robh e idir saor bho chunnard. Chite 

fathast a bhratach Shasunnach a snamh sa’ ghaoith 
air babhainn achaisteil, mar gum b’eadh, a’ toirt dubh- 
lan do na Gaeil a thighinn air an aghaidh na’m bu 
dana dhaibh iad fein a nochadh air lorn fa-chomhair 
a ghunnaidhean, a bha comasach marbhadh a’s leir- 
srios a dheanamh air feadh aireamh mhiltean, tim- 
chioll a’ bhaile. Air an aobhar sin bu deacair slighe 
fhaotainn air an trialladh iad a dh’ionnsaidh a bhaile, 
gun a bhi fo chunnard teine ’chaisteil; ach tharladh 
gun robh cuid de dhaoine's an fheachd a bha gle eolach 
air shuidheachadh na tire mun cuairt do’n bhaile agus 
rinn iad liiim air a’ chunnard sin a sheachnadh. 

Le seoladh nan daoine so ghabh na Gaeil turas- 
timchill, air taobh na laimhe deise dheth na bhaile a’ 
cumail nan cnoc agus nan uchdan a tha iomadaidh mu’n 
cuairt Dhuneideinn eadar iad ’s an caisteal. Mhars- 
ail iad air an t-shlighe so gus an tainig iad a steach 
do Chroit-an-Righ fagus do dh-Iomair’ an t-Sagairt, 
air beam a thug iad air a bhalla. Stad a mhbr-fheachd 
ma thra-noine ann an Bog-an-t-sealgair, gleannan 
domhain fasgathach a tha eadar Cathair-Airt a’s Creag- 
anan Shalus-bdrgh. An sin mharcaich am Prionns’ 
air aghaidh, le Diuc Pheairt air a dheis, agus Morair 
Elecho air a thoisgeal. Bha na daoin’-uaisl’ eil’ a’ triall 
’na dheigh. ’Nuair a rainig e an leargan fo fhuaran- 
Naoimh Antoni, an sin chunnaic e ’n chiad shealladh 
de luchairt rioghail a shinnsir. Theirinn e bharr an 
eich agus stad e tacan ag amharc maise na h-aitreibh. 

M’an am so bha na paircean agus na liosan a bha 
eadar am Prionnsa’ agus an luchairt air an lionadh 
de mhuinntir a bhaile, a’ chuala gu’n robh e gu thighinn 
a steach do Dhuneideann air an t-slighe so, agus bha iad 
fad’ an geall air sealladh dheth a Mhorachd fhaicinn. 
Bha’n aiteam so dheth gach seorsa sluaigh, iosal, a’s 
uasal, bochd a’s beartach, a’s dheth gach aidmheil; ach 
iadsan a mhain a rinn stri air tiis ri na Gaeil a chumail 
a mach, dh’fhan iad sin air an ais. ’Nuair a dhlu am 
Prionnsa ris a’ cho-thional so, thog iad caithream le 
iolach eibhinn, le crathadh bhiorraidean, a’s bhonaidean, 
a’s bualadh bhas! 

Tha fear dheth na chunnaic Tearlach air an latha 
ud a’ toirt a’ chunntais so air a choltas :—“ Bha e fo 

ur-bhla bige, ard, foghainteach, ro chumadail, dealbliach, 
agus aogais mileanta, farra-ghruag bhan air a cheann air 
a cireadh gu clannach, caisreagach, sios gu shlinnean: 
bha ghruaidhean riiiteach agus meanbh-bhuiU de bhreac- 
sianain air aodainn; bha shuilean mbra, gdrma, ro thair- 
is, tla, a sbron cruinn agus ard ; a bhial beag do reir a 
chuid eile dheth aghaidh. Bha e ma thuaiream cixig 
troighean a’s deich dirleich a dh’ airde, ’s e gu h-iomlau 
coltach ri duine laidir agus falain: bha mhuineal fada 
gu’n a bhi tbar ciiimse mar sin, gun dad ga chdmhdach 
ach stoc aimh-leathan sioda agus e ceangailt’ air a 
chul le bucal airgeid. Bha bhonaid air a deanamh de 
bheilbheid ghiiirm le crios bir ma timchioll agus suaith- 
neas ban de shrbl geal na dbs, bha cota-gearr breacain 
air agus reannag bir an crochadh ri thaobh; bha crios-guail 
air de shioda-gbrm air a gbreiseadh gu grinn boisgeil le 
or finealt, agus claidheamh chinn airgeid na dhbrn. 
Be’m Prionnsa gu dearbha “ leannannam ban aluinn,” 
mar thuirt, Silis bhan na Ceapaich ma Alasdair dubh 
Ghlinne-Garaidh. Cha robh baintighearn a chunnaic 
sealladh dheth nacb d’aidich gum b’e fiiiran cho deas sa’ 
chunnaic iad riamh. Bhbidich maighdeanan bg’ aig an 
robh leannanan, mu’n am sin, nach tig an latha gheibh- 
eadh iad iadsan le cbir bho’n Chleir, no air shebl eile, 
mar a racbadh iad air tus agus an durachd a tbaisbean- 
adh, cho math ri’n treubhantas a dhearbhadh’s an araich 
maille ri Tearlach bg Stiiibhart. 

An deigh dha stad car tacain am measg a’ cho-cbruinn- 
ichidh ckaidh e air muin an eich agus mharcaich e gu 
mall a chum na luchairt. An nis, a chuid de’n t-sluagh 
nach faca sealladh dheth roimhe sin fhuair iad cothrom 
air fhaicinn gu leir an uair a chaidh e na dhiallaid, agus 
rinn sgeamh a phearsa agus ixmhichead a dheise a 
lethid a dhriighadh orra is gun do thog iad an ath ghair 
eibhneis ga fhailteachadh le furan gu aitreabh a shinn sir. 
Bha air gach taobh dheth mar bha e triall geard dub- 
ailt dheth na Gaeil bu sheine ’bha san fheachd. Bha 
cuid dheth na mhuinntir a bha saoilsinn roimhe so, nach 
robh ann an Tearlach ach ceann-feadhna a bha treb- 
rachadh buidheann de phrabar doirbh, aineolach, gun 
iochd, gun treocair, gun eagal Dhia no dhaoine, a chum 
ar a-mach agus spuinneadh a dheanamh amis gach ait’ 

K 

an tachradh iad, a nis air a mheas leo aim an caocliladli 
barail,—Mar oighre dligheach a clnuin air a thilgeadh a 
mach a dh’ainean a choir rioghail, a feuchainn a nise ri 
cosnadh le cunnard a bheatha. Na ghallan 6g maiseach, 
a theich a duthaich choigrich agus a thilg e-fein ann an 
uchd nan ursannan-catha bu dion da shinnsir bho shean 
an am gabhaidh,—Na fir a bha leis, a bhasa meas mas 
t'acas iad mar amhlaran mi-chuanda, gun chumadh gun 
eireachdas: na’m meirleich bhradach agus nan luchd- 
spiiinnidh—bhasa nise ga meas mar laochraidh sgiamhach, 
cholgail, choganta, leis nach bu diu cromadh an cuid 
chaich gun dioladh air a shon: agus mar a thubhairt sean 
Oisian “ leis bu ghrain an lann a thruailleadh ann am 
fuil nam fann”—“ Laoich mar 5sag an iuchair ri daimh, 
’s mar lasair theine ri naimh.” Siol nan treun a chog 
an aghaidh ain-tighearnas Shasuinn air son saoradh Alba, 
latha Allt-a-Bhonaich agus Raoin-Floden, &c. &c. 

’Nuair a shuidh am Prionnsa sios ann an liichairt a 
shinnsir—b’e chiad ni rinn na Gaeil, Righ Seumas 
eibheach na righ aig Crois a bhaile: fhuaradh na 
maoir da’m bu dreuchd a lethid so a ghairm eibheach, 
agus thugna Gaeil orra, geda b’aun da’n ain-deoin, gun 
do chuir iad umpa na deiseachan rimheach bu choir a 
bhi orra aig a lethid so de dh’ am, agus thugadh air 
maighstir-sgoil a mhuinntir a’ bhaile, abha de Chreideamh 
an t-Sagairt, litir a leughadh ann an lathair an t-sluaidh, 
a ’toirt Ian chomhdach gum be Seumas Stiubhart rlgh 
dligheach Bhreatuinn agus gum be Tearlach an t-oighre 
rioghail a thigeadh na dheigh. Bha anabharra sluaigh a 
lathair aig an am so, agus na mnathan-uaisle bha coimh- 
ead \s ag eisdeachd a mach air uinneagan na sraid’ airde 
thdisich iad air sgaoileadh neapaigean geala sa’ ghaoith, 
le mile glaodh eibhneis air son na chual iad ; thaitinn 
rioghalachd nam ban suairce so cho math ris na Gaeil 
is gun loisg gach fearg an urchair a bha na ghunna ri 
ard nan speur. An sin sheid iad suas gach piob agus 
thoisich iad cdladh air cluich a phuirt rioghail sin da’n 
ainm “ Fdilt’ a Phrionns’ dig.” Feadh sa’ bha na 
piobaireau mar so a’ cuir smuid dhiii thainig a bhain- 
tighearn’ aluinn iomraiteach Mrs Muray, Broughton, 
da’n goirte sa’n am sin “ Sgathan-maise na h-Alba” air 
steud mharcachd agus dh' than i aig taobh na croise na 

diallaid agus claidheamh ruiste na dorn, agus a trusgau 
lan de bhabagan geala sioda mar onair ris an t-suaith- 
neas bkan ! 

CAIBIDIL IX. 

DLLACHADH CATHA AN AIRM DHEIRG. 

Am feadh a bha na Gaeil a’ gairm Righ Seumas na 
righ aig Crois Dhuneideinn bha Iain Cope a’ cuir 
an airm-dheirg air tir aig Dunbarr far na choinn- 
jch iad na trupairean a tbeich roimh na Gaeil a 
Duneideann, dh’innis mi ann an ait’ eile de ’n Eachd- 
raidh mar a theich na claghairean so gu Leibhte 
air a chiad sealladh a chunnaic iad de dh’ fheachd a 
Phrionnsa, ach is gann a sheas iad sa’ bhaile sin gus na 
gklaodh balachan beag riu mar mhagadh—“ Thugaibh 
na Gaeil!" Cho luath sa chual iad so chuir iad an cuid 
each n-an cruinn-leum agus cha do lasaich iad eang gus 
an d’ rainig iad Preston-Pans a bha ma chuig mile ’n 
earra-dheas air Duneideann. ’S gann “ gun do tharruinn 
iad anail fir brain” ’san ionad sin, gus an cual’ iad, 
air leo—“ Na Gaeil! na Gaeil V' air ball leum gach 
fear na dhiallaid, spuir iad an cuid each is cha do sheall 
iad as an deighe gus an d’ rainig iad Beruig a Tuath. 
Air dhaibh a bhi nise fichead mile bho Dhuneideann 
smaointich iad gu’m faodadh iad tearnadh bharr nan 
each, agus amharc mun cuairt daibh air son bidhe, ’s 
iad air an claoidh le acras. Bha baide chaorach faisg air 
an aite anns na stad iad : thbisich iad air am marbh- 
adh, air feannadh agus air cdcaireachd, ach cha bu 
luaithe a bha’u fheoil deas air son tbiseachadh air 
a h-ithe na thug cuidigin a chreidsinn orra gun robh 
na Gaeil am fradharc. Chaidh am t-eagal os-ceann an 
acrais, chaidh gach fear a rithist na dhiallaid, ach thuig 
iad air an am so “gum bu mhios’ an t-eagal na ’n cog- 
adh,” agus phill iad air an ais a dh’ithe na febla. An 
deigh dhaibh an ciocras a shasachadh rainig iad Dun- 
barr far an dh’fhan iad gus an tainig an t-arm-dearg gu 
tir. 

Thug an aiteam a theich a Duneideann, an latha 
mu’n tainig am Prionnsa a steach, coinneamh do dh’ 
Iain Cope mar an cianda aig Dunbarr ; agus dh’ fhan 

iad maille ris an arm-dhearg; cha’n ann mar luchd- 
cogaidh ach mar luchd-amhairc a’ Bhlair. 

Air an naoidheamk latlia diag de dharra mios an 
Fhoghair, (b’ e sin an lathairne-mhaireach an deigh 
dhaibh a thighinn air tir,) ghluais an t-arm-dearg chum 
eoinneamh a thoirt do na Gaeil. Tha’ e air aithris gum 
bn bhreugha bha iad ag amharc air a mharsail, na 
coisichean’s na marcaichean a’ lionadh a rathaid mhdir 
fad ioma mile de’n t-slighe. Chruinnich muinntir na 
duthch’ as gach ionad a dh’ fhaicinn na k-armailt a bha 
nise gu catha a chur air machair shiochail Loudai. 
Cha b’ fhada ’bha’n t-arm-dearg a triall mar so gus na 
phill Morair Loudon ceum air ais, agus ghlaodh e gu’n 
robh e faicinn nan Gael a tighinn ’n-an codhail le treun 
choiseachd,—thuirt Iain Cope gum be bharail gu’n robh 
e nis’ air laraich mhath air an cinn agus gun deanadh 
e dichioll air a cumail. 

CAIBIDIL X. 

TURAS NAN GAEL GU SLIABH A CHLAMHAIN. 

Bha na Gaeil a nis’ an deigh tri laithean a’ chaith- 
eamh ann an Duneideann air dheagh ckaradk leis gach 
biadh a’s deoch a b’ fhearr na cheile, air chor is gun 
robh iad gu mor air am beothachadh araon ann am pearsa 
’s an inntinu. Air dhaibh a chluinntinn gun tainig an 
t-arm-dearg air tir aig Dunbarr, agus e nise’ bhi tighinn 
’n-an codhail a chum catha, shonraich iad falbh air an 
ath mhadainn agus an codhlachadh ma leth na slighe. 
Dh’ fharraid am Prionnsa dketh na cinn-feadhna, cia 
mar a bha iad an diiil a ghnathaicheadh na Gaeil iad 
fein ri aghaidh shaighdearan ionnsaichte ? dh’ iarr a’ 
chuid eile dheth na cinn-feadhna air Fear-na-Ceapaich 
a cheist sin a fhreagairt; a thaobh e bhi na oifigeach 
roimhe sin anns an arm Fhrangach, agus mar an cianda; 
eolach air gnaths nan Gael. Thuirt Fear-na-Ceapaich 
ris a Phrionnsa gun robh e dearbhta gun biodh na h- 
uaislean gun stad ann am buillsgean an namhaid agus 
gu’n faiceadh e nach biodh na h-islean fad’ air dheir- 
eadh. ’Nuair a chual’ am Prionnsa so thuirt e gum be 
e-fein a chiad fhear a bhuaileadh an t-eas-caraid. Thuirt 

na cinn-feadhna nach biodk sin na ghniomh glice, gur 
ann na bheatha-sa mhain a bha neart an aobhair na 
laidhe, agus na’n rachadh e-san a mharbhadh gun robh 
iadsan caillte, co dhiii choisneadh no nach coisneadh iad 
buaigh na teugbhail. Fa-dheoigh thuirt iad gu’m pilleadh 
iad gu leir dhachaigh na smuainicheadh e idir a dhol ri 
uchd gabhaidk. 

Air madainn di-haoine air an fhicheadamh latha de 
dharamiosanFhoghair;amfeadhatli6isichant-arm-dearg 
air marsail a Haddington ghluais na Gaeil a Hiddingston, 
(bade beag a tha ma thuaiream mile a Duneideann,) a 
chum an codhlachadh, agus, cha b’ fhad a chaidh iad 
air an aghaidh, 'nuair a thachair fear-siubhail riu a 
dh’innis daibh gun robh an t-arm-dearg air Sliabh a’ 
Chlamhain agus a’ gleidheadh cothrom na bruthach air 
taobh deas an t-Sleibhe,—Thuirt Morair Seoras Moir- 
each nach deanadh na Gaeil euchd sanbith marfaigheadh 
iad os-ceann an namhaid, agus air ball dh’ orduich e na 
Gaeila dholbharran rathaid, agus ghearr iad aithghearra- 
talbhainn tro na rointean a thaobh na laimhe deise 
de ’n t-slighe air an robh Morair Sedras tiir eolach. ’Nuair 
a choisich iad tacan air aghaidh le surd rainig iad mul- 
ach a’bhearraidh fagus do’n Fhasaid. Mharsail iad an sin 
gu mall, gus an tainig an fheachd a bha m’an am so 
sgaoilte gu cheile. Tkamig iad a nise gu thuigsinn gun 
robh an t-arm-dearg air laraich-chatha cho math ’s bu 
mhiann leo: ghreasna Gaeil an sin air an aghaidh, agus 
mu chairteal na h-uarach thainig an da arm ann am 
fradharc a cheile. 

’Nuair a chunnaic an t-arm-dearg a chiad sealladh de 
dh’ armailt a’ Phrionnsa thog iad iolach ard-labhrach 
mar sggig air na Gaeil. Thog na Gaeil an cath-ghairm 
bu dual d’an sinnsir fein “ an am a dhol sios.” Bha’n 
da armailt’ a nis’ an imisg mile d’a cheile agus Ion 
bog cathair eatara. Bha e mu’n am so beagan thar 
mheadhon latha, agus an t-side anabharrach ann am 
fabhar nan Gael gu bualadh orra. Ach air cuid de 
mhuinntir na duthcha cruinneachadh mu’n cuairt do’n 
Phrionns’ mar bu ghna leo ’dheanamh anns gach aite, 
dh’ innis iad do na Gaeil, gun robh an Ion a bha eadar 
iad san t-arm-dearg na shuilean-crithich, agus naeh 
faigheadh iad an coir nan Sasunnach gun chall anabarr- 

e 3 

acli dhaoine an am dhaibb a bbi gabhail tro’n 
Ion. Cho luatb sa’ chiaraich an bidbcbe, gbluais na 
Gaeil gu taobb na h-airde ’n-iar far an robh iad an 
dull a b’ fbasa dhaibb a dhol tbar a’ bhoglaich. Stad 
iad ann an so agus shonraich iad bualadh air an arm- 
dbearg ann an glasadh an latha. Anns an kite so 
shuain na Gaeil iad-fein ’n-an cuid breacanan feilidh 
agus cbaidil iad an bidhche sin air na raointean as- 
bliuain. Rinn am Prionnsa fein, a bba cuir roimbe a dhol 
tro gach cruadal ’sa’n rachadh a dhaoine, a leabaidh air 
an talamh fhuar re na b-6idhehe sin. Cba robb lens 
sholnis ri fhaicinn, no guth r’a cbluinntinn ann an camp 
nan Gael, a chum iad fein a chletb air ann arm-dhearg. 

CAIBLDIL XL 

BLAR SLIABH A CHLAMHAIN. 

Dii’eirich an t-arm Gaelach sa’ mhadainn tri uairean ro’ 
eiridh na greiue (di-sathurn an dara latha tha fhichead 
de dharra mios an Fhoghair,) gbluais iad gu min mall a 
chum na h-araich, gach laocb na bhalbh thost, ach na 
cinn-feadbna ’ bha toirt dhaibh an orduigh. Bha dalla- 
bhrat na h-6idhche dha’n cumail fathast a’ fradbarc an 
airm-dlieirg, agus air do’n latba bbi tigbinn a staigh bba 
ceo dumhail d’an cleth. Air dhaibb am boglach a 
ruidhinn, thuirt gill’ 6g da’in b’ainm Rob Mac-Aindrea, 
(mac fear de thuathanaich machair Loudai, a lean na 
Gaeil a Duneideann,) gu’m b’ aithne dhasan cruadhlach 
a bba tarsuinn air ionad araid de’n bhoglach air am 
faigheadh an t-arm a null n’a bu tearruinnte, n’an t-ait’ 
air an robb a run orra dhol tharais, ’nuair a chual’ am 
Prionnsa so dh’aontaich e’n t-aite so a ruidhinn, agus 
ghluais an t-arm d’a ionnsaidh agus Rob Mac-Aindrea 
air an toiseach a’ deanamh an iiiil. ’Xuair a rainig an 
t-arm iomal a’ bhoglaicb, ghlaodh trupairean Iain Chope 
a bha ’sa’n kite so air freiceadan,—“ Co tha sin ?” Cba 
tug na Gaeil freagairt sam bith dhaibh, ach thriall iad 
air an agbaidh, agus cha b’fhada gus na tbuig na trup- 
airean co bha ’ann, agus chuir gach fear dhiu urachair a 
ghunna gu caismeacbd a tboirt do’n chuid eile de’n arm 
gun robb na Gaeil a dluthachadh orra ! 

Chaidh an t-arm Gaelach a chuir ann an ordugh catha 
mar so:—Siol-Chuinn cheud-chathaich (no Clann- 
Ddmhnuill) air an laimh dheis, a thaobh reachd a rinn 
Rob Brus latha Allt-a-Bhonaich, gum bn le Clann-Ddmh- 
nuill urram na laimhe deise, agus anns gach blar a tbug 
na Fineachan bho’n uair sin, chum na Domhnullaich an 
t-urram gu latha Cath-Gairiach. [Be Siol Leoid a bh’air 
an laimh dheis sa’ bhlar sin, ge be ciod a choisinn an 
onair sin daibh cha chuala mi.] Bha na Cama-Shron- 
aicb agus Stiubhartaich na h-Apunn air an laimh chli, 
Reiseamaid Dhiuc Pheairt agus Clann-Ghriogair sa’ 
mheadhon. Bha Diuc Pheairt fein na sheanaileir air 
an laimh dheis agus Morair Seoras Moireach na shean- 
aileir air an laimh chli. 

Chaidh a’ chiad chuideachd a chuir anns an ordugh a 
dh’ ainmich mi,—sheas an ath chuideachd ma thuair- 
eam leth-cheud slat uapa air an t-Sliabh,—na h-Abhall- 
aich,—Clann-Donnachaidh,—Clann-Iain (no Domhnull- 
aich Ghlinne-Comhann)—agus Clann-Lachuinn. Sheas 
Tearlach fein eadar an da chuideachd le geard cheud 
fear ma thimchioll. Bha ’n t-arm Gaelach gu leir ma 
thuaiream 2400 fear.* 

’Nuair a thainig iad gu math faisg air an arm-dhearg, 
thug am Prionnsa fein deann beag air aghaidh agus 
labhair e mar so:—“ Leanaibh mi, leanaibh mi, a 
dhaoin’ uaisle, agus le beannacha’ Dhe, ni mis’ air an 
lath’ an diugh sibh ’n-ar buidheann shaor agus shona! ” 

Bha ’n ghrian mu’n am so a’ nochdadh a’ gnuis sau 
ear, agus bha’n smiiidean ceathaich a teicheadh ro’ 
fianais bharr lorn an raoin gu ard an t-sleibhe; cha robh 
a nis’ eadar iad ’san t-arm-dearg ach iomaire comhnard 
asbhuain, ach fathast cha robh e cho soilleir’s gu’m bu 
leir do’n da armailt a cheile. Cha chluinnte facal no 
fuaim sam bith a measg nan Gaelach fathrum na conn- 
laich fo bhonnabh an cas mar bha iad a’ triall tro’n as- 
bhuain. Aig an arm-dhearg chluinnte druma ’n drasta 
’s a rithist, a thaobh gur h-ann le a bhasa stiiiradh an 
airm. 

’Nuair a rainig na Gaeil uchd-catha thug iad gu leir 

* Cha robh aig Iain Cope air an t-Sliabh ach ma thuaiream 2100 
fear, agus a thaobh nach tug a chuid mhor de reiseamaid Dhiiic 
Pheairt claidheamh a truaill; bha m’an aon aireamh air gach taobh. 

an cuid bonaid a bharr an cinn, sin tbog iad an siiilean 
ri neamh agus chuir iad suas urnaigh ghearr thosdach. 
Bha na h-uaislean air thoiseaeh, agus chum iad an cuid 
targaidean eadar an aghaidbean ’s 'nan naimhdean, 
agus chrom siad iad-fein beagan ris an talamh, mar’bha 
iad a dol air aghaidh a chum teine nan Gall a sheach- 
nadh: bha’n cuid targaidean choleathann a’s gun dion- 
adh iad na h-uile mir dheth an colainnean, ach an casan 
a mhain. Bha ’ chuid dhiu aig nach robh targaidean 
a fuireach air cul-thaobh chaich mar dhion. Bha na 
h-uile cheann-feaduna ann am meadhon a dhaoine fein, 
agus a chairdean bu disllse air gach taobh dheth’,— 
gach aon diu ullamh gu dhol eadar e’s an fhuar-bhuille, 
na’m faiceadh iad i tighinn da ionnsaidh. 

Fa-dheoigh, chunnaic an t-arm-dearg na Gaeil tro 
hath cheo fann na maidne, a bruchadh da’n ionnsaidh 
air mhire chatha agus an duil r’a cumail a “ ionad 
tharruinn lann” loisg iad cuig gunnaidhean mora air 
feachd na laimhe clithe, agus chaidh ladach ghunn- 
aidhean caola bho ceann gu ceann dheth an arm-dhearg 
ann an aodainn nan Gael mar bha iad a dluthachadh 
ri aghaidh an namhaid. Ach chatug sin air “ na laoich 
gun tioma, dhol a aite buille bhualadh,”—Thoisich an 
casradh, agus b’iad na Cam-shronaich a chaidh an tois- 
each am badaibh nan namh, agus cha robh na Domh- 
nullaich fad air deireadh. ’Nuair a thainig iad an imisg 
dusan slat do’n arm-dhearg, leag gach fear urchair a 
ghunna agus thilg e bhuaidh i mar shlacan-onaid gun 
mhath. Air ball bha ’chlaidheamh ann an deas-lamh 
gach laoich, targaid air a ghairdean chli agus biodag 
san dorn. Mar so air armadh, thuit gach Suin’ air a 
ghlun toisgeal agus ’nuair ’ thainig na dearganaich orra 
le’n cuid leigeileidean! ghlac gach fearr a rinn air a 
thargaid agus le aon bhuille dheth na chlaidheamh- 
mlior “ bha ’n dearganach gu’n ainail.” Thbisich na 
Gaeil gu leir air casradh, 's air beumadh air an t-shebl 
so, le biodag, le claidheamh, is le sgiath, agus bu trie a 
thug aon Ghael dithis dheth n’an naimhdean coladh gu 
talamh. Cha do chum an t-arm-dearg an aghaidh ri 
cruadal ach ma chuig mionaidean :— 

Chaidh ruaig orr’ uile, mar bheum tuile, 
Chaoidh cha b’urr’ iad tionndadh !” 

Xuair a sgnabh na Gaeil luchd nan canon ’s nam 

mSsg mar so dheth an araich ; thainig reiseamaid 
each Ctwrneileir Whitnie ra’n aodainn, ach cha do loisg 
na Gaeil ach leth-dusan urchair, ’nuair a thug na clagh- 
airean gealtach iad fein as. Thainig an sin Corneileir 
Garnaileir thun na faiche le chuid triipairean fein ; 
nuair a chunnacas a tighinn iad, ghlaodh Loch lall ris 
na Cam-Shronaich,mar so,—“ Thugaibh a’ chiad bhuille 
do na h-eich ma na sronan agus cha bhi e doirbh an 
ath te thoirt do’n mharcaich.” 

“ Buail am balach air a charbad, 
Each, a’s balgair, air an t- sroin.” 

Ach cha tainig iad cho faisg air na Cam-Shronaich is 
gun do tharr iad sin a dheanamh. ’Nuair chunnaic 
iad glebis luchd nam breacan ghlac iad maoim air 
chor is gun robh, iad a saltairt nan saighdearan cois’ aca 
fein fo chasan an cuid each mar bha iad a teicheadh a 
bharr na h-araich :— 

“ Na coisichean, ’s na marcaichean, 
’S na bh’aca shluagh gu leir, 
Do! turraichean air tharraichean, 
’S cha shealladh iad na’n deigh ! !” 

Chaidh an t-arm-dearg gu leir gu claghaireachd, thilg 
gach fear a ghunna bhuaidhe, chum’s gur aim a b’fhearr 
a dh fliaodadh e teicheadh air falbh le bheatha ; thuit 
cuid eil air an gliiinean gu diblidh ag iarraidh treocair. 
Ghabh aon phrasgan beag de dhaoine Choirneileir 
Garnaileir (an ’nuair, theich a chuid triipairean) 
orra de dhanadas an aghaidh a chumail ris na Gaeil, 
ach bu bheag a thar as dni le’m beatha, agus thuit an 
trua,sal treun sin bu cheann orra sa’ chath. Ged a 
thuit cha b’ ann gus an dh’ fliag e cuid mhath 
dheth, a naimhdean marbh air gach taobh dheth, ged a 
bha e n droch shlaint’ agus air ur eiridh a tinneas. 

Bu cho 16m a sgrios na Gaeil an t-arm-dearg rompa 
s nach d’ fhuair an dara cuideachd a bha ma leth-cheud 
slat an deigh chaich ach cuirp gun anail agus leointe 
nan naimhdean romp’ air an araich. Tha cuid ag innse 
nach do mhair an cath ach ceithir mineidean, ged do 
mharbh na Gaeil barrachd a’s ceithir cheud fear de’n 
arm-dhearg. 

Bha prasgan beag de Chlann-Ghriogair aig nach robh 

de dll’ armaclid ach seann spealan le’n luirgnean air an 
direadh agus air an sathadh ann an casan fad’ innsinn : 
bha iad leis na h-airm uabhasach so a sgfiltadh chlaig- 
nean gu ruige na guailean: a cuir chasan dheth na h-eich 
a’s cheann far mhuineal air a chiad srao. Air uairean 
eile bha iad a gearradh dhaoine na’n da earrainn le aon 
bhuille. Bha luchd nan claidheamhan mar an ceunda 
a deanamh euchdan anabarrach: bha cinn as casan da 
sgathadh de dh ’eich’s de dhaoine le faobhar a chlaidheimh 
is le neart ghairdean! Chuir aon duin’-nasal Gaelach an 
gairdean agus leth taobh a chinn de shaighdear dearg le 
aon bhuille! ! 

’Nuair a thaisbean na Gaeil am misneach agus an 
treun ghniomh mar so, bha ’chuid mhor dheth na bha 
coladhriu do mhuinntir machair Alba* cho gealtach agus 
moran ni bu lugha sta na na saighdearan dearga fein. 
’Nuair a chunnaic tuath Dhiuc Pheairt an cath a tois- 
eachadh, tha e air aithris le fear a bha lathair gun “ stad 
iad ag amharc a bhlair mar bhaide dhamh.” B’ann de’n 
reiseamaid leibidich so a bhuineadh Griogairich nan 
speed! agus an uair a chunnaic iad nach robh ’choltas air 
an nabaidhean moran a chosnadh de chliu na teugbhail- 
each, thearb siad iad fein 4s an comunn, agus ruith iad 
tro fhras pheileirean an airm-dheirg gus an d’ rainig iad 
a chuid eile de Chlann-Ghriogair a bha fo chomannda 
Mhic-Ghriogair Ghlinne-Carnaig, an ceann-cinnidh. Ged 
nach robh an t-shligh a bha eadar iad a’s bratachuaine 
Chlann-Ghrogair ach ghearr, mas do tlihr iad a ruidhinn, 
chaidhdiulanach tapaidh,Calum Mac-Ghriogair,anduin- 
nasal a bha mar cheann orra) mharbhadh an am dhaibh 
a bhi dol tharais, agus ged nach robh ni bu lugha na 
cuig peileirean air dol na cholainn, dh’ eirich e air 
uilinn agus ghlaodh e! “ ’Seallaibhse so Fhearabh, 
cha’n eil mi marbh fathast,—chi mise mar a deann na 
h-uill fear-agaibh an diugh a dhleasanas! ” 

Chaidh mar a dh’innis mi roimhe ceithir cheud 
saighdear coise dheth an arm-dheargaghlan mharbhadh, 
seachd ceud a ghlacadh, mar phriosanaich, agus thar 
ceud a’s tri fichead ’sa deich as. Theich Iain Cope fein 
agus ceithir-cheud trupair coladh ris, agus is gann gun 

* ’S iad ’tha mi ciallachadh an so, na Gall-Albannaich Mhachrach 
aig nach robh a Gaelig mar Chanan. 

leig iad fuarachadh do ’casan gus an d’rainig iad Beruig 
a tuath air a chrich Shasunnaich. 

Ma leth uair an deigh a bhlair, fhuair muinntir Dhun- 
eideinn fios cia mar chaidh an latha. Chunnaic iad dusan 
thriipairean le’n cuid each, a marcachd n-an cruinn-leum 
a’ cuir tein’ &s na clachan a dol suas an t-sraid ard, agus 
aon mharcach de luchd nam breacan da’n dion ruagadh 
le claidheamh lom na dhdrn! ghabh na trupairean so a 
Jethid de ghiorraig’s nach do sheall iad as an deigh gus 
an deach iad a steach air geat a chaisteil ’s gun dhuin 
iad an dorus ! 'Nuair a fhuair am fear torachd an geata 
diiinte roimhe, leis an reaehd a ghabh e nach do thar e 
breith orra, sparr e a’ chlaidheamh air a cheann anns 
an chomhla, agus dh’ f hag e *s an t-sas sin e mar chomh- 
arradh air a bhuaidh. 

Mharbh Gael eile nach robh ach ma shia-bliadhna 
diag a dh’ aois, tri diag dheth nan naimhdean—Chaidh 
so innse do ’n Phrionnsa, agus air dha an t-dganach a 
ghairm da ionnsaidh, labhair e ris mar so :—“ Am beil 
sud a thasa ’g innse dhomh fior, gun do mharbh thusa 
tri-fir dhiag an de air Sliabh a Chlamhain ?” “ Cha do 
rinn mi cus sealltain (ars an t-6gan) co dhiu a bha iad 
marbh no nach robh, ach tha fios agam air a so, co dhiu, 
gun chuir mi tri-diag diu ri talamh le’m chlaidheamh.” 
“ A laochain thapaidh (ars am Prionnsa) ’s e sin a bha 
bhuam, is math a choisinn thu do phaigheadh-latha 
agus ma bhios mise fada bed gheibh thu siu.” 

ThugGael eile deich saighdearan dearga dh’ionnsaidh 
a Phrionnsa mar phriosanaich. Air dha bhi gan ruagadh 
eadar da gharadh, a bha tacan a null bho’n araich bhuail 
e’m fear a bh’air deireadh dhiu le ’chlaidheamh agus 
leag se e—a cantainn, mar bhuail e bhuille.—“ Sios le 
t’ arm! ” ’nuair a chuala iadsan a bh’air thoiseach so 
thilg iad gu leir bhuap’ an armachd ; gun fhuireach ri 
sealltainn cia lion a bha ’n tdir orra ; agus le dag’ anns 
an dara laimh, agus claidheamh anns an laimh eile, dh’ 
iomain an Gael na daoine so gach taobh a b’ aill leis 
mar gu’n iomaineadh e baide chaorach roimhe gu cro ! 

Dheth na G&eil fein cha do mharbhadh ach deich 
thar fhichead, (agus bha triuir dhiu sin ’n-an oifigich,) 
agus bho thii gu ceithir fichead fear a leon. Chaidh na 
fir leoint’ dheth gach taobh (se sin eadar muinntir 

Dheorsa sa’ Phrionnsa) a ghiulain gu taigh Chorneileir 
Gharnaileir, nach robh ach nidlie ghearr bho’n araich, 
agus chitir gus an lath’an diugh laraicheannan gaisgeach 
sin air an iirlar dharaich air an robh iad ’n-an sineadh 
’n-an trusganan fuilteach. 

’Nuair a chaidh gabhail ma thimchioll na h-aiteam 
leointe ’sa’ thoisicheadh air glanadh na h-araich: bha na 
Gaeil a trusadh gach or a’s airgead a bha iad a faotainn 
air na cuirp mharbha. Thug aon diulanach tapaidh a 
mhuinntirBharra ant-uaireadairbir de thriipair Sasunn- 
ach a thug e gu lar le aon bhuille dheth a chlaidheamh, 
agus reic e i r’a chompanach-leap’ air an ath mhadainn 
air son daga. Thuirt nabaidh dha a bh’anns an lathair 
gu’m b’amaideach, an cunradh a rinn e, gum b’ fhiach 
an t-uaireadair fichead daga. “ Tha mi coma,” ars am 
Barrach, “ is math loam gun dh’ fhuair mi’n riid mos- 
ach dheth mo laimh, bhasaich i *n raoir!” Thuirt e so, 
a chionn an t-uaireadair a bhi air ruith a mach, a thaobli 
nach deach a cuidhleadh suas air an bidhche mar bu 
choir. 

CAIBIDIL XII. 

NA GAEIL ANN AN DUNEIDEANN AN DEIGH A* BHLAIR. 

’S gann a bha e tri uairean an deigh a’ bhlair ’nuair a 
chunnacas na Cam-Shrbnaich a tighinn a staigh do 
Bhuneideann le’n cuid piobairean a cluich agus na brat- 
aichean a thug iad bho thrupairean Iain Chop’ aca 
sgaoilte ri’n crannaibh, a’ cuir an ceill do mhuinntir a 
bhaile gu’m bu led fein buaidh na teugbhail’. Ach cha 
tainig a mhor-f heachd do Dhuneideann gus an ath latha, 
agus be sin Di-dbmhnaich. Thainig na Fineachan n-an 
aon reang fhada an deigh a cheile a steach aig geat 
iochdrach a bhaile, le pioban a’s brataichean, a’s iolaich- 
ean buaidh-chaithream, bha na brataichean a thug iad, 
bho’n arm-dhearg sgaoilte aca ri taobli an cuid brat- 
aichean fein, bha na ghlac iad mar phriosanaich de’n 
arm-dhearg ag imeachd as an deighe, agus bha iad ma 
thuaiream a leth cho lion-mhor riu fein. Bha air an 
fhior dheireadh a’ chobhartach a ghlac iad air an 
namhaid; agus na daoine lebinte ga’n giiilan air cairtean 

Cha tainig Tearlacli fein coladh ris a’ mlidr-fheachd, 
ach thainig e ma fheasgar a chum liichairt Rioghail 
Dhuneideiun, agus rinn moran de mhuinntir a’ bhaile 
fhailteachadh leis gach suaicheantas eibhneis agus 
meogbail. 

Aig an am so ghiulan an Prionnsa e fein gu suairc, 
air an fheasgar sin [a b’e di-Sathurn,] chuir e fios a chum 
gach Pears-Eaglais sa’ bhaile dheth gach seors’ aidmheil 
agus Creud, gach fear dhiu a thaigh-aoraidh fein a 
thoirt air; ach an deigh sin cha deach a h-aon de na 
h-Eaglaisean suighicht’fhosgladh air an t-Shabaid, bha 
na ministearan air teicheadh as a' bhaile leis an eagal air 
feasgar di-Sathurn, a thaobh am Prionns’ a bhi air leo, 
de chreideimh an t-Shagairt. ’Nuair a chual’ am 
Prionnsa so, air an ath dhi-Sathurn, chur e mach an ath 
ghairm, anns na briathran so :—“ Tha ’rn Prionns' ag 
iarraidh air a phobull dheth gach aidmheil agus Creud an 
ionadan aoraidh fa-leth a thoirt orr’ air an Tlonach so 
tighinn, cha 'n eil e na thlachd no na bhuannach dhasan, 
iad a dh' fhantainn asda. Tha e mar an ceudna air son a 
dheanamh aithnaichte, nach ann air son ioma-ruaghadh as 
leth creideimh a thog e ’chlaidheamh ach air son a chdir 
dhligheach, shaoghaltafein." ’Nuairachualanaministear- 
an so chuir iad teachdaire thuna’Phrionns’adh’fheoraich 
am faodadh iad Righ Seoras a chuimhneachadh ’n-an 
urnaighean. Chuir am Prionnsa fios thuca, gumbiodh 
ordugh a thoirt dhaibh sin a dheanamh an aghaidh an 
aobhair mu’n do tharruinn e a chlaidheamh, ach a dh' 
ainean sin, gun robh e toirt gach dearbhaclid dhaibh nach 
mothaicheadh iad geibhinn sam bith bhuaidhe-san air 
son briathran, mi-iomchaidh a dh’ fhaodadh iad a gnath- 
achadh. Ach a dh’ aindeoin gach comhdaich dh’an 
dh’ fhuair an luchd-crabhaidh so bho Thearlach, cha do 
dhirich duine dhiu a’ chrannag fad ’sa dh’ fhan am 
Prionnsa sa’ bhaile ach aon Mhinistear da’m b’ ainm 
Mac-a-Bhiocair, chaidh esan a shearmonachadh air an 
ath Shabaid. An deigh dha an urnaigh ghnathaicht’ a 
chuir suas air son Righ Deorsa, chuir e 'n ath achanaich 
suas as leth a Phrionns’; anns na briathran so,—“Agus 
air son an dganaich so a thdinig 'n-ar measg a dh'iarraidh 
cruin talmhaidh,dednaich Thusabho t’fhdbhor trdzaireach 
dha criin neamhaidh." Ged do bha iomadaidh dheth 

F 

na Gaeil’s an Eaglais ag eisdeach a mhinistear eudmhoir 
so, agus ged do thuig iad brigh na labhair e ma Thearlach 
math gu leor cha dubhairt iad facal ma dheibhinn, agus 
tha mi a lan chreidsinn nach mo chanadh am Prionnsa 
fein, ged do bhiodh e ga eisdeaclid. Air madainn di- 
luain, an treas latha fichead de ’n mhios, thug am Prionnsa 
mu’n airidli a ghairm gu’n robh an t-sldiglie reith eadar 
Duneideann agus gach aite de ’n duthaich, agus gun 
robh e-san a toirt a chdmhdaich dhaibh gum biodh iad 
fein agus an cuid sabhailt. 

An deigh so, fhuair na Gaeil drdugh, iad a dhol a 
rannsachadh air son armachd air feadh a’ bhaile agus 
na diithcha mu’n cuairt da. Thug so cothrom do shlaigh- 
teax-an bradacha, diamhanach, a bha fuireach air sgath 
Dhuneideinn, an eadhlain fein a ghnathachadh le mbr 
bhuannachd agusthearuinnteachd—rinn gach feardheth 
na baobhan bradacha so deiseachan Gaelach dhaibh fein, 
gus am biodh iad coltach ri feachd nan Gael, agus 
thoisich iad air togail cise bho mhuinntir na duthcha 
ann an ainm a’ Phi-ionnsa, agus a toirt caoiteasan 
sgriobhta ann an ainm cuid dheth na h-oifigich Ghael- 
ach do cho liugha ’s bho’n dh’fhuair iad airgead, 
agus a mhuinntir aig nach robh airgead-laimhe gu 
thoirt dhaibh, thug iad uapa luacha-peighinn dheth gach 
ni a b’ fhearr na cheile a fhuaras aca, air uairean 
ghabhadh iad an t-im’s an caise, a’ cantainn aig an am 
cheudna gun d’orduich am Prionnsa dhaibh na h-uile 
neach aig nach robh airgead-ullamh a ghnathachadh 
air an t-shebl ud.—Choisinn dol a mach na graisge so 
mi-chliu agus gamhlas do na Gaeil air feadh nan duch- 
anan ud gus an latha ’n diugh—faodaidh mi aithris mar 
a bha na Gaeil a triall air an aghaidh gun robh iad a 
fosgladh gach priosain agus a euir nan ceannairceach 
agus gach luchd do-bheairt eile fa-sgaoil, agus b’ iad so 
a cheart bhuidheann a bha goid agus a spuileadh ann an 
ainm agus ann air riochd Ghael. 

Co-dliiu, thainig air Tearlach gu’m b’ eiginn da cis a 
thogail, thug e air muinntir Dhuneideinn mile paileann 
agus sia mile daothainn bhrog a dheanamh dha air son 
feum na feachda. Thainig a chain so cho trom a’s gu’m 
b’ fheudar leth-chrun a chuir air a’ phund-Shasunnach 
mhail air gach teaghlach chum na cosgais so a phaigh- 

eadh. Blio mhuinntir Ghlasacho, thog e 5500 Pund- 
Sasunnach.—Ghlace gach ionblias a bh’ann an taighean 
Cuspainn Libhte agus Bhorostoness agus gach ait eile 
mu’n cuairt, agus chaidh a reic air son airgeid ris na 
smugaileirean, blio ’n d’ rinn na gaidsearan agus luchd 
nan taighean Chuspainn a thabhairt. 

CAIBIDIL XIII. 

AN CRUINNEACHADH ANN AN DUNEIDEANN. 

’Nt'air a chuala ciiirt High Seoras an Lunnainn ma 
ghnathachadh a’ Phrionnsa ann an Albainn thbisich iad 
air gabhail eagail agus air togail dhaoine gu feachd 
laidir a chuir na aghaidh; agus m’a dheireadh dara mios 
an Fhogair dh-6rduich righ-Seoras iomadh reiseamaid 
de shaighdearan coise, agus marc-shluagh a dhol direach 
de dh-Alba fo chomannda Mharasgail Bhade, agus 
rainig iad so cho fad air an aghaidh ris a’ Chaisteal- 
Xogha air an naoidheamh latha fichead de mhios dheir- 
eannach an Fhoghair. Bha Tearlach mu’n am so a 
deanamh deas gu Sasuinn a ruighinn le f heachd fein.* 

Air cluinntinn dhaibh ann an Sasuinn gu’n robh 
anabharra sluaigh air eiridh le Tearlach air feagh gach 
aite de dh’ Albainn : thainig fosnear dhaibh gu’n robh 
feachd Mharasgail Bhade tuileadh a’s lag air son coinn- 
eamh a thoirt do dh’ f heachd nan Gael. Air ball thois- 
ich ligh Seoras air togail dhaoine anns gach baile mbr an 
Sasuinn, agus dh-brduich e dhachaigh cuideachda lion- 
mhor dheth a chuid saighdearan ionnsaichte a bha mu’n 
am sin a cogadh ris na Frangaich ann am Flaurais. 
Thainig iad so a nail gun stad agus Diuc Uilleam dara 
Mac Righ Seoras fein air ann ceann. Mu’n am so 
bhasa meas gu’m be Diuc Uilleam seanalair cogaidh 
cho math sa’ bha’ann am Breatuinn mhbr gu leir ; agus 
bha e chean’ an deigh mor chliii a chosnadh, agus a shebl- 
tachd air stiiiradh airm a dhearbhadh ann an cath iom- 
raiteach Fontonoi. A thuileadh orra so, bha tri reise- 

* Chuir Marasyal Bhade gairm air feadh na h-Alba. Gach duine 
a cho-eignich na h-uachdaranan gu eiridh leis a’ Phrionnsa ga’n an- 
toil gu’m faigheadh iad mathanas bho Dhedrsa na’m b’e is gum pill- 
eadh iad dhachaigh ro’n dara latha diag de chiad mios a Gheamhraidh. 

amaidean gu bhi air an togail air chosg mhathaibh agus 
dhaoin’-uaisle Shasuinn a chum comhnadh le Deorsa, 
agus a chum ’s gum b’fhearr a chuirte gach cuis air 
aghaidh thug iad dha 700,000 pund-Sasunnach an iosad. 

An deigh blar Sliabh a Chlamhain. Dh’fhan Tearlach 
fad shia seachduinean ann an Luchairt rioghail Dhun- 
eideinn agus a chum coinneamh a chumail ris an fheachd 
lionmhor a dh’ ainmaich mi a bhasa g’ ullachadh air a 
chinn ann an Sasuinn, chuir e deagh shurd air daoine 
thional anns gach aite de’n duthaich, araon air Machair 
a’s Gaeldaehd. Aig an am cheunda bha Foirbeiseach 
Chuil-fhodair an deigh cuid dheth na Fineachan Gaiilach 
a thogail ann an aobhar Dhorsa, agus gu dearbha, faod- 
aidh mi aithris nach b’ann de dhiu nam fineachan 
(an am gabhaidh) a bha uidhir dhiu sin ’sa dh’eirich 
leis, agus ni’ mi’n so an ainmeachadh:—Na Duimhnich,* 
na Cataich.f na Rodhaich, na Granndaich, na Leodaich 
Domhnullaich an Eilein-Sgiathanaich, agus iomadaidh 
eile air nach d’ fhuar mi ainm. 

Thug tighearna Chuil-fhodair mar an ceunda air 
larla-Shi-Phort ionnsaidh a thoirt air na Sailich, na 
Leoghasaich, agus a chuid eile do Chlann-Choinnich 
a thogail ami aobhar Righ Deorsa, agus a thaobh gu’n 
robh fios aige nach tigeadh a h-aon diubh air ailleas gu 
dhol a chobhair Dheorsa, chuir e fios a Leoghas agus do 
Chinn-taile iad a chruinneachadh air a leithid so do latha 
aig Caisteal-Bhradhainn, a chum dol a thogail creach 
bho Mhac-Shimidh na h-Aird, a bha mu’n am sin an 
droch ruin do Mhac-Choinnich. Ach air dhaibh an 
caisteal a ruidhinn chaidh innseadh dhaibh gur ann gu 
comhnadh leis an Righ a bhasa g’an iarraidh,—“ Ciod 
an Righ ?” arsa fear dhiu, “ Righ Seoras” ars a Mac- 
Coinnich. Labhair iad an sin mar aon duine, nach cual’ 
iad riabh iomradh air ligh ach an aon Righ dligheach,]; 
agus mar a faigeadh iad a chead-san gu dhol a chogadh 
na aobhar nach rachadh iad a dhortadh am fala an 
aobhar coigrich sam bith “ co dhiu a bhiod e na righ 
no na ridir.” Air dhaibh an rim a thaisbeanadh mar 
so, phill iad, dhachaigh. 

• Na Caim-beulaich. -f- Tuath Mhorair Cat. 
J Righ Seumas athair a Phrionnsa. 

A Duneideann chuir aim Prionnsa an ath-theachd- 
aireachd gu Sir Alasdair Mac-Dhdmhnuill Shleibhteagus 
gu Mac-Leoid Dhun-bheagain, ag radh, n’an eireadb 
iad leis aig an am so, nach cuimbnicheadb e gu brach 
dhaibb iad ga dbiultadb a’ cbiad uair a dh’iarr e orr’ 
eiridh, ach cba’n eireadh na daoin’-uaisle sin le Tearlacb 
air chumba sam bitb. Dh’innis mi air tus na h-Eacbd- 
raidb gum b’e Tighearna Cbuil-fhodair bn choireacb 
iad a dh’fbantainn air ais. 

Chuir an Prionnsa an ath theachdaire gu Morair 
Sim, Mac-Shimidh na h-Airde ceann-cinnidh nam Fris- 
ealach, agus bh’an duin’-uasal sin greis eadar dha bhar- 
ail, co dhiu thogadh no nach togadb e chuid daoine ann 
an aobhar Thearlaich. Bha dearbh-chinnt aige na’n 
rachadh an aghaidh a’ Phrionns’ air a cheann ma 
dheireadh, gun cailleadh e chuid a’s oighreacbd, agus a 
bheatha,maranceudna, nan rachadh e idir ’san eidriginn 
agus a chum gean math na Parlamaid Shasunnaich a 
chosnadh, dhiiilt e Tearlach as is as, nam b’ fhior. Ach 
cho luatb sa dh’fhag an duin’-uasal a bb’air teachdair- 
eachd a’ Phrionnsa caisteal Dhun-Shith. Thug Mac- 
Shimidh air Frisealach Ghort-taobhlaic muinntir na 
h-Airde agus fearann eile Mhic-Shimidh a thogail fos- 
n-iosal mar gun b’ann gu’n fhios do Mhorair Sim fein, 
agus cho luath ’sa f huaradh cruinn iad, chur Mac- Shimidh 
fios air a mac bu sheine nach robh mu’n am so ach ma 
ochd bliadhna diag e dh’aois, agus a bha anns an sgoil 
ann an Oil-taigh Chille-Ribhinn, e thighinn dhachaigh 
gu grad, agus air dha thighinn, tha cuid a cumail a 
mach gun do cho-eignich athair e gu falbh air cheann 
nan daoine mar gum b’eadh a dh’ain-deoin athar, nach b‘ 
urrainn le aois a’s anmhuinneachd an eis bu lugha ’chuir 
air a mhac cheannairceach so! Dh’ f halbh an t-6igear 
so agus na Frisealaich a chum Duneideann a ruidhinn, 
ach bha’m Prionns air falbh do Shasuinn seachduin 
mu’n d’rainig iad, agus cha deach’ iad n’a b’ fhaid’ air 
an turas sin. 

Co dhiubh, bh’an cruinneachadh sluaigh a thainig gu 
bratach Thearlaich ann an Duneideann, mar nach b’olc, 
agus b’e ’n chiad fhear dheth na h-uaislean (Gallda, no 
Macrach) a thainig da h-ionnsaidh Morair Ogilbhie mac 
lari Airlie, a thainig do’n bhaile air an treas latha de 

f 3 



[ 58 j 

mhios dheireannach an Fhoghair le feachd shia ceud 
fear, bha chuid mhbr de’n na daoine so dheth a 
chinneadh fein, agus do mhuinntir Shiorramachd Fhor- 
fhair. Air an lathair-na-mhaireach thainig Gordonach 
Gldinne-Bucaid le'ceithir cheud fear a braiglie Shiorr- 
amachd Obaireadhain. Air an naoidheamh latha thainig 
Morair Phitsligo le comhlan liommhor dhaoin’-uaisle bho 
Shiorramachdan Obaireadhain agus Bhainbh. Air an 
t-sia-amh latha diag, thainig Morair Luthais Gordon 
biathair Dhiuc Gordon le feachd lionmhor; agus ioma- 
daidh eile air nach d’fhuair mi ainm. Air dhaibh a 
dhol gu leir cuideachd bha ma thuaiream sia mile fear- 
feachd aig Tearlach cruinn ! 

’Nuair a chuala Righ Seumas air tus gun dh’ fhalbh 
am Prionnsa do dh’ Alba air ti a dhol a chogadh ri 
Righ Deorsa, ged a bha e faicinn na cuise mi-choltach, 
rinn e gach ni bha na chomas, mar bn nadurach do dh’ 
athair tlusmhor agus eudmhor a dheanamh as leth 
mic. A chum comhnadh le Tearlach ann an cosgais 
chogaidh; chuir an Righ suim 200,000 francs* gu Mr 
O’Brian fear-riaghlaidh a ghnothaichean ann am Parais 
a chum nam fiach a b’ air a Phrionns aims a’ bhaile sin 
a dhioladh, agus chuir e mar an cianda 50,000 franc si 
gu Mr Bhaters a bha na Bhancair ann am Parais a chum 
a chuir an deigh Thearlaich do dh’ Albainn; tacan an 
deigh sin chuir e 80,000 crim Romanach thun a 
Bhancair chianda, a’ gealltainn 28 criin Romanach a 
chuir thuige rithist ann an beagan fiine; thuird an 
righ gun dh’ fhag na bha sin a dh’ airgead a thoirt 
seachad a sporan gle aodrum. A thuileadh air sin 
chuir e litir gu righ na Frainge a’ cruaidh sparradh air 
feachd laidir dheth a chuid daoine chuir a dh’ Albainn 
gu comhnadh le Tearlach. 

Coirid an deigh Duneideann a ghlacadh chuir am 
Prionnsa fein Mr Kellie do’n Fhraing a dh’ innse cho 
math sa’ bha e tighinn air aghaigh ann an Alba, a 
chum misneach a thoirt do Righ na Fraing’ a chuid 
dhaoine chuir a nail. Tacan an deigh sin chuir e Sir 
Seumas Stiubhart do’n Fhraing mar thosgaire d’ ionn- 
saidh an Righ a chum naigheadh Mr Kellie a dhaingne- 

8750 Pund-Sasunnach. + 2187 Pund-Sasunnach. 

achadh. Agus rainig Flath cumhachdach eile mhuinntir 
na Frarnge, an Buie de Bouillion (companach dealaidh 
a bh’ aig a’ Phrionnsa fein ’nuair a bha e san Riogh- 
achd sin) an Righ a chum iompaidh a chuir air comh- 
adh le Tearlach. 

Ma thoiseach mios dheireannach an Fhoghair thainig 
caochladh luingeis Frangach gu Montrdse, agus gu 
Cala-nan-Clach: agus aon long gu Dhuthaich Mbic- 
Aoidh. Thug an luingeas so a nail gunnaidhean gu 
leor, fiidar a’s peileireann ; Anns a chiad luing dhiu 
so thainig 5000 pund-Sasunnach de dh’airgead-ullamh, 
2500 arm: agus an Tosgaire Frangach do'n goirte’m 
Marcus D’ Eguilles. Thainig na bha ’n so sabhailt gu 
lamhan a Phrionns’ air an deich-amh latha de’n mhios. 
Ach ghlac na Cataich le foill an long a thainig do 
Dhuthaich Mhic-Aoidh. Goirid an deigh so thainig 
long bheag Fhrangach eile, a thug a nail beagan airg- 
eid agus oifigeich Fhrangach, agus Eireannach maille 
ri sia gunnaidhean mora. 

Mu’n am so chuir am Prionnsa gairm air feagh gach 
ducha mu’n cuairt, gun robh e cur mar chis air gach 
tuathanach, (gach fear a reir a chomais) fodar, fiar, agus 
siol a chuir gu ruige Duneideann, air a leithid so do 
latha, air son innlinn da chuid each-cogaidh, agus aon 
sam dith dhiu nach biodh umhail do’n ghairm, bha 
feachd gu ruidhinn a chum na cise so a thoirt dheth le 
lamhachas-laidir—ach cha tainig orra sin a dheanamh, 
thainig fodar, fiar, a’s siol gu leor a steach do’n bhaile 
air an latha shonraichte. Re na h-iiine dh’ fhan Tear- 
lach sa’ bhaile bha mod ceartais a’ suidhe gu breth, 
agus chaidh caochladh luchd-reubainn a’s droch-bheirt 
a dhiteadh, agus a’ chrochadh. 

CAIBIDIL XIV. 

TUBAS NAN GAEL DO SHASUINN. 

Air an treas latha de mhios dheireannach an Fhoghair 
1745, bha armailte Thearlaich bho 5000 gu GO00 fear- 
feachda le claidheannan agus gunnaidhean am pailteas, 
fudair agus luaidhe do reir sin, agus beagan ghunnaidh- 
ean-ir.6ra, maille ris gach treachlaich chath eile bhiodh 

feumail ri uchd comhraig. A thuileadh air so, bha 
iomadaidh eile dheth na Gaeil air ’eiridh nach tainig 
fathast air an aghaidh, b’ann diu so feachd Mbic-Shim- 
idh na h-Airde. Aig a’ cheart am bha anabarra sluaigh 
ag eiridh na aghaidh anns gach aite do Shasuinn, agus 
ann an Siorramachd Earra-Ghael agus Chat-taobh. 

Bha Tearlach am beachd mar a b’ fhaisg’ a rachadh 
e air cathair Righ Deorsa gur ann bu ro fhearr a’ 
chuis, agus bha e cuir roimhe gu’n gabhadh e gach 
slighe bu reithe agus a b’ aithghearra gu Lunnainn a 
ruidhinn, air an aobhar sin leig e ris da luchd-comhairle 
gu’n robh e air ti marsail do’n Chaisteal-Xogha los 
cath a chuir ri Marasgal Bhade, a bha e cinnteach a 
theicheadh roi’ na Gaeil, “ mar ghearr ro chonabh.” 
Thuirt a luchd-chomhairle ris, gum biodh sin na ghnoth- 
achro mhi-choltach’s an am, gurmora b’fhearr dhaibh 
marsail gu mall thun na Criche Sasunnaich a chum uin’ 
a thoirt do’n mhuinntir nach robh ach air ur eiridh gu 
cleasan an airm fhoghlum. 

Chaidh a nise gairm a mach, an t-arm Gaelach gu 
leir a chruinneachadh ri cheile ; as gach aite de’n diith- 
aich anns an robh iad air forlach, agus air dhaibh a 
thighinn gu leir air aon 16m ghabh am Prionnsa beachd 
air an coltas, agus chunntadh an aireamh air an traigh 
ghainmheich a tha eadar Libht’ agus Baile-nam-Fiasgan. 

Ma shia uairean air feasgar dir-daoin an tri-amh latha 
diag thar fhichead do mhios dheireannach an Fhoghair, 
dh’-fhag Tearlach gu tilr luchairt iloghail a shinnsir an 
Albainn, agus mharcaich e fein agus a fhreiceadan diona 
gu taigh-Phincie far an dh’ fhan e re na h-6idhche sin ; 
ma thra-noine ’n ath latha, mharcaich e gu ruige Dail- 
che.farantuge ordugh, marsail do’n arm. Achum’s nach 
biodh fios cinnteach aig Marasgal Bhade ciod an t-slighe 
air an robh siiil aig na Gaeil triall a Shasuinn chuir am 
Prionnsa fios a dh’ fhios gach baile eadar Duneideann 
as Ber-Uig cairtealan a bhi aca deis air chinn an airm, 
agus chuir e cuideachdan beaga dhe an armailt air 
caochladh roidean eile, agus a chum Marasgal Bhade, 
agus an t-arm-dearg, (a bha sa ’n am n-an laidhe sa 
Chaisteal-Nogha) a sheachnadh, ghabh mor-fheachd an 
airm Ghaelich an rathad a tha treorachadh air taobli 
siar na Criche Sasunnaich gu ruige Lunnainn. Bha 

Tearlach an dochas gun eireadh na h-urraid de ’n na 
Gall-Albanaich, agus de 'n na Sasunnaich fein leis, anns 
gach aite, mar bhiodh e gabhail air aghaidh,—chuir e 
m’an am so air leth daoin’-uaisle ’bha gu stiiradh an 
airm a ghabhail os-laimh :—Dine Pheairt agus Morair 
Seoras Moireach mar sheanaileirean, Morair Elecho 
mar chorneileir air freiceadan diona a’ Phrionnsa fein ; 
larlaChill-Marnoc na chorneileir air na trupairean, agus 
Morair Phitsligo na chorneileir air marc-shluagh Shiorr- 
amachd Aonghais. 

Cuiridh mi nise sios an so, fior aireamh agus ainm- 
eanan nam Fineachan Gaelach a dh’eirich a mach gu 
cogadh an aghaidh Righ Seoras “Bliadhna Thearlaich.” 
Tha’ chunntas so air a tabhairt bho “ Leabhar-Eachd- 
raidh beatha Dhuic Uilleam” a chuireadh a mach ann 
an Lunnainn sa’ bhliadhna 1767. 

REISEAMAIDEAN MAM FINEACHAN GAELACH, 
Stiubhartaich na h-Apunn—Stubhartach Aiid-Seala, 200 
Na Cam-shronaich—Loch-Iall, . . 700 
Clann-Raonuill—Tigbearna Chlann-Raonuill, , 300 
Clann-Dbmhnuill na Ceapaich—Fear na Ceapaich, . 200 
Ddmhnullaich Mhuideart—Tigheama Chinn.Loch-Muideart,100 
DdmhnullaichGhlinne-Comhann. Mac-IainGhline-Comhann,120 
Chlann-Ionmhuinn—Mac-Ionmhuinn an t Sratha, . 120 
Clann-Mhuirich Bhaideanach—Cluainidh Mac-a-Phearson, 120 
Dombnullaich Ghlinne-Garaidh—Mac-’Ic-Alasdair, 300 
Gdrdonaich Ghlinne-Bucaid—Gbrdonach Ghlinne-Bucaid, 300 
Clann-Lachuinn—Mac-Lachluinn, . 200 
Clann-Donnacbaidh—Thighearna Sruthain, . 200 
Granndaich Ghlinne-Moiriston—Mac-Phadruig, . 100 
Na h-Abhallaich—Morair Seoras Moireach, . 600 

Aireamh nan Gael,  3560 
NA REISEAMAIDEAN MACRACH. 

Muinntir Siorramachd-Aonghais—Morair Ogilbhi, 
Muinntir Pheairt—Duic Pheairt, 
Muinntir Narainn—Morair Narainn, . 
Muinntir Dhuneideinn—Iain Ruadh Stiiibhart, 

Aireamh nan Gall, 2250 

900 
700 
200 
450 

NA REISEAMAIDEAN EACH. 
Marc-shluagh Mhorair Elecho agus MhorairBhaile-Morino, 120 
Marc-shluadh Mhorair Phitsligo, . . .80 
Earla Chill-Marnoc, . . . .60 

Aireamh a Mharc-shluaidh,  260 

Aireamh na h-armailt’ gu leir, 6070 

Bha gacb aon de reiseamaidean nam Fineachan fo 
chomannda an Ceann-cinnidh fein, agus cairdean bu 
dillse nan Ceann-cinnidh na’n oifigich, agus an comh- 
dhaltan aims na dreuehdan a b’fhaisge dha sin. Bha 
na daoin’-uaisle air toiseach nan reiseamaidean, agus 
bha tastan an fhir aca mar tkuarasdal, ’nuair nach robh 
aig na h-islean ach sia-sgillinn, bba leth-chrun thuar- 
asdail aig gach Caiptin agus da thasdan aig gach oifig- 
each, agus ochd-sgillinn-diag aig gach fear-brataich. 
Bha na daoin’-uaisl’ air toiseach nan Reiseamaidean, air 
an eideadh na’n lan-dheiseachan Gaelach, sia slatan-diag 
breacain, eadar bhreacan-guaile ’s eileadh, (sin an 
t-uidheam ris an abradh na Gaeil bho sliean, breacan an 
eilidb.) Bha bonaid beag gorm, biorach, orra mar 
cheann-aodach, cha robh ac’ air son phocaidean ach na 
sporanan bruic. Bha gach gaisgeach dhiii so air arm- 
adh le gunna-glaic’ claidheamh mor, agus paidhear dha- 
gachan, biodag le sgian agus gobhlag-fheola na duile; a 
thuileadh air an sgithinn so, bha sgian dubh ’san osan, 
targaid, no mar their cuid gdrsaid, air a’ ghairdean ell. 
Bha claim na tuath’ air deireadh : an aite nam breac- 
anan eilidh ’se bh’ air cuid aca feile-beag, no preasach, 
no ma theireir aim an cuid de dh-aitean feile-cuaich: 
bha iad so air an armadh le “ mosg inhor a’ pheileir 
Shasunnaich,” claidheamh agus biodag; b’ aineamh fear 
dhiu aig an robh sgiath. Air feasgar di-haoine a’ chiad 
latha de’n Gheamhradh, ghabh cuideachda mhor dhe’n 
ann a bha fo chomannda Mhorair Deorsa Moireach an 
t-slige gu Peebles le rim Carlisle a ruidhinn rathad 
Mhoffat. Dh’ fhag a’ chuid eile de’n ann Dail-Che air 
an treas latha de’n Gheamhradh ’s am Prionnsa fein 
air an toiseach, a’ giiilan a thargaid air a ghualainn. 
Ghabh a chuideachda so an t-slighe bu dhiriche gu deas 
air ti coinneamh a thoirt do Mharasgal Bhade aig a 
C haisteal-Xogha. Air dkaibh a bhi gabhail na slighe 
modi sa’ mhadainn so, seachad air dorus Phreston-hall 
fhuair am Prionnsa e chiad-lungaidh (no bracbhaist) 
bho bhan-tighearna Dhiiic Gordon a bha chomhnaidh 
’san taigh sin: cha bu bhuannach do’n mhnaoi uasail 
choir ud, an fhialachd so, cho luath sa’ chuala ciiirt 
Righ Sebras gun do nochd i an urrad ud dheth a caoimh- 
neas do’n Phrionnsa, chaill i 1000 pund-Sasunnach sa’ 

bhliadhna ris; suim airgeid a rinn pdrlamaid Shasuinn 
suas d’i ma choineamh na Miadhna, mar dhuais air son 
a cuid cloinno thogail suas anns a chreideamh Pliros- 
tanach. 

Air gabhail do’n Phrionnsa agus d’a armailt tbar 
Chnoc-Shoutra stad iad an oidhche sin aig Laudar agus 
chuir e suas a chairtealan ann an Caisteal Thirlstane 
tamhach larla Dhail-Laudeir. Air an ath mhadainn do 
bhrigh tuaraisgeul breagach a chual’ e gun robh reis- 
eamaid laidir thriipairean a’ tighinn na chbdhail air an 
t-slighe so, pbill e air ais rathad Channelkirlc a chum 
is gun tigeadh cuid dheth an arm a dh’ fhan sa’ bhaile 
sin re na h-bidhche suas ris a mhdr-fheachd, rainig e’n 
latha sin (a be ’n ceathramh latha de’n Gheamhradh) 
cbo fad air aghaidk ri Kelso a’ coiseachd gach ceum de’n 
t-slighe gun each, gun charbad, a chum misneachd nan 
daoine chumail suas. Chaidh cuideachd eile dheth an 
arm air an agaidh rathad Ghall-Seile, Shelkirk, Hauig, 
agus Mhosspauil. 

A chuideachd de’n an arm a ghabh slighe an taobh 
siar, a bha ’g iomchair nan cannon agus treathlaich eil’ 
an airm, ramig iad Peebels air feasgar di-sathurn an 
darra latha de chiad mhios a’ Gheamhraidh. Bha’ a’ 
ghrian a dol fodha ’nuair a chunnacas a’ chiad chuid- 
eachd ’a tearnadh a bharr nam mulaichean, a bha 
’g-iathadh mu’n bhaile air gach taobh, agus bha a’ gath- 
anan faun-bhui dir a tilgeadh mile lainnir dheth na 
lannan libhidh stailinn a bha ruiste ann an dorn gach 
gaisgeich, ’s a’ dusgadh uabhais ann an broilleichean 
luchd-aitichidh a’ bhaile, a chuala cheana ni’s lebr do 
dhroch iomradh mu’n mhuinntir a bha da’n iomchair. 
Ach chunnaic muinntir Pheebles gun robh na Gaeil 
na’m buidheann moran n’a b’ fhearr na bha ’n t-ainm 
dhiu, agus nach tug iad aon chuid, ionnsaidh air an 
sgornanan a ghearradh, no air ’am maoin a spiiileadh; 
mar bhasa g’ innse dhaibh a bha iad a deanamh air 
muinntir cile. Co-dhiii leig na Gaeil fhaicinn ann an so 
mar bha iad a* deanamh anns gach ait’ a bha iad a ruidh- 
iun, gun robh iad a sireadh umhlach a’s cis araidh agus 
n’an rachadh iad sin a chumail uapa, gu’m feuchadh iad 
lamhachas-laidir gu’n toirt a mach a “ dh’ aindeoin co 
theireadh e,” air an aobhar sin chaidh iomadh cuid- 

eachd dheth an armailt gu caochladh theaglilaichean 
de’n bhaile, agus ma thimchioll, a’ dh’iarraidh teachd- 
an-tir agus cairtealan oidhche, agus chaidh na db’iarr 
iar a bhairigeadh orra le caranachd agus caoimhneas. 

An deigh do’n chuideachd so de’n arm Gliaelacli, 
latha no dha a chaitheamh ann an Peebles, dhirich 
iad Monadh- Thuaid gu Moffat, agus an sin ghabh iad an 
t-slighe sios gu Anadail agus chaidh iad a steach do 
Shasuinn fagus do Changton. 

Dh’ fhan Tearlach fein ann an Kelso bho ’n Di-luain 
a chaidh e steach gu Di-ciadain, gun a runachd a 
leigeadh ri duine sam bith de mhuinntir a’ bhaile sin, 
ma ciod an taobh a bha siiil aige fein agus aig an arm- 
ailt a ghabhail do Shasuinn, a chum an car a thoirt as 
an arm-dhearg, a bha dha fheitheamh anns a’ Chaisteal- 
Nogha, air an aobhar sin chuir e fios gu muinntir 
Wooler (baile a th’air an t-slighe a dh’ ionnsaidh a 
Chaisteil-Kogha,') cairtealan oidhche bhi aca reidh 
air chinn na h-armailt gu leir: agus air madainn Di- 
ciadain dh’orduich e’n t-arm a thriall air an t-slighe a 
bha trebrachadh gu Lunnainn, air taobh siar na Criche, 
a chum gun taradh e seachad gun fhios do’n arm-dhearg, 
a bha n-an laidhe anns a Chaisteal-Nogha. 

Chuir am Prionns! an bidhche sin seachad ann an taigh 
am meadhon ledborgh, agus air dha eiridh moch sa’ 
mhadainn an ath latha chaidh e thar a bhealach gu 
taobh na h-airde-n’earra-dheas de dh- Uisgc-Ruidhlc, 
agus air dha imeachd ma astar chixig mile fichead, 
chaidil e ’n bidhche sin ann a’ Hagihaugh ri taobh TJisge- 
Lith-dail, chaidil cuid dheth an armailt air na raoin- 
tean, agus cuid eile ann an taighean na tuatha mu’n 
cuairt do’n aite. Air an ath mhadainn (Di-haoine 
an t-ochdamh latha de chiad mhios a Gheamhraidh.) 
Ghluais an t-arm sios Uisge-Lithdail agus a’ chuideachd 
a thriall rathad Shelkirk, agus sios Dail-Iue thainig 
iad an ceann na cuid eile de’n fheachd ma cheithir 
mile fo iochdar Langholm. ’Nuair a flmair an t-arm 
gu leir air taobh thall na Criche Sasunnaich thog iad 
iolach bhuaidh-chaithream, agus tharruinn gach fear a 
chlaidheamh a thruaill: ach chaochaill cuid aca snuadh, 
air dhaibh fhaicinn gun ghearr Loch-Iall a mhiar, air 
dha a bhi riisgadh a chlaidheamh, a cantainn gu’n robh 

e na chomharradh air diom-buaidh no turas mi shealbh- 
ach. 

Ri linn dhaibh a bin air an turas so, ruith moran dheth 
na daone air falbh mar fhiudmkailich, bha roidean 
mora Shiorramachd Lannraig agus Shruidhleadh air an 
dumhlachadb leis na gealtairean so a theich, agus tha 
mi’n ddchas nach miste leibh a’ clduinntinn gu’m bu 
Ghall-Albanuaich no Machraich a’ chuid bu liugha 
dhiubk. 

CAIBIDIL XV. 

GLACADH BAILS CHARLISLE. 

Air an naoidheamh latha de’n Gheamhradh fhuair 
am Prionnsa fheachd cruinn agus dh’imich iad gus an 
d’ rainig iad fa-chomhair Charlisle, baile bha uairiginn 
air a mheas na dhion do Shasuinn bho ainneart Alba. 
Air an latha sin chaidh prasgan de thrupairean a’ 
Phrionnsa gu uchdanan Starts Uig a’ ghabhail beachd 
air a’ bhaile tro ghlaineachan-amhairc, acli chaidh beagan 
urchraichean a losgadh orra bho dhaighneach a’ bhaile 
agus b’ eiginn daibh teicheadh : air an ath latha chaidh 
an t-arm a null air caochladh athan de dh’ Abhainn 
Eidin agus bhruchd iad timehioll a’ bhail’ air gach taobh, 
agus sgriobh am Prionnsa litir gu ard-cheannard na 
daighneich ag iarraidh air, an armailt a leigeadh do’n 
bhaile le sith, a chum calldachd agus dortadh fala 
’sheachnadh, ni air nach robh e idir an geall, cho fad 
sa b’ urrainn e a sheachnadh, ged thubhairt e, gum 
b’eiginn da sin a dheanamh n’an diultadh iad iimhlachd 
dha ainte—Goirid an deigh so thainig naigheachd a 
dh’ionnsaidh a’ Phrionnsa’ gun robh Marasgal Shade 
agus an t-arm-dearg air an turas as a Chaistea!- Nog ha 
a chum furtachd air teanndachd Charlisle, agus mheas e 
iomchaidh gum bu choir dha’n armailt Carlisle fhagail 
air an am sin a chum coinneamh a thoirt do Shade anns 
na beanntaichean eadar Carlisle agus an Caisteal- 
Nogha. Rainig e Caisteal-Uaruig ma dheich uairean 
ro mheadhon latha, air an aon latha diag, agus stad e 
air an didhche sin aig Branton. Dh’ innseadh dha an 
sin gum bu sgeula-breige a chual’ e ma dheibhirm 

G- 

MKarasgal Bhade a blii tighinn na choinneamh ; air an 
aobhar sin, phill e Diuic Pheairt agus Morair Scbras 
Moireach air an ais, le aireamh lionmhor dheth an 
armailt gu seisd a’chuir ri baile Charlisle. 

Air dhaibh phailteas fiodha air son fharaidhean a 
bhuain ann an'Ccille-Chorbaidh agus moran fail a ghearr- 
adh ann am pairceachan Uaruig, ghiulan iad am fiodh 
agus am fal sin fa-chomhair a’ bhaile air an tri-amh latha 
diag de’n mhios, agus thbisich iad air togail dun cloche 
’s fail (ni ris an can na Gaill Bater'i) a chum na gunn- 
aidhean mora thoirt an aite teine do bhalla ’bhaile. 
Thog iad na diiin so an imisg da-fhichead aitheamh 
blio ’na bhalla. Bha Diuc-Pheart agus Morair Seoras 
ag obair as an leiutean ’san dige a’ gearradh fail agus a’ 
togail chlach, a chum misneach nan daoine chumail 
suas; agus ged a bha’n gearasdan a dion logadh ghunn- 
aidhean n.6ra oi'ra fad na h-uine—’s gann gun d’eirmis 
iad ach fear no dhithis de’n luchd-obair, agus lean na 
Gaeil mar so air cladhach, ’s air burach, ’s air togail 
an d in gu solus na h-ath mhaidne, agus an uair a 
chunnaic muinntir a’ bhaile agus am freiceadan an 
obair a rinn na fir ghasta, aim an uin cho gearr, ghabh 
erith, a’s eagal, a’s gairsinn, greim air an aignidhean 
anmhuinn, agus cho luath sa’ chunnaic iad na Gaeil a’ 
socrachadh nan gunnaidhean n:.6ra air na sorrachanan 
thog iad a bhratach bldn ri crann, mar chomharradh 
air gun robh iad air geilleadh, agus chuir iad teachdaire 
dh’iarraidh cumhnanta sithe. Chaidh teachdaire a dh- 
ionnsaidh a’ Prionnsa gu Brunton a dh’innse dha mu’n 
bhuaidh, agus a dh’fharraid ciod e ’na cumhnantan a bha 
e gu ghabhail bho mhuinntir a’ bhaile. Bha gnathachadh 
chomanndair Chaisteil Duneideinn fathast fa-chomhair 
inntinn Thearlaich, agus cuir e fios gun iad a ghabhail 
cumha na cis, ach smuid dearg a chuir ris a’ bhaile mar 
a geilleadh an gearasdan, agus an fheaehd a bha ’n taobh 
a steach dha an cuid armachd a liubhairt. Cho luath 
sa chuala Cornaileir Durand, comanndair a ghearasdain 
so, thug e’n gearasdan suas maille ris a’ bhaile, ina 
dheich uairean sa’ mhadainn an cuigeamh latha diag 
de cheud mhios a Gheamhraidh chaidh geatachan 
Charlisle fhosgladh do na Gaeil, agus is iomadh laoch 
treun a chaidh a steach lo gairdeachas do’n astail so 

anns an robh fa-dheoigh an cuid ceann air a charadh 
mar sbulachan air stob 

Mu’n do chuir an t-arm Gaelach cas air fearann 
Shasuinn thainig a’ chuid mhor dheth an arm dhearg 
air tir ann an Lunnainn a Flaarais : agus am feadh a 
bha’m Prionnsa na stad ann an Carlisle thainig air- 
eamh 10,000 saighdear ionnsaichte gu Siorramachd 
Stafford a chum coinneamh a thoirt do’n arm Ghaelach. 
Bha muinntir Shasuinn a’ saoilsinn gum biodli e na 
ghnothach ro mhi-ghlic do’n Phrionnsa feuchainn ri 
dtibhlan a thoirt do'n fheachd lionmhor so, agus gu 
dearbha, bha na Gaeil fein, a dh’ aindeoin feobhas a 
misnich, a’ smaointeach nach biodh e ach na ghniomh 
cuthaich ionnsaidh thoirt air armailt cho laidir, agus 
oho acuinneach,—agus a bharr orra so, chaidh feachd 
eile thogail ann an Sasuinn a chum Lunnainn a dhion, 
agus bha High Sedras gu bhi mar cheann orra ! ! Cha 
robh Tearlach fein a ghabhail a bheag a gheilt a dh-ain- 
deoin na bha e cluinntinn a bha cruinneachadh na agh- 
aidh, cha chreideadh e nach tugadh na Gaeil buaidh le 
cbmhnadh nan daoine bha e’n duil a dh’6ireadh leis 
ann an Sasuinn fein, maille ris an fheachd laidir ris an 
robh duil aige thighinn ga ionnsaidh gach latha as an 
Fhraing. 

Beagan lathaichean an deigh dhaibh Carlisle a 
ghlacadh, chuir am Prionnsa agus cinn-feaghna nam 
finneachan an comhairle cuideachd, ciod bu choir a 
dheanamh. Thuirt cuid gu’m bu choir dhaibh an 
Caisteal-Nagha a ruidhinn agus latha catha fheuchainn 
ri feachd Mharasgail Bhadc ; thuirt cuid eile, gum 
b’ fhearr dhaibh triall do Lunnainn rathad Shioramachd 
Lanca agus latha blair a chumail ris an fheachd lion- 
mhoir a bh’air cruinneachadh ’nan aghaidh ann an 
Siorramachd Staffoird: thuirt an treas luchd-comhairle 
gum b’ fhearr dhaibh pilleadh air an ais do dh-Alba, 
’thaobh nach robh iad a faicinn coltas sa’m bith air gun 
eireadh feachd a b’ f hiu ’nan aobhar ann an Sasuinn, 
agus nach mo bha choltas air gun tigeadh cobhair do’n 
ionnsaidh as an Fhraing. 

Mu’n deach’ am Prionns’ n’a b’ fhaid’ air aghaidh 
chuir e Mac-Lachuinn ceann-cinnidh Chlann-Lachuinn 
air ais do dh’-Alba le litir gu Tighearna Shrath-Ailein 

ard-cheannard na feachd ann an Albainn a’ dhr iarradh 
air na chruinnich e de dhaoine ’chuir air falbh gun stad 
gus an ruigeadh iad a’ mhdr-fheachd ann an Sasuinn. 
Mu’n am so fhuair am Prionnsa naigheachd a Albainn,, 
a thug dha flor bheag misnich ; bha moran sluaigh a 
bh’air eirich leis ann an Duneideann, am Peairt, agus 
ami an Dundeagh air atharrachadh an inntinn, agus air 
treigsinn a bhrataich. 

Chruinnich Tearlach a nise na b’aige ann an Sasuinn 
dheth an armailt ri cheile, agus air dha an aireamh, cha 
robh aige ach ma thuaiream 4500 fear, ruith lan mhilo 
dhiu air falbh air an turas eadar Carlisle agus Dun- 
eideann; gidheadh, cha robh teagamh aig Tearlach 
nach cruinuicheadh lionmhorachd dheth na Sasunnaich 
fo bhrataich. Air an dara latha fichead de'n mhios 
bha’n chiad chuideachd dhe’n arm air an deanamh suas 
de chuig dheth na reiseamaidean Macrach agus marc- 
shluagh Eilecho, fo chomannda Mhorair Debrsa Moir- 
each, agus ghluais iad gu ruige Penruith, baile tha ma 
thuaiream da cheud ceithir-fichead a’s ceithir mile 
dh’-uidhe air an taobh so do Lunnainn. 

Air an ath latha ghluais reiseamaidean nam Fineach-, 
an Gaelach gu ruige Penrith, a’ fagail ceud gu’n leth fear 
ann an gearasdan Charisile. A chum misneach an 
t-sluaigh a chumail suas bha’m Prionnsa fein a’ falbh 
rihi taobh gun each gim ghille, air dha bhi gabhail thar 
sliabh aonarnach eadar Penrith agus Sap, bha e air a 
theirbeirt le sgios agus cion cadail cho mbr as gum b’eig- 
inn da greim a dheanamh air crios-guaile fear dheth na 
daoine, chum a chumail bho thuiteam, agus choisich e 
mar so iomadh mile eadar a bhi na chadal's na dhiiisg. 
Fathast bha na bha iad a faicinn de shluagh Shasuinn 
ag amharc orra le beag meas agus du-ghrain, bha’n 
eideadh agus an cainnt a sgaoileadh uabhais rompa 
mar bha iad a’ triall; aims gacli aite aims an robh iad 
a dol a steach bha’n luchd-aitichidh a’ gabhail iougantais 
nach robh iad a stifl agus a spiiileadh gach buth a bha 
ri taobh na slighe air an robh iad a’ falbh, agus cha’n 
robh an iongnadh idir na bu lugha ’nuair a chunnaic iad 
gu’n robh na Gaeil cho taingeil air son gach caoimhneas 
a bhasa taisbeanadh dhaibh. 

Air an turas sgith angharach so, bha na Gael ag eiridh 

ro bhristeadk an latha, gun ghne sam bith dc theanhil- 
an-tir ach beagan de mhin choirc a bha na li-uile fear 
ac’ a giulan air a mhuin aim am p5::a beag cainbe, agus 
dheth nach robli iad a dh’aon chuid a’ deanamh lite, 
brochan, no aran, ach stapag (no mar their cuid, fuarag) 
air uisgefuar an lodain,bho thaobh an rathaid, be sin mar 
bu trice bn Ion daibh, ach air uairean bha iad a faotainn 
biatachd anns na taighean anns an robh iad a’ cur suas 
air an didhche. Bha na Sasunnaich a’ gabhail mbr iong- 
nadh gu ’n robh daoine bha tighinn bed air beatha cho 
suarach so ; comasach air coiseachd bho fhichead gu 
deich thar fhichead mile san latha fhuar gheamhraidh. 
fo mheachainn gach sion a’s doirinn, le sleisnean riiiste. 
agus ged do bha iad beagan uairean gach didhche fo 
fhasgath taighe, bha iad daonnan air an cois roi’ ghuth 
an eoin ; a’ gabhail fa air solus na gealaich air deireadh 
na h-didhche. 

Rainig iad a nise bade beag margaidh ris an canair 
Preston, dh’ fhailticheadk iad lo rudaiginn faoilte sa’ 
bhaile sin : Cho luath sa dh’ inndrinn iad an ceaim a’ 
bhaile thdisich na cluig air seirm agus dh’ eirich cuid 
de mhuinntir a’ bhaile leo. Anns a’ bhaile so thainig 
duin’-uasal dam b’ ainm Mr Townley de chreideamh an 
t-Sagairt fo’ bhratach Thearlaich : b’e so a’ chiad duin’- 
uasal an Sasuinn aigarobli abheag sam bith de chumh- 
achd a dh’ eirich leis. Thuirt am Prionnsa nis’ e gu 'n 
robh e ro dheonach a dhol air aghaidh gun mhaille 
rathad Lunnainn, gun robh e lan-chinnteach gun eireadh 
pailteas dhaoine leis anns gach ceum de ’n t-slighe 
mar bhiodh e triad. Thuirt e mar an cianda gun robh 
e cinnteach gun tigeadh feachd lionmhor na chomhail 
as an Fhraing mu’n rachadh e n’a b’ fhaide air aghaidh. 
Mar so cho-eignich e na cinn-feadhna gu dhol air an 
adhart ged nach robh bheag a dhochas aig cuid aca 
air buaidh a’ chosnadh. Aig an am so ghlac lag-mhisneach 
cuid dheth na daoine, air dhaibh cuimhneachadh air an 
drid-fhortan a thainig an caramh nan Gael arm am 
Preston bliadhna Sliabh an t-Siorraim 1715, agus thuirt 
cuid aca gun robh eagal orra nach rachadh iad gu brach > 
n’a b’ fhaid’ air an aghaidh. A chum bristeadh air 
na geasan sin, ehaidh Morair Sebras Moireach thar 

Abhainn Bibhle le aireamh lionmhor dhetk an fheachd. 
agus thug e orra an cairtealan oidhclie a chuir suas ann 
an sin. 

CAIBIDIL XVI. 

TURAS NAN GAEL GU MANCHESTER. 

Air an ochdamh latha fichead de’n mhios dh' fliag an 
t-arm gu leir Preston agus rainig iad ma oidhche Wigan* 
baile margaidh a tha 196 mile air an taobh so do Lunn- 
ainn agus air an ath mhadainn thog iad orra gu ruige 
Manchester, agus ma naoi uairean a dh’ bidhche rainig 
toiseach an airm [ma thuaiream ceud marcach,] am 
baile siu, agus air an ath latha rainig an t-arm gu leir 
Manchester. Thainig am Prionnsa fein a steach do’n 
bhaile ma dha uair an deigh mheadhon latha agus prasg- 
an taghta dheth na Gaeil bu chalma ma thimchioll, re an 
latha, [a b’e ’n naoidheamh latha fichead de’n mhios,] 
chaidh maoir a’ bhaile mun cuairt a thoir rabhaidh do 
gach neach aig an robh cis-righ ri dhioladh iad da 
paigheadh do dh’ fhear gleidhidh an ionmhais aig a? 

Phrionns’ aim an luchairt an righ—eadar sin as feasgar 
chaidh na maoir a rithist muu cuairt a chuir an ceill 
gun robh e air a shonrachadh le mathaibh a’ bhaile gum 
biodh tineachan-eibhinn air am beodhachadh ann an 
caochladh ionadan mun cuairt do’n bhaile mar onair 
ri teachd a’ Phrionns’ big, ma chiaradh na h-didhche 
chaidh na teineachan-aighear so ’nan caoirean dearga 
agus thbisich cluig a’ bhaile air s6irm, ach cha d’ fhuair 
fear-gleidhidh an ionmhais a bheag de dh’ airgead else 
gus an deach an ath bhairlinn mun cuairt. Air an 

* Mu’n d’ rainig iad am baile so bha iad a falbh air fir dhrocb 
rathad, air chor’s gu’n tainig toll air te de bhrdgan a Phrionnsa, agus 
a thaobh nach robh greusaich faisg air laimh, chaidh am Prionnsa 
steach do cbeardaich a bha ri taobh na slighe, agus thug e air gille 
’ghobha breaban de mhir a dh’iarann tana fbuaigheal le tairncan air 
bonn a bhroige. Rinn an gobha ogan obair gu grinn ; agus air do'n 
Phrionnsa bhi ga phaigheadh air son a shaoithreach thuirt e ris mar 
so. —“ So dhut do dhnais a laochain, agus a’s math a choisinn thu i’ 
agus faodaidh tu nise radh gu dearbh, gur tu Jtin a chiud ghobha 
riabh a chuir crnithean air mac Right" 

deicheamh latha fichead'de’n mhios, chruinnich an t-arm 
Gaelach gu leir ri cheile ann am Manchester, chaidh 
siird a chuir air togail dhaoine, agus dh’eirich bho dha 
rheud gu tri cheud fear do mhuinntir a’ bhaile, agus tlmg- 
adh “ Beiseamaid Mhainchester” mar ainm orra. Bha 
iad so fo chomamida Mr Toicnly. 

Bha cuid dlieth na Sasunnaich am barail gun robh 
an t-arm Gaelach gu beanntaichean Wales a thoirt orra, 
diithaich anns am biodh sar-chothrom ac’ air an arm- 
dhearg, a thaobh e bhi na thalamh garbh anns nach 
b’urrainnsaighdearanionnsaichteiadfeinaghnathachadh 
cho math ; air an aobhar sin leag muinntir Dhebrsa na 
diochaidean a bha thar Abhainn Mhercy, a bha ruith 
eadar an diithaich sin a’s Manchester, chum ’s nach 
faigheadh na Gaeil a null. 

Air a’ chiad latha de chiad mhios a gheamhraidh, dh’ 
fhag an t-arm Manchester n’an da chuideachd, ghabh aon 
chuideachd rathad Stockport agus a’ chuideachd eile 
rathad Knottesford, bha so a nochdadh gur h-e Lunnainn a 
bha direach nam beachd. Chaidh na drochaitean a bh’ 
air an t-slighe so mar an cianda bhristeadh sios, air an 
aobhar sin thainig air an arm a dhol thar Abhainn 
Mhercy air sheol eile, agus be sin coille chrithinn a bha 
ri taobh na h-aibhne a’ ghearradh agus seorsa drochaid 
a dheanamh dheth na craobhan air an d’ fhuair na 
h-eich, na canoin, agus gach trealaich chbmhraig eile 
null: ghabh am Prionnsa fein maille ris a’ chuideachd 
eile de’n arm am bial-ath aig Stockport agus an sruth 
a’ ruidhinn suas gu chrios. 

Air feasgair a’ chiad latha de mhios mheadhonach 
a' Gheamhraidh thainig an da chuideachd dheth an 
armailt an ceann a’ cheile aig Maccleshfield far an 
d’ fhuair Tearlach brath gun ghabh Diuc Uilleam com- 
annda an arm Shasunnaich a bha na laidhe ann an 
Siorramachd Stafford. Ruinich am Prionnsa gu ’n 
gluaiseadh e fein agus an t-arm G aelach gu Berbie chum 
’s nach biodh fios aig an Biiic c’ait’ an rachadh e air an 
tbir—mar sin chaidh Morair Debrsa Moireach le prasgan 
dheth an arm gu rnigeCongleton, air an rathad dhireach 
a ta treorachadh gu Litchfield, an uair a chaidh a chuid 
eile’ de’n armailt gu ruige Dcrbic. 

Air an dara latha de mhios mheadhonach a gheamh- 

raidh, chuala Diuc Uilleam gu’n robh feachd laidir dheth 
na Gaeil aim an Gongleton agus gun robh a’ chuid eile 
dhiu gu bhi ann sa’ bhaile sin ma oidhche. Chaidh Diiic 
Uilleam air an fheasgar sin gu baile ris an canair Stone, 
a’ fulang do mhor-fheachd nan Gael gabhail seachad air 
gun fhios da. Fhuair Morair Sedras a nise seachad an 
rathad bu mhiann leis, agus dh’ fhag e Congleton agus 
chaidh e seachad tro Leek, agus rainig e baile do’n 
goirrear an t-Allt-Innsinn ma fheasgar. 

Tacan an deigh dhaibh a dhol seachad air Leek thrus 
armailt a Phrionnsa gu leir ri cheile air an rathad 
direach gu Derbie chum’s nach tugadh an t-arm-dearg 
ionnsaidh orra gun iad a bhi gu leir cruinn. 

Ramig Tearlach a nise an imisg shia fichead mile do 
Lunnainn le seolaidhean innleachdach Mhorair Sedras. 
Dh’ fhaodadh e Lunnainn a ruidhinn a nise gun a 
thighinn an aite buille do’n arm-dhearg a bha mu’n am 
so ma thuaiream naoi mile n’a b’ fhaide bho na bhaile. 
sin na bha na Gaeil. 

’Nuair a chualas ann an Lunnainn gun robh na Gaeil 
a’ faighinn seachad air an arm-dhearg, ghlac uabhas 
muinntir a’ bhaile, chaidh gach biith a dhimadh, agus 
theich mdran sluaigh a dh’ionnsaidh na duthcha a’toirt 
leo gach seud bu luach-mhoire bha nan seilbh. Ghlais 
Dine a Chaisteil-Nogha, a h-aon de dh’ fhir stata na 
rioghachd, e-fein na shedmar re latha, ga cheasnachadh 
fein, co dhiu a b’ fhearr dha Tearlach no ligh Sedras 
aicheadh. Chuir righ Sedras fein a’ chuid usgraichean 
agus sheudan bu luach-mhoire air bdrd a luinge agus 
bha i ga fheitheamh fo lan uidheam, deas gu sedladh 
air falbh leis a null do’n Ghearmailt a’ cheart cho luath 
sa’ chluinnte na Gaeil a bhi dlu do’n bhaile ! Bu chian 
a bha cuimhn’ aig na Lunnainnich air latha ’n ullach- 
aidh mhoire sin a ta fathast iomraiteach ann an seana- 
chas fir Shasuinn air an tug iad “Di-h-aoine dubh ” mar 
aium. 

CAIBIDIL XVII. 

PILLEADH NAN GAEL a’ SASUINN. 

Fhuair am Prionnsa fios ann an Dherbieguu tainig Morair 
Iain Drumainn, brathair Dhiiio Pheairt, air tir aim am 

Montrose le feaelid lionmhor as an Fhraing a chum coir 
a’ chumail ri Tearlach an aghaidh Shasuinn. Air an 
treas latha fichead de mhios dheireannach an Fhoghair 
rainigC'oirneiZ 0’Brian, Marcus Jj’Argenson, a bha mu’n 
am sin a ’ chonaidh ann a ’-FontainWecra bade beag margaidh 
a tha ma thuaiream deich mile fichead bho Pharais, 
[priomhbhaile mor na Frainge,]' an Righ Frangach, agus 
dh’ aslaich se air comhnadh le Tearlach Stiubhart 
Prionns Alba, an aghaidh a dhearg namhaid, Impire 
Hanobher.* Tliuirt an Righgur h-e bha debnach, agus 
chuireadh seol gun dail air feachd a chuir cruinn agus 
thaghadh brod nan daoine as na reiseamaidean Frangach 
agus Eireannach, agus ma mheadhon ciad mhios a’ 
gheamhraidh shebl 1000 fear bho Dhunkirk am Flanras 
le pailteas armachd agus goireasan eile ; thainig iad so 
gu leir air tir sabhailt aim am Montrose air fir dheireadh 
ciad mhios a’ gheamhraidh, ach ma thuaiream ceud 
fear a ghlac long bheag Shasuimach. 

Cho luath sa’ dh’ fhag Morair Drumuinn an Fhraing 
thoisich luchd-riaghlaidh agus ard uaislean na rioghachd 
sin le ordugh an iigh air togail feachd ro laidir a 
bha iad gu chuir air tir air oirthire deas Shasuiun, 
chaidh dheich mile fear a chuir cruinn aim an uin ro 
ghearr a chum na criche sin, agus chaidh Prionns' 
Eannraig Stiubhart, brathair a b’ oige Thearlaich, a 
thoirt a Parais a chum Sasuinn a ruidhinn air cheanu 
an airm Fhrangaich ; chaidh gach goireas a chuir arm 
an deagh ordugh a chum na cdmhraig, agus ghabh an 
Righ Frangach a chead dheth na Prionns 6g, ag radh 
ris gu’n gabhadh e dh’innear maille ris, le sith as samh- 
chair ami an Lunnainn air an naoidheamh latha fichead 
do mhios mheadhonach a’gheamhraidh. ’Nuaira bha'n 
cabhlach Frangach deas gu dhol fa-sgaoil, thainig fios 
a Sasunn gun robh na Gaeil air gabhail an teichidh do 
dh’ Abainn. Nan robh na Gaeil air gabhail air an 
aghaiah bha ’n fheachd Fhrangach, tra gu leoir ann an 
Lunnainn gu comhnadh leo ; agus a reir gach coltais 
bhiodh sliochd nan rxghrean diithasach air an cuir an 
dbil an cdrach le ro bheag spairne. 

Moch sa’mhadainn, air an chuigeamh lathade’n mhios. 

Jttgjh Seoras. 

rainig am Prionnsa Derbie, air chath-chrith gu dhol air 
aghaidh le dochas gun tugadh an fheachd Fhrangach 
coinneamh dhaibh faisg air Lunnainn. Bha ’n armailt gu 
leir ann an deagh mhisneach agus “ mar choin air eil” 
air son a bhi gha ’n cumail bbo thoiseachadh air feachd 
Dhiuc Uilleam; bha iad gu leir an duil gun robh iadgu 
toiseachadh air am arm-dhearg a’s ds; agus thoisich 
cuid dhiii air bleth an claidheannan anns na ceardaich- 
ean, agus cuid eil air gabhail Sacramaid Suipeir an 
Tighearn’ anns na h-eaglaisean, a thaobh gur h-e has no 
buaidh air an robh iad an geall—ach mo sheachd truaigh- 
ean!! Is beag a bha dh’ fhios aig na laochraidh threuna 
gun robh an luchd-treorachaidh de chaochla aignidh' 

Air madainn a’ chuigeamh latha de’n mhios chaidh 
na h-uaislean do dh’ ionad ar leth a chuir an comhairle 
cuideachd, ciod bu choir dhaibh a dheanamh. Thuirt 
Morair Sebras Moireach agus a’ chuid mhbr dheth na 
h-uaislean gun robh iad am barail gun b’e gnothach bu 
ghlic an armailt a theicheadh gun dail do dh’-Alba, a 
thaobh gun robh iad gu bhi air an cuartachadh le tri 
armailtean laidir dheth na naimhdean; ’nuair a rachadh 
iad so cuideachd bha iad ma thuaiream 30,000 fear. 
Na’m be ’s gun tigeadh iad an aite buille do dh’aon de 
na h-armailtean so, agus buaidh na larach a chall, cha’n 
fhaigheadh duine dhiu as le’mbheatha. Maratuiteadh 
am Prionnsa fein sa’ chath, rachadh a’ ghlacadh leis na 
naimhdean agus a cheann a sgaradh gun trocair dheth 
a mhuineal. Thuirt Tearlach fein nach robh e meas 
gach cunnard dhiu sin ach mar ni gun diu ; agus dh’ 
aslaich e gu dion air na Fineachan iad a dhol air an 
aghaidh. Thuirt e gum faodadh gaoid a bhi anns an 
arm-dhearg a bheireadh air cuid dhiu eiridh leis-an. 
’Nuair a chunnaic Diiic Pheairt gun robh am Prionnsa 
cho titheach air a dhol air aghaidh thug e aonta gun bu 
choir sin a dheanamh. ’Nuair a chunnaic Tearlach 
gun robh iad gu leir ach Dixie Pheairt, aindeonach air a' 
dhol air an aghaidh, thuirt e gum V fhearr leis na pill- 
eadh rathad Charlisle, a dhol do Wales, ach thuirt na 
h-uaislean gu leir, gum b’ fhearr dhaibh teicheadh. 
’Nuair a chuala Tearlach so bha chradh cridhecho mor 
is uach do labhair e smid xi iosal no uasal fad chairteal 
na h-uarach an deigh sin. Sgaoil an luchd-eomh- 

aide ma fheasgar, le ordugh gun robh an t-arm gn teich- 
eadh air ratreat moch sa’ mliadainn a maireach ! 

Air do Thearlacn a dhol a steach air tus do shasuinn 
sheachainn a inheud dheth na Sasunnaich ’sa bha’ann 
an deagh run da aobhar comunn no comhradh a dh’ aon 
chuid, a bhi aca ris fein no ris na Gaeil, a thaobh nach 
robh iad a faicinn coltas sam bith gun tugadh feachd 
cho lag buaidh air armailt lionmhor righ Deorsa, agus 
nan tarladh dhaibh a dhol san eidriginn, bha iad a 
faicinn nach robh n’a b’ fhearr no ’m bas a feitheamh 
orra air son an saoithreach,—ach fa-dheoigh air dhaibh a 
bhi faicinn cho misneachail sa’ bha na Gaeil a dol air 
an aghaidh, agus fathunn a bhi dol mu’n cuairt gun 
robh feachd Righ na Frainge gu thighinn aim an uin 
ghearr thar chuan, dh’ eirich iomadh dhiu, agus bha iad 
air an turas gu feachd nan Gael a ruidhinn an uair a 
chual iad gun robh an t-arm air teicheadh do dh-Alba. 
Dh-eirich aireamh lionmhdr ann a Wales, Gaeldachd 
Shasuinn, chum Thearlaich a chomhnadh, agus choisich 
iad ma leth cheud mile dh’uidhe chum a thighinn fo 
’bhrataich, ach air dhaibh a’ chluinntinn gun do ghabh 
armailt an ratreat phill iad gu leir dhachaigh. Is meoir 
dheth an aon chraoibh na Welsich agus na Gaijil againne, 
agus a thaobh cruadail, gaisge, agus misnich, is iad de 
shluagh a chruinne as faisg a theid air na G aeil Albann- 
ach anns gach euchd agus fearra-ghniomh. Na’n robh 
iad so agus na Fiangaich air tighinn ann an ceann an 
airm Ghaelaich bhiodh eachdraidh eile ri innse ma 
“ Bhliadhna Thearlaich.” 

A thaobh nach cuala na saighdearan, no na h-oifigich 
GlAelach an oidhche sin gun b’e run nan uaislean 
teicheadh, ’nuair a ghluais iad air fir thus na madainn’ 
an ath latha, le suil gun robh iad a’ triall ann an coinn- 
eamh Dhiiic Uilleam agus an airm-dheirg, bha iad gu leir 
ann an deagh shunnt agus ann am fonn cdmhraig ; ach 
cho luath sa shoilleirich an latha, sa dh’ aithnich iad le 
cotharraidhean a bha iad a cuir air na clachan-mile le 
’n claidheannan, mar bha iad a dol air an aghaidh, 
gun robh iad a nise pilleadh dhachaigh gun bhuaidh, eha 
chluinnte measg na h-armailt gu leir ach osnaich thur- 
sacha gus gearan! Ged a bha mulad nan daoine mu’n am 
so mor, bu bheag e seach mulad a’ Phrionnsa lein ; bha 

gacli dochas a nis’ air seargadh na uchd ; agus bu leir a 
bhla air a mhala chaoin, chairdeil,—cho fad sa bha e 
dol air agkadh le buaidh, chuir e gaeh cruaidh-ckas 
agus dosgainn ann an neo-bhrigh, b’e fein a chiad fhear 
de’n fheachd a bhiodh air a bhuinn anns a’ mhadainn 
a’ cuir an airm an ordugh agus a bhrosnachadh nan 
daoin’ air aghaidh ; ach a nise, bhiodh an armailt gu 
leir deas gu trial! mu’n eireadh e, agus is gann gun can- 
adh e lacal connaltraidh ri iosal no uasal bho mhoch gu 
dubh. 

Bha teicheadh no ratreut an airm aig an am so air a 
stiuradh le diomhaireachd, sebltachd, agus sgil, air alt 
is gu’n robh iad mar bu trie' astar dha latha air thois- 
each air an arm dhearg mu’m bu chomasach do Dhiuc 
Uijleam a mheasrachadh ciod i 'n t-slighe a leanadh e 
air an ruaig, ach air dha brath cinnteach fhaotainn air 
an taobh a theich iad, chuir e mile fear dheth na saigh- 
dearan coise air muin each as an dheighe agus e fein air 
an toiseach, ghabh e rathad Chonventry tro fhir dhroch 
rbidean a tha treorachadh tre Ultoxester agus Gheadle agus 
thainig e gu Macclesfield air feasgar an deicheamh latha 
de'n mhios, da latha an deigh do na Gaeil am bade sin 
f hagail. Chaidh innse dha ann an so, an deigh dha na 
Gaeil imeachd tre Ashboarn Leek agusd/hacclesfield, gun 
dh’ fhag iad air a mhadainn sin fein Manchester agus 
gun thriall iad gu Wigan. 

Feadh sa’ bha na Gaeil a triall air an ruaig bha iad 
a siubhal cho riaghailteach agus cho beag fiamh’s ged 
nach biodh an toir orr’ idir, agus cha mho a leig iad leis 
an namhaid an cothrom bu lugh’ fhaotainn orra fein no 
air an cuid trealaich, ged a bha iad a siubhal da’n cois 
agus an t-arm-dearg air eachabh chum iad a ghna uighe 
mhath astair an ceann orra, gun bhuille gun urchair 
fhaotainu fad da latha dhiag, agus da’ latha dhiu sin a 
chuir seachad na’n stad ann am Preston agus ann an 
Lancaster. Air an dara latha diag de’n mhios thainig 
marc-shluagh Sheanalair Wade ann an ceann feachd 
Dhiuc Uilleam. Bha’n t-arm dearg a bha nis an toir 
air na Gael ma thuaiream da-fhichead ceud marcach, 
agus chum iad air an astar bho Phreston tro rbidean a 
bh’air f&s ro ole le flichead na h-aimsir. Cuir Diuc 
yilleam m’an am so gairm a dh’ionnsaidh gach luehd- 

duthcha mu’n cuairt, iad a mhilleadh nan raidean mora’ 
agus gach drochaid a bh’air gach slighe a bha na Gaeil 
gu ghabhail a bhristeadh sios : ach ged do chaidh sin a 
dheanamh, cho luath sa fhuaradh an t-6rdugh ; cha 
mhor maille chuir e air “fir threubhach nan Garbh- 
chrioch,” ach’s ann a thionndaidh an t-olc a chaidh a 
chumadhdhaibhleisanDiucchumambuannachd. Bha’n 
rathad cho ole aig marc-shluagh an Diuc fein an uair a 
thainig iad an deigh nan Gael, is gun deach an astar 
am maillead cho luath sa rainig iad e, air chor is gun 
d’ fhuair na Gaeil gu’m math an ceann orra. 

Rainig an Prionnsa agus a’ chuid mhor dheth an arm 
Penrith air feasgar an darra latha diag, ach thainig tub- 
aist an caramh cuideachd dheiridh na feachd’ a bha fo 
choinannda Mhorair Seoras Moireach a thaobh cuid dheth 
na carbadan a bha gndan an cuid trealaich a dhol as 
a cheile le oleas an rathaid, chuir so maille air an astar, 
agus thug e comas do ’n chuid bu luaithe de thrup- 
airean Dhuic Uilleam a thighinn suas riu ; an sin thug 
Morair Seoras onlugh do Dhomhnullaich Ghlinne-Gar- 
aidh a dhol na’n codhail, ach theich na trupairean air 
falbh, mu’n d’ fhuair na Domhnullaich an aite buille no 
teine dhaibh. 

Bha’ chuideachd dheiridh air a deanamh suas de 
Dhomhnullaich Ghlinne-Garaidh, fo’ chomannda Iain 
Ruaidh Stiubhairt, a bha ma thuaiream da cheud fear 
an aireamh, ach m’an am so thainig, Stiiibhartaich na 
h-Apunn, agus na Baideanaich, reiseamaid Chluainidh, 
’nan ceann, bha iad an sin ma thuaiream mile fear. An 
earalas gun tugadh an t-arm-dearg an ath ionnsaidh orra, 
chuir Morair Seoras Iain Ruadh Stiiibhart air aghaidh 
gu Penrith a dh’iarraidh mile fear a thighinn gun dail a 
chomhnadh leis a chuideachd dheiridh. Ma dhol fodha 
na greine thainig feachd Dhiuc Uilleam, [ma thuaiream 
da fhichead mile marcach,] am fradharc na’n da chuid- 
eachd m’a astar mile ’nan deighe. 

A chum a thoirt a’ chreidsinn air an arm-dhearg gun 
robh feachd nan Gael n’a bu lionmhoire na bha iad, 
thug Morair Seoras air cuid dheth na fir bhrataich a 
dhol air cul garadh fada sgithich a bha faisg orra, agus 
an cuid brataichean a sgaoileadh a chum gu’n saoileadh 
Diiic-Lilleam gu’n robh feachd lionmhor air cula’ghar- 

ii 

aidh. Chaidh Morair Seoras an sin air cheann nam 
Baideanach, agus Cluainidh r’a thaobh. Dh’iath dalla- 
bhrat na h-6idhche nise mu’n cuairt air chor is nach bu 
leir dhaibh na naimhdean, ach air do’n ghealaichboisgeadh 
tro na neoil dhubha stoirmeil a bha ga falach, chunnaic 
Morair Seoras feachd thrupairean a tearnadh bharr nan 
each, agus a dlu-theannadh da’n ionnsaidh mar shaigh- 
dearan coise. Air ball dh-6rduich Morair Sedras an da 
reiseamaid a b’ fhaise dhaibh a dhol na’n codhail, air 
dhaibh sin a dheanamh loisg nan naimhdean ladach 
ghunnaidhean caoF orra: cho luath sa chunnaic Mor- 
air Seoras, so ghlaodh e:—“ claidheamh rndr!” mu’n 
cunnte seachd bha na Gaeil nam buillsgean, agus thois- 
ich iad air spe&ltach mar bu nos daibh a dheanamh le 
claidheamh a’s sgiath, air chor is gun ghabh an t-eas- 
earaid ruaig ann am beagan mhineidean.* An deigh 
an sgiiirsaidh so a thoirt air na naimhdean ghabh Mor- 
air Seoras agus a dhaoine an deigh na mor-fheachd 
agus air dhaibh Penrith a ruidhinn leag iad an anail, 
a’s ghabh iad urachadh bidhe. 

Air an uaoidheamh latha diag de mhios mheadhon- 
ach a’ gheamhraidh stad an t-arm Gaelach gu leir ann 
an Carlisle agus dh’ fhag iad ann an gearasdan a’ bhaile 
sin mar fhriceadan Reiseamaid Mhanchester agus air- 
eamh araidh dheth na reiseamaidean, Macrach, beagan 
Fhrangach, agus Eireannach, bha ’n aireamh shluaigh 
a dh’ fhag iad gu leir anns a’ ghearasdan ma thri 
eheud fear. Air madainn an fhicheadamh latha de’n 
mhios thainig mor-fheachd nan Gael ma choineamh a’ 
ghearasdain a toirt slan leis a mhuinntir a dh’ fhag iad 
ann; thainig am Prionnsa fein dlu do’n bhalla thoirt 
sedlaidh dhaibh mar ghnathaicheadh siad iad fein gus 
an cuireadh e ann an uin ghearr feachd a Albainn a rach- 
adh nan aite, dh’ eisd iad ris le mor speis agus ro-airre, 
an sin ghabh e chead dhiu. Be sin an sealladh deir- 
eannach a chunnaic iad dheth na Phrionns’ agus dheth 
an co-shaighdearan, a bha nise a’ dluthachadh ris an tir 

• Anns an arabhaig so ghlac Iain Ruagh Stiubhart gille ton-eich 
Dhiuc Uilleam (no mar a their na Goill fein groom) air dha thoirt 
mar chulaidh-abhachd air cholair a dh’ionnsaidh Thearlach, phill am 
Prionns e air ais a rithist a dh’ionnsaidh a mhaighsteir. 

ghraidh nach d’drduich dan dhaibhrsa fhaicinn gu brach 
tuileadh! 

Ma dha uair an deighe mheadhon latha rainig am 
Prionns’ agus an t-arm abhainn Esg a ta roinn na 
criche eadar Albainn 's Sasuinn, bha’n abhainn so leis 
bu ghna a bhi gle thana nis’ air fas na linne dhomhainn 
le dortadh nan sion, agus a lliaobh gun robh eagal orra 
gun deanadh dile na h-6idliche sin na bu ro dhaoimhu’ 
i, smaointich iad gu’m b’ fhearr dhaibh a dhol tharais 
gun mhaille. Rinn iad an sin innleachd air an ath a 
chur—Chaidh am marc-shluadh a mach beagan os- 
oeann na h-atha chum neart a bhuinne bhristeadh ; 
agus chaidh na coisichean ann an reang deichneir an 
guailean a’ cheile chum gun seasadh iad n’a b’ fhearr 
san t-sruth. Chaidh marcaich a chur mar an cianda 
tacan sios bho ’na bhial-ath’ chiim ni, no neach a rach- 
adh leis an t-sruth a thogail suas. Mar so fhuair iad 
gu leir a null sabhailt, agus dh’ fhad iad teineachan 
mora connaidh air bruaich na h-aibhne gu iad fein a 
thiormachadh agus a’ gharadh—an sin thog iad luath- 
gair eibhneis air son gun dh’ fhuair iad am buinn a’ 
rithist air fraoch Alba! a’ cur air chill gu tiir, gach 
dosgainn agus alabhan a thainig nan caramh air an 
turas sgith sin ! 

Chaidh crioch a nis’ a chuir air an turas so,—Theag- 
amh, a thaobh seoltachd, cruadal, agus gaisge, nach 
robh a shamhail bho thus an t-saoghail ann an 
tir sam bith air domhainn, mhair e sia seachduin- 
ean ann am fearann naimhdean, eadar da armailt 
a bha na h-uile h-aon diii a cheithir lionmhoiread ris 
na Gaeil fein ! Bha’n aimsir cho ole is gum bu ledir i 
na h-aonar gu dolas a thoirt an caramh luchd-turais aig 
nach robh ach ainmig ionad anns an cuireadh iad an 
cinn fopa, gidheadh, bho’n uair’s chaidh iad thar na 
criche Sasunnaich, gus an tainig iad a rithist a nail 
oirr’ cha do chaill iad dheth na chiiig mile fear, le 
sgiorradh, teine, no claidheamh an namhaid, ach ma dha 
fhichead fear! eadhon air an ruaig, bha riaghailt agus 
misneach dha’n leanmhuinn nach cualas iomradh a 
bhi aig feachd ach iad fein, agus an aite teicheadh le 
breisleich ghiorragach ro ’n luchd-tbrachd is ann a 
phill iad gu minig nan aodann, ga’m pilleadh air ’n-ais 

mar chaoirich ro mhadraidh. Ghiulain iad bratach 
Ghlinn’-Fianain astar cheud gu’n leth mile tro fhear- 
ann lan naimhdean, agus thug iad a rithist air a h-ais 
i gun ghaoid gun bheud “ tro mbile gabhadb agus 
thorunn nan cath.” 

Air faicinn do Dliiuc Uilleam gun do theich na Gaeil 
a Sasuinn gu tiir mheas e iomchaidh Lunnainn a 
ruidhinn a chum coinneamh a thoirt do’n arm Fhrang- 
ach a bha e ’n duil a bha gu thighinn air tir air taobh 
deas Shasainn, agus dh’ fhag e’n t-arm-dearg fo clio- 
mannda Sheanaileir Wade, agus Hawley. Dh’ than 
Wade le cuid dheth an arm anns an Chaisteal-Nogha 
agus chaidh Hawley do dh’ Albainn leis an earainn 
eile. 

Ri taobh Abhainn Hsg roinn am Prionns’ an armailt 
na da chuideachd. Chaidh aon chuideachd dhiu rathad 
Ecclefechan agus Mhoffat, le Morair Sedras Moireach, 
Diuc Abhall, Morair Ogilbhie, agus Morair Narain air 
an ceann. Chaidh am Prionnsa fein air ceann na cuid- 
eachd eile maille ri Duic Pheairt, Morair Elecho, 
agus Morair Phitsligo, Lochiall Tighearna Chlann- 
Raonuill, Tighearna Ghlinne-Garaidh agus Fear na 
Ceapaich. Stad iad an oidhche sin aig Annain. Air 
an ath mhadainn thriall Morair Elecho le ciiig ceud fear 
gu seilbh a’ ghabhail air Dun-phris. Dh ’iarr am Morair 
air muinntir Dhun-phris cis 2000 pund-Sasunnach a 
phaidheadh, agus mile daothain bhrog a thoirt dha gu 
feum an airm. Nuair thoisich muinntir a’ bhaile air 
gearan gun robh a’ chis sin tuilleadh as trom, thuirt 
cuid dheth na Gaeil gur aim bu choir dhaibh a bhi 
taingeil a chionn nach fac iad an taighean a dol ’n an 
lasair mu’n cluasan. 

Air madainn an tri-amh latha fichead de’n mhios 
chaidh am Prionns’ agus a’ chuid eile dheth an arm suas 
gu Nithsdale agus chuir e ’n oidhche sin seachad ann 
an Druim-Lannraig an taigh Dhiuc Queensberry chaid- 
il am Prionnsa fein anns an leabhaidh stata; agus 
laidh iomadaidh dheth na daoine air seidean connlaich 
air urlar cuid de sheomraichean an taighe. 

Air an ath mhadainn dh’ fhag am Prionnsa Druim- 
Lanraig agus ghabh e-fein’s an t-arm an t-slighe gharbh 
thar Dala-bheinn gu Dail-Chluaidh le run triall do Ghlasa- 

«:ho, chuir e’n oidhche sin seachad ann an luchairt Dhiuc 
Hamilton, chaith e’ chuid mhor dheth an ath latha ri 
sealg ann am pairceachan seilg an duin’-uasail sin. 

Air madainn an atli latha ghabh an t-arm tro bhaile 
beag risan canair Lesmahigo sios guGlasacho agusb’ann 
air eiginn a chum am Prionnsa na Gaeil bho theine 
chuir ris a’ bhaile a thaobh mar a gnathaich iad Tigh- 
earna Chinn-Loch-Muideart air dha bhi gabhail tro na 
bhaile sin air a thuras do Shasuinn.* 

Thriall iad an sin gun stad do Ghlasacho, be muinntir 
a’ bhaile sin a b’ fhaide sheas a mach an aghaidh Thear- 
laich a bha ’n Albainn gu leir. Am feadh \sa bha ’n 
t-arm Gaelach ann an Sasuinn thog muinntir Ghlasacho 
da cheud diag fear gu seirbheis Dheorsa. Air latha 
Nollaig dh’ inndrinn a’ chiad chuideachd dheth na 
Gaeil bade Ghlasacho, agus air an lathairn-a-mhaireach 
thainig am Prionnsa fein a steach leis a’ chuid eile 
dheth an armailt. Bha na Gaeil mu’n am so an deigh 
astar chiiig ceud agus cheitheir fichead mile a dh’uidhe 
a choiseachd ann an iiin dha-fhichead latha ’sa sia-diag, 
ged a bha iad iomadh latha dhiu sin n’an stad. 

Bha’n armailt mu’n am so air dol gu tur a uidheam, 
bha nise da mhios bho’n a dh’ fhag iad “ Tir nam 
beann ’s nam breacan” a’s bha’n eideadh mar bu 

* Air do Thighearn 6g Chinn-Loch-Muideart a bhi pilleadh do 
Shasuinn, an deigh ’theachdaireachd bho na Phrionnsa gu Sir Alas- 
dair Mac-Dhdmhnuill, agus gu Mac-Leoid Dhun-bheagain a chur 
an ceill. Ghabh e fein agus a ghille mar ath-ghorid a chum na 
criche Sasunnaich tro Lesmahago. Bha beadagan de sgoileir dg 
da’m b’ ainm Linnings anns a’ bhaile sin a chunnaic Tigheama- 
Chinn-Loch-Muideart ann an Duneideann, agus air ball dh’ aith- 
nich e gum b’e a h-aon dheth na h-oifigich Ghaelach ; a chunnaic e 
maille ris a’ Phrionnsa’ ann an Duneideann, chaidh e air ball agus 
chruinnich e muinntir a’ bhaile, thug cuid dhiu leo seanna mhosgaid- 
ean glagach; cuid eile gobhlagan aolaich! agus ghearr iad aithghearra- 
talmhuinn air an Domhnullach choir, agus dh’ iath iad ma thim- 
chioll. ’Nuair a chunnaic ghille an Domhnullach am prabar a 
nochdadh mi-mhodh da mhaighstear chuir e dha na thrl de ruagair- 
ean naghunna chiim cuid aca thoirt gu talamh, ach cha do cheadaich 
a mhaighstear dha sin a dheanamh ; thuirt e gum bu roghnaiche leis 
geilleadh na duine dheth na ghraisg a mharbhadh, agus dh’ fhuilig e 
dha na phrasgan thruagh so a ghiulan gu Caisteal Dhuneideann, anns 
an deach a chumail na phriosanach, gus an deach a thoirt maille ri 
priosanaich eile gu Carlisle chum a chur gu dith ! 

H 3 

du dha bhi air call a’ mkaise ’s a’ dhath le sion a’s 
doireann a’s droch ghiullachd eile; bha ’m brogan air 
diobairt agus an osanan air caitheamh : ach cha robh 
am Prionns a bheag a dh-uin ann an Glasacho ’nuair a 
chuir e seol air an armailt a chur ann am bred uidheam 
thug e air muinntir a’ bhaile gun do sholar iad 12,000 
leine, 6000 cota-gearr, 6000 daothain bhrog, agus an 
aireamh chianda de dh-osanan. Chuir e sin fios air 
Proaist a’ bhaile agus air dha thighinn da ionnsaidh 
dh’iarr e air ainmeanan na feaghnach a bha togail 
feachd na aghaidh a thoirt suas da, oir neo gun croch- 
adh se e cho ard sa chuireadh maidean e—dh’fhreag- 
air am Proaist gu dana, “ nach ainmaicheadh e duine 
sam bith ach e-fein: agus nach b’uabhas leis idir 
am has fhulang air son gnothach co iomchaidh agus 
cho coart.”— Cc-dhiubh thug Tearlach air a Phrbaist 
gun do phaidh e cis 500 Pund-Sasunnach—Thug e 
mar an ciand’ air muinntir Phaislig gun d’ ioc iad cis 
500 Pund-Sasannach, agus dh’ioc Rinn-fraoich* agus 
na bailtean eile ma thimchioll Ghlasacho an cisean fein. 
Mu’n am so dh’aireamh cairdean Righ Deors’ ann an 
Glasacho armailt Thearlach, agus mheas iad i bhi ma 
thuaream 3600 coisiche agus 500 marcach. 

CAIBIDIL XVIII. 

ULLACHADH RO’ BHLAR NA H-EAGLAISE BRICE. 

Air do Thearlach agus da fheachd ochd latha chur 
seachad ann an Glasacho ga’n cur fein ann an uidheam 
agus a’ leagail an sgios, thriall iad air an treas latha de 
mhios dheireannach a’ gheamhraidh ’nan da chuid- 
eachd, chaidh aon chuideachd rathadChill-Saoidh agus 
a’ chuideachd eile rathad Chumbernauld. 

Bha stiuradh an airm-dheirg ma’n am so, an earbsa 
ri Seanaileir Hawley, an dearbh dhuine aig an robh 
riaghladh lamh dheas an airm dheirg latha Sliabh 
an t-Siorram, agus a thaobh gun chuir e’n ruaig an 
latha sin air na Gaeil le reiseamaid liomnhor thrup- 
airean, cha robh teagamh sam bith aige nach deanadh 
e’n cleas ciand’ air feachd a’ Phrionnsa cho luath sa’ 

• Renfrew. 

rachadh e na dail, agus chluinnt’ e gu trie ri sg^ig ’sa 
magagli air Sir Iain Cope agus air na bha coladh ris 
air Sliabh a Chlamhain. 

A chum na h-uine chuir seachad gus an tigeadh a 
chuid eile dheth na Fineachan Gatdach as an Taobh- 
tuatb, thug Tearlach ionnsaidh air Sruidbleadh a ghlac- 
adh, agus air di domhnaich an cuigeamh latha de’n 
mhios bha ’m bade air iadhadh mu’n cuairt leis na 
Gaeil. Air madainn di-luain thog iad Bateri ma uidhe 
urebair gunna do’n bhaile : air faicinn so do’n ard-bhaili 
dh-aslaich e orra fantuinn air an ais gu deich uairean 
sa’ mhadainn a maireach, thug Tearlach an dail sin da, 
agus ma thri uairean an deigb mheadhon latha leigeadh 
an t-arm gu leir a steach do’n bhaile gu’n uracliair a 
ebuir a gunna, no edaidheamh a thoirt a truaill. Air 
an ath mhadainn thainig aireamh lionmhor dheth na 
Frisealaich, agus ceitbir cheud de Chlann-Chatainn a 
thog Baintighearna Mhic-an-Toisich na Moidhe gu 
Sriudhleadh, a chbmhnadh Thearlaich. 

Air a’ cheart latha a chaidh na Gaeil a steach do 
Shruidhleadh bha Seanaileir Havolay an deigh an t-arm- 
dearg fhaotainn ri cheile ann an Duneideann, bha 
fheachd ma thuaiream ochd mile fear agus bha tri 
cheud diu na’m marc-shluadh. Air an treas latha diag 
dh’fhag iad Duneideann a chum tachairt ris na Gaeil, 
agus champaich iad air feasgar an t-se-amh latha diag 
air an t-sliabh air taobh na h-airde n-iar-thuath de’n 
Eaglais bhric. Moch air madainn an ath latha thainig 
lain-Caimbeul a Mhaim Mhor le mile fear dheth a’ 
chuid Caimbeulach fein an ceann an airm-dheirg. 

Air a’ mhadainn so cha do mheas Seanaileir Hawlay 
iomchaidh a dhol an codhail nan Gael; a thaobh gun 
deach innse dha gun robh iad fein a dol a thoirt coinn- 
eamh dhasan; oir a cheart cho luath sa’ chuala Tearlach 
gun robh an t-arm-dearg air tighinn dlii do laimh chuir 
e roimhe gun rachadh e leth na slighe nan codhail, agus 
champaich na Gaeil an bidhche sin ma dha mhile air 
an taobh sear do dh’Allt a Bhonaich, agus ma sheachd 
mile bho’n Eaglais Bhric ’Nuair a bha an t-arm-dearg 
nan laidhe air raointean na h-Eaglaise Brice agus na 
Gaeil air sliabh Phlean bha solus an da champ’ ann am 
fradharc a cheile. 

Bha gaisge nan Gael cho suarach ann am beachd 
Sheanaileir Haivlay’s nach robh ullachadh air son a 
ohath’ a’ cuir air ach ro bheag curaim bha’n e’n duil, 
gu’n cuireadh an t-arm dearg f haicinn mu’n coinneamh, 
ann an ordugh catha, maohn air a naimhdean. Air 
madainn latha bhlair bha e ga fhaicinn fein cho sabh- 
ailt is gun deach e’ ghabhail a mhocharain maille ri 
bana-mhorair Chille-Manioc, do thaigh Chala-Sraid, 
ged a bha dearbh chinnt aige gum b’ann air taobh a 
phrionns ’a bha durachd na bainn-tighearna sin, a rinn 
na h-uile dhichioll air a dheanamh subhach agus a 
chunnard a chuir air chul, ni a chaidh aic’ air a dhean- 
amh—Bha’ gheilbhinn nasal ud cho mhodhail na giiilan 
agus cho sgiamhach na maise, air chor is gu’m bn mhor 
bu mhi-chuisiche leis an t-seann Seanaileir hath fein 
“ Briodal binn a beoil, seach tbirm searbh nan cath.” 
Thasa ’g radii gun dh’ fhan Hawlay ann am fochar na 
baintighearna so n’a b’ fhaide na bu choir do dh’ fhear 
a ’dreuchda ris an robh guothach cho cudthromach an 
earbsa, agus a thaobh gun robh pailteas fiona ann an 
taigh Chaladair cha b’anii falamh a dh’ fhalbh e. 

Bha’n soirbheas a nis air tionndai bho’n aird an iar- 
dheas, agus ghluas na Gaeil gu uchdach a bh’air taobh 
na gaoithe agus deas air campa Hawley. ’Nuair a 
chunnaic an t-arm-dearg gun robh na Gaeil gu leir air 
gluasad chuir iad fios a dh’ionnsaidh an t-seanalair a 
bha fathast gun taigh Chala-Sraid fhagail. Cho luath sa 
rainig an teachdaire leum an seanalair na dhiollaid, agus 
mharcaich e le cruinn-leum gus an d’ rainig e ’n armailt, 
ceann-ruiste, gun ad gun phiorbhuic coltach ri tior 
dhaimheach air ur eiridh bho chlar man fleagh. Bha’n 
latha a bh’air tits ua maidne ciiiin agus soilleir a nis 
air fas gruamach agus ro choltach ri seideadh doireinn. 
Bha Tearlach mu’n am sin a sior ghreasad a dhaoine gu 
ani Sliabh na h-eaglais a bha ma dha mhile dh’uidhe 
deas air camp an airm-dheirg. 

’Nuair a chunnaic Haivlay gun robh na Gaeil angeall 
air cothrom na bruthaich a bhi aca fein, thoisich e air 
gabhail eagail gun eireadh dha direadh mar thachair do 
dh’ Iain Cope latha Sliabh a Chlamhain, agus dh’ iarr 
e air a’ chuid marcaichean, ionnsaidh a thoirt air seilbh 
f haotainn air an uchdaich mu’n ruigeadh na Gaeil suas. 

Cho luath sa thug e’n t-6rdu’ chaidh na trupairean nan 
teann-ruith, agus ruith na coisichean as an deighe, bha 
nagunnaidhean nibra ga’n giulan le cairtearan a mhuinn- 
tir na h-Eaglaise Brice, agus do bhrigh gur ann a dh’ ain- 
deoin a thugadh na daoine so bho na bhaile, cba do 
dhearbh iad a bhi nan seirbheisich ro dhileas, cbuir iad 
na h-eich a mach tro bhoglach cathair as nach b’urrainn 
na briiidean truagh’ an casan a thoirt, agus air dhaibh 
na gunnaidhean fhagail anns an fheithe sin, ghearr iad 
iallan beairte nan each agus mharcaicb iad dhachaigh 
cho luath sa’ dh’ fhaod iad. Mar bha ’n t-arm-dearg 
a direadh na h-uchdaich, bha ’n t-sion ghailbheach 
gheamhraidh a brais dhortadh nan aghaidh, a cuir mailT 
air an leirsinn a’s air an imeachd agus mu’n deach iad na 
b’fhaid’ air an adhart chunnaic iad an t-arm Gaelach 
(a ghabh rathad moran n’a b’ aithghearra) gu h-ard air 
braidhe na h-uchdaich. 

Bha tri reiseamaidean Chlann-Ddmhnuill (a bhri 
seana choir shioll Chuinn) gu bhi air an latha so air 
deas lamh an airm, ach anns an reis ruithe a bh’ eadar 
na Gaeil gu leir’s na trupairean dearga, le stri co aca 
e bhuannaicheadh an uchdach, b’e Clann-Ghriogair 
Ghlinne-Carnaig bu luaithe rainig am mulach, agus 
dh’ fhagadh san ionad sin iad re an latha, agus chaidh 
a’ chuid eile dheth na Finneachan an ordugh catha anns 
an t-suidheachadh so ; bho dheas gu tuath:—Clann- 
Ghriogair,—Domhnullaich na Ceapaich,—Clann-Raon- 
aill, — Domhnullaich Ghlinne-Garaidh,— Stiiibhartach 
na h-Apunn,—Na Cam-Shronaich,—Na Frisealaich,— 
Na h-Abhallaich,—Clann-Ogilbhi,—Clann-Fhearchair, 
—Feachd larla Chrompa,—Na Frangaich. Sheas am 
Prionnsa fein air faireadh ag amharc gluasad an da 
armailt agus prasgan beag mar gheard air. 

Sheas an t-arm-dearg ma choinneamh nan Gael, anns 
an ordugh so bho thuathgudeas :—Wolfe,— Cholmond- 
ley,—AnfheachrioghailAlbannach,—Price,—Ligomeir, 
—Blancney, —Fear- Chul-chdrn, —Fleming,—Barrett,— 
Battereau,— Reiseamaid Ghlasacho,— Howard, — Iain 
Caimbeul a Mhdim-Mhdir. Ann an aireamh, bha na 
Gaeil’s an t-arm dearg mu’n aon lionmhorachd, 8000 
fear air gach taobh, agus a thaobh nach robh gunnaidhean 

Bha gaisge nan Gael cho suaracli ami am beachd 
Sheanaileir Ilawlay’s nach robh ullachadli air son a 
ehath’ a’ cuir air ach ro bheag curaim bha’n e’n duil, 
gu’n cuireadh an t-arm dearg fhaichm mu’n coinneamh, 
ann an ordugh catha, maoini air a naimlidean. Air 
madainn latha bblair bha e ga fhaicinn fein cho sabh- 
ailt is gun deach e’ ghabhail a mhocharain maille ri 
bana-mhorair ChiUe-Marnoc, do thaigh Chala-Sraid, 
ged a bha dearbh chinnt aige gum b’ann air taobh a 
phrionns ’a bha diirachd na bainn-tighearna sin, a rinn 
na h-uile dhichioll air a dheanamh subhach agus a 
chuunard a chuir air chid, ni a chaidh aic’ air a dhean- 
amh—'Bha’ gheilbhinn uasal ud cho mhodhail na giulan 
agus cho sgiamhach na maise, air chor is gu’m bu mhor 
bu mhi-chuisiche leis an t-seann Seanaileir Hath fein 
“ Briodal binn a beoil, seach toirm searbh nan cath.” 
Thasa ’g radii gun dh’ fhan Haivlay ann am fochar na 
baintighearna so n’a b’ fhaide na bu choir do dh’ fhear 
a ’dreuchda ris an robh gnothach cho cudthromach an 
earbsa, agus a thaobh gun robh pailteas fiona ann an 
taigh Chaladair cha b’ann falamh a dh’ fhalbh e. 

Bha’n soirbheas a nis air tionndai bho’n aird an iar- 
dheas, agus ghluas na Gaeil gu uchdach a bh’air taobh 
na gaoithe agus deas air campa Hawley. ’Xuair a 
chunnaic an t-arm-dearg gun robh na Gaeil gu leir air 
gluasad chuir iad fios a dh’ionnsaidh an t-seanalair a 
bha fathast gun taigh Chala-Sraid fhagail. Cho luath sa 
rainig an teachdaire leum an seanalair na dhiollaid, agus 
mharcaich e le cruinn-leum gus an d’ rainig e ’n armailt, 
ceann-ruiste, gun ad gun phiorbhuic coltach ri lior 
dhaimheach air ur eiridh bho chlar man fleagh. Bha’n 
latha a bh’air tus na maidne ciiiin agus soilleir a nis 
air fas gruamach agus ro choltach ri seideadh doireinn. 
Bha Tearlach mu’n am sin a sior ghreasad a dhaoine gu 
ard Sliabh na h-eaglais a bha ma dha mhile dh’uidhe 
deas air camp an airm-dheirg. 

’Nuair a chunnaic Uaivlay gun robh na Gaeil an geall 
air cothrom na bruthaich a bhi aca fein, thoisich e air 
gabhail eagail gun eireadh dha direadh mar thachair do 
dh’ Iain Cope latha Sliabh a Chlamhain, agus dh’ iarr 
e air a’ chuid marcaichean, ionnsaidh a thoirt air seilbh 
fhaotainn air an uchdaich mu’n ruigeadh na Gaeil suas. 

Cho luath sa thug e’n t-6rdu’ chaidh na trupairean nan 
teann-ruith, agus ruith na coisichean as an deighe, bha 
nagunnaidhean mdra ga’n giulan le cairtearan a mhuinn- 
tir na h-Eaglaise Brice, agus do bhrigh gur ann a dh’ ain- 
deoin a thugadh na daoine so bho na bhaile, cha do 
dhearbh iad a bhi nan seirbheisich ro dhileas, chuir iad 
na h-eich a mach tro bhoglach eathair as nach b’urrainn 
na briiidean truagh’ an casan a thoirt, agus air dhaibh 
na gunnaidhean fhagail anns an fheithe sin, ghearr iad 
iallan beairte nan each agus mharcaicb iad dhachaigh 
cho luath sa’ dh’ fhaod iad. Mar bha ’n t-arm-dearg 
a direadh na h-uchdaich, bha ’n t-sion ghailbheach 
gheamhraidh a brais dhortadh nan aghaidh, a cuir mailT 
air an leirsinn a’s air an imeachd agus mu’n deach iad na 
b’fhaid’ air an adhart chunnaic iad an t-arm Gaelach 
(a ghabh rathad moran n’a b’ aithghearra) gu h-ard air 
braidhe na h-uchdaich. 

Bha tri reiseamaidean Chlann-Ddmhnuill (a bhri 
seana choir shioll Chuinn) gu bhi air an latha so air 
deas lamh an airm, ach anns an reis ruithe a bh’ eadar 
na Gaeil gu leir’s na trupairean dearga, le stri co aca 
e bhuannaicheadh an uchdach, b’e Clann-Ghriogair 
Ghlinne-Carnaig bu luaithe rainig am mulach, agus 
dh’ fhagadh san ionad sin iad re an latha, agus chaidh 
a’ chuid eile dheth na Finneachan an brdugh catha anns 
an t-suidheachadh so ; bho dheas gu tuath:—Clann- 
Ghriogair,—Domhnullaich na Ceapaich,—Clann-Raon- 
aill, — Domhnullaich Ghlinne-Garaidh,— Stiubhartach 
na h-Apunn,—Na Cam-Shronaich,—Na Frisealaich,— 
Na h-Abhallaich,—Clann-Ogilbhi,—Clann-Fhearchair, 
—Feachd larla Chrompa,—Na Frangaich. Sheas am 
Prionnsa fein air faireadh ag amharc gluasad an da 
armailt agus prasgan beag mar gheard air. 

Sheas an t-arm-dearg ma choinneamh nan Gael, anns 
an ordugh so bho thuathgudeas :—Wolfe,— Cholmond- 
ley,—An fheachrioghail Albannach,—Price,—Ligomeir, 
—Blancney, —Fear- Chul-chdrn, — Fleming,—Barrell,— 
Battereau, — Beiseamaid Ghlasacho, — Howard, — Iain 
Caimbeul a Mhdim-Mltdir. Ann an aireamh, bha na 
Gaeil ’s an t-arm dearg mu’n aon lionmhorachd, 8000 
fear air gach taobh, agus a thaobh nach robh gunnaidhean 

mora, a dh’ aon chuid, aig an arm Ghaelach no Ghallda, 
’s doigh leam gun robh “ cothrom na Feine ” eadar na 
Gaill a’s luchd nam breacan. 

CAIBIDIL XIX. 

BLAR NA H-EAGBAISE BRICE. 

Bha ’n nine nis’ a’ teannadh dlu do cheithir uairean 
’s an fheasgar sa’ mharcachd-shine sgaoileadh doilleir- 
eachd, cho math ri dubhar an anmoich ’nuair thug 
Seanalair Hawley ordugh dha thrupairean ionnsaidh 
thoirt air na naimhdean. Bha suil aig Hawley mar 
chaidh chean aithris, nach cumadh na Gaeil an aodann 
ri aon mharcach cogaidh, no idir ri reiseamaid thri 
cheud diag trupair! 

Dh’fhan na trixpairean so nan stad-sheasamh fa chomh- 
air nan Gaeil car cairteal na h-uarach,—a feitheamh 
gus an loisgeadh na Gaeil a’ chiad ladach le duil, an 
uair a bhiodh an gunnaidhean falamh gun rachadh ac’ 
air an saltairt sios fo chasan an cuid each, agus an 
lot le rinn am picean,—cha robh lamh dheas an airm 
Ghaelich fein fathast an ro gheall air a dhol an dail nan 
trupairean a thaobh nach d’ fhuair an lamh chli an 
ordugh catha, air do’n da arm a thighinn a nise gu 
cothromach ri uchd bualaidh, ghreas na trupairean 
dearga ’n cuideachd gu ionad urchair daga do laimh 
dheis an airm Ghaelaich. An sin thug Morair Seoras 
ordugh dha ma Gaeil losgadh, agus rinn iad sin le cuimse 
cho cinnteach’s gun bhrist iad reang nan trupairean 
leis a’ chiad ladach.* Air ball theich trupairean 
Ligoneir agh Hamilton, na gealtairean sin air na chuir 
na Gaeil an ruaig latha Sliabh a Chlamhain. Air dhaibh 
so a bhi teicheadh bharr na h-araich shaltair iad sios 
saighdearan coise laimh chli an airm aca fein fo chasan 
an cuid each ! ag eigheach ri’n companaich mar bha iad 
a ruith air falbh. “ A bhraithrean gaoil bi’dh sinn gu 
leir air ar mort an diugh!” Cha d’ rinn trupairean 

* Chualas Wade fein gu trie ag innse aim an Sasuinn, ged a bha 
e gu trie ri aghaidh teine nach fac e riamh cuspaireachd cho cinn- 
teach ris a’ chiad ladach a loisg lamh dheas an airm Ghaelich air a 
chuid trupairean latha Sliabh na h-Eaglais. 

Chobhain dad n’a b’ fhearr, ruith iad sios a’ ghlaic a 
faotainn fras pheileir bho na Gaeil mar bha iad a triall. 
Bha cuspaireachd nan Gael cho ro chinnteach air an 
latha so is gur gann a chuir iad dusan pheileir ’san 
fhraoch, dheth na thilg iad, air chor is gun tug iad 
“ iomadh fear mdra nios.” Co dhiubh, chaidh an reise- 
amaid each a bha fo chomannda Chorneileir Whitney 
air thapadh, ’nuair bha reiseamaid a dhol aig a h-agh- 
aidh chunnaic Whitney fein Iain Ruadh Stiubhart, air 
an robh e roimhe eolach, ma choinneamh thall a measg 
nan Gael, agus ghlaodh e, “A! am beil thus an sin 
Iain Ruaidh? Cha ’n fhada gus am hi raise suas 
riut!” ’S e do bheatha ’nuair thig thu ars Iain, 
agus, mu’n gann a labhairt Iain Ruadh na facail so, 
bhuail Peileir Whitney a thug air ball a nuas e gu’n 
ded a bharr an eich. Air faicinn sin da chuid 
daoine ruith iad an cuid each air muin Chlann- 
Raonuill (a bha mu’n am sin mu’n coinneamh) ga salt- 
airt sios fo chasan nan each ann an priobadh nan sill; 
ach cha b’ ann air mi-thapadh a chaidh Clann-Raonaill, 
ged a bha ’n cul ri talamh, thdisich iad air bruanadh 
nan each ma na tarran le ’n cuid biodagan, rinn cuid 
eile greim air earbaill nan casagan dearg’ aig na trup- 
airean ga ’n tarruinn a bharr nan each agus ga’m fagail 
gun deo le aon bhruan de ’n bhiodaig! 

Cho luath sa theich triipairean Whitny air falbh thug 
a’ chuid eile dheth an arm-dhearg an ionnsaidh air na 
reiseamaidean a bha nan seasamh eadar lamh dheas 
agus chli an airm Ghaeilich, b’iad sin Clann-Chatainn, 
Clann-Mhuirich, na Cam-Shronaich agus Stiiibhartaich 
nah-Apunn, loisg iad so aonladach air an arm-dhearg bho 
cheann gu ceann, agus as deigh sin a dheanamh leum iad 
nam badabh le’n claidheannan ruiste gus na theich iad 
fa-dheoigh le breislich bharrnali-araich, mu’namchianda 
bha na Domhnullaich air briichdadh sios air laimh chli 
an airm-dheirg a bh’air an deanamh suas de dha reise- 
amaid Ghallda maille ri Caimbeulaich Earra-Ghael. 
B’ ann an cuideach na feaghnach so a bha Donnachadh 
Ban nan bran, a thubhairt:— 

“ Mar gu’n rachadh cu ri caoirich, 
’S iad nan ruith air aodann glinne, 
’S ann mar sin a ghabh iad sgaoileadh 
Air an taobh air an robh sinne !” 

Chaidh na reiseamaidean so nan tur bhreisleich, araon 
le ced an fhudair agus an t-sion, a blia bras dhortadh 
na’n aodainn, air chor is gun theich iad sios do’n 
Eaghlais-bhric, gun amharc aon uair as an deigh no air 
gach taobh, ach an t-sligh’ a bha roi’n srbin a ghabhail 
co-dhiu bu mhin no garbh :— 

“ Nuair a bhuail iad air a cheile, 
’S ard a leumamaid a pilleadh, 
’S ghabh sinn a mach air an abhainn 
Dol g’ar n’-amhaich anns an linne !” 

Air ball an deigh so sguab osag threun ghaoithe ceo 
an fhudair dheth 16m na h-araich is cha’n fhaca na 
Gaeil triipair no fear cota deirg ’nan sealladh, agus air 
dhaibh a bhi fathast an teagamh nach bu leo fein a 
bhuaidh-laraich, ach gur ann a chuir an namhaid car ma 
chnoc dhiu chum a thighinn orra le foill a thaobh an 
cul, thoisich iad air farraid ri cheile :—“ C’ait’ am beil 
na daoine? Gait’ an deach iad?” Air do na Gaeil a 
bhi tacan nan seasamh air an araich ’san imcheist so, 
co dhiu a choisinn no nach so choisinn iad buaidh na 
teugbhail, a bhri gun robh am feasgar ro dhoirbh thuirt 
cuid de na h-oifigich gum b’ fhearr dhaibh triall gu 
fasgath Dhun-Mhaic, gus am faigheadh iad fios ciamar 
chaidh dha na naimhdean, ach thuirt Morair Seoras 
gu’m b’ fhearr dhaibh an Baglais Bhreac a thoirt orra 
air eagal gun cuireadh an t-arm dearg an oidhche seachad 
sa’ bhaile is gun biodh iad ur fuaslaidh a chum 
an ath ionnsaidh a thoirt air na Gaeil sa’ mhadainn. 
Thuirt am Prionnsa mar an cianda gur e ’n Baglais 
Bhreac a ruidhinn a reir a bheachd-sa’ bu bhuannachdail, 
ach thuirt e gu’m fanadh e-fein ann an aon de thaighean 
na tuatha ri uchd an t-sleibhe, gus an cluinneadh e cia 
mar chaidh dha na naimhdean. Thainig an sin fios as an 
Baglais Bhric gun do theich Senalair Hawlay (as deigh 
dha orduchadh a Phailinn a chuir r’a theine) rathad 
Dhuneideinn. ’Nuair chuala na Gaeil so, dh’ fhag iad 
an Sliabh nan tri cuideachdan fo chomannda Mhorair 
Drumuinn, Loch-iall agus Mhorair Seoras, agus chaidh 
gach cuideach a steach do’n bhaile air slighe fa-leth. 

Cha do rainig an Eaglais-Bhreac air an oidhche sin 

ach ma chuig ceud diag dheth na Gaeil. Chaidh cuid 
eile chum taobh siar an t-Sleibhe a shirreadh fasgaith re 
na h-6idhche, chaidh moran dheth na daoine, nan tur 
bhreisleich: theich cuid ac’ air falbhle diiil gun deach’an 
armailt a leir-sgrios no ghlacadh leis na naimhdean, 
rainig Morair Luthais Gordon agus caochladh dheth na 
fineachan taigh Dhun-Nipaic, gun fhios sam bith aca, 
cia mar chaidh an latha, no ciod a thainig ri pairt dheth 
an cuid daoine fein. Fa-dheoigh ma ochd uairean a dh’ 
bidhche, chaidh fuasgladh air imcheist nan daoine so, 
le Domhnullach Locha-Garraidhathighinn da’nionnsaidh 
bho’n Eaglais-Bhric le teachdaireachd bho ’n Phrionns’ 
ag iarraidh orra. an cuid daoine chur air an aghaidh 
do’n bhaile sin, air fir thoiseach na maidne. Bha iad a 
nis’ air creidsinn gur ann aca fein a bha chuid a b’fhearr 
de’n latha. 

Air an oidhche sin fein chuir am Prionnsa aireamh 
mhath dheth a’ chuid daoine a reiteach na h-araich agus 
a thrusadh na creich’. Dh’ fhag Hawley gach trealaich 
a bha 'n cois an airm-dheirg as a dheigh ’nuair theich e, 
a’ meas gach seud gun bhrigh an coimeis r’a bheatha. 
Air an aobhar sin fhuair na Gaeil sealbh air an urrad 
so de chuid ri Deorsa :—Seachd gunnaidhean mora, sia 
ceud mosg, da-fhichead ceud pund fudair, iomadh dheth 
an cuid brataichean &c. An deigh sin chaidh an earr- 
adh a thoirt dheth na mairbh, agus am fagail an oidhche 
sin ’nan sineadh an’ suain a bhais air an araich.* 

Cha deach a mharbhadh air taobh nan Gael fein ach 
dii fhear dheug ’ar fhichead agus ma shia fichead fear a 
lebn, chaill an t-arm-dearg, eadar na chaidh a leon s’a 
mharbhadh, ma dha cheud a’s ceithir fichead fear. B’e 
’n urra b’ainmeile dhiu sin, Sir Rob Munro Tighearna 
Fbluis, diulanach cho math agus saighdear cho treun 
sa dheanadh Alba mhor gu leir an latha sin. Bha e 
air cheann a’ chuid daoine fein (na Rodhaich) air laimh 
chli an airm-dheirg maille ri Caim-beulaich Earraghael, 

* Bha fir sheann duine nach d’ rinn ach caochladh bho cheann 
beagan bhliadhnachan ag radh, gu’n deach e air a mhadainn an deigh 
a’ bhlair a dh-amharc na h-araich, agus gun robh i air a glanadh cho ro 
lom leis na Gaeil, is nach fac e dad ach eich mharbha. cuifeannan leth 
loiste, agus cuirp nam marbh ; a bha na laidhe gle dhiu air a cheile. 
Agus a thaobh gu’n robh iad uile ruiste, shamhlaich se iad ri trend 
lionmhor de chaoirich bhana nan laidhe air uchd cnuic ! 

I 

agusged do dhearbh nan Rodhaich iad-fein “mar bheath- 
raichean geura nan cath ” latha Fontenoi ghabh iad an 
ruaig air an latha so gucas, a’fagail a’ghaisgich bu cheann 
orra fo mheachainn a naimlidean.* Air ball an deigh sin 
thainig sianar fhear chum an uasail so a ghlacadk, agus 
ann an toirt ionnsaidh air e fein a dhion mharbh e 
dithis din sa’ chonnstri, ach a thaobh gun robh fios aig 
a’ cheathrar eile gun b’ e Fear Fdlais bu roghnaiche 
leo na mharbhadh a thoirt mar phriosanach, ach 
ma’s do thar iad a ghlacadh, thahiig caraid do dh’ fhear 
de an dithis a mharbh e agus chuir e peileir ann ma 
iochdar a chuirp agus bha e marbh air ball.t 

Cha robh naGaeil a’ caoidh duine dheth na naimhdean 
a thuit an latha so ach Fear Folais na aonar, bha mhdr 
euchdan latha Fhontenoi nan cliu, cha’n ann a mhain do 
gach Gael, ach do shluadh Bhreatainn gu leir, cha ruig- 
ear a leas cliu an latha sin ainmeachadh an so ; tha i 
chean’ iomraiteach ann an seannachas gach rioghachd 
leis am miann “uirsgeul nan cath.” A thaobh a mhdr 
speis a bh’aig Fear na Ceapaich do dh’ Fhear Fdlais 
fhuair a ciste-laidhe duin’-uasail air a deanamh dha 
san Eaglais-Bhric: agus an uair a chaidh na h-oifigich 

* Tha cuid de mhuinntir a’ cumail a mach nach robh na 
Rodhaich air son bualadh air na Gaeil eile latha Sliabh na h-Eaglais, 
gu’n robh iad air son leigeil eadair iad fein’s na Sasunnaich. Ach 
mar a leughair an deigh so. ’Nuair a chunnaic iad gun do thuit an 
ceann-feadhna sa chath, bha ’n cas ro mhor, agus bha iad a cuir rompa 
gun dioladh iad a bhas air a’ chiad chothrom, agus chaidh ac’ air a’ 
sin a dheanamh latha Chuil-Fhodair. 

-(• Be ainm an duin’ a chuir am peileir bais ann am Fear Fdlais, 
Calum Mac-Ghriogair, fear do dhaoine Glinn-Goill. Theirte ris mar 
leas-ainm Calum na Ciabhaig. Theagamh na robh siunnailt do 
Dhiuc Uilleam an Albainn ann am bruidealachd ’san cruas cridhe ach 
Calum na Ciabhaig. Ann am blar Sliabh a Chlamhain cha robh aon 
chuidgunna noclaidheamh aig an duin’ uaraidh so, ach seann speal le 
dbrn math coise de cheathramh innsinn. Leis an arm dilteil so bha e leag- 
ail mionach nan each-cogaidh ri talamh air a’ chiad bhuille, agus a 
meadhadh dhdrna’s chnuac dheth na naimhdean air gach taobh dheth. 
Ged do bha na dearganaich bhochda dol air an gluinean roimhe ag 
iarraidh trocair, bha e deanamh spealadh nan dialtag orra. ’Nuair a 
thug an Prionns’ an aghaidh dha an deigh a bhlair air son a bhi cho 
beag iochd, ghabh Calum coir a leisgeul fein le radh nach robh e 
tuigsinn le cion na Bheurla co dhiu bha iad ag iarraidh sith no 
cdmhrag. 

dhearg’ a tliilgeadh air muin a cheil’ ann an tuill gun 
fiii lein’ an anard far na thuit iad; chaidh Fear-Fdlais a 
ghiiilan air ghuaillean Chlann-Domlmuill gus na leag iad 
sios e ri taobh an da ghaisgeich iomraitich sin, an Gream- 
achagus an Stiubhartach athuitannsachathghailbheach, 
a chuireadh, air Sliabhnab-Eaglais aireamh bhliadhnach- 
an roimhe sin, agus a bha air an tiodhlaiceadh ann an 
clagh, na h-Eaglaise-Bric. Feagh a bha Fear Folais ga 
ghiulan a chum na h-uaige, bha da chlaidheamh air an 
cuir tarsuinn air a cheile air clar-uachdair na ciste, agus 
targaid ’nan glaic. Bha cinn-feadhna nam finneachan 
gu leir an deigh a’ ghiulain, agus siathnar phiobairean a 
cluich “ Cumha Fir Foluis” cha’n fhada bho’n a chaoch- 
ail seana bhean a mhuinntir na h-Eaglaise-Bric aig an 
robh cuimhn’ air tiodhlaiceadh an fhiuidh so. 

Mu’n dh’ fhag Seanaileir Hawley Duneideann, chum 
tachairt ri armailt a’ Phrionnsa, thog e da chroich air 
Margait an fhebir, air an robh duil aige mheud sa’ 
tharadh e ghlacadh dheth na Gaeil an deigh a bhlair 
a chrochadh. Ach air dha an arach fhagail mar gheal- 
taire gun cliu, gun mhisneach, thoisich e air crochadh a 
chuid daoine fein air na dearbh chroichean sin a thog e 
air son nan Gael. Ge be ciod a choire fhuair e do na 
truaghanan bochda sin cha chuala mi. Dh’ fhag 
e 'n cuirp an slaodadh ris na croichean bho mhad- 
ainn gu dol fodha na greine ; agus chan fhaca muinntir 
Dhuneideinn a lethid sin do latha bho’ bhliadhna 1681, 
anns na chroch Parlamaid Alba siathnar mhinistearan 
ceannairceach ann am Margait an fheoir ! 

Bha na Gaeil cho deigheil air iad fein a chur ri uchd 
gabhaidh ann an aobhar Thearlaich is gun aithris mi 
ann an so sgeula beag a chum sin a chomhdach. Bha 
GiU’bgd’amb’ainn R5b Stiiibhart de Theaghlach Bhonn- 
sgaid ann an Abhall na shaighear an geard a’ bhaile 
ann an Duneideann. Latha ro’ bhlar Sliabh na 
h-Eaglais, dh’iarr e forlach dha latha air Caiptin a 
Gheaird. Air dha sin fhaotainn thug e as le ghun’ air a 
ghualainn agus cha da stad e gus an deach e fo blirat- 
ach nan Stiubhartach an annailt Thearlaich, agus chog 
e maille ris a’ chuid eile dheth fhine an aghaidh righ 
Deors’ air Sliabh na h-Eaglais; agus bha e ann an Dun- 
eideann air an ath mhadainn an deigh a’ bhlair, agus sin 

tra gu leoir gu ionad a sheasamh air an fhreiceadan. 
Bha fios aig caiptin a gheaird gu fir mhath an turas 
a thug Rob Stiubhart air falbh, ach an aite chrochadh 
ri croich mar dheanadh Hawley ’s ann a rinn an 
bAlbannach fiughantach glag mor gaire.* 

CAIB. XX. 

TIGHINN DHIUC UILLEAM DO DH-ALBA. 

Aik an latha anns an d’ rainig sgeula mar chaidh do 
Sheanalair Hawley ann am War Sliabh na h-Eaglaise 
Lunnainn, bha cuirt Rigb Shebras cruinn anns a 
mhur Rioghail, ri fleaghachas agus ri sugradh, agus 
air do’n litir a thug naigheachd a bhlair a Alba 
’bhi air a leughadb ann an eisdeachd nam maithean, 
chaochail a mheoghail ghreadhnach riogbail gu brbn, agus 
dh’atharaich gach gnuis an tala na feile criith, ach aog- 
ais Shir Iain Chope agus larla Stair. Mheas a chuirt 
a nis’ iomchaidh gu’m b’ fheumail an Seanalair cogaidh 
a b’ ainmeile agus a b’ fhogbluimte ann am feachd an 
Righ a chur an aghaidh nan naimhdean, agus be sin 
Diuic Uilleam, mac an Righ fein a lean na Gaeil an uair 
a bha iad ann an Sasuinn cho fad air aghaidh ri Carlisle. 
Cha do chaill an Diiic a bheag do dh’uin’ gun ordugh 
athar a fhreagairt agus rainig e Duneideann, an ceann 
cheithir latha an deighe dha Lunnainn f hagail. 

Bha Diuc Uilleam m’an aon aois ri Tearlach fein, 
ma cliiiig bliadhna fichead, ach cha robh e na mhacan- 
maise cho dealbhach ri Tearlach, bha e anabarrach 
bronnach agus dumhail, a ghnas agus a chbmhradh 
garbh agus mi-thaitneach, agus a bhri nach du do dh- 
Albannach sam bith a chliu a chur an ceill gun chlaon- 
bhreth, faodaidh e bhi cho iomchaidh an alia fhuair e 
bho fhear duthcha fein Morair Mathon a chuir sios an 
so:— 

“ Bha e na dhuine ris an robh iomadh subhailc 
fuaighte, onarach na rim, a cumail ri ghealladh, daimh- 

* Sin agaibh aon Chaimbeulach math, an dearth dhuine bho 
d’fhuar Donnacha Ban nan dran “ Sednaid nighean Dedra” an turas 
“ thainig e Dhuneideann a dh’iarraidh leannain,” 



[ 93 ] 

eil ri chairdean, na mhac dleiseil, mar shaighdear 
deigheil air a bhi air feachd, agus air ddighean an airm 
fhdghlum, agus mar fhear stiiiraidh airm dh’ fhaoite 
mholadh ’san linn anns an robh Sasuinn fad air 
dheireadh ann an seoltachd cogaidb. Cboisneadli a 
leannmhuinn gun sgios agus a misneach cliu dha aig 
am sam bith mar sliaighdear, ach bha bhreathanas fo; 
smachd aig a nadur brais a bha mar bn trice droch- 
mhiunte agus do-cheannsaighte. An aghaidh a naimh- 
dean ann an rioghachdan cein, cha do gnathaich e 
cainnt gharbh sam bith; agus do chuid saighdearan 
nochdadh e air uairean iochd. Cho luath sa rainig e 
Duneidean ghnathaich e na doighean ceusaidh cruaidh- 
chridheach a bh’aig Hawley agus bu trie a ghearan a’ 
chuid saighearan fein air e bhi na dhaormunn gu’n iochd: 
agusairson “reubaltach” a thaehradhris ghnathaicheadh 
se e le cho beag trocair sa ghnathaicheadh e madadh- 
allaidh. Riamh cha do thachair namhaid r’a eascar- 
aid cho an-iochdar ris an duine so. Bho na gniomhan 
fuileachdach a rinneadhan Albainn le ordugh fern, agus a’ 
cheadaich e do dhaoin’ eil a dheanamh, thug a mhuinntir 
sin a bha beo ri linn, an ainisge sgainnealach so mar 
ainm air—Am feoladair !! agus am fear-eachdraidh 
nach urrainn a ghlanadhbho’n sgainneal feumaidhe an 
t-ainm sin a dhainneachadh agus aithris !” 

Air dha thighinn gu lu-chairt rioghail Dhuneideinn, 
chaidh e gun dail gu leabaidh—anns a* cheart leab- 
aidh-stata anns na chaidil Tearlach re chetheir miosan 
roimhe. An deigh dha fois dha uaire ghabhail, dh’ 
eirich e, agus thoisich e air cur a ghnothaichean air 
ddigh, gu dhol an deighe nan Gael. Roi’ ochd uairean, 
agus mu’n do ghabh e ’bhiadh-maidne, bha e gu dich- 
eallach a cumadh innleachdan maille ri Seanaileir 
Hawley, Husk, agus ard oifigeich eile, a chum feachd 
a’ Phrionns’ a sgrios. Mu’n am sin bha cluig-chiuil a’ 
Bhaile a’ cluich mar onair agus mar shblas ri theachd. 
Bha’n t-arm-dearg air fas mbran n’a bu lionmhoire agus 
n’a bu mhisneachail na bha iad an uair a theich iad a 
Sliabh na h-Eaglais,—bha iad deas air son ath theine 
thoirt air na Gaeil, agus bha iad air ti triall nan dail 
beagan laithean mu’n tainig an Diuc. 

Bha nis’ a rim air an Diuc triall air an ath mhad- 
i 3 

ainn leis an arm-dhearg a chum latha blair fheuchainn 
ris na Gaeil, agus e fein air ceann na feachd a chum 
am beothachadh, agus am misneach a chmail suas. 
Dh’fhag e-fein’s an t-arm Duneideann air an tri-amh 
latha diag thar fhichead de mhios dheireannach a’ 
Gheamhraidh. 

Chuir Diuc Uilleam an oidhche sin seachad ann an 
Gleann-Iuch, an lan dochas gu ’n robh e gu chothrom 
fein fhaotainn air feachd a’ Phrionns’ an ath latha,— 
Modi sa’ mhadainn dh’ fliag an armailt Gleann-Iuch 
agus an Diuc fein a’ marsail air tus na reiseamaide ris 
an cainnt’ An fheach Rioghail Albannach, a’ brosnach- 
adh nan daoine le dion bhriathran, iad an ceum a luath- 
achadh, a chum tarruinn suas ris na Gaeil, a chaidh 
innse dha ’bha nise teicheadh le deifir do ’n taobh- 
tuath. Dh’ fhan e’n bidhche sin anns an Eaglais- 
Bhric far an d’ fhuair e beagan cruinn de dh’ fheachd 
a’ Phrionns’, a’ chuir e air ball mar phriosanaich a 
dh’ ionnsaidh Chaisteil Dhuneideinn. 

Bha na Gaeil a nise cuir rompa triall gu tuath agus 
machair nan Gall fhagail; ged a bha iad beagan laidhean 
roimhe so air son an ath choinneamh a dheanamh ris an 
arm-dhearg air Sliabh na h-Eaglais: air an aobhar sin 
dh’ aireamadh an fheach air faich Allt-a bhonaich. Air 
an ochdamh latha fichead de ’n mhios, ’nuair a chualas, 
gu robh Diuc Uilleam a’ tighinn do dh-Alba chum co- 
mannd’ an airm-dheirg a ghabhail, bha na Gaeil ’san 
aon inntinn, agus bha ’n ddigh anns an robh iad gu 
seasamh ann an ordugh catha air a tharruinn suas le 
Morair Seoras Moireach. Ach a nise cha robh dheth an 
arm Ghaelach cruinn ach ma chuig mile fear, bha cuid 
ac’ air dol dachaigh; agus cuid eile air farsan feadh na 
diithcha mu’n cuairt do’n Eaglais-Bhric. Bha cinn- 
feadhna nam Fineachan a nise cinnteach nach bu 
chomasach dhaibh barrachd air cuig mile fear a thoirt 
a chum na h-araich an aghaidh feachd lionmhor an Diuc 
a bha mu’n am sin ma dheich mile fear. Air an aobhar 
sin chaidh Morair Seoras Moireach, Loch-iall, Fear-na- 
Ceapaich, Tighearna Chlann-Raonuill, Fear-Aird-Seile, 
Domhnullach Locba-Garraidh, Fear-Sgotais, Oighre 
Mhorair Sim, agus sgriobh iad litir a cuir na cuise so 
an ceill do na Phrionns’, agus ag aontachadh gu h-aon- 

sgeulach, gu 'm b’e teicheadli gu tuath bu ghlice dhaibh, 
na iad-fein a chuir ri uchd gabhaidh, anus nach b’ion 
daibh suil a bbi ac ’ri n’a b’ fhearr na tur leir-sgrios. Air 
an laimh eile bhiodh an t-arna re a’ gheamhraidh a’ 
cruinneachadh neart’ anns an taobh-tuath, agus cha bu 
spairn orr’ iad fein a dhion bho fheachd lionmhor an 
Diiic na’n taradh iad aon uair air feadh nan Garbh- 
Chrioch. Osbarr, bha iad dearbhta roi’ thus an Earraich, 
gum biodb iad comasach air deich mile fear-feachd a 
thoirt thun na h-araich, gun luaidh idir air a’ chobhair 
ris an robh duil aca bho righ na Fraing. 

Chaidh a shonrachadh air an didkche sin, gun 
trialladh na Gaeil do’n taobh-tuath ma naoi’ uairean 
an ath madainn. Ghlac maoin iomadaidh dheth na 
daoine, agus cha d’ than iad ris an uair shuidhichte 
a shonraich am Prionns’ gu triall, ach dh’eirich iad mu 
sgarachdain nan tra, air madainn a’ chiad latha de 
chiad mhios an Earraich, agus dh’fhalbh iad nan iomadh 
cuideaehd sgaipte gun fhuireach ri ordugh nan oifigeach. 
Leis an chabhaig so anns an robh iad a teicheadh, ghabh 
ma thuaiream leth cheud baraille dheth an cuid fudair, 
a bh’ac’ an tasgaidh ann an Eaglais Naoimh Niniain, 
teine, agus mharbh e deichnear de mhuinntir an kite, agus 
cuid dheth na Gaeil fein, a cuir na h-Eaglais na smuid 
san iormailt; agus bu chaol a thearainn am Prionnsa 
fein oir chaidh cuid de chlachan agus de sgliat na 
h-Eaglais seachad r’a thaobh. 

CAIBIDIL XXL 

MARSAIL NAN GAEL DO’N TAOBH-TUATH. 
• 

Air a’ chiad latha de chiad Mhios an Earraich, ghluais 
Tearlach agus mor-fheachd an airm Ghaelich gu tuath 
agus stad iad ma didhch’ aig Dunblathain, ach thriall 
am Prionns’ beagan air aghaidh, agus dh’ fban e re na 
h-6idhche sin ann an Caisteal Dhrumainn taimheach 
Dhiiic Pheairt. Air an ath mhadainn fhuair iad na’n 
roidean cho ole is gum b’ eiginn daibh pairt dheth an 
cuid trealaich fhagail as an deighe. Rainig iad an 
bidhche sin cho fad air an aghaidh ri Cruidh’ agus chaidil 

am Prionns’ ann an taigh Mhorair Iain Drumainn am 
Baile-Ranaich. 

Air an lathairne-mhaireach, a b’ e ’n treas latba de’n 
mhios, chunnt Tearlach an armailt, agus fhuair e nach 
do theich urrad dhetk na daoin’ air falbh sa’ bha e’m 
barail. Chaidh an sin a shonrachadh gu’n trialladk iad 
gu tuath nan da chuideaclid.* Mharsail na Fineachan 
Gaelach agus am Prionnsa fein an rathad-mbr direaoh 
gu Inbheirneis, agus gbabh na reiseamaideau Machrach 
agus am marc-shluadh fo chomannda Mhorair Seoras 
Moireach an rathad timchioU a tha treorachadh tro Shiorr- 
amachd Aonghais agus Obaraidhean. Bha ’n da chuid- 
eachd gu cheile chodhlachadh ann am bail’ Inbheirneis. 
Air a’ cheartlatha sin, bha Diuc Uilleam na stad a’ caradh 
drochaid Shruidhleadh a chum's gu’m faigheadh an 
t-arm-dearg air aghaidh, chaidh an drochaid sin a bhris- 
teadh le Blackney air tus a chogaidh a chum na Gaeil 
a bha ’g eiridh leis a’ Phrionns’ a chumail air an ais. 

An uair a b’ eiginn do’n Diuc fantainn re latha 
a’ caradh drochaid ma’s faigheadh e fein agus armailt 
thar an abhainn, chuir am Prionns’ agus fheachd, 
iomadh bial-ath, agus dhirich a’s thearuinn iad iomadh 
tulach a’s bealach, g’un umhail de dh’ fhuachd no 
dhoireann, a’ triall air an aghaidh tro gach cruadal gu 
Siulbhlach, suilbhear, neo-acanach. An latha theich iad 
bharr an t-Selibhe, cha’n robh an diiic ach ma astar latha 
as an deighe, ach air an treas latha chual’ e gun robh 
an t-arm Gaelach astar shia latha an ceann air, agus 
gum b’ann nan da chuideachd a thriall iad dhachaigh. 
Aon bhuidhean air an t-slighe dhirich gu Inbheir- 
neis, agus am buaidhean eile air rathad mor an righ 
a ta dol timchioll eirthire cuainf Mhontroise agus Obar- 
aidhain. Chuunaic e nise gum bu diamhain da bhi leant- 
uinn na ruaige aig an am sin; bha’n t-sion agus am 
fuachd an impis gasanan fuara reota dheanamh dheth a’ 

Be’n t-aobhar mu’n d’rinn iad sin, eagal nach faigheadh iad 
teachd-an-tir no cairtealan didhche nam biodh iad uille cddhladh, 
do-bhrigh gun robh biadh agus treddhaire tuilleadh as gann r’ a 
fhaotainn, a nasgaidh no chionn paighidh, air aon slighe d’an gabh- 
adh iad. 

f Mu’n cuairt taobh na mara an Siorramachd Mhontroise agus 
Obaraidhean. 

ehuid saighdearan: agus cha robh beanntaichean bana 
sneacbda na Gaeldachd a bha nise ’togail an cinn dhos- 
racba ghailbheinn na shealladh a toirt dha ach beagan 
misnich a chum an toir a leanntainn air luchd nam 
breacan. Air an aobhar sinn phill e air ais gu baile 
Pheairt, far an dh’fhan ebeagan laithean. Ach cha b’ann 
ri obair a ghaisgeich no ’n diulanaich ; chuir e prasgan 
dheth na saighdearan ruadha suas air feadh Gaeldachd 
Pheairt a shirachadh mnathan, clann, agus cairdean na 
h-aiteam a dh’ eirich leis a’ Phrionns’, agus a thogail 
chreachan dheth an cuid spreigh’ a’s amhlainn. Thug 
iad iomadh dheth na chobhartaich so gu baile Pheairt, 
ni a reic iad ri muinntir a’ bhaile air son airgeid, agus 
thoisich iad air roinn na criche sinn ann an lathair an 
Diuca fein ! Ghlac iad air an turas gun chliii so, bainn- 
diiic’ Pheairt agus bainntighearna Shrath-Ailein, a thug 
iad leo mar phriosanaich gu ruige Duneideann, agus 
chum siad iad fo ghlais fad thri miosan anns a’ chaisteal! 

Air di-domhnaich an siathamh lathadiagdechiad mhios 
an Earraich, rainigTearlach taigh naM6idhe,taimheach 
Mhic-an-T6isich naMoidhe, atha mathuaiream sia mile 
diag bho bhail’ Inbheirneis. Bha Mac-an-T6isich fein 
aig a cheart am sin na cheann-armailt ann am feachd 
Righ-deorsa, ach bha ’ bhaintighearn aig a’ bhaile, 
bean-uasal fhoghainteach aig a robh mbr speis do’n 
Prionns’ agus a bha an deigh aireamh de Chlann-Ch St- 
ain a thogail na aobhar, ’nuair a fhuair i Mac-an-T6isich 
as an duthaich. Faodaidh sinn a mheas nach robh arigh 
a bh’fhearr leis a bhainntighearn’ thighinnadh’iarraidh 
cuid na h-6idhch’oirrena Tearlach Stiubhart,abha i bho 
chian an geall aig fhaicinn. Bha run air a nise fantuinn 
ann an taigh na Moidhe car beagan laithean gus an tig- 
eadhan fheachd a bha mun am so sgaoilte feadh na Duth- 
cha cruinn cuideachd, oir chaidh innse do Thearlach ann 
an so gun robh a namhaid Morair Loudon le seachd 
ceud fear ga fheitheamh ann am bail’ Inbheirneis.—Ma 
chuig uairean sa’ mhadainn di-Domhnaich chuala Morair 
Loudon gun robh am Prionns’ ann an taigh na Moidhe, 
gun a bhi eoladh ris ach prasgan beag dheth a luchd- 
leanmhuinn. Mu’n am sin bha seana baintighearna 
Mhic-an-Tdisich a chomhnuidh ann an Inbheirneis, agus 
chual i gun dh’ fhalbh am Morair agus fheachd a chum 

na Moidhe los am Prionns’ a gklacadh, air ball chuir i 
gill’ 6g da’m b’ ainm Lachunn Mac-an-T6isich a thoirt 
fios do bhean a mic mu’n chuis. 

Ghearr Lachunn Mac-an-Tbisich aithghearra talbh- 
ainn air feachd a Mhorair agus rainig e’ Mhoidhe na 
lan fhalas ma chuig uairean sa mhadainn di-luain, leis 
an naigheacd so:—Gun robh Morair Loudon, le cuig 
ceud fear ann an uighe mile do thaigh na Mbidhe. Air 
ball chaidh am Prionns a dhiisgadh agus a thredrachadh 
gu kite falaich ma bhruachan Loch Moidhe far an tug 
Loch-iall agus cuid dheth na Gaeil a bha tigh’n na cho- 
dhail coinneamli dha; stad iad ann an ionad sin deas gu 
bualadh air feachd a Mhorair nam b’ fheudar dhaibh. 
Air an bidhche roimhe sin chuir bain-tighearna Mhic- 
an-T6isich seiseir fhear air freiceadan, agus Domhnull 
Friseil, gobha dubh na Mbidhe, mar cheann orra, chuir 
an gobha an armailt bheag so ann an ordugh cho math 
’sa dh’ fhaodh e, thug e orra laidhe sios a measg phreasan 
bealaidh a bha ri taobh an rathaid le gunnaidhean lana, 
agus gach aon uidhe araid bho cheile, dk’iarr e orra 
losgadh cho luath sa chitheadh iad coltas feachd a tigh- 
inn dlu dhaibh. Fa-dheoigh thainig toiseach armailt a’ 
Mhorair ann an ionad urchair dhaibh, agus loisg an 
gobha an lan a bha na sheanna mhosg ghlagaich fein 
nan codhail; agus air m’ aluinn, ged a b’e urchair h-eab 
a bha sin, cha b’ann anns ’san fhraoch a chaidh am 
peileir!—Mharbhe e piobaire Mhic-Lebid Dhiin-bheagain 
a bha cluich air fior thoiseach na feachda. Cho luath sa 
chuala cdmpanaich a ghobha fuaim na Ihmhaich, loisg 
gach fear a ghuna fein, agus lednadh leo so triuir no 
cheathrar dheth an f heachd—ghlaodh an gobha an sin 
le guth ard-labhrach:—“ A Chlann Ddmhnuill, seasaibh 
air an laimh dheis, a Chlann Chatainn seasaibh air an 
laimh chli, agus seasaidh mi-fein ’s na Frisealaich sa 
mheadhon, agus faiceam nach leig sibh anam bed dheth 
na ghraisg as, a thainig air ti bhur Prionnsa graidh a 
mhort. Air cluinntin so do dh-armailt a Mhorair shaoil 
iad gum b’e guth Loch-iall a chuall iad, a toirt orduigh 
de mhor-fheaehd a’ Phrionnsa tdiseachadh orra ; ghlac 
maoim a’s uabhas iad gu leir—agus ann am priobadh 
nan sill “ chuir gach fear aghaidh air iiiil ’sa chul ri 
ain-eol” a pilltinn air an ais aim am mbr bhreisleich, a 

saltairt air muin a cheile, am fear bu laige bha e’n 
iochdar, ’s am fear bu treise bha ’e’n uachdar, agus 
cha do sheall iad aon uair as an deigh, gus an d’ fhag 
iad an gobha agus armailt aireamh mhiltean air an 
ciil. Bha Tighearn 6g Bhaile-nan-Gobhann fad iomadh 
bliadhna ann an armailt Righ Dedrsa agus aim an iom- 
adh blar fuileachdach as na Rioghdan so, agus chualas 
e gu trie ag aithris, nach fac e riabh ruaig cho dorainn- 
each ri “ Buaig na Mdidhe." Chaidh sgeul air euchd a’ 
ghobha a’ ghiulan a dh’ionnsaidh Thearlaich: an sin 
dh’ fhag e-fein agus a luchd-leanmhuinn an ionad fhal- 
aich, agus chaidh iad le mor ghairdeachas gu’m biadh- 
maidne gu taigh na Mdidhe. 

Air an latha sin fein an t-ochdamh de chiad mhios 
an Earraich, fhuair Tearlach cuid mhath dheth an 
armailt cruinn, agus ghabh e air aghaidh do bhaile In- 
bheirneis, ni a thug air Morair Loudon teicheadh le 
chuig ceud diag fear a null thar Port Cheasaig gu Shiorr- 
amachd R5is. Bha Morair Sedras Moireach a nis air 
tighinn leis na reiseamaidean Macrach agus leis na 
marcaich. Fhuair am Prionns’ a nis’ armailt aon uair 
eile cruinn, agus thdisich iad air seisd a chuir ri gear- 
asdan. Aird-nan-Saor; fo ceann da latha gheillan gear- 
asdan agus fhuair iad ann ma thuaiream ceud baraille 
fedla, &c. ni a rinn mdran fuasglaidh air feam an airm. 

CAIBIDIL XXII. 

CLLACHADH RO’ BHLAR CHUIL-FHODAIR. 

Ged do theich am Prionns’ agus na Gaeil an fhad’ 
so roi’ armailt Dhiuc Uilleam cha b’ann le rim an stri 
a leigeadh gu tiir ma lar, ach a chum am barrachd 
sluaigh a chruinneachadh an aghaidh feachd Lionmhor 
an namhaid. Bha duil aca gach latha ri cdmhnadh 
sluaigh a thighinn air tir as an Fhraing air taobh siar 
na h-Alba, maille ri iomadh dheth na Fineachan a bha 
fathast gun eiridh a thigeadh fo’m brataich. 

Dh’ fhan Diiic Uilleam bho’n chuigeamh latha ficheadh 
ciad mhios an earraich gu an t-ochdamh latha de mios 
dheireannach an Earraich, ann anObaraidhean, a thaobh 
nach b’ urrainn na saighdearan dearga dhol air an 

aghaidh le fuairead na side, ach bha’ nis’ an t-aiteamh 
air glanadh an t-sneachd air falbh de bheinn's de shrath, 
is bha na h-aibhnaichean air traddhadh. Dh’orduich an 
Dine do ’n arrnailt marsail air an ochdamh latha de’n 
mhios. Bha nise cabhlach lan bidhe air tighinn le 
biadh a dh’ionnsaidh na h-armailt a Sasuinn, agus bha 
i seoladh cois an fhearainn a’ leantainn an airm mar 
bha iad a triall agus a cuir a bhidh’ air tir mar bhite 
ga ithe. Bha’n armailt air a deanamh suas de chuig 
reiseamaidean diag de shaighdearan coise, da reiseam- 
aid thrupairean agus marc-shluagh Khingston, Caim- 
beulaich Earra-Ghael, Kodhaich Fbluis, beagan de 
Leddaich Shiol-Tormod, agus de Rbsaich Bhaile-nan- 
Gobhann, agus aireamh de thuath Mhorair Cat. Leo 
sin bha feachd an Diuc eadar Ghaill a’s Ghaeil ma naoi 
mile fear! 

Air an deicheamh latha de’n mhios rainig an Diuc 
agus an t-arm-dearg baile Bhainbh ; thachair dithis de 
dhaoine Phrionns riu aims a’ bhaile so agus air an lath- 
airne-mhaireach dh-orduich an Diuc an crochadh. Airan 
ath latha rainig an t-arm-dearg Uisge-Spe, agus roinn 
an Diuc an armailt nan tri-chuideachdan gu dhol thar 
an abhainn chaidh cuideachda dhiu so a null air a 
Bhial-gharbh agus cuideachd eile fo Chaisteal-Gdrdon 
agus an treas cuideachd aig Clachan Bhealaidh. Rinn 
na saighdearan Gaelach a bha codhla riu an treorach- 
adh cho math tro na h-uisgeachan is nach deach a 
bhathadh dhiu ach ceathrar bhan agus aon trupair ! 

Champaich an t-arm-dearg an oidhche sin aig 
Bruachan Uisge-Spe, agus mharsailiad airan ath latha, 
a b’e di-domhnaich tro Eiligin a null air monadh Aile- 
bheinn, bha iad a nise ma thuaiream deich mile fichead 
bho Inbherneis. Air an ath fheasgar an cuigeamh 
latha de’n mhios, agus co-ainm latha breth an Diuc, 
rainig an t-arm Inbheir-Narunn, agus champaich iad 
aims a’bhaile sin, agus mar onair ri latha’ bhreththugan 
Diuc cuibhrinn branndaidh a’s arain a’s chaise do gach 
saighdear san fheachd, agus thoisich iad air caitheamh 
nam fleagh agus air a bin subhach. 

Air di-domlmaich an ceathramh latha diag, ’nuair a 
chuala Tearlach gu’n tainig an t-arm-dearg a nail air 
Uisge-Spe, dh-6rduich e na pioban a sheinn, agus na 
drumachan a bhualadh, air feadh gach aite de’n bhaile. 

a’ chum na daoine thionail ri cheile.’ Nuair a chruinn- 
nich iad air na sraidean thoisich am Prionns air spaid- 
searachd air am feadh, le ’chlaidheamh niiste na dhorn, 
da’m brosnachadh ag iarraidh orra bin misneacbail 
agus a bhi treun. lad a chuimlmeachadh cbo bbuaidhe 
thainig iad, agus co ris a bha’n gnothach. Dh-eisd na 
Gaeil ris a bhrosnachadh chatha so le ro aire, agus air 
dha crioch a chuir air a labhairt, thog iad luath-ghair 
ard eibhneach ag radii:—“ Blieir sinne Fontenoi eile 
do Dbiiic Uilleam.” Chaidh am Prionns’ an sin air 
muin eioh, agus thriall an armailt a mach as a’ bhaile, 
le piobaireachd a’s drumaireachd, a’s brataichean, 
sgaoilte, agus champaich iad air an didhche sin air an 
fhaiche roi chaisteal Chuil-Fhodair. 

Ma shia uairean sa’ mhadainn air a’ chuigeamh 
latha diag de’n mlnos thriall an armailt gu Druim- 
Usaidh a bha ma astar mile do thaobh na h-airde-n-ear 
do chaisteal Chul-Fhodair. Air an trsliabh so chuir am 
Prionnsa, an armailt ann an ordugh catha a chum 
coinneamh a thoirt do Dhiiic Uilleam, a bha suil aige 
thigeadh a Inbher-Narunn air an latha sin. Cha robh 
feachd Thearlaich aig an am so cho lionmhor sa bha i 
latha blair na h-Eaglaise-Brice, iar dha an cunntadh, 
cha robh iad ach ma thuaiream sia mile fear. Bha na 
h-uraid dheth an armailt sgaoilt’ air feadh na diithcha 
nach robh fathast air cruinneachdadh; b’ann diu sin:— 
Na Frisealaich, Fir na Ceapaich, agus a’ chuid eile do 
Chlann-Domhnuill, Clann-Mhuirich, Clann-Ghriogair, 
cuid mhor de Dhbmhnullaich Ghlinne-Garaidh, agus 
Clann-Choinnich larla Chrompa, A thaobh iad so a 
bhi gun tighinn fathast chum na h-araich, bha ’m 
Prionnsa lan thoilichte, nach robh mor chabhaig air 
an diiic ann a thighinn air aghaidh gus am faigheadh 
e shluagh cruinn. Bha’m biadh a nis air fas cho gann 
aig an armailt, is nach robh ach aon bhuilionn beag 
de dhroch aran ma choinneamh gach fir. Bha ’na 
Gaeil mar sin air an claoidh le fuachd a’s acras, ’nuair 
a bha na saighdearan dearga air deagh ghiullachd, leis 
gach bhiadh a’s deoch mar chaitheadh iad. 

Tha Druim-Usaidh na bhlar comhnard fraoich ma 
dha mhile bho Inbheirneis, agus ma dha-dhiag bho 
Inbheir-Narunn. ’Nuair a sheas na Gaeil le’n aghaidh ri 

campa Dhiuc Uilleambha Inbheirneis air an cul-thaobh, 
Uisge-Naruinn air an laimh dheis, agus raointean 
Chuil-Fbodair air an laimh chli. 

Chualas Morair Sebras Moireach gu trie ag innseadh 
gun robh e ro fhad’ an aghaidh na Gaeil a tharruinn suas 
an ordugh blair air an talamb so, a thaobhgu’n rob lx talamlx 
cathair air taobh deas Uisge-Naruinn bu fhreagarraiche 
do na Ga'ail mar laraich chatha, bha e sin na thalamh 
cho bog is nach deanadh eich an Dixie an casan a thoirt 
4s, ni mo bha e freagarrach air son ghunnaidhean mbra. 
Air an chuigeamh latha diag de’n Mhios thug Morair 
Seoras am Prionns’ agus cuid dheth na h-oifigich a 
dh’amharc an talmhuinn so, dh-aontaich iad gu leir gur 
e araich bu fhreagarraich do ’na Gaeil; ach thuirt am 
Prionnsa gum b’ fhearr leis an armailt fantuinn far an 
robh iad air eagal gun faigheadh an Dixie sealbh air bail’ 
Inbheirneis. A thaobh gu’n robh dithis dhaoine aig 
an Diiic mu’n aon do na Gaeil chaidh a mheas gum 
b’ fhearr do ’n arm Ghaelach Druim-Usaidh fhagail air 
an oidhche agus camp an airm dheirg a chuartachadh 
’nUair a bhiodh iad nan cadal, a chum cuir as daibh 
mu’n taradh iad nan earalas. Be ’n t-am a shonraich- 
eadh a chum marsail ma ochd uairean sa ’n oidhch’ agus 
ehaidh teann ordugh, A mach na daoin’ a chaidh air 
feadh na duthch’ air ti bidh a chruinneachadh ri cheile 
an ceann nam mor-fheachd. Dh’ fhalbli na h-oifigich 
rathad Inbheirneis agus nam bailtean eile mu’n cxiairt 
a chum nan daoine thional ach thuirt na saighdearan 
ris na h-oifigich iad ga’n grad thilgeadh, gu’n bu rogh- 
naiche leo ’m bas no claoidh na gorta. Uime sin 
’nuair a thhinig an uair shonraichte, cha robh ach ma 

leth na h-armailte cruinn. Thuirt Tearlach ged nach 
biodh aige ach aon mhile fear gun tugadh e ionnsaidh 
air a’ champ, agus nach robh eagal sam bith air sin a 
dheanamh, ’nuair a bha e faicinn da mhile ullamh gu 
triall. 

’Nuair a dh-aontaich na h-uaislean gu’n robh iad 
toileach an ionnsaidh a dh-ainmicheadh a thoirt air an 
arm-dhearg chaidh a shbnrachadh nach rachadh acuinn- 
theine sam bith a ghnathachadh, ach bualadh orra le 
daidheamh a’s biodag, ’s am bruanadh thall sa’ bhos, agus 
a thaobh nach robh an camp air falbh ach ma naoi mile, 



[ 103 ] 

bhasa ’n duil gun ruigt’ e tacan an deighe mheadhon 
didhche, agus gun rachadh obair a bhais a clniochnacii- 
adh roi’ ghlasadh an latha. 

Thog iad an sin orra gu camp an Diuc a ruidhinn, 
agus bha'n oidhche gle dhorcha, ni a bha ro fheumail a 
chum an rim a chleth air an Diuc, ach a bha gle 
dhosgainneach air sheol eile, do-blirigh nach b’e ’n 
rathad mbr a ghabh iad a dh-ionnsaidh a cliaimp, ach 
thar mhonaidhean ard’ a’s Ibintean boga, agus bu trie 
a thuit iad air muin a cheile sa’ gharbhlach le cion 
leirsinn. Cha robh am marsail ach gu fir mhall, agus 
ged a bha Morair Seoras Moireach ga’n sir ghreasad air 
an aghaidh, cha b’urrainn iad an ceum a luathachadh, 
air chor is gu’n robh e ma dha uair sa’ mhadainn mu’n 
d’ rainig iad a’ Chill-Riabhach a bha ma uidhe thri mile 
do champ an Diuc. Aig an aite so chuir Morair Seoras 
stad air an fheachd, agus thuirt e gum b’ fhearr dhaibh 
pilleadh air an ais, air a chas-cheum chianda, nach b’ urr- 
ainn iad an camp a ruidhinn roi’ sholus an latha, ni a 
dh’ fhagadh iad fo chomraich teine an namhaid. Mar 
sin phill iad air an ais agus rainig iad an dearbh thalamh 
air an deach iad air tus ann an’ ordugh blair, agus far 
an tainigorra seasamha rithist, a chum catha gun bhiodh 
gun chadal. Chunnaic iad a nise feachd an Diuc a’ 
tighinn nan dail, agus dh-brduich am Prionnsa Canon 
a losgadh a chum caismeachd a thoirt do’n bhuidheann 
a bha sgaoilte a ghrad chruinneachadh a dh-ionns- 
aidh na h-araich. Mu’n am so bha Fear na Ceapaich 
agus a dhaoin’ air tighinn thun an raoin, tacan an deighe 
sin thainig na Frisealaich. Bha’n armailt a nis’ air 
glacadh rudaiginn misnich gu ionnsaidh thoirt air na 
naimhdean. 

’Nuair a bha na bha fagus do laimh dheth an arm 
Ghaelach gu leir air cruinneachd bha iad ma thuair- 
eam ciiig ceud fear, agus a’ chuid mhor dhiu sin 
fein ann an staid ro fhann le cion bidh’ a’s cadail, gu 
ionnsaidh a thoirt air armailt de shaighdearan ionn- 
saichte a bha dha lionmhoireachd riu fein, a dh’ain- 
deoin gach mi-choltais rinn iad gach ullachadh gu bhi 
nam bad cho luath sa thigeadh iad anns an doigh bu 
dual do na Gaeil an namhaid a chasg, le claidheamh 
a’s sgiath agus chaidh iad nan da chuideachd, a’ chiad 

chuideachd aims an ordugh so bho thuath gu deas. Fir 
Abhall, na Cam-Shronaich, Stiiibhartaick na h-Apunn. 
Na Frisealaich, Clann-Lachuinn, Clann-Leain, Reis- 
eamaid Iain Ruaidh Stiubliairt,Clann-Fhearchair,CIann- 
Raonuill, Fir na Ceapaich agus Ddmhnullaich Ghlinne 
Garaidh, Chaidh an dara cuideachd ann an drdugk mur 
so bho thuath gu deas: Morair Ogilbhi agus a dhaoine, 
Morair Luthais Gordon agus a dhaoine, Gordonach 
Ghlinne-Bucaid agus a dhaoine, Dine Pheairt agus a 
dhaoine, Na h-Eireannaich agus na Frangaich. Ghabh 
Morair Seoras Moireach comannda na ciad chuideachd, 
agus Morair Iain Drumuinn comanda na cuideachd eile. 

Bha’n t-arm dearg a nis’ a’ teannadh dlu dhaibh ann 
am fir ordugh blair, thog iad a’ chath-ghairm le fathrum 
nan ceudabh druma, agus chite an armailt mar gharadh 
fada de lasair sholuis le lainnir nam beigeileidean 
ruiste ri ghrein. Bha na Gaeil gha’n amharc a dluth- 
achadh ri uchd catha le na bu mho ’dh’iongantas no 
dh’ uabhas agus cha do thionndaidh iad an suil a null 
no nail gus na stad nan naimhdean ma uidhe cheud 
ceum mu’n coinneamh air a bhlar ! 

Bha ’n latha ’bha roimhe so tioram agus grianach a 
nis’ air fas gruamach le coltas doireinn, agus thoisich 
frasan gailbheacha meallain air bruchdadir a nios le 
stoirm bho’n airde-n-ear-thuath ann an agaidh nan 
Gael. Thug iad an sin ionnsaidh air faighinn air fuar- 
adh air an arm-dhearg, ach cha deach’ ac’ air a’ sin a’ 
dheanamh. An deigh dha’n da armailt leth-uair a’ dh- 
uin a chaitheamh a’ co-strith ma thaobh na gaoithe, stad 
an da fheachd air an talamh air na sheas iad air tus fa 
chomhair a’ cheile. 

CAIBIDIL XXIII. 

BLAB CHUIL-FHODAIR.* 

Bha ’n da armailt seal ma choinneamh a cheile, gun 
bhuille gun urchair. Fa-dheoigh, thoisich an iomairt 
air taobh nan Gael. Thug iad an cuid gunnaidhean 
mora fa chomhair prasgan dheth na naimhdean aims 

* Chuireadh an latha so, air a an t-sia-amh latha diag de mhios 
dheireannach an Earraich sa’ bhliadhna 1746. 

an robli iad an dull a bha ’n Diiic na sheasamh, 
agus thbisich iad air bras losgadh agus chualas fear 
dheth na Gaeil fein gu trie ag aithris gum “b’ann 
le cuimse cho ole is nacb buaileadh iad cruach-mhdin’ 
air a tarsuinn!” Bha na peileirean a dol cein thar 
ionad sheasamh nan naimhdean, agus ged a loisg iad 
ma cbeud urchair dhiu so cha do rinn iad a dhochann 
air an eas-caraid ach te dheth na casan a chuir de 
dh’aon duine le peileir fuadain ! 

Tacan an deigh sin dh’ fhosgail an t-arm dearg an 
cuid gunnaidhean mora fein, fa-ehomhair nan Gael, 
chaidh an cuimseachadh riu le Corneileir Beadford, an 
gunnair a b’ ainmeile’ a bh’ann am Breatainn ri linn, 
chaidh an lionadh le peileirean frois ; thoisich a ghunn- 
aireachd is cha b’e sin a chuspaireachd chearbach, bha 
gach urchair a cuir na ficheadan dheth na Gaeil ri 
talamh, loisg e da urchair air prasgan each far an robh 
am Prionnsa na sheasamh, agus b’ann le cuimse cho 
math is gu’n bhuail an talamh a dhuisg a h-aon dheth 
na peileirean am Prionnsa ma na suilean! agus mharbh 
am peileir eile gille’ bha na sheasamh r’a thaobh. 

Leis a ghunnaireachd mhilltich so chunnaic na Gaeil 
iomadaidh dheth an cairdean gaoil nan sineadhgun deb 
air an ailean, agus cha b’urrainn Clann-Chatain cumail 
orra fein n’a b’ fhaide, agus ged nach robh iad riabh 
roimhe sin ri aghaidh teine, no ann am blar, bhriichd 
iad air an aghaidh tro theine nan naimhdean, agus ged 
a bha iad air an dalladh le ceb an fhudair is le dlu chur 
sneachd ’a bha seideadh gu laidir nan aghaidh, rainig 
cuid aca na naimhdean, ruith na h-Abhallaich, na Cama- 
Shronaich, na Stiiibhartaich, na Frisealaich, agus 
Clann-’Leain, as an deighe. M’a uin da mhionaid an 
deighe sin, bha na Fineachan gu leir, ach Clann-Domh- 
nuill, ri aodann nan naimhdean le claidheamh a’s sgiath. 
Ged a bha canoin nan Gall a sadadh pheileirean air 
feadh nan Gael mar gharbh-fhras de chlacha-meallainn 
an Fhaoillich thriall nan laoich gu’n tioma air an agh- 
aidh, a chum faighinn an ionad tarruinn lann, agus mar 
gu’n sgaoileadho sag nam beann an ceb air falbh bharr 
uilinn nan cnoc, dh’iomainn na Gaeil na tri reiseamaid- 
ean a bha mu’n coinneamh rompa, iar dhaibh iad so a 
chuir bho thapadh, ruith iad air aghaidh cuideachd eile 

dheth an arm-dhearg, ach loisg iad so ladach glmnnaidh- 
ean caola nan codhail agus a’ chuid dhiu nach do mbarbh 
an teine sin bha na tri beigeileidean saite coladh nan 
corp, agus bu ghann a fhuair ios'al no nasal din as le’m 
beatha. 

Bu cho mdr an t-ar a rinneadb a ineasg nan Gael 
man am sin is gun d’ fhuaradh ann an iomadach aite 
dheth an araich truir a’s ceathrar dhiu na laidhe marbh 
air muin a cheile. Dheth na phrasgan threun de Chlann- 
Chatain a chuir bain-Tighearna Mhic-an-tdisich fo’n 
armachd, cha do phill a dh-aithris an sgeoil ach ma 
dheich ’ar fhichead agus truir oifigeach. 

’Nuair a bha chuid eile dheth na fineachan Gaelach, 
mar sud a treun-iomairt nan lann anus sa chaonnaig 
bhasmhoir ach chlu-mhaireannaich so, bha Clann-Domh- 
nuill nan seasamh balbh dh’an amharc agus dhiult iad 
claidheamh a tharuinn a truaill, a chionn nach dh’ fhuair 
iad urram na laimhe deise, far bu dual daibh seasamh 
anus gach cath bho latha Allt-a-Bhonnaich. Thoisich 
Diuc-Pheairt air am brosgnachadh gu fearra-ghniomh, 
ag innse dhaibh nan rachadh iad sios le meanmna gaisge 
Siol-Chuinn, agus iad fein a dhearbhadh sa’ chaonnaig 
mar ’b ’abhaist dha ’n aiteam air an sloinnt’ iad, gu’n 
goirt’ an laimh dheas ris an laimh chli a rnach bhuaidh sin, 
cho fad sa’ bhiodh Gael air domhainn no seanachaidh 
a dh’ aithriseadh sgeula nan cath. Ach cha n’ fhogh- 
nadh so le Clann-Domhnuill, cha rachadh iad ceum air 
aghaidh, agus ged a loisg an t-arm-dearg ladach ghunn- 
aidhean caola nan aodann cha do tharrunn iad lann na 
gunna, agus ’nuair a chunnaic iad gun robh na Gaeil 
eile gu bhi shios dheth, thug iad am buinn as. ’Nuair 
a chunnaic, Fear na Ceapaich, an t-uasal treun fuigh- 
antach, a luchd-cinnidh a’ fagail a raoin mar chlaghair- 
ean, bha chridhe air a chradh na chom, agus ruith e na 
aonair an dail nan naimhdean le claidheamh ruiste na 
laimh dheis agus daga na laimh chli, a labhairt nam 
briathran so mar bha e triall:—“ Mo Dhia! andothreig 
Clann mo Chinnidh mi ?” Cha deach e ach tacan air 
aghaidh nuair a thilg peilcir gunna caoil gu lar e, thog 
fear dheth a’ chuid daoine suas e agus ghrias e air teich- 
eadh air falbh dheth an araich le bheatha, thuirt fear 
na Ceapaich ris an duine e thoirt an airre air fein, agus 

thug e’n sin an ath dheann air aghaidh, agus air ball 
bhuail an ath pheileir e agus thuit e sios gun ded. 

’Nuair a chunnaic an Diuc gun robh na Gaeil air thi 
teicheadh, dh’iarr e air a’ chuid triipairean iathadh mun 
cuairt dhaibh a chum nach taradh iad teicheadh gus an 
rachadh an tiir sgrios, thug na trupairean an ionnsaidh 
air a’ sin a dheanamh ach cha deach ac’ air, bha na 
reiseamaidean Macrach na Frangaich. agus na h-Eir- 
eannaich fathast gun bhristeadh agus loisg iad ladach air 
na trupairean a chuir stad air an gluasad gus na thar na 
Gaeil teicheadh, agus dh’ fhag iad an arach nan da 
chuideach. Ghabh a h-aon dheth na cuideachdan so an 
rathad mbr gu Inbheirneis, agus a’ chuideachd eile gu 
laimh na h-airde u-iar-dheas thar uisge-Narainn, agus 
theich iad a dh-ionnsaidh nam beann mar thearmuinn. 

Bha na trupairean Sasunnach a nis air faotainn aim 
an ordugh, agus thug iad as an deigh nan Gael, agus a 
thaobh luas an cuid each fhuair iad a dhol air thoiseach 
air a’ chuideachd a ghabh rathad uisge-Naruinn, agus 
sheas iad le’n cuid each romp’ aims a’ bheul-ath’, bha na 
Gaeil a tighinn air an aghaidh cho colgail neo-sgathach, 
le’n aogaisgean cho neo-athach, is gun d’ fhosgail na 
trupairean bealach nan reang a chum an leigeadh 
seachad le sith. Co-dhiii bha aon fhear dhe na trupair- 
ean a dh’ fheuch ri fear dheth na Gaeil a ghlacadh. B’ 
oifigeach an trupair so agus bu daor a phaigh e ghoraich. 
Thog an Gael air ball a chlaidheamh, agus le aon bhuille 
ghearr e’n trupair sios. Cha d’ fhoghainn sin leis a 
Ghael chalma neo-mheata, thug e’n t-uaireadair oir a 
pocaid an t-Sasunnaich agus thriall e an deigh chaich. 
Bha na trupairean eile g’ amharc danadas a Ghaeil so 
le iongantas, agus cha do ghabh duin ac’ orr’ a mhaille 
bu lugh’ a chuir air, le eagal gun duisgeadh iad corraich 
nan Gael eile nach robh fathast ach tacan uapa.* 

* Mu’n am chianda bha da-fhear dhiag as piobair de Chlann- 
Kath a’ teicheadh le cabhag as an arich, rinn am piobair suidhe ann 
am badan beag de phreis sheilich a bha ri taobh na slighe chum 
a phiob a phasgadh suas ’na bhreacan. Cha robh e fad anns an ionad 
so nuair a thug trupair a thainig an rathad an aire dha, agus theirinn 
e bharr an eich chum a mharbhadh, cha robh arm sam bith air a 
phiopair ach a bhiodag, agus mu’n deach an trupair na earalas bha i 
sake gu leirg na chorp. An deigh do’n phlobair na bha ’dh’ airg- 
ead ann am poc an t-Sasunnaich a thoirt aiste thoisich e air toirt 

Rinn na naimhdean leir-sgrios uabhasach air a’ 
chuideach de’n armailt a ghabh rathad Inbheirneis, 
bha ’n t-slighe cho comlmard is gun d’ fhuair na triip- 
airean suas riubha aim an tiotadh, agus thoisich iad air 
obair a bhais. Cha robh fear feibdk no bonaid a bha 
tachairt riu nach robh iad a marbhadh agus chaidlt 
moran de luchd-duch’ a chaidh le iongantas a dh’ 
amharc a bhlair a chuir gu dith a’ measg chaich. 

Cha do mhair a mhire-chatha latha Chuil-Fhodair aeh 
ma dha fhichead mionaid. Bha ’bhuaidh gu h-iomlan 

■ air taobh nan Sasunnach. Ach gu cinnteach b’ iadsan 
a chaill bu chliutiche agus bu treuna fhuaradh na 
bhuidheann a bhuinig; bha da Shasunnach mu’n aon 
fhear dheth na Gaeil, bha ghaoth leo agus iomadaidh 
gunna mor afrasadh nam mile peileir an measg nan Gael, 
ach a dhain-deoin gach cuise, nan robh, Clann-Dbmh- 
nuill air dol sios, theagamh gun biodh sgeul eile ri aithris 
ma dheibhinn latha Chuil-Fhodair. 

dheth nam bdtan a bha cho teann ma luirgnean is nach tigeadh iad 
a nios le tarruinn ; air ball thug am piobair’ lamh air a bhiodaig agus 
ghearr e na casan dheth an t-Sasunnach ma na gluinean. agus thilg 
se iad ann an luib a bhreacain maille ris a phiob. Thug e sin as, an 
deighe chaich, ach cha d’ fhuair e fradharc orr’. Rainig Clann-Rath 
an didhche sin Torra-Ghoill ann an Gleann a-Moireaston, far an robh 
taigh-osda beag ri taobh na slighe tha tredrachadh gu Cinn-taile. A 
thaobh nach robh aite cadail ac’ do na h-urraid sin a dhaoine anns 
an taigh-dsd’ chaidh iad a laidhe anns an t-sabhal agus thuirt iad ris 
an dsdair, nan rachadh duine sam bith a chuir bruailean orra gu 
madainn, nach biodh aig ach am has air son a shaoithreach. Ma 
mheadhon didhche rainig am piobair Torr a-Ghoill na lan fhalas, 
agus dlT fhedraich e de ’na mhnaoi-mhuinntir a dh’ fhosgail an dorus 
dha, am fac i “ da Rathach dhiag* a gabhail sios an Gleann.” 
Thuirt an cailin gum fac ach nach deach iad fathast seachad gun 
robh iad nan cadal anns an t-shabhal ud thall, “ theid mi cdladh 
riu” ars am piobair, “ cha teid” ars an cailin, “ dh’iarr iad gun 
duine leigeedh air an sgath gu madainn agus cha bhi e sabhailt 
dhut a dhol nan coir, ach ni mis aite laidhe dhut anns a bha-theach 
mdran nas seisgeire na th’aca-san.” ’Nuair a ghabh am piobair 
a bhiadh sa dhrama chaidh e fein san cailin a mach a tliaigh a 
chruibh, bh’an didhche rofhuar agus thuirt am piobair gun laidheadh 
e anns a bhualaidh air bial-thaobh na ba-riabhaich, dh’ fharraid an 
cailin, c’arson a dhianadh e sin ? Thuirt am piobair gu’n cumadh 
anail na ba anabharrach bliithe ; mar sin shin se e-fein anns a bhua- 
laidh air bial-thaobh na ba aguschuir a bhean-mhuinntir ultach math 

* Mu’n km so bha na Finncachan gu U'ir aithnichte dha cheile a thaobh a 
bhreacan sonraichte fdin a bhi air gach duine. 

CAIBIDIL XXIV. 

GNATHACHADH DI11EC UILLEAM AN DHEIG A BLAIR. 

An deighe dha na chath a bhi tharais dh’ orduich an 
Diuc do chuid saighdearan a dhol a chasradh nan daoine 
bha nan laidhe leoint’ air an raon, chaidh na h-oifigich 
leis na saighdearan air feadk na h-araich agus thoisich 
iad air bruanadh gach duin’ anns am fac iad coltas 
anail na beatha le’m leigeileidean, agus da’n gearradh 
sios le’n claidheannan, bba na gealtairean briiideil so a 
deanamh fearas-chuideachd de phian nan treun-laoch a 
bha nise nan laidhe gun chomas eiridh chum iad fein a 
dhion, agus thoisich iad air sadadh na fala ’bha taosgadh 
tro na h-ur-lotan a bha iad a gearradh anns na daoine 
leth-mharbh so air a cheile mar chiiis abhachd, gus an 
robh iad fa-dheoigh (mar bha fear aca fein ag aithris) 
n’a bu choltaiche ri febladairean na ri armailt de shaigh- 
dearan Criosdaidk. Mar bha’n Diuc fein agus triuir no 
cheathrar dheth a’ chuid oifigeich a marcach air feagh 
na h-araich, thainig e fagus do Ghael og a bha na laidhe 
lebint air uilinn, thog an t-dganach a cheann, agus dh’- 
fhoighnaich an Diuc ris co dha bhuineadh e ? Thuird 
an t-bigear gum “buineadh e do’nPhrionns’.” Aircluinn- 
tinn sin do’n Diuc dh’iarr e air fear dheth na h-oifigeich 
an t-6ganach a mharbhadh, thuirt an t-oifigeach ris gur 
h-e nach deanadh a leithid air chomhairle duine bha beo, 

feoir air uachdar. Cho luath sa’ dh’ fhag an cailin am ba-theach, 
chaidh am piobair air cheann a ghniomha, agus mu'n tainig an latha 
chaidh aig air luirgnean an t-Shasunnaich a thoirt as na botan, agus 
thilge iad anns an fhrasaich airbial-thaobh na ba riabhaich,agus shuain 
e na bdtan anns a bhreacan maille ris a’ phiob. M’a ghlasadh an 
latha thriall e-fein agus na Sailich eile air an turas, agus chaidh nigh- 
ean an taigh-dsd do’n bha-theach chum failte na madainn’ a chuir air 
a phiobair. ’Nuair arainige’n t ail’ an robh fear a cridhe na laidhe, 
cha’n fhac i an “ ionad a Graidh ” ach luirgean an t-Sasunnaich. 
Bhuail i na basan as thog i ioram na truaighe, chaidh i steach 
far an robh an t-dsdair anns a ghal, dh’ fharraid fear an taighe ciod a 
bha cuir oirre ? “Och nan och !” ars ise, dh’ith ajbhd riabhach'am 
piobair gu leir bho’n raoir, cha’n eil mir a lathair dheth ach na 
casan.” Air ball leum an t-dsdair a mach le thuaigh na laimh, ghlan 
sp!id e bhd agus thiodhlaic se i-fein agus luirgnean caol' an t-Sasun- 
naich san aon uaigh ! 

agus gum b’annsa leis gum mor an dreuchd a bh’aige 
anus an arm a chall gu tur seach a bbi na fkedladair 
dhaoine. Dh’iarr an Diuc an sin air fear eile dheth na 
h-oifigich an t-6ganach a’ mharbhadk dhiult am fear so 
mar a rinn a’ chiad fhear, thainig an sin saighdear an 
rathad agus dh’ fharraid an Diuc dheth an robhurchair 
’na ghunna? thubhairtgur robh, agus mharbh an saigh- 
dear an t-oigear. Chaill na h-oifigeich a dhiult an gniomh 
briiideil so a dheanamh fabhar an Diuc bho’n uair sin. 
Bc’n gill 6g a chaidh a chasradh aig an am so, Tear- 
lach Friseil, mac a b’oige Fhir Inbheir-fhalachaidh. 

Mharsail an t-arm dearg ma fheasgar gu Inbheirneis. 
Be chiad ni rinn an Diuc an deigh dha am bade ruidhinn 
na saighdearan Gaelach a ruith air falbh as an arm 
dhearg a thearbhadh a measg nam priosanach, a chum 
an crochadh, cha bu lugha na sia-diag-’ar f hichead dhiii 
a chaidh a chrochadh. Am feagh a bha oganach uasal 
dheth na daoine truagha so a slaodadh ris a’ chroich, 
thainig oifigeach Sasunnach, agus shath e a chlaidheamh 
anns a' chorp gun deo, chum a leigeadh ris nach robh 
a naimhdeas ciocrach fathast sasaichte. . Mar bha e bual- 
adh a chuirp le lainn, chuir e dheagh dhurachd do Shas- 
uinn, agus fhuath do dh-Alba ’n ceill anns na briathran 
so :—“ A shlaightaire fairich sin ! ’s ged a bhiodh do 
luchd-duthcha gu leir air an aon diol riut is beag bu 
mkist’ an saoghal e ; ceannaircich reasgach, agus luchd- 
brathaidh mi-dhileas.” Bha na saighdearan Albannach 
a bh’ anns an arm-dhearg a’ coimhead agus a cluinntinn 
na bruide so, bha’n inntinnean uasal, caomh-chairdeach 
a bha riabh a lasadh le eud duthasach air an claoidh 
nan cbm; agus cha b’ urrainn aon fhear dheth na h-oifig- 
eich Ghaelach cumail air fein n’a b’ faide, ruith e an dail 
an oifigeich Shasunnaich le chlaidheamh ruiste gu ghrad 
mharbhadh, ann an tiotadh bha chaonnag air abonn eadar 
na k-Albannaich agus na Sasunnaich, agus bha ’n ath 
ehath a dol a thbiseachadh eadar na saighdearan Albann- 
ach agus Sasunnach nuair a thainig an Diuc le Pairti 
thrupairean san eadraiginn. 

Air an ath mhadainn chual an Diuc gun robh tuil- 
eadli fathast dheth na Gaeil leointe, an cleth ann an 
cuiltean falaich air feagh na h-araich, air ball chuir e 
pairtidh dheth an armailt a chum am faotainn agus am 

marbiiadh. Fhuair iad air a mhadainn sin ma thri- 
fichead sa’ deich de dhaoine leointe, agus ghiulanadh iad 
gu braighe uchdain, far an deach an caradh mar chusp- 
air ro aghaidb prasgan shaighdearan a chuir as daibh 
le aon ladach.* 

Fhuair Siamarlan Thighearna Chuil-Fhodair naoi- 
deug dheth na b-oifigeichGhaelach nan laidhe leoint’ ann 
am badan beag coille fagus do’n araich agus fhuair e’ 
doigh air an gi 'ilan air cragh-leabaidh a dh-ionnsaidh 
saibhlean a mhaighstir far an robh e a nochadh gach 
caoimhneis a bha na chomas daibh, gu’s am fairte an 
giulan air faibh gu’n aiteachan comhnaidh fein. Fhuar 
an t-arm dearg brath far an robh iad so am falach agus 
ghiulan siad iad a mach gu cul garaidh, a bha dlii do’n 
aite, iar dhaibh an caradh nan sreath ri taobh a cheile, 
chaidh iarraidh orra bhi g’ ullachadh air son bais, chaidh 
cho liugha dheth na h-oifigeich sa’ b’urrainn gluasadair 
an gluinean, chab’ann a dh’aslachadh iochd an luchd- 
casgraidh, ach a shirreadh trocair neamh do ’n ana- 
munnan, a bha ni’s aig iomal na siorruidheachd. Feagh a 
bha iad mar so crom ag urnaidh ri’n Athair neamhaidh, 
chuir aon ladach mhosgaidean crioch air am beatha 
dhorainich, agus a chum an obair a dheanamh n’a bu 
ro chinntiche thoisich na saighdearan air sadadh nan 
eanachailean asda le earr nam mosgaidean. 

Cha d’ fhuaradh riabh a mach fir aireamh nan Gael 

* Tha daontachd nan Gael agus an-trocair fir Shasuinn gu soilleir 
r'a fhaicinn, le gnathachadh Thearlaich an deighe blar Shliabh-a- 
Chlamhain agus Dhiuc Uilleam an deigh blar Chuil-Fhodair. Bha 
na Gaeil a’ giulan an co-chreutaireau a b’eiginn daibh a dhochann 
ann am braise na caonnaig, air am muin, a chum am fagail ann an 
ionadan dideinn, le seirce agus le caoimhneas. Ann an eirig sin 
bha na Sasunnaich an uair a fhuair iad na Gaeil fo ’m meachainn a 
cuir as daibh, cha’n ann mar dhaoine, ach mar bhiasdan nimhe. Ann 
an ciad linntean an t-shaoghail ’nuair a bha clann daoine nan arbh- 
alaich gun eolas a’ faibh nam fineachan fiat air an aghaidh an domh- 
ainn, bha treocair agus tlus anns na Gaeil mar a chitear ann an 
Danabh nam Feine, agus gu h-arahih anns a’ chomhairl a thug Oisian 
air Oscar, a mhac, roi’ Bhlar Tulach-Soire :— 

“ Lub an t-uaimhreach’s na buail am fann 
Am fuil nan truagh na truaill do lann, 
—Cobhair an dedrach na f heum, 
’Isa ob is na sir an cogadh.” 

• 

a thuit aim am War Clmil-Fliodair : ach cha b’urramn 
gun robh iad na bu lugha na mile fear, agus be sin 
cuigeamh earrainn na h-armailt, nam measg sin bba 
iomadach duin’ nasal ainmeil. Thachair air an latha 
so (mar bu ghna leis na Gaeil a dhol sios do’n araich) 
gun robh na b-uaislean agus na diulanaich a V fhearr 
ann an teas a chatha. B’iad na Finneachan de bu 
mho tlmit na Cama-Skronaich, na Stiubhartaich, na 
Frisealaich, Clann-Chatain, agus Clann-Leain. ’Nuair a 
bha Mac’Illeain nan Drumainnean air ti teicheadh le 
bkeath as an araick, ckunnaic e ditkis dketk a ckuid 
mac air an lebn, agus ckaidk, innse dka gun robk an 
treas fear na laidhe marbk air a bklar. “ Cka bki sin 
gun dioladk” ars a fear nan Drumainnean, agus ged a 
bka’n t-uasal so cko aosda is nack robk roine fuilt air a 
ckeann, ruitk e air ais tkun na k-araick, mkarbk e 
aon trupair agus lebn e fear eile, ack ann an tiotadk 
a’n deigke sin tkuit e-fein gu’n eiridk tuilleadk le lainn 
tkri trupairean saite na Ckorp. Chaidh iomadaidk eile 
dketk na k-uaislean Gaelack a mkarbkadk, ack tkar 
Stiiibkartack, Gklinne-Seile agus Lock-Iall, as le’m 
beatka. 

Re tkri laitkean an deigke a bklair bka’n Diuc a 
tional na crice a dk’ fkag na Gaeil as an deigke air an 
raon, agus fkuair a deick canonan fickead, da mkile 
tri-ckeud agus fickead gunna, aon cheud ceitkeir fickead 
a’s naoi’ diag claidkeamk, seackd diag ’ar fkickead 
baraille fiidair, agus lan fickead cairt de pkeileirean 
eadar bkeag as mkbr. Bka leatk-ckriin air a gkealltain 
leis an Diuc dka na saigkdearan air son na k-uile gunna 
bkeireadk iad ga ionnsaidk, tastan air son na k-uile 
claidheamk, agus sia ginidhean diag air son na k-uile 
bratack. Gklac an t-arm-dearg ceitkir-diag dketk na 
brataickean Gaelack, agus air a ceatkramk latka de 
dkara mios an t-skamkraidk bka iad air an ’giiilan 
leis na Gillean-suithidh gu crois Dhuneideinn, agus air 
an losgadk leis a’ ckrochadair! 

CAIBIDIL XXV. 

TEICHEADH THEARLAICH a’ CUIL-FHODAIR. 

Theich Tearlacli dheth an raon le Prasgan mharcach 
m’a thimchioll, maille ri chairdean agus a luchd- 
comhairle ; chaidh iad a null air abhainn Naruinn 
tro ath na Fade ma thuaiream ceithir mile bho’n 
araich, stad iad an sin car tacain a’ cuir an comhairle 
ri cheile ma ciod bu choir dhaibh a dheanamh. Thuirt 
cuid dhetli na daoin’ uaisle gu’m b’ fkearr dhaibh 
teicheadh a chum nam beann leis an armailt far am b’ 
urrainn iad iad-fem a dhion a dh-aindeon na feachda 
bu treise b’urrainn High Seoras a thogail nan aghaidh, 
gus an tigeadh cobhair as an Fhraing, no gus an naiste 
sith eadar iad fein a’s fir Shasuinn. Thuirt am Prionnsa 
fein nach robh e faicinn tearnadh air a shon ach teich- 
eadh do’n Fhraing far an robh e cinnteach a tearmunn, 
agus & comhnadh sluaigh a bheireadh an ath dheannal 
air Sasuinn maide ris na Gaeil. Gun tuileadh a radh, 
ghabh e chead dheth na Cinn-feadhna agus dh’iarr e 
orra dhol gu ruige Rua-bheinn ann am Baideanach 
agus stad ann an sin, gus an cuireadh e fios da’n ionn- 
saidh ciod a dheanadh iad an deigh sin. 

Air do’n Phrionns’ a’ chead a’ ghabhail de’n armailt, 
thriall e-fein agus coignear dheth na h-uaislean a thainig 
thar sail’ leis as an Fhraing, a chum eirthire sior shiorr- 
amachd Inbheirneis a ruidhinn, far an robh siiil aige ri 
long fhaotainn anns an gabhadh e’n t-aiseag do’n 
Fhraing. Air an turas so cha robh coladh ris dheth 
na Gaeil ach aon duine, da’m b’ainm Imhear Bure, duine 
bochd a chaith greis dheth aimsir ann an Duneideann 
mar phortair sraide, agus labhradh e beagan Beurla. 
Threoraich an duine so am Prionns’, agus a phairti 
chum an Torr-dharaich far an rohh Mr Tomas Friseal 
Siamarlan Mhic-Shimidh na h-Airde chdmhnaidh. Ann 
an so cha’n fhaigheadh iad fardach, bha na dorsan 
duinte agus an teaghlach bho na bhaile. Bha Mac- 
Shimidh fein man am sin ’na thaigheadas ann an Gor- 
tiiileig, far an robh e deasachadh cuirm mhor a bha diiil 
aig a chaitheamh mar onair ris a bhuaidh a bha’m 

L 

Pi'ionnsa gu chosnadh thar a naimhdean, ach mu’n 
deacli a bheag dheth na chuirm so ithe, rainig am 
Prionnsa, Imhear Bure, agus a’ choignear eile taigh Ghor- 
tuileig, agus be’m Prionnsa f^in a thug a chiad naigh- 
eachd do Mhac-Shimidh, air an truaighe a thug e nuas 
air a cheann, agus air a theaghlach, ach ged a bha sin 
mar sin ghabh am morair ri Tearlach gu suilbhear, 
agus dh’ iarr e air a bhi tapaidh a mliisneacbd a chum- 
ail suas nach b’eagal nach cinneadh buaidh leis fath- 
ast. Thuirt am Prionnsa gun robh e ann am mbr 
theagamh ’mun chilis sin. “ Cuimhnich” arsa Mac- 
Shimidh “ air cruadal agus buan-leanmhuinn a h-aon 
dheth na laoich bho’n tainig thu, liaibeart Brus, a 
chaill aon bhlhr diag, ach chaidh an dara blar diag leis 
agus choisinn e Albainn.” Cha do labhair am Prionnsa 
faeal mar fhreagairt do na briathran so, ach ghabh 
e-fein, agus a phairti biadh a’s deoch a’s thriall iad air 
an turas. Tacan an deigh sin chaidh Mac-Shimidh 
fein, a bha mu’n am so na sheann duine lag agus tinn, 
a ghiulan air fabh air cragh-leabaidh gu aite falaich. 

Chunnacas Tearlach agus a chompanaich a dol seach- 
ad gu bras astarach tro Chille-Chuimean ma dha uair 
sa’ mhadainn, agus beagan roi’ shoillearachd an latha 
rainig iad Caisteal Inbher-Garaidh, cha robh aon chuid 
biadh no earnais anns an teach so agus a thaobh gun 
robh iad sgith le astar dha fhichead mile choiseachd, 
chaidil iad air an ixrlar nan cuid breacanan. ’Nuair a 
dhuisg iad ma mheadhon latha cha robh dad aca chuir- 
eadh iad gu’m bial, ach cunnaic Imhear Bure slat-iasg- 
aich na sincadh ri taobh a chaisteil le dubhan a’s driam- 
lach, bha’n t-iasg mu’n am sin a bristeadh gu din san 
t-sruth, agus chaidh Imhear Bure air ti beagan a ghlac- 
adh. Cha robh Imhear riabh na bhrdd iasgair, na 
bheachd fein no dhaoin eile, bha e’n diiil co-dhiu gu’n 
rachadh aig air beagan bhreac a ghlacadh, agus gu 
sealbhach air an treas siabadh theum e bradan ! agus 
cha b’ fhada gus na mharbh e geadag mhor eile, an 
nuair a bhruich iad an t-iasg dh’ith iad e gun aon dad 
leis ach deoch dheth an fhir-uisg’ shoilleir anns an deach 
arach. Ghabh a phairti gu leir an cead dheth na 
Phrionns anns an aite so ach Suilibhan, O’Neill, agus Imh- 
ear Bure, a bha gu bhi na fhear-treoraichidh aig Tear- 

lach feadh nan Garbh-Chrioch. Cha deach am Prionns 
agus an triiiir dhaoine so fada bho na Chaisteal gus an 
d’ rinn e-fein agus Imhear Bure iomlaid deise a chum 
am Prionns’ a chuir as aithne nan tarladh do luchd- 
bratbaidh tighinn dlu dhaibh. ’Nuair a fhuair iad air 
ddigh thug iad am buinn as cho luath sa’ dh’ fhaod iad, 
agus ghabh iad sios ri taobh Loch-Arcaig. Ma naoi 
uairean a’ dh’bidhche rainig iad taigh Dhbmhnuill 
Chama-Shroin ann an Gleann-Peighinn chuir iad romp' 
an oidhche sin a chuir seachad ann an taigh a Chama- 
Shronaich, agus bha Tearlach cho sgith an deigh a 
thurais is gun thuit e na chadal m’an d’ fhuair e chuid 
aodaich a chuir dheth. Air an ath mhadainn, [di-h-aoine 
an t-ochdamh latha diag de’n mhios] bhuanaich iad air 
an turas chum na h-airde n-iar gus an d’ rainig iad 
Miath-Poll aig criochan dhuthaich Loch-Iall far an d’ 
fhuair iad gabhail riu gu suilbhear furmailteach. Cha 
robh nis ach frith-rathad anns an astar a bha rompa agus 
thainigorr’ an cuid each fhagailann an Gleann-Peighinn, 
agus trial! da’n cois, thainig iad ma fheasgar gu aite 
do’n gairte na h-Obun, faisg air ceann shuas Loch-Mbr 
thir, agus chur iad an oidhee sin seachad ann am bothan- 
chaorach m’a iomal na coille. Air an lathairne-mhair- 
each [Di-domhnaich an fhicheadamh latha de mhios 
dheireannach anEarraich,]ghabhiadthar a’gharbhlaich 
agus thamh iad an oidhche sin ann an Gleann-Biasdail 
ma chriochau Arasaig, baile beag a tha fagus do’n ait’ 
anns an tainig am Prionns’ air tir ’nuair ’thainig e’n tus 
do dh’ Alba. 

Mun d’ fhag Tearlach am baile so thainig Tighearn’ 
bg Chlann-Raonaill agus feaghainn eile dheth a chaird- 
ean g’a amharc, agus dh’innis iad dha gu’n robh moran 
de luingeis Sasunnach air freiceadan anns a chuan a 
Siar, air an aobhar sin nach b’ion da siiil a bhi aige ri 
faotainn do ’n Fhraing, gus a fagadh iad sin an linne, 
iar do Thearlach an naigheachd sin a chluinntinn, stad 
e greis ann an ioma-chomhairl’, fa-dheoigh thuirt e gu’n 
robh e togairt a dhol do’n Eilean-Sgiathanach, agus 
e-fein a thilgeadh fo mheachainn Shiol-Lebid. Thuirt 
Tighearna Chlainn-Raonaill gum bu tearainte dha fan- 
tainn far an robh e, agus gu’n deanta seol air bothan 
falaich a dheanamh dha ann an kite diamhair ’san aon- 

ach, far am faodadh e comhnaidh ghabhail gu tear- 
uinnte, gus am faighte urra chinnteach a rachadh do 
Leoghas a cheannach saigheich anns am faradh e seol- 
adh as an rioghachd. Thuirt am Prionns’ nach robh e 
idir air son fantainn na b’ fhaid’ air mor-thir, gu’m 
b’ annsa leis e-fein a clileth a measg nan eilean. Ma’n 
am sin bha duine da’m b’ ainm Ddmhnull Mac-Leoid a 
mhuinntir Glmaltair-Cill ’san Eilean-Siathanach, an 
deigh thighinn do Cheann-Loch-Muideart le suim airg- 
eid a chuir Long Fhrangach air tir ann am Barra gu 
feum a’ Phrionnsa fein, agus a thaobh gun robh Mac- 
Leoid na dheagh mharaiche agus eolach air feagh nan 
eilean, araon air muir a’s tir, mheasadh gum biodh e na 
bhrod fhir-iiiil chum am Prionns a threbrachadh gu 
ionad falaich, na’m b’e is gu’n gabhadh e os-laimh sin a 
dheanamh. Gun tuilleadh nine 'chall, chadh fios a chuir 
do Cheann-Loch-Muideart a dh-ionnsaidh Mhic-Leoid, 
a thriall an codhail a’ Phrionnsa cho luath sa’ labhair 
an teachdair’ a’ chiad fhacal; air dha bhi gabhail tro 
Ghleann-Biasdail, chunnaic e coltas coigrich a’ tighinn 
na dhail, mar gum biodh e air son labhairt ris, ’nuair a 
dhluthaich iad le cheile gu aite cbmhraidh, labhair am 
falbhanach ri Mac-Lebid mar so;—“An tusa Dbmhnull 
Mac-Lebid a Gualtar-Cill.” Ged a bha’m Prionns’ ann 
an trusgan suarach, dh’aithnich Mac-Lebid air ball co 
e, agus fhreagair e :—“ ’S mi le’ cead ar Mbrachd 
rioghail an dearbh dhuine.” Labhair am Prionnsa 
rithist mar so :—“ Tha thu faicinn a Dhbmhnuill gu’m 
beil mise ’n-am eiginn, tha mi air an aobhar sin dha mo 
thilgeil fein ann a t’uchd, dean rium mar is aill leat. 
Tha mi cluinntinn gur duin’ onarach fiiighantach thu 
as am faod mi earbsa.” Thuirt Mac-Lebid le guth guil 
na bheul gun leanadh e ris tro mhile cunnard a’s 
gabhadh cho fad sa’ b’ urrainn e gluasad. Cha tainig 
Mac-Lebid riabh tharais air na briathran so gun lan 
silteach ’na shiiilean agus reachd brbin na mhuineal. 

Dh-fharraid am Prionns’ de Mhac-Lebid an sin an 
rachadh e le litrichean bhuaithe gu Sir Alasdair Mac- 
Dhbmhnuill Shleibhte, agus gu Mac-Lebid Dhun-Blieag- 
ain, a dh’ fheuch an nochdadh iad a bheag de chaoimh- 
neas ris na airc, thuirt Dbmhnull Mac-Lebid, gur h-e 
nach rachadh, gun robh na daoin’ uaisle sin sa’ cheart 

am an dlii thoir air a chum fhaotainn an laimh, agus 
gu’n robh pairt dheth an cuid daoine cho fagus ri da 
mhile dhiag do’n dearbh bhall dheth an talamh air an 
robh e na sheasamh. Dh’ fharraid e ’n sin de Dhomh- 
null an rachadh e leis rathad an Eilein-Fhada far an 
robh e saoilsinn am biodh e na bn shabhailte na fann- 
tuinn air tir-mor. Thuirt Mac-Lebid mar thubhairt e 
roimhe gu’n deanadh e gach ni a b’urrainn e air a shon. 

Air a cheathramh latha fichead de’n mhios, chaidli 
ochd-ramhach a chur na h-uidheam aig ceann Loch-nan- 
Uamh le lan sgioba, a chum am Prionns’ aiseag do dh’- 
Uidhist, agus sheol e-fein a’s Dbmhnull Mac-Leoid, 
O’Suilibhan, O’Neill, agus am Burcach ma chiaradh na 
h-bidhcbe; bha 'n t-shide man am an deach iad fa-sgaoil 
rudaiginn doirbh. Ged a bha Dbmhnull Mac-Lebid 
na leth sheann duine bha e na dheagh mharaich’ agus 
shuidh e air an ailm, agus shuidh am Prionnsa sios 
eadar a dha chois a chum is nach faict’ e, gus am 
fasadh an bidhche na bu doilleire, cha deach iad ach 
tacan bho thir ’nuair a ghabh Mac-Lebid beachd air na 
nebil, thuirt e ris a’ Phrionns’ gu’n robh choltas air an 
bidhche bhi fiadhaich, agus gu’m b’ fhearr dhaibh fan- 
tainn air sgath an fhearainn gus an ath-fhreasgar. 
Thuirt Tearlach air meud a chunnairt agus an dosgainn 
da fuiligeadh e gu’m b’ fhearr leis an cuan a ghabhail 
na fuireach n’a b’ fhaide far an robh e’n cunnart a bhi 
air a chuartachadh le luchd tbireachd. 

Mar sin chum iad oirre, agus thachair direach mar 
thubhairt Mac-Lebid; thog na tonnan gaireach, cair- 
gheal, an cinn le bairlinn bhristeach, a’s ged a bha 
Dbmhnuill trie a’s minig a gabhail na linne eadar na 
h-eileanan a’s mbr-thir, cha robh e bidhche no latha 
riabh air Chuan-sgith cho stoirmeil rithe so, agus bha 
’n t-sian a dortadh a nuas mar dhile, ’s an oidhche cho 
dbreha is nach robh fios aig duine dheth an sgioba c’ait’ 
an robh iad, no ciod an t-eirthir a bha fo srbin. Bha 
iad air uairean fo eagal gun rachadh am bata tharais, 
air uairean eile gun tuiteadh iad air cladach an Eilein 
Sgiathanaich far a biodh iad gu leir ann an laimh. Ma 
shoillearachd an latha dh’aithnich iad gun robh iad air 
eirthir an Eilein-fhada. Ghiiilain an stoirm iad ma thri 
fichead mile’ dh’uidhe, ann an nine dheich uairean. 

h 3 

Chaidh iad air tir ann an Rosinnis an Uidhist a chinne- 
deas, agus air dhaibh am bata tharuinn, ghlac iad bo, 
ghrad spad iad i agus dheasaich iad pairt dheth a fedil, 
bha prais ac’ anns a bhata agus ceitheir peiceanan de 
mhin choirce. 

CAIBIDIL XXVI. 

IOMA-RUAGADH NAN CINN-FEADHNA AGUS AN LUCHD-LEANMHUINN. 

Ciinm Diuc Uilleam a nise feachd air feadh fearain nam 
fineachan a dh’ eirich leis a’ Phrionnsa a’ chum na daoine 
ghlacadh agus an cuid armachd a thoirt uapa. Chaidh 
gach slighe ioma-dhruideadh a chum’s nach taradh na 
cinn-feadhna an rioghachd fhagail. Bha na trupairean 
aig an Diuc a freacadain air taobh sear na h-Alba. Bha 
Mailisi a freiceadan na diridh eadar machair a’s Gael- 
dachd. Thog-Mac-Choinnich, Mac-Dhomhnuill, agus 
Mac-Le6id, an cuid daoine’ chum fogaraich a chumail 
a eileanan Innse-Gall. Bha na Rothaich, Clann-Aoidh, 
agus na Cataich mar fhreiceadan air an taobh-tuath 
agus Caim-beulaich Earra-Ghael a freiceadan an taobh- 
deas. Bha luingeas Sasunnach a cuartachadh cuan 
Alba air gach taobh, air chor is gum bu deacair do 
dhuine dheth na fogaraich bhochda teicheadh air falbh, 
air chor is gun deach gach priosan tuath air Port-na- 
Bannrigh a’ lionadh de dhaoine Thearlaich ann an 
iiin cheithir latha diag an deigh Blar Chuil-Fhodair. 
B’ iad na ciad dhaoin uaisl’ a’ ghlacadh Morair Bhaile- 
morina, larla Chrompa* agus larla Chill-Manioc; 
chaidh an triiiir mhathaibh so a chuir ann an long-chog- 
aigh nam Priosanaich gu ruige Tiir Lunnainn. Mu’n 

* Bha larla Chrompa le feachd dheth a chuid daoine ann an Cat- 
taobh, a chum na Catach a chumail bho eiridh le Deorsa theich 
Morair Cat fein ma’n am sin do Lunnainn, le eagal nan “ Reuball- 
ach” agus dh’ fhag e bhana-mhorair na h-6nar ann an Caisteal 
Dhun-Robain, Smuaintich larla Chrompa an duine coir, oir bha e do 
ghna ro chaoimhneil, gum b’ fhearr dha dhol dochaisteal Dun-Robain 
a chumail cuideachdas ris a bhana-mhorair a bha nis car uine gun 
mhirre, gun mharan. Air dha bhi “sugradh ri mineig na maise” 
thainig na cataich air a mhuin gurfhios da agus chaidh moran dheth 
a chuid daoine mharbhadh mu’n cuart dan aite, chaidh a chuir air 
hord ann an luingh gu ruig Inbheirneis agus as a sin do Lunnainn. 

cheart am sin Ghlacadh Sir Seumas Ceannloch, Cor- 
neileir Gearr Ghreadainn, agus cuignear eile dheth na 
h-uaislean macrach, a chaidh a ghnathachadh air an 
t-sheol chianda. 

Theich Diuc-Abhall gu Deas agus a thaobli e bhi ann 
an droch sblainte b’ eiginn da a dhol a dh’ iarraidh 
fardaich gu taigh Mr Buchannain, Dhruim-na-Cille fagus 
do Loch-Loamainn,bha bean an taighe sindileas da, uime 
sin bha e’n dochas gu’n nochdadh an teagblach caoimh- 
neas da na airc. Bha fear Dhruim-na-Cille na oifigeach 
ann an arm an High agus chunnaic e mar f heich air fein 
anDiuc coir a ghlacadh, agus air an dara latha fichead do 
mhios deireannach an Earraich chaidh a’ ghiulan mar 
phriosanach gu caisteal Dhun-Breatainn, agus as a sin 
gu Leibhte agus a Leibhte gu Tur Lunnainn. Bha 
Fear Dhruim-na-Cille an deighe sin air a mheas na 
leibidean cho suarach ’s nach oladh duine dheth na 
h-uaislean a bha ’na nabachd stop no cairteal na chomp- 
anas, ni mo chite duine b’ fhiach na chuideachda, 
eadhoin air, druim an rathaid mhoir ! 

Air fir thoiseach a mhaighe chaidh Mac-an-Leistear 
Bheinne-Sith, Greamach Dhim-Tredin, agus Morair 
Ogilbhie air bord ann an saigheach beag ma inbheir 
Uisge Tatha, agus chum iad an cuan ri srbin gus an 
deach iad air tir gu sabhailt ann an Lochlainn. Mu’n 
gann a chuir iad an cas air cladach ghlach righ Loch- 
lain iad agus chuir e staigh iad mar phriosanaich ann 
a seanna Chaisteal dubh Bhaile-na-Buirbhe. Tacan an 
deighe sinn fhuair iad fa-sgaoil, agus theigh iad do’n 
Fhraing far an d’ fhuair iad dideann. 

Fad fhichead latha an deighe blar Chul-Fhodair cha 
deach duine de dh’ fheachd an Diuc an coir nan Garbh- 
Chrioch far an robh a’ chuid mhor do shluagh Thear- 
laicha chomhnuidh, agus abhanise air cruinneachadh ri 
cheile ’chum an ath ionnsaidh thoirt air an arm-dhearg. 
Air an ochdamh latha de’n Mhaigh thug na Cinn-feadhna 
coinneamh da cheile ann am Murlagan fagus do cheann 
Loch-Arcaig, agus Loch-Iall air an ceann, ged a bha e 
air a lebnadh le puthar a bhlair ma dheireadh, air dhoigh 
is nach b’ urrainn da gluasad ach air muin eich. Bha 
na fir ann an deagh mhisneach le siiim mhor airgeid a 
thainig thuc as an Fhraing mu’n am sin gu cumail suas 

a" chogaidh,bhan t-suimsomuthuaithream 38,000 Pund- 
Sasunnach. Chaidh a shonrachadli gu’n campaicheadh 
na Cam-Shrbnaich, Domhnullaich Gldirme-Garaidli, Fir 
na Ceapaich,Clann-Raonaill, Stiubhartaich na h-Apunn, 
Clann-Ionmliuinn, agus Leodaich Mhic-’Illo-Chalum 
aim an Acha-na-caraidh, air an chiiigeamh latha diag 
de’n Mhaigh. Chaidh a shonrachadh mar an cianda, 
gun cuirte fios gu Clann-Mhuirich, Clann-Chatain na 
h-Abhallaich agus na Frisealach, abhideasgu thighinn 
nan ceann. Mar sin thbisich an togbhail as iir ; f huair 
Loch-Iall tri chiad dheth na Cam-Shronaich cruinn a 
clilisge, agus Mac-’Ic-Alasdair agus Colla Bharasdail 
tri-cheud eatarra nan ditliis, dheth na Dbmlmullaich. 

Mu’n am sin dh’ fhag larla Loudon Inbheirneis le 
seachd ceud diag fear agus ghabh e sealbh air Lochabar. 
Chunnacas iad so a tighinn agus theab iad Loch-Iall a 
ghlacadh le duil gu’m b’iad daoine Cholla Bharasdail, 
ach thainig teachdaire a dh’innse dha gur e suaithneas 
dearg a bha nam boineidean aim an aite ’n t-suaith- 
neis bhain, dh’aithnich loch-Iall an sin co bh’ann agus 
mheasadh iomchaidh an t-6r Frangach fhalach mu’n 
tuiteadh e leis na naimhdean; agus dh’ fhalaich iad cuig 
mile Ginni dheth ann an allt aig ceann Loch-Arcaig 
agus a’ chuid eile fagus do cheann shios an locha chianda. 
lar dhaibh an t-airgead a chuir ann an aite gleite theich 
Loch-Iall agus na h-uaislean eile air falbh aim am bata, 
agus thug an tuath an dachaigh orra. 

Cho luath sa chuir Morair Loudon an ceill fath a 
thurais do Lochabar, se sin a thogail an cuid armachd, 
thainig na daoine gu leir agus liubhair siad iad dha le 
lan thoil.* Fhuair Caim-beulaich Earra-Ghael na bha 
do dh’airm ann an Gleanna-Comhann gun bhuile 

• Blia feachd larla Loudon air a deanamh suas de cheitheir dheth 
na Fineachan Gacilach fein, Clann-Choinnich Rois, Leddaich Shiol 
Tdnnod Ddmhnullaich Shleibhte agus Rosaich bhaile nan-Gobhann, 
itc. B’e sin an t-aobhar nach robh mdr earbs’ aig Diiic Uilleam asda 
mar fheoladairean matha. Thug Tigheama Chuil-Fhodairmu’n airidh 
an daoine so a chuir a thogail nan arm a’ chum a bhi baigheil ris na 
Gaeil eile, agus an gnothach a dheanamh le reite, Osbarr bha fios 
aige nach tugadh na Gaeil suas an airm do na Sasunnaich cho fad 
sa’ bhiodh boinne dheth an f hull Math nan cuislean, Bha Tighearna 
Chuil-Fhodair ro thoigheach m’a shiol Alba gu leir. Rainig e’n Diiic 
a dh-eadar ghuidhe asleth nan Gael a’ cantuinn nach robh coire sam 

bhualadh. Cha robh an Dine idir toilichte leis a so 
agus chuir e roimhe gun tugadh e air a’ chuid daoine 
fein (na Sasunnaich) na h-airm a thoirt bbo na chuid 
eile dheth na Gaeil a bha le Tearlach ge b’e ait’ aims 
an robh an cdmlmaidh. Air an treas latha fichead 
de’n Mhaigk dh’ fhag e Inbheirneis le reiseamaidean 
thrupairean, agus feachd lionmhor de shaighdearan 
coise agus champaich iad ann an Cille-Chumein, aim 
am fir mheadhon na duthcha. 

A Cille-Chumein chuir an Diiic pairti dheth an arm- 
dhearg air feadh gach aite de’n diithaich mu’n cuairt. 
Bha gniomharra’ nan daoine .sin cho briiideil, agus 
cho an-iochdmhor is nach eil iomradh againn air a 
shamhuil ann an eachdraidh cheud linntean an dbrehad- 
ais, no idir a measg Chriosdaidhean. Chaidh teine cuir 
ri aitreabh Loch-Iall, Chluainidh, na Ceapaich, Ghlinne- 
Garaidh, Cheann-Loch-Miiideart, Ghlinne-Goill, Aird- 
Seile. Chaidh mar an ciadna aitribh na tuath a chreach- 
adh sa’ losgadh, agus an cuid spreidh a’s amhlainn a 
ghiulan leis na saighdearan dearga gu camp an Diiic 
an Cille-Chuimean. Bha na saighdearan a reubadh an 
aodaich dheth na chloinn, agus a toirt nam ban air 
eiginn! Chaidh aireamh lionmhor de dhaoine neo- 
chiontach, nach deach riabh air feachd sam bith, a 
thilgeadh, agus daoine liatha aosda chuir ro na mosgaid- 
ean mar chuspairean abhachd. Chaidh iomadaidh a 
theich a chum nam bean mar dhideann a dhith le fuachd 
a’s acras. Bu cho 16m a chaidh na Garbh-Chriochan 
air eirthire siar Inbheirneis fhasachadh roi’n deicheamh, 
latha do dhara Mios an t-Shamhraidh is gu’m faoite 
siubhal fad iomadh mile gun ched taighe fhaicinn ’s gun 
gheum ba, no goireal coileich a chluinntinn ! 

Cha’n robh an t-arm-dearg fathast toilichte leis na 
thog iad do chreachan air fearann nam fineachan a 
dheirich le Tearlach, thoisich iad anis’ air iomain rompa 
gach spreidh a bha tachairt nan co-dhail, air chor is 

bith aca ris an ar-a-mach, nach robh iad ach a dol a reir comhairl an 
tighearnan agus dh’iarr e air an Diuc a bhi trocaireach ri creutaran 
bochda aig nach robh fios ciod a bha iad a dheanamh. Cho luath sa 
chuir Tighearna Chuil-Fhodair a chiil ris an Diuc]thoisich an ua-bheisd 
air gaireachdaich, agus thuirt e mar so ri fear dheth a chuid oifigeich : 
—“ Bha ’n t-seana bhean ud ag iarraidh ormsa bhi trocuireach.” 

gun robh na daoine dh’fhan aig a bhailere a’ chogaidli 
air an aon diol riu-san a thionnsgain an t-ar-a-mach, air 
an aobhar sin bha’n aireamb spreighe a thog iad cho 
lionmhor is gun deach cunntais cheudan mhart a's each 
a reic le feachd an Diuc ris na drbbhairean Sasunnach 
air sonleth-chrun an ceann, chaidh an t-airgead so a rinn 
mar chreich a measg nan saighdearean. Bha chuid eile 
de ghniomharadh nan daoine an-diadhaidh, neo-dhaon- 
tachail so, cho grained ri aithris, agus cho deistinneach 
ri leughadh, is na chradh cridhe ri chluinntinn, air chor 
is gur iomchaidh dhomh an Caibidil a' cho-dhunadh. 

CAIBIDIL XXVII. 

ALLABHAN THEARLAICH ’SAN EILEAN-FHADA. 

Bha Tearlach mu’n am sin ann an eilean Beinne-Mliaol 
an Uidhist a chinne-deas, an deigh dha fein a’s do ’n 
sgioba an oidhche chuir seachad gu dosgainneach a 
caitheamh na fairge ri garbh sheideadh ann am bata 
fosgailte. Anns an eilean so b’e ba-theach fosgailt bu 
luchairt dha, bu leabaidh stata dha connlach shalach, 
bu lion-anard dha luireach de sheana chainb, bu bhiadh 
dha min choirc a’s febil. Dh’ fhan iad ri port aims an 
eilean so re cheithir latha, diag a thaobh doirbhead na 
side, ach air di-mairt an naoidheamh latha fichead de’n 
Ghiblin ghabh iad orra uidhe chuain fhiadhaich, a 
leigeadh fa sroin, agus chum iad oirre mar dh’ fhaod 
iad gu eirthire Lebghais oir bha ruin orra dhol do 
Steornabhaidh far an robh duil aig Dbmhnuill Mac- 
Leoid saigheach fharadh a chum am Prionns’ aiseag 
do’n Fhraing. Cha robh iad ach tacan air fairge gus 
’na sheid a ghaoth gu treun, agus dh’eirich an linne na 
caoraibh gheala air chor is nach b’ urrainn iad giiilan 
n’a b’ fhaid’ air fuaradh, air an aobhar sin leigiad ruith 
leatha dh’ ionnsaidh an Eilein ghlais, a ta na laidhe 
ma dha fhichead mile tuath air Beinne-Mhaol agus 
m’an imisg chiadna deas air Steornabhaidh. Chaidh 
iad air tir anns an eilean so ma bhristeadh na camhan- 
aich, agus a thaobh gu’m buineadh am fearrann do 
Mhac-Leoid na h-Earadh a bha’n aghaidh a’ Phrionnsa 

mheas iad iotnchuidh iad fein a chleth, uime sin thug 
iad, a chreidsinn air muinntir an eilein gu’m bu cheann- 
aichean Arcach a bha annta air an deach an long a 
bhristeadh na sgealban air an Du’-Irtich, droch sgeir 
a ta na laidhe sa chuan air taobh Siar He. Cha do 
ohuir muinntir an Eilein ghlais am briathran an teag- 
amh, agus a chum na cuise ’ dheanamh na bu ro chol- 
taiche ris an fhirinn, chaidh iad fo ainmeanan meallta. 
B’ ann do Chlann na Ceairde bha’m Prionns’ agus O’Suili- 
bhan, (a b’e, na’m b’ fhior am mac agus an t’ athair,) 
agus bha’n sgioba gu leir air an gairm do reir ainmean- 
au tuathach eile. Fhad sa dh’ fhuirich iad san Eilean- 
Ghlas, b’ ann an taigh Dhomhnuill Chaimbeil am fear 
aig an robh an t-eilean air mhal a chuir iad suas : nochd 
fear an taighe, (ged bu Chaimbeulach e,) mor chaoimh- 
neas daibh, agus thug e a bhata fein do Dhomhnull Mac- 
Leoid a chum a dhol do Stedrnabhaidh air ti an t-saigh- 
eich a bha mhiann orr’ fhaotainn. Dh’ fhalbh Ddmhnull 
do Leoghas air an lathairne-mhaireach, agus dh’ fhan 
am Prionns’ ann an taigh a Chaimbeulaich gus an tig- 
eadh e air ais. 

Air an treas latha de’n Mhaigh thainig fios bho 
Dhomhnull Mac-Leoid gun dh’fhuair e saigheach.agiarr- 
aidh air a’ Phrionns a dhol air aghaidh gun dad, air 
an aobhar sin chuir Ddmhnull Caimbeul bat eile na 
h-uidheam, agus fo lan sgioba, air an ath latha dh’ fhalbh 
iad leis a’ Phrionns thar chuan gu Stedrnabhaidh. Ach 
mun d’ rainig iad an calla sin thiondaidh a ghaoth nan 
aghaidh, agus b’ eiginn daibh ruith a steach do Loch- 
Sith-phort a ta ma thuaiream fichead mile bho Steorna- 
bhaidh, choisich iad as a sin tarsuinn a mhointeach a bha 
gle bhog aig an am, agus air a chuigeamh latha de’n 
mhios stad iad aig rinn Rugha-ar-innis ma uigh mile 
do’n bhaile. As a sin chuir iad gille dh’ ionnsaidh 
Dhomhnuill Mhic-Ledid a’g iarraidh air biadh a chuir 
thuca, air ball thainig Ddmhnull do’n ionnsaidli le biadh 
a’s drama, agus thedraich se iad gu taigh Baintighearna 
Chill-Duinn far an deach am Prionns a laidhe. 

Air do Ddmhnull Mac-Ledid pilleadh air ais do 
Stedmabhaidh, chunnaic e muinntir a bhaile, cha mhor 
gu leir, air eiridh suas nan armabh, do bhrigh sgeula 
buaitheam a’ chual iad:—“ Gu’n robh am Prionnsa 

agus feachd lionmhor an deighe tighinn air tir aig Rugha 
ar-Innis a los am bade ghlacadh.” Thuird Dbmlmull 
Mac-Ledid riu—Gun robh am Prionnsa chean’ air tigh- 
inn gu tir, ach gum bu neo-chomasach e air bade ghlac- 
adh anns an staid thruaigh anns an robh e, gun edladh 
ris ach seisear fhear. Thuird na Leoghasaich an sin ri 
Domhnull nacih robh ruin orra dochann sam, bith a’ 
dheanamh, do’n Phrionns, ach a dh’aon chuid gu’n robh 
iad air son e theicheadh as an criochan gun dad. 
Co dhuibh ; dh’ than am Prionnsa an oidhche sin aig 
Baintighearna ChiU-Duinn, agus cheannaich e bo uaipe, 
agus b’ann air eigin a thug e fein agus O’NeiU oirre 
sgillinn a ghabhail mar dhioladh air a son. Thug a 
Bhaintighearn’ mar an cianda pailteas branndaidh agus 
siicair do Thearlaich, maide ri da pheice mhine. Air 
an ath mhaduinn dh’ fhag iad an t-Eilean Leoghasach 
anns an dearbh bhat anns an tainig iad, oir cha’n f haigh- 
eadh Ddmhnull Mac-Leoid duine air fad an Eilein a 
ghabhadh air falbh leis a’ Phrionnsa do’n Fhraing le 
eagal nan luingeas Sasunnach a bha do ghna a’ freic- 
eadan sa’ chuan a Siar. Dh’ iarr am Prionnsa orra an 
curs a shuigheachadh air Arcamh-Chuain, ach dhiidt 
an sgioba dhol air taisteal cho mbr gabhadh le bata beag 
fosgailte, dh’iarr e an deigh sim orra deanamh air Cinn- 
taile, ach dh’ 8b iad sin mar an ciadna, le eagal 
gun rachadh an glacadh. Shonnraich iad an sin gu leir 
gu’n gabhadh iadgu deas, ach chaidhdeach’iad fad air an 
astar sin gus an tainig da long-ch8gaidh na’m fradharc, 
chum iad sin a sheachnadh leig iad ruith leis a bhata 
dh’ ionnsaidh an Eilein-laruinn faisg air na h-Earadh, 
beagan tuath air an Eilean-ghlas, anns an robh iad beagan 
lathaichean roimhe sin. Cha robh a luchd-comhnaidh 
san Eilean-ghlas air an am sin ach beagan do dh’ iasg- 
airean, a bha ri marbhadh throsg a’s langaichean, bha 
iad man am am fac iad bata Thearlaich a’ tighinn gu 
tir a’ sgaoladh an eisg air an leacaidh air son a chaoin- 
eachadh, agus air saoilsinn dhaibh gun bu luchd- 
preasaich a chuir an da long cogaidh a bha gabhail na 
linne gu ’n glacadh, theich iad air falbh da’m falach 
fein anns ’na cosan. 

A thaobh gun dh’fhag iad an t-iasg air an sgaoiltich 
’nuair thug iad buinn as rinn am Prionns’ agus an 

sgioba an dinnear gu cridheil air cuid de na truisg. 
Cha robh de dh’ fhardach ac’ air an oidhche sin ach 
bothan beag air a thughadh cho ole is nach “ bu luaithe 
sian a’ muigh na snighe staigh,” ach air dhaibh seol a 
bhata sgaoileadh tharais air, bha iad rudeigin seasgair 
ged nach robh de leubaidh ac’ ach iad fein a shineadh 
air an iirlar fhuar ! Mu’n do ghabh iad ma thamh, dh’ 
fhuin am Prionnsa bonach de mhin chore’ agus de dh’ 
eanachail na ba a cheannaich iad bho bhaintigh earna 
Chill-Duinn : b’ann air a bhonach sin a rinn e fein agus 
an sgioba an suipeir, thaitinn e riu gu math agus dh’61 
iad ciiig sligean an fhir de phuinse laidir branndaidh 
na deigh, ni a thog an aigne cho mor’s gun chuir iad 
re na h-6idhch’ air chul gach dosgainn a thainig 
nan dail roimhe sin. Be Imhear Bure mar bu trie bu 
chbcaire, ach ’nuair a’ chuireadh Tearlach fein a lamh 
san obair sin thug e barrachd orr’ uile gu leir. 
Nuair a bha iad a’ fagail an eilein laruinn, bha 

Tearlach leis an onair mar b’ abhaist air son airgead 
fhagail air na leacan de na thog iad an t-iasg— 
Thuirt Dbmhnull Mac-Lebid nach deanadh sin ach am 
brath, gu’n bu ghlice dha ’n t-airgead a’ ghleidheadh fa 
chomhair fheuma, agus na h-iasgairean fhagail ’n-an 
ceud bhaireal—gu’m bu Xuchd-preasaidh bha annta. 

An deigh dhaibh a bhi ri port fad thri latha anns an 
eilean bheag so, dh’ fhag iad e (air an deicheamh latha 
de’n Mhaigh,) agus mar bha iad a’ sedladh suas ri 
eirthir’ an Eilein-fhada stad iad aig an Eilean-Ghlas, a 
los Dbmhnull Caimbeul a phaigheadh air son a bhata. 
Mu’n d’ fhuair iad tim gu dhol air tir chunnaic iad 
ceathrar dhaoine tighinn da’n ionnsaidh le sar chois- 
eachd. Mheasadh iomchuidh Imhear Bure a chuir a 
chonaltradh ris na daoine, a raghainn air a’ Phrionns’ a 
dhol ann an cunnard a bheatha, le leigeadh leo tighinn 
dlu do’n bhata. Chuir na daoine so an ceill air ball 
gu’n robh a run orra am bata ghlacadh, agus air do dh’ 
Imhear Bure sin a thuigsinn, phill e air ais na dheann- 
ruith agus leum e anns a bhata mas do thar iad breith 
air, dh’ iomair iad an sin gu sgairteil bho thir. A 
thaobh nach robh deb ghaoithe a adhar b’ eigin daibh a 
bhi air na raimh fad na h-bidhche ged a bha iad buileach 
faun a chion bidh ; ma bhristeadh an latha sgaoil iad 

na siuil ris an t-saoirbkeas a bha nis ag eirigh gu fabhar- 
ach leo. A bhrigh nach d’ fhuair iad cead uisg’ a 
thogail anns an Eilean, b’eigin daibh gach trath 
dhe an latha dhosgainneach so a clmr seachad le 
stapaig do mhin chore’ air a deanamh air mear-shal; 
ghabh am Prionnsa fein a clmid dhe na bheatha 
thruaigh neo-bhlasta so gu suilbheara (mar bu ghna 
leis e-fein a ghiulan fo gach amhghar a thainig riamh na 
charamh.) An deigh dha a shath a ghabhail de an 
dramaig, dh’iarr e slige bhranndaidh a chuir mu’n 
cuairt. An deigh dhaibh an sgaile 61, thuirt e : “ Ma 
tha e ’n dan domhsa suighe gu biAch sa’ chathair, cha 
di-chuimhnaich mi ’m buidheann a gabh an dinnear 
maille rium an diugh air an fhuaraig shad’.” 

Air dhaibh a bhi sedladh suas ris an eirthir thainig 
iad gun fhios daibh fasgus do luing chogaidh Shasunn- 
aich, leig fir na luinge air ball ruith le chum an 
glacadh, an sin dh’iarr am Prionns’ air an sgioba iad a 
dh’ iomradh gu cruaidh, agradh riu aig an am :—“ Ma 
sheachnas sinn an gabhadh so cha bhi sibh gun bhur 
duais, mar a seachaityi a’s raghnaiche learn dol do’n 
aigin na bhi air mo ghlacadh.” Lean an long air an 
ruaig iad fad naoi mile: fa-dheoigh, thainig rag fhe is cha 
gluaiseadh seol bho chrannabh na luinge air chor ’s 
nach b’fhada bha bata Phrionnsa deanamh falach 
cuain oirre, agus chaidh iad a staigh a measg nan ereag 
an ruinn Rugha Raoghadail na h-Earadh. Air dhaibh 
an anad a leigeadh an sin agus slige bhranndaidh an fhir 
61, bhuanaich iad air an aghaidh, ach cha deach iad 
ach taean air astar, gus an tug long chogaidh eile an 
airre dhaibh, a thoisich air an rugadh mar an cianda, 
agus b’ann air eigin a fhuair iad teicheadh do Loch- 
Uisge-Bhaidh am Beinne-mhaol; ach gu sealbhach cha 
bu luaithe fhuair iad an casan as a bhata, na sheid 
storm laidir an ceann a sguab an long de ’n eirthir. 
’Muair a clmnnaic Tearlach cho caol sa’ thearainn e air 
an da am so, thuirt e ri chompanaich gun robh e’m 
baireil nach robh e’n dim da basachadh a dk’aoh chuid 
le uisge no teine. 

Cha robh iad fad’ air tir ann am Beinne-Mhaol gus 
na thoisich fear de’n sgioba ri sireadh maoraich a measg 
nan creag ; air dha partan a ghlacadh thog e suas na 

laimhe e ga shealltainn do’n Phrionnsa le gairdeachas : 
ruith am Prionnsa na choinneamh leis an spuidsear a 
chum am partan a ghabhail a laimh, agus cha b’fhada 
gus an robh an taoman sin lan aca de db’iomadh seorsa 
maoraich. Rinn iad an sin air bothan beag airidh a bha 
mu uidhe tbri mile bho’n ckladach ; air an turas da 
ionnsaidh ghiulan am Priouns’ an spuidsear maoraich 
na laimh a thaobh gun robh gach duin’ eile a’ giulan 
eallach araidh fein. ’Nuair a rainig iad am bothan 
chunnaic iad nach taradh iad a staigh ann ach air a 
magan. A thaobh gu’n robh nam beachd fantainn 
car seal ’san asdail so, dh’iarr am Prionnsa’ air Imhear 
Bure an starsach a thogail agus claghach sios foipe 
chum an dorais a dheanamh n’ab’airde: air dhaibh am 
bothan a dheanamh cho goireasach sa dh’ fhaod iad, 
chuir am Prionnsa fios gu sheanna Mhac-’Ic-Ailein 
(athair Thighearn big Chlann-Raonuill, air am beil 
iomradh an toiseach na h-eachdraidh,) gun robh e nis’ 
an deise tighinn air tir an Uidhist air fior dhroch 
caradh. 

Air ball thainig Mac-Ic’-Ailein a dh’ amharc Thear- 
laich, agus thug e dha ionnsaidh aran a’s im, a’s febil, 
a’s caise gu lebir, maille ri leth-dusan leintean, daothainn 
bhrbg agus osanan, oir bha’m Prionnsa m’an am sin 
air fir dhroch caiseart. Air dha da latha ’s didhche 
chuir seachad anns a’ bhothan dhiblidh so, mheasadh 
iomchaidli gum bu choir dha gluasadh as gun dail gu 
Gleann-Crubasdail, (ionad falaich bu diomhaire,) ann am 
meadhon Uidhist-a-Chinne-deas. Anns an kite so chaidh 
bothan beag a thogail air a shon fein agus chaidh leab- 
aidh chlar a chur suas ann agus da sheiche gun chairt- 
eadh a chuir tarsuinn air da mhaide os a ceann chum a 
deanamh n’a bu sheasgaire. Feagh sa dh’fhan Tearlach, 
anns a’ ghleann so cha robh dith eisg no sithne air ; 
bha e na bhrod sealgair, agus bha e tilgeadh am pailteas 
de dh’iomadh sebrs eun : bha e mar an ceudna dol thun 
nan creag le slait a’s meaghar a mharbhadh fhliughaich- 
ean, iasg a bha gle phailt air aneirthire m’an am sin. Bha 
Mac-’Ic-Ailein, agus a bhrathair fear-Bhaosdail gu trie 
sa’ ghleann ga amharc chum comhfhurtachd a thoirt dha 
na airc, agus a chianalas a chuir air falbh; dh’fhag Mac- 
’Ic-Ailein mar an cianda da-fhear dheug de a chuid 

daoine mu’n Ghleann, a bha ghna air freiceadan, a' 
gabhal fradhairc mara ’s tire. 

’Sa’ cheart am sin, cha robh n’a bu lugha na deich 
mile fichead pund-Sasunnach air a thairgse le Diiic- 
Uilleam air son ceann Thearlaich, gidheadh, cha’n robh 
an Albainn gu leir, neach a shanntaich an duais, ach 
aon duine, agus be sin Iain Caimbeul a Mhaim-Mhoir 
duin’-nasal de theagklach Mhic-Cailein, a bha na fliir 
namhaid do’n Plirionns’ bho’n cliiad latha thainig e air 
tir am Muideart, air dha ’chluinntinn gu’n do theich 
am Prionns’ agus a luchd-leanmhuinn do dli’Irt, dh- 
fhalbh e le da long-chogaidh agus ocbd birlinnean lan 
feachda chum a ghlacadh. ’Nuair a chunnaic na h-Irt- 
ich, an cabklach a dhiithachadh ri tir dh-fhalaich siad 
iad-fein ann an uamhannan nan creag agus cha b’ann 
gu’n spairn a fhuair feachd a Chaim-beulaich ’n-an 
cainnt; ach ’nuair a fhuair dh-fharraid iad.—“ C’ait an 
robh am Prionns’?” thuirt na h-Irtich, “nach cual iad 
riamh iomradh air alethid de dhuine, is nach mo chuaP 
iad facal mu chogadh, ach aon bhoireannach mor Gall- 
da da’m b’ainm Morag a bha cogadh ri Mac-Leoid, 
agus gu’n cual’ iad gun do chaill i’m blar.” 

Feadh sa’ dh-fhan Tearlach ann an Uidhist, bha 
baintighearna Shir Alasdair Mhic-Dhdmhnuill Shleibh- 
te ’cur phaipeirean-naigheachd da ionnsaidh anns am 
faigheadh e naigheachd na rioghachd, ged’ a b’ ann 
air taobh an Diuc’a bha Sir Alasdair fein. Fa-dheoigh 
thainig an t-am anns an d’fhuair an t-arm-dearg brath 
gu’n robh Tearlach anns an Eilean-fhada agus riiinich 
iad pairtidhean lionmhor sluaigh a chuir air tir ann an 
iomadaidh aite de’n eilean, agus “ gach cuil a’s ciall” a 
mhion rannsachadh a chum am fhgarach rioghail fhaot- 
ainn an laimh ! ’Nuair a chuala baintighearna Shir 
Alasdair gun robh iad a’ dol air a thi, chuir i fios gu 
Uisdean Bhaile-Sear ann an Uidhist a Chinne-Tuath. 
An deigh do dh’ Uisdean an teachdaireachd so fhaot- 
ainn cha do leig e clo le rosg gus an d’ rainig e Gleann- 
Biasdail far an robh am Prionns’ am falach. Tha min’ 
chunntas againn air an turas sin bho bhial Mhaistear 
Uisdean fein mar so sios :— 

“ A thaobh an latha bhi flinch agus ceothach, thainig 
mi gle dhlu do’n bhothan mu’n tug iad an airre dhomh. 

dh’innis fear de’n chuideachd do’n b’ainn Ailean Ddmh- 
nullach co as a thainig mi, agus co mi; anns a’ mhionaid 
chuir am Prionnsa’ failt’ a’s furan orm, agus thuirt e gun 
robh e ro thoilichte gnuis duine choir fhaicinn ann an 
aite cho leth-oireach, aonrach. Bha e air an am sin air 
eideadh ann an cota-gearr breacain, agus siste-cota 
dheth an aodach cbianda a fhuair a bho bhainntigh- 
earna Mhic-’Ic-Ailein, feileadh goirid de bhreacan, 
sgarlaid, osanan de chatas garbh madair agus brogan 
baltach, fraocharanach; bha churac-bidhche balla-bhreao 
le sile-suithe, (no mar a theireir ann an cuid de dh’ait- 
ean snithe-dubh) bha leine, aodann, agus a lamhun 
dubh leis an ni chianda, agus fhiasag gun bhearradh 
mu leth-oirleach air fad. ’Nuair a shuidh mi fein sa’ 
bhothan dh’iarr e drama chuir mu’n cuairt, an deigh 
dhuinn slige an fhir a sguabadh as do reir cleachdadh 
nan Gael, chureadh an dinnear air clar. Mu’n robh 
sinn deis de’r biadh, co thigeadh a steach ach fear 
Bhaosdail agus be chiad seanachas a thuirt e “ gun b’ 
fhearr, deireadh cuirme na toiseach sabaid,” agus thois- 
ich e air ithe “ gunchuireadh gun altachadh.” Thaitin 
a chuis sin ris a’ Phrionns’ gu fior mhath agus thuirt e 
nam be is gun direadh esan gu brath a chathair, gum 
biodh aon dinnear Ghaelach aige maille ri chairdean ann 
an Lunnainn. “ Cha’n eil mi buileach cinnteach mu'n 
chuis sin arsa fear, Bhaosdail, “ chuir am fear bho’n 
tainig mise’ Domhnull-Domhnullach (Mac-’Ic-Ailein) 
seachd blair ann an aobhar an fhir on bhuineadh tusa 
(Raibeart Brus) ach an deigh gach caoimhneis cha 
leigeadh Righ Tearlach air gu faiceadh se e ’nuair a 
ruigeadh e liichairt.” “ 0 Fhir Bhaosdail,” ars’ am 
Prionns’, “ na hi garbh suathadh seanna chreuchdan, 
ma gheibh mise mo choir air ais cha treig, mi na Gaeil 
gu brach.” An sin mu’n do thar mise mo theachdair- 
eachd fhin a chuir an ceill dh’innis fear-Bhaosdail gu’n 
robh prasgan sluaigh a dol do Bharra air ti am Prionns' 
a cheapadh. Dh’fharraid am Prionnsa, “ Cia as a thainig 
an sluagh sin. ” Thuirt fear-Bhaosdail gum bu Leddaich 
agus Domhnullaich iad a thainig as an Eilean- Sgiath- 
anach. Air dha sin a chluinntinn thuirt e nach robh 
eagal sambith aige rompa a thaobh gu’mbu Ghaeil iad. 
An sin chuir mis’ an ceil! le mor shaidealtas mo theachd- 

aireachd fhin bho Bhaintighearna Shir Alasdair, oir 
bi’dh cuid de dhaoine leisg air droch sgeul’ innse. 
Bha’m Prionnsa nise lan dhearbhta gu’n robh e ann an 
gabliadh mor, agus gum b’iomchaidh dha Gleann-Biasd- 
ail fhagail, gidheadh ! cha robh fios aige fein no aig a 
chairdean ciod an lamh air an tionndaidheadh iad. Co- 
dhiu, chaidh iad ann am bata, (air a cheathramh latha 
diag de mhios mheadhonach an t-Shamhraidh) agus 
dh’iomair iad i gu ruig Eilean-Bhia far an dh’fhan iad 
ceithir oidhche. Air an ochdamh latha diag de’n mhios, 
chaidh am Prionnsa, O'Neill, agus Imhcar Bure, do Ros- 
Innis, agus dh’fhag iad Domhnull Mac-Leoid, agus O’ 
Suilibhan ann an Eilean-Bhia. Air an turas siu dh’fhan 
Tearlach da oidhche ann an R6s-innis, far an deach 
innse dha gu’n robh prasgan de Chaimbeulaich Earra- 
Ghael a gabhail na slighe gu Beinne-Mhaol, uime sin 
smaointich e gum ’b’fhearr dha pilleadh air ais do Chor- 
adal. A nise bu chruaidh-chest cia mar a dheanadh 
e sin ; bha bataichean Fineach nan Caimbeulach a 
dol air an ais agus air an aghaidh ann an caolas Bhia, 
far an dh ’fhag am Prionns’ a bhata fein. Co dhiii, ’nuair 
a dhorchaich an oidhche, thainig Domhnull Mac-Leoid, 
agus O’Suilibhan do Ros-innis, agus ghabh iad a staigh 
am Prionns’ agus an dithis chompanach eile do’n bha- 
ta. Air dhaibh a bhi ’giomradh suas gu Covadal, chunn- 
aig iad da long-chogaidh, agus a chum na naimhdean 
a sheachnadh, chaidh iad a staigh do’n Acarsaid-shal- 
aich, faisg air Uisinish far na ghabh iad tamh re na h- 
didhehe. Chaidh am Prionns’ a laidhe aim an lagan 
creige, air a shuaineadh ’na bhreacan agus a bhonaid 
air a tharruinn sios air a shuilean. Ghluais iad as a sin 
moch sa’ mhadainn an ath latha, agus dh’imir iad suas 
gu ceanna-deas Uidhist, a los dol a steaeh do Loch- 
Baosdail, far an robh iad an diiil tachairt ri Fear-Bhaos- 
dail a chum fuasgladh air pairt de an uireasbhuidh, 
ach cha b’fhada chaidh iad gus am fac iad da long eile, 
agus chum iad sin a sheachnadh, ghabh iad tear- 
munn fad an latha ann an geobha creige, thaobh is nach 
bu chomas daibh a dhol n’a b’ fhaide air an aghaidh gu 
ciaradh na h-6idhche. Mu didhche ghabh iad a cuan 
agus dh’iomair iad gu math: m’a mheadhon oidhche 
chaidh iad a steach bun Loch-Bha6 >dail. Air dhaibh a 

dhol gu tir, sgitli, fann, acrach, rainig iad larach seanna 
cliaisteil far na shonraich iad a’ chuid a blia rompa de’n 
oidhche chur seacliad. ’Nuair abha iad abeothachadh 
teine air son na suipeireach a dheanamh reidh, thug 
Domhnull Mac-Leoid an aire do dha long-chogaidh 
tacan beag a mach uapa. Thug Tearlach agus dithis 
do na daoine buinn as suas do’n mhonadh; agus 
ghluais each leis a bhata gu ceann shuas an locha. 
Ghabh an luingeas seachad gu’n tighinn an coir an 
fhearainn, agus thainig na fogafaich bhochda aon uair 
eile an ceann a cheile, ach bha iad re dha oidhche an 
deighe sin gun a dol fo dhruim taighe, ach ’n-an 
laidhe fo fhasgadh bhun an tuim, agus seol a bhata 
tharais orra. An deigh sin chaidh Domhnull Mac- 
Lebid gu taigh Bhaosdail, agus phill e air ais ann an 
uin’ ro ghearr le naigheachd nach bu ro thaitneach le 
Tearlach a’ chluinntinn; gun robh fear Bha6sdail an 
laimh aig na Sasunnaich, air son a bheagain caoimh- 
neis a nochd e dha cheana : gidheadh, a dhain-deoin 
gach ciiis chuir bean Bhaosdail ceithir searragan 
branndaidh agus iomadh goireas eile a dh’ionnsaidh 
Thearlaich le Mac-Lebid. Air an treas bidhche 
chaidh iad n’a b’fhaide air an aghard gu ceann shuas 
Loch-Bhaosdail far an dh’fhan iad fad da bidhch’ 
eile, ann an so chual iad gun robh an luchd-tbrachd air 
iathadh mu’n timchioll air gach laimh. Air ballthriall 
Tearlach gu Beinne-Mhaol a’ giulan leine fo gach 
achlais, agus cha leigeadh e le duine dhe a’ luchd- 
leanmhuinn an t-slighe so a ghabhail maille ris, ach 
O’Neill a mhain. Heir mar bu chuimhne le Dbmhnull 
Mac-Lebid, b’ann air a cheathramh latha fichead de 
mhios mheadhonach an t-Samhraidh a ghabh am 
Prionnsa (faodaidh mi radii) a chead siorruidh, de’n 
triuir dhaoine dealaidh a dhlu lean ris fad ochd 
seachduinean fo iomadh gabhadh agus dosgainn. Mun 
do dhealaich e riu thug e tastan’s an latha an fhir mar 
thuarasdal do na ramhaichean. Do bhrigh nach robh 
do dh’airgead aig’ air a shiubhal na phaigheadh Dbmh- 
null Mac-Lebid as’s as, thug e dha dreachd air tri-fich- 
ead pistol* a bha gu bhi air a phaigheadh le duhf 

* PUtollcs se sin bonn oir de chuinneadh Spainteach a tha cho 
math ri sia-tastain diag a’s sia-sgillinn. 

uasal da’n b’ainm lain Hay, ach cha d’fhuair Mac- 
Leoid cothrom riabh air an dreacbd a nocdhadh do’n 
duin’-uasal sin a chum an airgeid a tharruinn ; air an 
aobhar sin cha dh’fhuair Ddmhnull Mac-Leoid sgillinn 
fathast air son na dh’ fhuilig e chruadal maille ri Tear- 
lach, gidheadh cha chualas e riabh a’ gearan no caoidh 
air son a shaoithreach ! 

CAIBIDIL XXVIII. 

COMHLACHADH THEARLAICII A’S FHIONNAGHAIL. 

Thriall am Prionns’ agus O’Neill gu Beinne-Mhaol 
gun stad: n-an turas tharladhd haibh tuiteam air bothan 
airidh a bhunadh do dh’fhear Airidh-Mhuillinn, (bha e 
’n trath sin m’a mheadhon oidhche). Rinn am Prionnsa 
’shineadh aim an toman luachrach air cul a’ bhothain, 
agus chaidh O’Neill a staigh; ach co a chitheadh e 
measg nighean na h airidh ach a mhaighdean mhaiseach 
iomraiteach sin Fionnaghal Dhomhnullach, nighean do 
shean fhear Airidh-Mhuillinn, agus piuthar do’n duin’ 
6g do’m buineadh an airidh chum an robh iad a nis 
air tighinn. Chunnaic O’Neill an ribhinn so roimhe ann 
an taigh Mhic-’Ic-Ailein air dha bhi uair eigin roimhe 
sinn ann an Ormaicleit. Bha fios aige gun robh a 
mhaighdean so an deagh run do’n Phrionns’ agus dh’ 
f heoraich e dh’i:—“ An robh fios aic’ an robh luchd-tor- 
achd Thearlaich a dol a rannsachadh Beinne-Mhaol a 
maireach.” Thuirt Fionnaghal “nach rachadh iad ann a 
maireach, ach gu’n robh iad gu bhi ann an earthar gu 
beachdaidh.” Thuirt O’Neill a’ sin “gu’n tug e car- 
aide ga h-amharc,” dh’fheoraich Fionnaghal, “an e’m 
Prionnsa.” Thuirt O’Neill gu’m b’e ; agus air ball 
chaidh e air toir Thearlaich, agus thainig e steach do’n 
bhothan; chuir e failte shuilbhear air Fionnaghal, a’s rinn 
e suidh air failean a measg nan gruagaichean. Cha V 
fhada bha e na shuidh gus an tug a’ bhannarach dha 
lan mios bheag Lochluinneach de ghruth’s de dh’uachd- 
ar, ni a thaitin ris, thasa gradh, n’a b’fhearr no aon 
bhiadh air na bhlais e riabh. 

Mu’n teid mi na’s faid’ air m’ aghaidh le’m sgeula 
cuiridh mi sios Eachdraidh Fhionnaghail Nic-Dh6mh- 
nuill ni’s mionaideiche. Bu Nighean i do shean fhear 
Airidh - Mhuillinn ann an Uidhist-a-chinne-Deas, 
chaochail a h-athair ma ochd bliadhna roimh’ ’n 
am sin, agus blia a’ mathair air a h-ath phosadh ri 
Uisdean Bomhnullach, Fear Aramadail 'san Eilean 
Sgiathanach. Bha Fionnaghal mar bu trie a tuinieh 
ann an Aramadal maille ri mathair agus r’a h-oide, Mr 
M‘Dhbmhnuill, a bba air a’ cheart am sin na cheannard 
air a h-aon dheth na cuideachdan a bha’n toir air 
Tearlach. Ged do tharladh do dh’ Fhionnaghal a bhi 
mu’n am ud an Uidhist, eba robh i ach air ur thighinn 
a nail as an Eilean-Sgiathanach do dh’ Airidh-Mhuillinn 
a dh’amharc a brathar a bha fathast a cbmhnuidh sa' 
bhaile sin ann a fearann athar. A nise, bha Fionnaghall 
agus baintighearna Mhic-’Ic-Ailein anabharrach mor ma 
cheile, agus a thaobh nach robh Ormaicleit ach tacan 
beag bho Airidh-Mhuillinn, bhiodh i mar bu trie’ anns 
a chaisteal maille ris a bhaintighearn. Thainig i-fein 
agus caileag a bha coladh ridhe thun ma h.airidh so 
(anns na chomhlaich i’m Prionnsa)m’abheul an anmoich 
air dhaibh a bhi air turas do dh’ionad araidh eile de’n 
diithaich, agus a thaobh gun robh an oidhche fliuch, 
chuir i roipe fantainn ’san taigh-airidh gu madainn. 

Thuirt am facal “ gur luaithe deoch na sgialachd,” air 
an aobhar sin cha do chuir am Prionns’ an ceill do dh’ 
Fhionnaghal an cunnard agus an teanndachd ann an 
robh e gus na chuir e crioch air a mheis ghruth’ a’s 
uachdair, thuirt e ’n sin gum bu chomasach dhise na’m 
bu dedin leatha ’ fhbir bho lamhan nan eas-cairdean a bha 
cho dian an t6ir air, dh’ fharraid Fionnaghal, cia mar bu 
chomasach dhise, nach robh ach na boireannach air 
bheag cumhachd gniomh cho euchdach ris a’ sin a 
dheanamh’s na duthchannan uile fo luasgan le eagal an 
luclid-torachd ? Thuird am Prionnsa gum faodadh i 
Litir-cead-'siubhail dh’i fein agus d’a mnaoidh-mhuinntir, 
fhaotainn bho h-oide fear Aramadail, agus gu’m falbh- 
adh e lea fo ainm bean-mhuinntir air eideadh ann an 
trusgan mna, a chum taigh a mathar san Eilean 
Sgiathanach far am faodadh i a chumail an cleth gus 
an rachadh gach cunnard uiletharais. Thuirt Fionnaghal 

choir nach robh fios aice san am cia mar fhreagradh sin 
d’i, ach gu’n cuireadh i comhairle ri bainntighearna 
Mhic-’Ic-Aileina bha i cinnteach a dheanadhdicheall air 
cdmhnadh led chum na criche sin na’m faiceadh i chilis 
coltach: “aiivanam” ars ise, “cha’n urrainn mituileadh 
a radh mun chilis ach leigidh mi f hios thugaibh trath a 
maireach.” Air dh’i sin a radh, ghuidh e soiridh lea air 
anoidhche sin, agus thriall e-fein agus O’Neill gu monadh 
Chdradail far an robh iad a’ cur rompa chuid eile de’n 
oidhche chur seachad. 

Air madainn an ath latha thog Fionnaghal agus a 
bean-mhuinntir orra do dh’ Ormaicleit, chum a comh- 
airle chur ri baintighearna Mhic-’Ic-Ailein mu’n 
chuis ; air dhaibh a bhi dol a null thar an f heoghail 
eadar Beinne-Mhaol a’s Uidhist a’ chinne-deas, a thaobh 
nach robh litir-cead-suibhail aig a h-aon aca ghabh an 
luchd-toire an laimh iad nan dithis : Chuir na h-oifigich 
nah-urraidde cheisteachan cruaidhe air Fionnaghal, agus 
cha robh iad idir riaraichte leis na freagairean a bha i 
toirt seachad: air an aobhar sin chum iad an laimh i anns 
an taigh fhreiceadain re na h-didhche gus an tigeadh an 
ceannard sa’ mhadainn chum a ceasnachadh as ur. Air 
madainn an ath latha thainig, an ceannard, Fear Armad- 
ail, agus faighear a dhalta Fionnaghal an laimh anns an 
taigh-fhreiceadain, ach a thaobh gun robh e na dhuine 
daontachachail, agus comh-fhulanghas aige ris a 
Phrionns’, ann an aite Fionnaghal a cheasnachadh, is 
ann a rinn e gach ni bha na chomas a chum cbmhnadh 
lea ann an gniomh na trocair, agus sgriobh e litir-cead- 
siubhail na h-ainm fein na mnatha-muinntir, agus ban- 
Eireannach, da’m b’ ainm Bcti Bure, be sin an t-aium 
a bha’m Prionnsa gu fhreagairt ’nuair a chuireadh e 
uime an trusgan bainionn: sgriobh e littir eile gu mathair 
Fhionnaghail a bha BetiBurc, [am Prionnsa] gu ghiulan 
g’a h-ionnsaidh, anns an robh teisteanas Beti fein 
air a chur sios gu cliuteach, da moladh mar dheagh 
searbhant, thuirt e gum bu chaileag Eireannach i a 
bha anabharrach math air calanas, a chuireadh na h-uile 
ghoireas a bhunadh do thaigh tuathanaidh, no duin’- 
uasail air aghaidh gu gasta. 

Air do dh’ Fhionnaghal na lithraichean so f haotainn 
ebaidh i gun stad do dh’ Ormaicleit a chur a comhairle ri 

Baintigliearna Mhic-’Ic-Ailein. Gun a bheag a mhaillu 
dheanamh an sin dh’ fhalbh i fein’sabhaintighearn’ agus 
dithis na thriuir do bhaintighearnan 6g eile a bha air 
son sealladh de’n Phrionns’ fhaicinn gu monadh 
Choradail; air dhaibh a dhol a steach do bhothan na 
beinne f huair iad a mhorachd rioghail a’ rdstadh cridhe 
agus grudhan caorach air dealg seilich, thug an sealladh 
so air cuid dheth na baintighearnan oga bu mhaoth- 
chridhich’ na each toiseachadh air gal. An sin thbisich 
am Prionnsa le falagha air togail an cridhe, agus thuirt 
e ruibha gum bu mhath do gach righ air domhain gun 
tigeadh iad tro cho leugha deuchainn ’sa thainig e-san 
shuidh iad an deigh sin gun dinnear, Fionnaghal Mac- 
Dhdmhnuill air a dheis agus baintighearna Mhic-’Ic- 
Ailein air a laimh chli. Mu’n am sin bha bata le lan 
sgioba air bhog aig a chladach ulamh gu sebladh leis 
fein’s le Fionnaghal ge be uair a b’ aill leo. 

Fos, Air dhaibh a bhi gabhail an dinneir thainig 
teachdaire, a’s anail na uchd, a dh’ innse do’n phairti 
gun tainig an dearg-namhaid sin, Iain Caimbeul a 
Mhaim-Mhoir, do Bheinne-Mhaol le feachd lionmhor 
shaighdearan. Cha luaithe chuir gn teachdaire sin an 
ceill uirsgeul fein, na thainig gill’ eile ’g radh gun chuir 
long chogaidh pairtidh air tir am an Oirmicleit, agus 
nach robh iad a’ fagail cuil no ciall gun rannsachadh, air 
ti an fhogaraich Rioghail f'haotainn an laimh. Air 
cluinntin sin do bhaintighearna Mhic-’Ic-Ailein, mheas 
i iomchuidh tearnadh gu baile, air eagal gun diiisgeadh 
i bhi bho’n taigh an-amharas a measg na pairtidh. 
Air dhi am bade ruidhinn dh’ fheoraich caiptin na 
luinge iomadh ceiste dh’ i ma dheighinn. C’ ait an robh 
i, thuirt ise gu’n robh i ’g amharc neach tinn uireasach 
a bh’ air taobh thall a bhealaich. Tacan an deigh 
sin chaidh Mac-’lc-Ailein agus a bhaintighearna a 
ghlacadh agus an giulan air luing gu riuge Lunnainn air 
son a’ chaomhneis a nochd iad do’n Phrionnsa. 

B’ eigin do’n Phrionnsa nise dealachadh ris an fhear 
ma dheireadh dheth a chairdean dealaidh O’Neill, 
ghuidh an gille bochd gu dixrachdach gu’n faodadh e 
dheagh mhaighistear a leantuinn n’a b’ fhaide air 
a thuras sgith! ach thuirt Fionnaghal ris, gu’m 
b’ fhearr dha deanamh air a shon fein, mar dh’ 

fhaodadh e, gun deanadh gille Gallda mar bha e-san am 
brath gun teagamh, nan tarladh dhaibh a thighinn an 
■kite cunnairt, gu b-araidh, a thaobh nach robh facal ma 
dheighinn anns an litir-cead-suibhail. Beagan ro miieadon 
latha, air di-domhnaich an t-ochdamh lathaficheaddemhios 
meadhonacb an t-Sbamhraidh shonraich iad seoladh 
thar Chuan-sgith, a dh’aon ole no eigin da’m faodadh 
tachairt. Air an aobhar sin sgeudaich Fionnaghal an 
Prionns’ ann an gim do dh’anard soilleir cota- 
ban cubhrainn, criosan geal air a bhial-thaobh, agus 
clebca de chamaileid lachduinn air uachdar, air a 
dheanamh anns an fhasan Eireannach le cinneabharr 
do’n cheann. Air dhaibh gach nidh fhaotainn reidh 
ghluais iad chum a’ bhata, agus Niall mac Eachuinn 
Dhomhnullaich, (comhdalta do sheana Mhac-’Ic-Ailein,) 
mar ghille freasdail aig Fionnaghal. Rainig iad a nis* 
an cladach, (a bha greis mhath air astar bho Thuineach 
Beinne-Cdradail,)* gu sgith, fuar fliuch, bheodhaich iad 
teine ann an glacaig dlu do’n lie aig an robh am bata 
na laidhe a chum an cumail blath gu ciaradh na 
h-didhche, an t-am a shonraich iad am bata chur 
fa-sgaoil agus an cuan a ghabhail, cha b’fhada 
bha iad da’n garadh ’nuair a chunnaic iad ceithir 
bhtaichean Fineach, lan de dhaoine fo armachd, a’ dean- 
amh do reir coltais air tir, far an robh am bata aca 
fein na laidhe, thug eagal gum mothaicheadh na naimh- 
dean do’n ceb orra an teine chur as. Ach, gu sealbhach 
sheol na bataichean suas gu deas gu’n uidhir a’s amharc 
a dh’ionnsuidh na tire ged nach robh iad ach ma 
thuaiream urchair gunna bho’n aite ’san robh am Prionns’ 
agus a phairti ’n-an laidhe am measg an fraoich. 

M’a ochd uairean ’san fheasgar, chaidh Tearlach agus 
a phairti do’n bhata, agus shebl iad bho eirthire Beiime- 
Mhaol, gun suil namhaid da’m faicinn, agus ghabh iad 
thar Chuan-sgith a dh’ionnsaidh an fhearuinn Sgiathan- 
aich. Faodaidh sinn a nis’ a thoirt fa-near ged bu trie 
a chaol-thearainn am Prionnsa fein bho phainntrich a 
namhaid gu’n do thuit a luchd-leanmhuinn gu leir 
ach Imher Bure agus O’Suilibhan ’n-an lamhan. An 

* An t-ainm a ghoirear de dh’ionad fhalach Thearlach anns an 
duthaich sin. 

ceann thri latha an deigh do Thearlach an t-Eilean-fada 
fhagail thainig long Fhrangach, le sia lichead fear 
gu Uidhist a Chinne-Deas, a Ids a ghiulan do’n 
Fhraing, chaidh O’Suilibhan air ball gu bord agus dh’ 
fbalbh e lea, thaobh gun sheol i air an didhehe sin 
fein, air dhaibh a chluiuntinn gu’n dh’ fhag am Prionns’ 
an diithaich. An ceann latha no dha an deigh sin 
ghlacadh O’Neill, agus chaidh a chur gu priosan an 
Tuir an Lunnainn. Bha Domhnull Mac-Lebid fad 
iomadh latha na fhear-cuirn air feagh bheanntaichean 
an Eilein-Sgiathanaich; fadhebigh, air d chuigeatnh latha 
de mhtos mheadhonach an t-Shdmhraidh, chaidh a ghlac- 
adh, agus a ghiulan a chum an Tuir Lunnainnich far 
na chum iad e ’na phriosanach fad iomadh latha. Bha 
Imher Bure n’a bu shealbhaiche, ghabh e didean ann an 
uamhaig ann an ionad uaighneach de na h-Earadh, 
a’ tighinn beb mar a b’ fhearr a dh’ fhaod e air 
iasg a’s sithinn, gu am nasgaidh na saorsa do gach 
fbgarach sa’ bhliadhna 1747. Chaidh e as na h-Earadh 
do Dhuneideann far an deach e’n seilbh na h-oibreach 
bu ghnath leis ro’ am a’ chogaidh. Chaith e deireadh 
a laithichean anns a’ bhaille-mhbr sin gu taingeil, toil- 
ichte ’g bl leanna agus ag aithris a sgebil. 

CAIBIDIL XXIX. 

ALLABHAN THEARLAICH ’SAN EXLEAN-SGI ATHANACH. 

Dh’fiian an soirbheas fabharach gus na shebl am bat’ 
anns an robh am Prionnsa ma uidhe mini’ ar fhichead 
bho’n fhearan Uidhisteach, an sin dh’fhas an t-side 
rudaiginn stbirmeil, agus a chum misneach Fhionnaghail 
a chumail suas thbisich Tearlach air gabhail brain agus 
ri innseadli naigheachdan beag’ abachdach, a chumadh 
air falbh an fhadachd. 

Ma thus na chamhanaich cha robh fearann sam bith 
’nan sealladh, uime sin cha robh fios aig an sgioba c’ait’ 
an robh iad. Co dhiu, chum iad oirre air a’ chursa bha 
fo srbin, agus cha b’fhada gus na bhrist beanntaicheami 
corrach an Eilein-Sgiathanaich tro cheb na maidne. 
Dh’iarr an stiuradair a breid a thoirt suas gu ard nan 
ullag, ’s ma uair a dh’ iiin’ an deigh sin bha iad aig 

N 

riim Rudha-Bhatairnish air taobh siar an Eilein. Cho 
luath sa theann iad ri fearann chunnaic iad prasgan 
de na fir fhreiceadain a bha feitheamh a’ chladaich 
Sgiathanaich, a chum fogaraich a ghlacadh, agus bho 
dhideann a ghabbail air sgatb nan crioch sin. Bha 
sia-ramhacli air a taruinnn suas ann an camas far an 
robh iad so na’n stad, agus air ball chuir iad sios i gus 
an d’ fhuair iad an saile fo druim, ach, gu dona, leibid- 
each, dhaibh-fein ; agus gu sealbhach, do’n anrach 
rioghail, cha robli aon chuid ramh no taoman aca. Air 
faicinn sin do na h-Uidhistich thoisich iad air cruaidh 
iomradh a mach bho’n fhearann ; ghlaodh na fir a bh’ 
air tir iad a thigbinn gu cala air neo gu’n loisgeadh iad 
orra, ach cha do leag na h-Uidhistich orra gu’n robh iad 
ga’n cluinntinn. Ann am mineid bha na peileirean a 
feudaireachd ma chluasan an sgioba : dh’iarr Tearlach 
air Fionnaghal i shuidhe sios air urlar a bhata chum 
na peileirean a sheachnadh. Thuirt Fionnaghal gum bu 
choir dha fein an ni ceunda dheannamh, gur e bheatha 
moran bu luach-mhoire na beatha-sa’. An sin thuirt 
Tearlach, “ 0 cha’n eagal domhsa ! cha’n eil a chusp- 
aireachd ro mhath!” Thuirt e sin ris an sgioba; 
“ Fhearabh mo chridhe, suas leatha; ’s na tugaibh 
feairt air na daoidhearan, bheir dusan alach eile, sibh 
glan as gach cunnard.” Thaitinn na briathran sin gu 
ro mhath ris an sgioba agus dh’imir iad am bata direach 
mar dh’iarr e, a’ toirt “ hugan air cuan'nuallach, gair- 
each,” gus an deach iad air tir anns a Chamus-Mhor an 
Cille-Mhoire Throtairneis gle fhagus do thaigh Shir 
Alasdair Mhic-Dhomhnuill (Shleibhte) ann am Mogh- 
astard. Bha Sir Alasdair mu’n am sin ann an Cille- 
Chuimean coladh ri Diuc-Uilleam, ach bha a’ bhain- 
tighearna, a nochd mbr chaoimhneas roimhe sin do’n 
Phrionns’ aig a’ bhaile. 

’Nuair a tharruinn iad suas am bata, chaidh Fionnaghal 
Dhomhnullach agus Niall mac Eachainn suas gu taigh 
Mhoghastard, a’ fagail a’ Phrionnsa ’na thrusgan 
bainionn ’na shuidhe air ciste air a mhol. ’Nuair a 
rainig i ’n talla chuir i fios thun na baintighearn’ gu’n 
robh i air son a faicinn. Air ball chaidh Fionnaghall 
a ghairm a steach do’n t-seomar, anns an robh air an 
am sin ’nan suidhe, bean Mhic-Dhomhnuill Chirce-Post, 

agus mac do Dhomhnull Mac-Lcoid a Bhaile-mheadhon- 
aich, gil 6g ’blia na oifigeach anns an arm dhearg, agus 
a bha mu’n am sin ann am Moghastard le prasgan 
sluaigh, a cumail freiceadain air eirthire Tlubtairneis 
de’n Eilean-Sgiathanach an earalas gun tigeadh am 
Prionns’ air tir sa’n ionad sin. Bha mar an cianda sa’n 
t-seomar Mr Alasdair Domhnullach fear Chise-Borgh, 
a bha ’n uair sin na shiamarlan aig Shir Alasdair 
Shleibhte. Bha’n duin’ uasal sin ann andeagh rim do 
Thearlach, air chSr is nach bu chunnard ged a gheibh- 
eadh e fios gun robh e air sgath a’ bhaile. ’Nuair a 
chaidh na h-uaislean gu leir sios gu ’n dinnear, dh’ 
fharraid an boifigeach Mac-Leoid na h-urraid de cheis- 
tean mionaideach de dh’ Fhionnaghal Nic-Dhomhnuill; 
—Cia as a thainig i, agus c’ aite bha i dol, ciod a bha 
aic anns an eithir, agus mar sin sios. Dh’ fhreagair 
Fionnaghal, gach ceist dhiu so gu h-amaisgeil, gun 
dad de na bhreisleich sin a thaisbeanadh, anns bu du 
do mhaighdein dig a bhi' ann a leithid sin do chas. 
B’abhaist do Mhac-Leoid rdimhe so gach bata thigeadh 
air sgath cladaich a mhin-sgrudadh re mhiosan roimhe 
so, ach labhair Fionnaghal cho faicheallach, pdngail is 
nach do smaontich e fogarach, de shedrsa sam bith a bhi 
na fochar. 

Air dhaibh an dinnear a ghabhail smeid Fionnaghal 
air fear Chise-Bdrgh do shedmar air leth, far an d’innis 
i dha gun robh am Prionns’ air tighinn cdladh rithe a 
Uidhist, agus gun robh e mu’n am sin aig an traigh, 
air eideadh ann an trusgan mnatha, chum a chur as 
aithne. Air ball chuir fear Chise-Bdrgh air tdir na 
baintighearn do’n t-sedmar far na leig e ris d’i an 
diomhaireachd ma dheighinn am Prionnsa bhi cho fagus 
a laimh. Cho luath sa chuala bhaintighearn so chaoch- 
ail i snuagh, agus ghlaodh i le reachd guil na muineal, 
agus dedir le rdsgan—“ gun robh i-fein agus a teaghlacli 
shios deth.” Ach thdisich fear Chise-Bdrgh, a bha 
dheth fein na dhuine suidhaichte, ciallach, air a sith- 
eachadh, ag radh rithe, gun tugadh e am Prionnsa dh’ 
ionnsaidh a thaighe fein,—“ Cha’n eil annam a nise,” 
arsa fear Chise-Bdrgh “ ach seann duine, agus cha dean 
e mdr mhuthadh co dhiu a dh’ fhagas mi an saoghal 
so gun dail le tobha mu’m amhaich, no dh’ fhanas mi 

ri bas nadurrach, nach urrainn a nis’ a thaobh nan 
lathaichean gus an tainig mi ’bhi fad’ air falbh.” 

Air dhaibh a bhi ’nan triuir mar so greis a’ conaltradh 
ri cheile, ghabk fear Chise-Borgh a chead diubh, mar 
gum biodh e dol dachaigh, agus thug a bhaintighearna 
dha, mar gum b’ann gu biadh-siubhail, shearrag fhiona 
agus corn, maille ri leth-dusan bhriosgaidean finealt, agus 
cnuac de chaise ghobhar, a bh’air a mheas san am sin 
na lan-beoil cho tarbhach agus cho falain sa chaidh riabh 
am beul duine. Chaidh fear Chise-Borgh sa’ chiad dol 
a mach a shealltainn air Tearlach. Cha robh am 
Prionnsa mu’n am so cho fagus do Mhoghastard sa bha 
e ’nuair a thainig e air tir. Dh’innis Mall mac Each- 
ainn dha roimh laimh gun robh fear Chise-Borgh gu 
curam a ghabhail dheth, agus gu threorachadh gu 
ionad falaich bu tearuinnte na far an robh e. ’Nuair a 
chunnaic am Prionnsa fear Chise-Borgh a’ deanamh 
direach air an lagan anns an robh e dha fhalach fein, 
dh’eirich e agus riuth e na choinneamh le cuaille mor 
de mhaide carraigeach daraich na laimh, agus dh’fheor- 
aich e ris,—“ An sibhse Mr Mac-Dhomhnuill Chise- 
Borgh.” Thuirt fear Chise-Borgh gu’n b’e, “0! ma 
ta,” arsam Prionnsa, “ togamaidoirn’as a’ so.” Thuirt 
fear Chise-Bdrgh ris e dh’fhantainn gus an gabhadh e 
iiracha bidh, agus sgaoil e na briosgaidean agus an 
caise sios air lie fa chomhair an airceich Rioghail, a 
thciisich air ithe gu taingeil, toilichte. Air do dh’ fhear 
Chise-Bdrgh corn dheth an fhion a lionadh, dh-bl Tear- 
lach air a shlainte a’ cheart cho siigach, abhachdach, 
is “ ged nach b’fhiamh an toir.” Air dha acras a chasg 
thriall iad air an turas gu taigh Chise-Borgh far an 
robh suil aig Tearlach an oidhche sin a’ chur seachad. 

Tacan an deigh sin, ’nuair a mheasadh gun robh fear- 
Chise-Bdrgh agus am Prionns’ air imeachd beagan air 
an turas, dh’eirich Fioanaghal Dhomhnullach bho ’n 
bh&rd gu triall dachaigh, thuirt baintighearn Shir 
Alasdair (chum an oifigich Mhic-Leoid a chuir a 
amharas) gu'm b’ fhearr dh’i fantainn a nochd Thuirt 
Fionnaghal, “nach b’ urrainn i sin a dheanamh, a 
thaobh a mathair a bhi ann an droch shlainte, agus gu 
tur na h-aonar anns an am dhorainneach so.” Mar sin 
thriall i-fein agus Mall mac Eachainn air an turas. 

Bha bean-Chirce-Post, a sgalag agus a bean-mhuinntir 
rau’n am sin a dol dhachaigh, a Moghastard do Chirce- 
Post, agus gus an t-slighe a ghabhail car beagan mhil- 
tean ’nam fochar, dh’fbag iad Moghastard ’nan ciiignear 
a marcachd, agus cha b’fhada gus an tainig iad suas ri 
fear Chise-Bbrgh agus ris a’ Phrionns’ a bba triall da’n 
cois agus a bha nise gu bhi siubhal maille riu fad da 
mhile gus an ruigeadh iad ath-ghoirid iiraidh a bha iad 
gu ghabhail thar bealach tarsainn an duthaich. Bha 
Fionnaghal a nis’ air son nach biodh fios aig sgalaig no 
aig bean-mhuinntir Bean Chirce-Post (nach d’fhuair 
fathast fios na diamhaireachd) air an fhar-rathad a 
bha’m Prionns’ agus fear Chise-Borgh gu ghabhail; air 
an aobhar sin thug i air Niall mac Eachuinn na h-eich 
a ghreasad, agus chaidh iad seachad air a’ Phrionns’ 
agus air fear Chise-Borgh ’nan cruinn-leum. Co-dhifi 
thug beanmhuinntir bean-Chirce-Post fainnear cho 
slaodach sa’ bha’m boireannach a bha cbladh ri fear 
Chise-Borgh ’na trusgan, agus labhair i mar so ri 
Fionnaghal Nic-Dhomhnuill:—“ Cha’n fhaca mi riabh 
cho ladorn amharc ris a’ bhoireannach ard ud, faicibh 
na gamagan fada tha bhunngaid a’ gearradh! cha 
chreid mi nach ban-Eireannach i, oir neo fireannach 
ann an aodach mna.” Thuirt Fionnaghal, gum b-e a 
ciad bhaireal a bha ceart, gum bu bhan-Eireannach i. 
Tacan an deigh sin dhealaich Fionnaghal ri bean 
Chirce-Post, agus mharcaich i-fein agus Niall mac 
Eachainn gus an tainig iad suas ri fear Chise-Borgh 
agus ri Tearlach. Air dhaibh a bhi ’nan triiiir a' 
gabhail air an aghaidh bha’n sluagh a bha tighinn as 
an eaglais a’ tachairt riu, agus a’ gabhal iongau- 
tais m’a airdead agus slaodaichead a’ bhoireannaich a 
bha eoiseachd maille ri fear Chise-Borgh agus dh’ 
fheoraich cuid aca gu mionaideach m’a timchioll: ach 
dh’ fhreagair fear Chise-Borgh iad mar so :—“ 0 chuid- 
eachda dhiamhainn, agus aindiadhaidh, nach sguir 
sibh a’ labhairt mu n-’ur gnothaichean saoghalta’ air an 
Domhnach! ” Air cluinntinn so ghabh am pobull 
seachad gun tuilleadh a labhairt. Air dhaibh a bhi 
dol tro allt a bh’air an rathad gu’n drochait, thog 
Tearlach a chota suas gumeadhon a shleisnean ; air a’ 
cheart am sin bha pairtidh Leodach a bha’n tbir air 

n 3 



[ 142 ] 

fein a dol seachad, agus dh’aithnich fear ac’ am Prionns’, 
oir chunnaic se e roimhe, ach cha b’e thoirt suas d’a 
naimhdean a rinn e, ach feuchainn ri chur ni bu mo as 
aithne na bha e le glaodhaich an aird’ a ghutha:— 
“ Udl ud ! a Aihdrag nigh’n Fhearachair, leag do chdta; 
is tu a dh’ fhds mi-bhanail o’n uiridh!” Dh’ fharraid 
am Prionnsa’ de dh’ fhear Chise-B6rgh ciod a bha’m 
balach ag radh, ’nuair a chaidh sin innseadh dha theab 
e grad sgdineadh le gaireadaich; thuirt fear Chise- 
Borgh an sin gum b’ fhearr dha comhairle ’bhalaich a’ 
ghabhail an am a bhi gabhail thar an ath allt. Air an 
aobhar sin, aig a’ cheud allt a choinnich iad leag 
Tearlach le iomal a ghiiin tuitean sios ’san t-sruth. 
Thuirt fear Chise-Borgh gu’n robh an doigh ma dheir- 
eadh cho ole ris a’ chiad doigh chum dusgadh amharais 
’nan tarladh dha naimhdean a bhi ga fhaicinn. Bha’m 
feasgar a nis’ air ciaradh, agus rainig an triuir,—am 
Prionnsa, Fear Chise-Bdrgh, agus Fionnaghal Nic 
Dhomhnuill, taigh Chise-Borgh m’a aon uair diag de’n 
didhche. 

Bha muinntir an taighe gu leir mu’n am sin air dol 
a laidhe, agus cho luath sa’ chuir fear Chise-Borgh 
Tearlach a steach do shedmar mdr nan aoidhean, chaidh 
e thogail bean an taighe,—dhiult i air tus eiridh ag 
radh ris gu’m faodadh e-fein na coigrich a chuideachadh 
leis gach nidh sa’n taigh gu’n ise bhi ’san lathair. 
Mas gann a labhair i na briathran sin, thainig a nighean 
a b’ oige, caileag ma sheachd bliadhna dh’aois ’na ruith 
gu taobh a leapa, agus labhair i mar so :—“ A mhath- 
air ! a mhathair ! thug m’athair a bhean a’s mb agus 
a’s mi-chumair a chunna’ mi riabh, leis dachaigh, 
agus thug e steach do’n t-sehmar mhor i cuideachd.” 
Thug briathran a phaisd’ air a mathair a shaoilsinn 
gun tug a h-athair a h-aon de na fogaraich a bha 
gabhail dion air feagh an eilein fo thearmunn, gidh- 
eadh cha d’ fhuair i coire sam bith da cbmpanach air 
son caidridh ’thoirt do’n fhalbhanach bhochd, agus d’ 
f hebraich dheth, an robh fios aig air dad idir ma dheigh- 
inn a’ Phrionnsa thruaigh. Air cluinntinn sin do dh’ 
fhear Chise-Bbrgh ghlac e laimh a mhna ’na laimh 
fein, agus labhair e rithe mar so :—“ A ghraidh mo 
chridhe ! ’Se so am Prionnsa fein fa d’ chomhair.” 

“ Am Prionns’,” are ise “ Mas e theid n-ar crocliadh gu 
leir cho ard sa’ chuireas fiodh sinn!” “ Ma theid” ars 
a fear Chise-Borgh, “ cha’n fhaigh sinn bas ach aon 
uair, agus cha’n urrainn sinn fhaotainn air son aobhair 
a’s fearr, cha’n eil sinn a’ deanamh ach obair na trbcair 
mar bhuineadh do gach Chriosdaidh a dheanamh ; hi dol 
a ghraidh agus cuir doigh air suipeir ; thoir thugainn 
aran a’s im a’s cais uidhean a’s baine, no aon ni eile 
th’agad reidh.” “ Uibhean a’s baine,” arsa bean an 
taighe, “besinant-suipeirgudearbha,g’acuirfa-chomhair 
Prionnsa.” “ A bbean mo chridhe,” arsa fear Cbise- 
Borgh, “ Is beag a’s fios duibh m’a ghiullachd a’ 
Phrionnsa bhochd so o cheann tamuill, ’s aim a 
mheasas e ar suipeir na cuirm shogliair, osbarr nan 
deanamaid suipeir shbnraichte bhreathnaicheadh na 
searbhantan gu’n robh neacli ionbhach eigin ’n-ar teach: ” 
greasaibh oirbh leis a bhiadh, agus thigibh fein gu ar 
suipeir maille ruinu.” “ Mise gu’m shuipeir” ars ise, 
“ cha’n fhios dhomhsa cia mar as coir dhomh mi-fein a 
ghiulan aig bord maille ri Prionnsa !” “ Ach feumaidh 
sibh suidhe sios” ars a companach. “ Cha’n ith am 
Prionnsa mir mar bi sibh s’an lathair, agus chi sibh nach 
do shuidh sibh sios gu biadh riabh coladh ri duine cho 
ior-uasal agus cho suairc.” 

Chaidh an t-suipeir a chur sios gu h-drdail, agus 
shuidh iad gu bord, le bean Chise-Borgh air laimh chli 
a’ Phrionns’ agus Fionnaghal Nic Dhomhnull air a 
dheis. Ghabh am Prionns’ a shuipeir gu sunntach 
agus dh-61 e sgailc bhranndaidh air slainte na 
cuideachd: an deigh sin thug e piob dhubh stobach 
thombac air 16m, agus thbisich e air gabhail smuid, 
thuirt e aig an am ri fear an taighe, gu’m fac a’ phiob 
iomadh latha dosgainneach, gu’n ghiulain se i fad’ a’s 
goirid, gu’n tharuinn am fuachd do’n robh e buailteach 
re alabhain sgith an deideadh na aoradh, agus gu’n 
robh ceo na pioba toirt faothachadh dha air uairean ; 
bha’ phiob mu’n am sin air fas cho goirid i’s gun tug a 
luchd-leanmhuinn a “ chutag" mar ainm oirr’. Shuidh 
e fein a’s fear an taighe sios ag 61 gu cridheil agus a 
gabhail naigheachd a’ cheile gus an robh e tri uairean 
sa’ mhadainn, an deigh sin chaidh e laidhe agus cha 

do dhuisg e gus an robh e uair an deigh mheadhon 
latha an lathairne-mkireach. 

Sa’ mhadainn 'nuair a chuir fear Chise-Borgh failt’ 
air a’ Phrionnsa dli' fheoraich e dheth, cia mar a f huair 
e cadal ? thuirt Tearlach ris nach robh cuimhne aige 
gun do chaidil e cho from no cho fad’ le rugadh e : bha 
e cho fad gun e fein a shineadh air leabaidh shoeraich 
as gun robh e air leigeadh leabaidh mhath gu tiar as a 
chuimhne. Thuirt fear Chise-Borgh ged nach b’ ann 
a fas sgith dheth a chuideachd, gu’n robh a lan thrath 
dha bhi deanamh deas air son am barrachd astair, 
agus ged do dh’ fhagadh e an taigh aims an trusgan 
aims an tainig e dha ionnsaidh gu’m iomchaidh dha 
’chulaidh a mhuthadh aig a’ chiad chothrom. Ma 
fheasgar an deigh dha a dhinnear a ghabhail, thog e 
air gu bhi triall, agus thug e fainear gun robh bean an 
taighe, mar a chuid bu liugha de sheana bhaintighearn- 
an na linne sin ris an t-snaoisein, agus air dha a bhi 
gabhail a chead dhi dh’ iarr e snoitean as a bocsa, thug 
a bhean choir nasal dha am bocsa lan, agus dh’iarr i 
air a ghleidheadh mar chuimhneachan oirre. Ghleidh 
e’m bocsa a’ toirt iomadh taing dhi air a shon, agus air 
son a’ chaoimhneis a nochd i dha bho’n uair a thainig e 
dh’ ionnsaidh a taighe.—Cho luath sa dh’ fhag am 
Prionns’ an taigh chaidh bean Chise-Borgh do’n t-sedmar 
anns an robh e na laidhe, agus phaisg i seachad na lion- 
anardan anns na chaidil e, agus thug i boid nach rach- 
adh, aon chuid an nighe no ’n cur air leabaidh, no ann 
a feum sam bith eile,—gu’n gleidheadh i seachad iad 
air son anaird-laidhe dhi fein an uair bu bhfi.s d’i. 

Ghabli Tearlach a nis’ a thuras gu Port-Righ, (astar 
cheithir-mile diag bho Chise-Borgh,) far an robh suil 
aige ri bat’ fhaotainn air an gabhadh e’nt-aiseag a null 
do Rasaidh. Bha bhanacharaid dhealaidh Fionnaghal 
Nic Dhbmhnuill Niall, mac Eachainn, agus fear Cbise- 
Borgh ’nan truir greis de’n t-slighe coladh ris—thug 
fear Chise-Borgh deise fiorannaich leis ann am pasgan 
na laimh, agus air dhaibh a thighinn gu badan beag 
coille chaidh, e fein agus am Prionns’ a steach fo sgaile 
nan craobh, gus na chuir e dheth an t-eideadh mnatha, 
agus chuir e uime feile-beag, siste-cot, cota-gearr, osanan 
cataidh agus bonaid togalach. An sin ghabh fear- 

Chise-Borgh a chead dketh agus gkabh e fein agus 
Niall mac Eachainn rompa gu ruige Port-High, agus 
buachaile bho’ a thachair riu aca mar cheann-iuil. 
Ghabh Fionnaghal agus paisd nighiu an t-ath-ghoirid 
agus bha i ann am Port-High uair rompa. Ma chiar- 
adh na h-6idbche thainig Niall mac Eachainn agus am 
Prionnsa gu taigh-dsda Phort-Rigb agus fhuair iad 
Fionnaghal ga tiormachadh fein ris an teine, oir fhuair 
i fhras tbrom uisg’ air a turas. Anns an taigb so 
ghabh am Prionnsa biadh a’s drama, agus a thaobh gun 
robh am bat’ anns an robh e dol a sheoladh do Rasaidh 
ga fheitheamh aig a chladach ghabh e soraidh ghraidh 
le Fionnaghal agus le Niall mac Eachainn,* Rug e air 
laimh air Fionnaghal an dara h-uair agus labhair e 
rithe mar so :—“ Air son na thachair a ribhinn shuairc, 
ged tha sinn an drasda dealachadh, tha docbas agam 
gun tachair sinn ri cheile fathast ann anliichairt riogh- 
ail Lunnain. 

Ann am bristeadh na maidne a’ chiad latha de mhios 
dkeireannach an t-shamhraidh sheol Tearlach a Port- 
Righ ann am bata beag fosgailte gu ruige Rasaidh, bha 
e air tus a’ conaltradh ris an sgioba ma chaochladh 
nitbibb, ach fa-dheoigh chaidil e air briar an eithir, agus 
cha do dhuisg e gus an deach i air tir ann sa’ Gklam an 
eilean Rasaidh, chuir e suas a chairtealan anns an 
eilean so ann am bothan chaorach, agus chaidil e air 
leabaidh fhraoich. Anns a’ mhadainn thuirt e riusan 

* On tha mi dealachadh ri Niall mac Eachainn an so, a 
thaobh gun robh e na bhall ro shdnraichte, agus rudaiginn sealbhach 
ann an deireadh a laithean, tha mi air son gu’m bi fios aig mo 
luchd-duthcha air beagan ma thimchioll. B’ann de dh’fhion-fhuil 
Chlann-Domhnuill Niall coir, agus b’e Eachann ainm baistidh 
athar, air an aobhar sin ghoirte mar leth-ainm ris “ Niall mac- 
Eachainn Dhdmhnullaich,” agus mar aithghearr “ Niall mac 
Eachainn” Bu cho-dhalla Niall do sheana Mbac-’Ic-Ailein. Chaidh 
fhoghlum air son na sagartachd anns an oil-taigh Albannach am 
Paraissa’n Fhraing, agus bha e ’na bhrod sgoileir. Bha speis mhdr 
aig a’ Phrionnsa do Niall, a thaobh e bhi suas ris a’ chainntFhrang- 
aich, canan a b’fhearr a thuigeadh e air bith. Bha mac Eachainn 
bho'n uair a dhealaich e ri Tearlach nafhogarach air feadh na duthcha, 
ach gu sealbhach fhuair e null do’n Fhraing air a’ cheart luing anns 
an dh’fhag Tearlach fein Albainn. Cha mhi-thaitin e ris na Gaeil 
a chluinntinn gun d’ fhuair Niall mac Eachainn mac ri te dheth na 
baintighearnan rimheach thall thar chuan, a bha fa-dhedigh na dhuine 
mdr, cumhachdach, do’n goirte gu Gallda,—“ Marshall Mac 
Donald, Duke of Tarentum 

a bha ga fheitheamh, gum bu dosgainneach a bha e 
caitheamh a bheatha, Ach, gidheadh, gum b’fhearr leis 
buanachd air an doigh ud fad dheich bliadlma seach, 
tuiteam an lamhan a naimhdean, thuirt e mar an 
ceanda gum b’iongantach a bha e cumail ris, “oir,” ars 
esan, “ Dh’ fhuilig mi bho latha Chuil-Fhodair, na 
bheireadh has air ciad fear, ’s cinnteach nach aim au 
diamhanas a choigil Dia mi gu cinnteach tha math an 
dan domh fathast.” 

An deigli do Thearlack fantuinn re dha latha gu leth 
ann an Rasaidh, bha e nis’ air son fhagail a thaobh e 
bhi na Eilean cumhainn anns nach bu duilich a ghlac- 
adh na’n tigeadh a luchd-torachd gu tir ann. Uime sin 
air feasgar an treas latha de’n mhios dh’fhag am 
Prionns’ an t-eilean anns an dearbh bhata anns na 
ghabh 'e’n t-aiseag dha ionnsaidh, agus duin’ uasal 
grinn Mr Calum Mac-Leoid mac brathar do Mhac-’Ille- 
Chalum fein mar cheann air an sgioba. Cha deach’ iad 
ach ma cheud alach bho thir, ’nuair a thog na tuinn 
robach an cinn gu gaireach, is bha ghailbheinn a 
barcadh orra cho trom is gun d’iarr an sgioba pilleadh 
gus am fasadh an t-side n’a bu ckiuine. Thuirt Tear- 
lach gun robh e fichead oidhche aig fairge cho garbh 
rithe sud, iad a ghabhail air an aghaidh, agus chum 
am misneach a chumail suas thoisich e air seinn aim an 
Gaelig ghlain beagan rann a dh’ionnsaich e dheth an 
“ lorram Dharaich” bho Dhomhnull Mac-Leoid a’ chiad 
fhear tre^raichidh : mar sin chum iad oirre ged a bha i 
sir thoirt a staigh air gualain an fhuaraidh, is cha 
deach an spuidsear a laimh Chaluim Mhic-Leoid, gus na 
bhuail iad tir mu aon uair diag a dh’oidhche ri taobh 
“ Greag Mhdr Mhic-Neacail” fagus do Sgorabreac sa’n 
Eilean- Sgiathanach. 

Chuir am Prionnsa agus an sgioba an cairtealan suas 
an oidhche sin ann am ba-theach salach a bhuineadh do 
dh’fhear Sgorabreac a bha ma dha mhile dh’uidhe 
bho’n ait anns antainig iad air tir. Moch sa’ mhadainn 
thog am Prionnsa agus Calum mac-Lebid orra ’nan 
dithis gu triall, agus phill am bat’ air a li-ais do Rasaidh. 
’Nuair a dhirich iad a’ bhruthach dh’fharraid Calum 
de’n Phrionnsa. C’aite robh mhiann air a dhol. 
“ A Chalurn,” ars am Prionnsa gu durachdach, “ Tha 

mi g’am earbsa fein gu h-iomlan riutsa, tredraich mi gu 
criochan Shrath Mhic-’Ionmhuinn.” Thuirt Calum Mac- 
Leoid, gum bu chunnardach a dhol air sgath chriochan 
Mhic-Iomnhuinn, a thaobh am fearann sin a bhi air a 
chuartachadh le luchd-torachd, a chionn Mac-Ion- 
mhuinn agus a dbaoine bhi cogadh na aobhar fein. An 
sin thuirt am Prionns “ tha thu faicinn a Chalum nach 
urrainn sinn dad sam bith a dheanamh drasta gun 
chunnard, feumaidh tu fein a nise bhi mar am maigh- 
istear, agus seasaidh mi-fhin agad an aite gille. Do 
reir sin ghabh am Prionns’ an p8c anns an robh an 
cuid aodaich a’s anaird air a dhronnaig, agus dh’iarr e 
air Calum Mac-Lebid imeachd air thoiseach air mar 
dhuin’ uasal, agus choisich e fein mar ghille malaid as 
a dheigh. Thog iad orra mar so gu Srath-Mhic-Ionmh- 
uinn a bha ma cheithir mile fichead dheth an tomhas 
mhbr Ghaelach uapa, gun rathad mor sam bith 
ga ionnsaidhach ach gabhail tarsuinn thar bheann a’s 
ghleann. 

Air dhaibh a bhi treun choiseachd ’nan dithis gun 
se^chnadh air garbhlach no comhnard, thuirt am 
Prionnsa ri Calum nach robh eagal sam bith air gu’m 
b’urrainn pairtidh de’n arm Ghallda breith air, na’m 
be is nach tigeadh iad ann an imisg urchair gunna 
dha, ged nach robh e cho ro chinnteach as a chasan nan 
tigeadh pairtidh dheth an fhreiceadan Ghaelach nan 
caramh. Dh’ fharaid Calum ris ciod a dheanadh iad 
’nan tachradh cuid dheth an luchd-tbireachd riu mu’n 
ruigeadh iad an Srath, “ Ciod ach cruaidh chbmhrag” 
ars am Prionnsa. “ Seadh, se sin fein a dheanamaid” 
ars a Calum Mac-Lebid, “ mar a biodh ann dhiu ach 
ceathrar dh’ fheuchainn fein ri dithis dhiu chuir ri 
talamh.” “ Ma, ta,” ars a Tearlach, “ ghabhainnse 
os-laimh an gnothach a dheanamh ris an dithis eile.” 
Mar bha iad a ghabhal na slighe bha iad a’ deanamh an 
uile dhicheall chum cumail a fradharc nan taighean, acli 
bha fear an drasta ’sa’ rithist de mhuinntir na diithcha 
tachairt orra ;—Air dhaibh a thighinn gu glacag uaig- 
neach, thainig fainear do Thearlach, gun robh an 
siste-cot a bha uime, air a dheanam de bhreacan grinn 
sgarlaid, le putanan airamfighe le toinntean bir, tuilleadh 
as finealt air son gille maileid, uime sin thug e a shiste-cot 



[ 148 ] 

do Chalum Mac Ledid air son fhir fein. ’Nuair a bha 
e cuir uime siste-cota Mhic-Leoid, labhair e mar so :— 
“ Tha lan ddchas again a Chalum gun toir mi dhut 
siste-cota mdran na’s fearr na’m fear sin fathast, air son 
an fhir so.” 

An deigh dhaibh ceithir mile fichead a choiseachd, 
rainig iad ma bbial an latha Eallagol fagus do Chille- 
ma-Righe ann an Srath Mhic-Ionmhuinn, far na thar- 
ladh dhaibh tachairt ri ditliis de Chlann lonmhuinn a 
hha cogadh fo bhrataich Thearlach fein ann an Cuil- 
fhodair, bheachdaich na daoine gu geur air a’ Phrionns’ 
aims an aghaidh, agus ged a bha mhaileid air a dhruinn 
agus neapaig dhubli shioda air a suaineadh m’a cheann, 
mar chite air duine tiiin, (bha so air a’ chum a chur as 
aithne) dh’aithnich na daoine e air hall, agus cha b'urr- 
ainn, iad am bidn a chumail orra fein n’a h’fhaide, ach, 
ghlaod iad a’ bualadh nam has; thuirt Calum Mac-Ledid, 
iad an dosgainn a chumail orra fein, gum bu dacha 
lethid sin a dhol a mach am Prionnsa’ bhrath dha 
naimhdean, no math a dheanamh dha, air an aobhar 
sin thug e orra bdideachadh air a bhiodaig nach innseadh 
iad do neach sam bith gum fac’ iad am Prionnsa. Bha 
iad a nise dlu do thaigh Mhic-Ionmhuinn an t-Sratha, 
agus dh’ fharraid Calum Mac-Leoid de Thearlach an 
robh e air son Mac-Ionmhuinn fhaicinn, thuirt am 
Prionnsa nach robh anns a’cheart am, gum b’fhearr 
leis a dhol a dh’ionnsaidh taigh duine choir sam hith 
eiL' mu’n aite. Shonraich Mac-Ledid an sin gun rachadh 
am Prionnsa dh’ionnsaidh taigh peathar dha fein, a bha 
pdsda ri Mr Iain Mac-Ionmhuinn duin’ uasal tapaidh 
de theaghlach an t-Sratha a bha na chaptain air Clann- 
lonmhuinn aim an cogadh Thearlaich, bho chiad thois- 
eachadh gu latha Chuil-Fhodair. 

Rainig Calum an sin taigh a pheathar a fagail a 
Phrionns’ air cul cnuic, gus am faiceadh e co bha 
steacli, no ciod an fhailte a gheibheadh e. Thuirt a’ 
phiuthar ri Calum nach d’ rinn fear-an-taighe ach a 
dhol a mach o cheann ghoirid agus gum biodh e steacli 
an ceart uair. Thuirt Calum an sin gu’n robh e air son 
didhche no dha a chuir seachad ’na taigh, na’n saoileadh 
i nach robh saighdearan dearga sa’ cheart am air sgath 
an aite. Thuirt a phiuthar ris gum biodh e lan thear- 

uinnt uapa sin. “ O’n a tha thu saoilsinn sin,” arsa 
Calum, “ fanaidh mi, ach tha fear eile maille rium gille 
bochd tinn da’n ainm Luthais Caw, air na chuir mi 
muinntearas le eirceas chum mo mlu'ileid a ghiulan. 
Dh’iarr a phiuthar air an gille thoirt a steach gus an 
nochdadh i gach caoimhneas ri an-shocair. ’Nuair a 
thainig am Prionnsa staigh thuirt hean-an-taighe.” 
“ 0 an gille bochd tha truas agam ris,—tha mo chridhe 
blathachadh ri fear a choltais.” Air ball chuir i sios 
biadh do na falbhanaich, acli rinn Tearlach suidhe gu 
diuid greis air falbh bho ’n bhbrd, ag ithe dheth na 
bhiadh bu shuaraich’ a bh’air a chlar.—Air faicinn sin 
do Chalum dh’iarr e air gun a bhi cho saidealta, e theann- 
adh a staigh ris a bhord agus a bhiadh a gabhail gu 
sgairteal. Thuirt am Prionnsa gu’m b’aithne dha oilean 
n’a b’ fhearr na toiseachadh comh-ith ri mhaighistear, 
ach le mbran faraich shuidh Tearlach dlii do’n chlar. 
’Nuair a ghabh iad am biadh thainig a bhean-mhuinn- 
tir le uisge blath agus nigh i casan Chalum, an deigh 
dh’i sin a dheanamh dh’iarr Calum oirre casan a’ ghille 
ghlanadh mar an cianda a thaobh nach robh e gu math 
’na shlainte—“ Ma ta,” ars a bhean mhuinntir “ cha 
ghlan mi gu dearbha; cha bu leamh ach sin, mac na 
cailliche Gallda, nigheadh e-fein a chasan. Fa-dheoigh 
thug bean-an-taighe oirre toiseachadh air casan a’ 
Phrionns’ ionnlad, ach shuath i iad cho cruaidh an 
aghaidh an cuilg, air chor is gu’m b’ eigin da iarraidh air 
Calum ann am Beurla e radh ridhe deanamh air a socair 

An deigh sin chaidh an da aoidh a laidhe, agus chaidh 
bean-an-taighe chumail freiceadain air cnoc gu faireach- 
adh a thoirt daibh na’m faiceadh i cunnard a’ dluthach- 
adh. Chaidil am Prionnsa gu’n diisgadh m’a dha uair, 
agus Calum beagan n’a b’ fhaide. ’Nuair a bha iad le 
cheile an deigh cuir umpa chual iad gu’n robh fear-an 
taighe a’ tighinn, agus chaidh Calum Mac-Leoid ’na 
chodhail a dh’innse dha co bha steach air a chinn. 
Re a’ chuid eile de’n latha bha iad fein agus Mr Iain 
Mac-Ionmhuinn [fear-an-taighe] a’ cuir an comhairle 
cuideachd, mu seol a dheanamh air a’ Phrionns’ aiseag 
gu tir-mbr. Fa-dhebigh chaidh Mr Iain Mac-Ionmhuinn 
far an robh triath na diithcha, Mac-Ionmhuinn an 
t-Sratha. A cheart cho luath sa’ chuala an duin’ uasal 

o 

sin am Prionnsa bhi air ’fhonn agus an geall air fhagail, 
air ball chuir e eithir beag gleusta bhuinneadh dha fein 
fo lan sgioba chum na criche sin, agus thuirt e gu’n rach- 
adh e-fein ga f haicinn sabhailt air taobh thall a’ chaoil 
—Mu’n deachiad do’n bhata, chomhdaich baintighearna 
Mhic-Ionmhuinn, bord ann an uamhaig air a’ chladach 
agus ghabh i-fein agus a fear, Calum Mac-Leoid, am 
Prionnsa, agus Mr Iain Mac-Ionmhuinn an dinnear de 
dh’ fheoil fhuair a’s de dh-aran le pailteas fiona. Shdn- 
raichiad an sin gu’mbiodham Prionnsa air aiseag thun 
na mor-thir le Mac-Ionmhuinn an t-Srath’ agus Mr 
Iain Mac-Ionmhuinn, agus gu’m pilleadh Calum 
Mac-Leoid dhachaigh,* mu’n rachadh ionndrann o’n 
bhaile, ni a dhuisgeadh amharas an luchd-freiceadain a 
bh’ air feagh na duthcha. B’ann m’a ochd uairean de’n 
didhche a chaidh am Prionns’ agus a’ phairtidh do’n 
bhata. Air a’ cheart am thainig da long-chogaidh san 
t-shealladh, agus a reir coltais a’ seoladh an coinneamh 
a bhata. ’Nuair a bha’m bata dusan alach bho thir, 
ghlaodh Calum Mac-Leoid ri Tearlach e dh’ fhantainn 
gu madainn, gus an seoladh an luingheas air falbh 
dhe an eirthir. Thuirt Tearlach nach fanadh, gu’n 
rachadh e air aghaidh le dochas gu’m biodh a ghaoth 
fein cho caoimhneil ris’s bu ghna lea, leis an luinngeas 
a sguabadh dheth an fhearann gu tiir. An deigh sin 
thog iad na siuil agus chum iad a cursa air Cnoi- 
deart, agus shuidh Calum Mac-Leoid air cnoc, agus cha 
tug e shiiil bharr na linne cho fad sa dh’ fhan am bat 
anns an robh a’ Phrionnsa graidh ’na fhradharc.f 

• ’Nuair a ghabh am Prionns’ a chead de Chalum Mac-Ledid thug 
e tarruinn air a sporan, agus thairg e deich ginnidhean dir agus 
bucal stuic-muineil airgeid dha mar dhuais air son a thurais. Thuirt 
Calum fiughantach coir, nach gabhadh e sgilinn dir no airgeid air son 
a shaoithreach ; aig a cheart am, gu’m bu bheag leis na bh’aig a’ 
Phrionnsa dha fein, Co-dhiu thug am Prionnsa air gun do ghabh e 
am bucal mar chuimhneachan, ni ris na do dhealaich Calum cho fad 
sa bha e bed. 

+ Ann an ceann deich latha an deigh do Chalum Mac-Ledid deal- 
achadh ris a’ Phrionnsa chaidb a ghlacadh, agus a chuir air bdrd 
luinge a rinn a ghiulan gu ruige Lunnainn. Fhuair e fein agu* 
Fionnaghal Nic-Dhomhnuill fa-sgaoil m’an aon am, agus thainig iad 
dhachaigh comhladh ann an carbad. 



[ 151 ] 

CAIBIML XXX. 

ALABHAN THEARLAICH AIR TIB-MOB. 

An deigh dhaibh didhche gharbh, stoirmeil, a chu. 
seacliad, chaidh iad air tir sa’ mhadainn air a’ chixigeamh 
latha de mhios dheireannach an t-samhraidh ann an 
aite do’n goirear a Mhalach-bheag air taobh deas 
Loch-Neamhais. Air dhaibh a chluinntinn gu’n robh 
an duthaich air air a cuartachadh le naimhdean ; dh’ 
fhan iad sa’ Mhalaich-bhig fad thri latha. Air a’ 
cheathramh latha chaidh Mac-Ionmhuinn an t-Sratha 
fein agus fear de’n sgioba dh’ fheuchainn an amaiseadh 
iad air uaimh anns an deanadh am Prionns’ fhalach, 
agus chaidh am Prionnsa fein, Mr Iain Mac-Ionmhuinn, 
agus an triiiir eile de’n sgioba air sal gu ceann shuas 
an locha. Air dhaibh a bhi ’g iomradh tiomal air srdin 
rudha beag a bha rompa, bhuail iad an cuid ramh air 
bata ’bha ceangailte ri creig, agus chunnaic iad cuigear 
dhaoine le croisean dearga ’nam bonaidean ’nan seasamh 
air tir beagan os-ceann a bhata. Dh’ fheoraich na 
daoine dhiu “ cia as a thainig iad, agus c’aite bha iad 
a’ dol ?” Thubhairt gu’n “ tainig a Sleibhte, agus gu’n 
robh iad a’ dol do’n choille air toir fiodh tarsuinn, no 
crannalach bata.” Air cluinntinn sin do luchd nan 
croisean, dh’ iarr iad orra “ a thighinn gu tir air ball 
air neo nach bu shaoghal daibh ach na bh’eadar 
clach a’s ord,” air dhaibh fhaiciun nach tug fir an t- 
Srath feairt orr’ leum iad ’nam bata fein agus thoisich iad 
air cruaidh iomradh a chum an glacadh. ’Nuair a dhluth- 
aich luchd-nan croisean dearga orra, bha’m Prionnsa 
air son leum as a bhata gu tir, ach cha do leig Mr Iain 
Mac-Ionmhuinn leis sin a dheanamh, ach dh’iarr e air 
an sgioba an cuid gunnaidhean a bhi deas gu losgadh, 
agus a bhi cinnteach gu’n deanadh iad deagh chiiimse, 
na’m be agus gu’n tigeadh na croisean dearga mo is 
teann orr’, “ oir,” ars esan, “ tha mi cuir romham, ma 
nochdas iad a’ mhi-mhodh is lugha dhuinn nach teid 
duine dhiu air an ais a dh’ aithriseas an sgeul.” Tacan 
an deigh sin dhluthaich iad ri aite de ’n fhearann, a 
bh’ air a chomhdachadh le coille bho shliabh gu traigh. 

Thuirt Mr Mac-Ionmhuinnris a’Phrionnsagu’m faodadh 
iad dol air tir sa’n ionad sin, “ oir,” ars esan “ aon 
uair is gu’m faigh sinn a steach a measg na coille, faod- 
aidh na croisean dearga bhi gabhail mu’m buinn oir neo 
bheir sinne greadan orra bho chul nan craobh.” Ach 
cha dh’ f ban luchd nan croisean ris a’ sin, cho luath sa’ 
flmair am Prionnsa agus a chuid daoine ’measg nam 
preas, phill na naimhdean an taobh as an tainig iad. 

Cbaidil am Prionnsa ma thri uairean air mulach na 
h-uchdaich, aim am fasgadh an doire : ’nuair a dhuisg 
e chaidh e-fein agus an sgioba do’n bhata, agus chaidh 
iad tarsuinn an loch gu eilean beag a bha fagus do 
thaigh Mhic-Dhdmhnuill Sgotais. Dh’ fhan Tearlach 
anns an eilean so, ’nuair a chaidh Mr Iain Mac-Ionmhuinn 
a null do Sgotais far an robh seanna Mhac-’Ic-Ailein 
’na thaigheadas samhraidh. Thuirt Mr Mac-lonmhuinn 
ri Mac-Tc-Ailein,gu’n robh am Prionnsa nis’na nabachd 
ann a mor theanndachd, agus gu n robh Ltn-dbchas aige 
ri dion fhaotainn air a sgath-san ’na airc. Ged’ nochd 
Mac-Tc-Ailein caoimhneas do Thearlach ann anUidhist, 
cha robh e ’nise, air son urrad a’s fhaicinn. Faodaidh sinn 
a bhaireileachadh co-dhiu gur e mar chunnaic e bhi geur- 
leanmhuinn nan daoin’-uaisle a nochd caoimhneas da 
roimhe sin, bu choireach ri iargaltas aig an am so ; bha 
e gle fhuair ri Mac-Ionmhuinn na chonaltradh, agus 
thuirt e nach robh ddigh sam bith aige-san air fhalach 
no dhion, agus gu’m be a chomhairle dhileas-sa dha, e 
philleadh air ais an taobh as an tainig e, agus e-fein 
fhalach ann an Rona! eileau beag anns bu ghann a 
gheibheadh e aon trath bidh ’san am sin. Air cluinn- 
tinn sin do Mr Mac-Ionmhuinn, ghabh e chead de 
Mhac-Tc-Ailein le mor fheirg air son a mhi-fhiughantais; 
agus air dha a chuis aithris do Thearlach, labhair an 
dibearach rioghail mar so :—“ Cha'n eil comas air a 
Mhaighstir Tc-Ionmhuinn, tha sinn anis’ a’ faicinngu’m 
feum sinn deanamh air air son fein, an rathad a’s fearr 
a dh’ fhaodas sinn. 

Chaidh iad as an sin thar an loch gu Malach, far an 
tainig iad air tir an tus, agus choinnich Mac-Ionmhuinn 
an t-Srath’ agus am fear eile de’n sgiob’ iad anns an aite 
sin. Ghluais iad as an sin gu taigh Mhic-Dhomhhuill 

v\ 

Mhoroir* (a bha m’a sheachdmile bho Mhalaich) taigh 
beag geal a bh’air a thogail air bruachan Loch-Moroir. 
Air an t-slighe d’a ionnsaidh thainig iad gu bothan 
airidh far an d’fhuair iad deocb bbaine, ni air an robh 
iad gle fheumach sam am, fkuair iad ann an sin mar an 
ciadna buacbaille a rinn an t-iul daibh gu ruige taigh 
Mboroir. M’a ghlasadh an latha rainig iad Moroir, ach 
cha robh aca de ’n taigh ach an larach 16m ; bha e 
air a losgadh gu lar leis na saighdearan dearga, a chionn 
gun d'eirich fear Mhoroir fein san ar-a-mach, ’Nuair 
a shoilleirich an latha chunnaic iad am bothan anns an 
robh fear Mhoroir agus a theaghlach a chomhnuidh, 
chaidh iad da ionnsaidh agus cho luath sa chunnaic 
bean Mhoroirt am Prionnsa thoisich i air gul, air son a 
chruaidhchais, eadhon, ged a bha i-fein cho ainniseach, 
le mar chreach na saighdearan am bade, air chor is nach 
robh aice do theachd-an-tir ’na fardaich a chuireadh i 
an lathair nan uaislean agus a’ Phrionns,’ ach mios de 
dh’iasg geal fuar, ni a dh’ith na h-aodhean gu toilichte 
gu’n aon mhir arain leis. ’Nuair a chaisg iad an 
areas, threoraich fear Mhoroir am Prionns agus a 
chairdean gu uaimh anns na chaidil iad re dheich 
uairean gun dusgadh. Co-dhuibh, dhiult fear Mhoroir 
tuilleadh curam a ghabhail do’n Phrionns, air an aobhar 
sin cha dh’fhan e-fein no chairdean ni b’ fhaid’ air a 
sgath. 

Dhealach Mac-Ionmhuinn an t-Sratharis a’ Phrionns’ 
ann an so, agus phill e-fein agus an sgioba dhachaigh, a 
fagail Mr Iain Mhic-Ionmhuinn na aonar maille ri mhor- 
achd a chum a threorachadh tro na Garbh-chriochan. 
M’a mheadhon oidhche, thog Mr Mac-lonmhuinn agus 
am Priorins orra thar a mhonaidh gu Arasaig, agus ma 
bhial an latha, rainig iad taigh Aonghais Mhic-Dhomh- 
nuill Bhorghadail, a cheud fhardach anns na chuir am 
Prionnsa suas an deigh dha thighinn air tir an Albainn, 
Rim fear Bhorghadail aighear mor ri Tearlach, agus 
thuirt e ris gu’m faigheadh e ionad fhalaich dha anns 
nach faigheadh na bha dh’ fheachd aig Righ Deorsa 
gu leir a mach e. Dhealaich Mr Iain Mac-Ionmhuinn 
ris a’ Phrionns’ ann an so, agus air dha a bhi gabhail 

Mor-thir, -f Puithar do Loch-iall. 

an aisig do’n Eilean Sgiathanach chaidh a ghlacadh 
agus a chur air bord long-chogaidh gu ruige Lunnainn. 

Chum Aonghas Domhnullach Bhorghadail am 
Prionnsa an am falach fad thri latha ann am buthaig 
bharaich anns a’ choille dlu dha. Cliual’ iad an sin gun 
robli an tbir air .tighinn air a luirg cho fad ri Moroir, 
agus mheasadh iomchuidh, gu’m bu choir dha gluasad 
as a sin gu ionad a b’uaighnich a bha ma thuaram 
cheitheir mile n’a b’ fhaide air falbh a meag nan creag 
aig a mhuir siar air Bbrghadal, ann an sin thogadh 
bothan fail agus taobh an fheoir a mach, air chor is gu’n 
saoileadh duine nach faca bhi ga thogail, nach robh ann 
ach toman gbrm do dh’obair naduir. Thainig an long 
chogaidh a ghlac Mr Iain Mac-Ionmhuinn a steach do 
Loch-nan-uamh, agus dh’ flian i tri latha 'na laidhe air 
a h-acair ma choinneamh a bhothain so anns an robh 
Tearlach a chbmhnaidh, gun urrad as aon siiil a thoh't 
an taobh a bha e ! 

Chuala Tearlach a nise gu’n robh a naimhdean air 
iathadh mu’n cuairt dha agus mheasadh nach biodh e 
iomchaidh dha fantuinn n’a b’ fhaide ma Loch-nan- 
uamh, air au aobhar sin ghluais e fein, fear Ghlinn- 
Ealadail agus Iain a bhrathair, agus Iain Mac Fhir 
Bhorghadail; Ma mheadhon latha bha iad air ard a 
mhulaich ris an canair Sgorra-beag am braidhe Arasaig; 
ann an so ghabh iad biadh a’s leag iad an anail. 
Ghluais iad as a sin agus rainig iad mulach Fhriogh- 
Bheinn. Cha robh iad fad ann an sin ’nuair a thainig 
teachdaire dh’innse dhaibh gun robh ciad fear-feachda 
de Chaim-beulaich Earraghael a’direadh ri taobh na 
beinne air an robh iad ’nan seasamh. Cha dh’fhan 
iad an so n’a b’ fhaide, Ma mheadhon bidhche air 
dhaibh a bhi gabhail tro ghlacaig eadar da chnoc, 
chunnaic iad duine tighinn le leathad ’nan comh- 
dhail; thug Tearlach agus na fir eile ceum a bharr 
an rathaid, agus chaidh Fear-Ghlinne-Ealadail an 
coineamh an duine, a dh’ fhiosrachadh co dhiu bu namh 
no caraid’ a bh’ann. Ach co a bha’n so ach an seanna 
charaide dileas, Ddmhnull Cam-Shrbn Ghlinne-Peighinn, 
an duine a thug a chiad chuid oidhche do Thearlach an 
deigh blar Chuil-Fheodair. ’Nuair a dh’ fliag Domh- 
null Cam-Shron an taigh thug e leis lipidh mine agus 

ma thuaran pund de dh-im, air son biadh direabh, agus 
re cheithir latha cha robh de bhiadh aig a’ Phrionns’ agus 
aig a dhaoine ach an graine crion nine agus an crioman 
beag ioma ! 

Thredraich Domhnull Cam-Sbrbn iad gu seolta feadh 
nam beann, agus air dhaibh a bhi coiseachd re na 
h-6idhche rainig iad ma gblasadh na maidhe, (air a 
cheathramh latha fichead de mhios dheireannach an 
t-Samhradh) mulach beinne os-ceann Loch-Arcaig, ris 
an canair Mam-nan-Calum, ard dheth am faiceadh iad 
gluasad nan naimhdean fad mbile dh’uidhe ma’n cuairt 
daibh. Bha fios aig a Cham-Shronacb gu’n deach 
Mam-nan-Calum a rannsachadh leis an luch-toire, air 
an latha roimhe sin, air an aobbar sin bha fios aige nach 
rachadh a rannsachadh a rithist gu ceann latba no dha, 
uime sin leis siad iad fein sios gu fois agus chaidil iad. 
Air dhaibh dusgadh thog iad orra, agus rainig iad (air 
a chixigeamh latha deug de’n mhios) Coire-nan-Gall, ma 
chriochan chnbdeart agus Loch-Arcaig, re an astair sin 
cha robh aig a’ Phrionns’ agus aig uaislean de bhiadh 
ach iilag a poca mine Dhomhnuill Cham-Shroin, ni leis 
an dh’ith iad sgonn de’n im ! 

Fad da latha’s oidhche, bha Tearlach agus a luchd- 
leanmhuinn air farsan a measg nam beann a ta nan 
laidhe eadar ceann Loch Uthairn agus Loch-Seile. 
Ma didhche chitheadh iad lasair nan t’innteannan a bha 
freiceadanan an luchd-toireachd a cumail suas, a chum 
iad fein a gharadh. 

Mheasad a nis iomchaidh gu’m bu choir Coire-nan-Gall 
fhagail agus a dhol gu aite diamhair a bha’n aodann 
cnuic aig ceann shuas Loch-an-aidh, a bha ma thuaram 
da mhile air falbh bho gach ait anns an robh na naimh- 
dean ’nan laidhe. Anns san iond so dll’ fhaodadh iad a 
chuid eile de’n fheasgar a chaitheamh gu’n chunnard 
gu’n churam, agus air dhaibh a ruidhinn ghabh iad clo 
goireid cadail. ’Nuair a dhuisg iad chaidh Domhnull 
Cam-Shron agus brathair fhir-Ghlinn-Aladail a chuir 
air falbh gu airidh a bha fagus daibh a dh’ iarraidh 
bidhe agus dh’ fhan Fear Ghlinn-Aladail agus an 
Domhnullach eile ri faire thar a’ Phrionnsa a bha fathast 
gu’n dusgadh. 

Cha do phill iad air an ais gu cromadh na greine gun 

dad ac’ air-son an turais ach da mhulaehag bheag chaise, 
cha rohh tuilleadh, mo thruaidhe, ri fhaotainn far an 
robh iad a sireadh ! Cha robh an caise ach na bhiadh 
ro thioram, agus a bhri nach robh aca dheth ach beagan, 
agus gun fhios aca c’aite ’m faigheadh iad tuilleadh 
’nuair a theirgeadh e, cha robh iad a gabhail ach ro-bheag 
dheth air gach tra. 

Chunnaic iad a nis an toir a dluthachadh orra, agus 
laidh iad sios far an robh iad gu ciaradh na h-6idhche, 
an sin ghluais iad le deagh astar gu ruige beinn chas 
do’n ainm Druim-a-Chois, air dhaibh a bhi direadh na 
beinne thainig sgioradh an car Thearlaich a theab crioch 
a chuir air a thuras sgith. Bha’n oidhche ro dhorcha, 
agus an rathad ro chas, agus chaidh na daoine ann an 
reang as deighe a cheile, agus Domhnull Cam-Shron 
air an toiseach, am Prionns’ as a dheigh, Fear-Ghlinn- 
Aladail an deighe a’ Phrionnsa, agus da Iain Dhomh- 
nullach as deigh Fhir-Ghlinn-Aladail. Air dhaibh a 
bhi dol seachad air droch cheum leacaich air bial creige 
shleamhnaich Tearladh agus chaidh e dheth a chasan, 
ach gu sealbhach rug Domhnull Cam-Shron air a laimh 
agus Fear-Ghlinn-Aladail air an laimh eile, agus chaidh 
ac’ air a thogail suas air a chas-cheum, ged theab iad 
a bhi ’nan triiiir “sios le bruthach gu’n tearnadh.” 
’Nuair a rainig iad mulach na beinne, chunnaic iad 
solus aon de champachan an namhaid romp’air an t-slige 
a bha duil ac’ a ghabhail, bha iad mar sin air an iathadh 
rompa ’nan deigh agus air gach taobh ! Shonraich iad 
co-dhiu a dhol air an aghaidh a dh’ain-deoin gach gabh- 
aidh, agus chaidh iad cho faisg air cunnard is gun robh 
iad a cluinntinn na cainnt a bha na naimhdean a’ labh- 
airt ri cheile. Dh’ fhelaidh iad suas ri aodann an ath 
chnuic, agus dheth an uchd sin chunnaic iad teine 
Caimp eile na laidhe rompa direach air an t-slighe a bha 
iad a dol a ghabhail, ach bha iad a cuir rompa an ionns- 
aidh a thoirt air a dhol seachad an so mar an ceudna. 

Dh’ fhan iad air an uchdan gus an robh e ma dha 
uair sa mhadainn, agus bha lasair theine nan camp a’ 
fannachadh, mar a bha solus eibhinn an latha a deall- 
radh, agus a’ ghrian ag eiridh, agus an sin phill gach 
luch-freiceadain gu’n campachan a thaobh le solus an 
latha gu’n gabhadh iad siil-bheachd air feagh gach aite 

mu’n tiomchioll. A nise bha eadar da cliampa nan 
namhaid amar uillt a chladhaich tuil a’ gheamhraidh 
tro aodainn sgarnaich (no mar their cuid sgardan) ach 
bba e nise tioram le tart an t-samhraidh, anns an 
chlais so shonraich na laoich chruadalach an ionns- 
aidh thoirt air teicheadb bho naimhdean ciorcach, agus 
dhirich iad suas air a magan ann an leabaidh an uillt 
agus cba b’ fhada gus an robh iad a fradharc an eas- 
earaid. 

An deigh dhaibh coiseach ma dha mhile thainig iad 
gu Coirre-Choradail air taobh Ghlinn-Eilge de Cheann- 
Loch-Uthairn, agus air dhaibb tuiteam air glacaig uaig- 
neich, ann an sinn rinn iad suidhe, agus “ ghabh iad 
beagan de’n bheagan bidh a bha aca. Ghabh am 
Prionns fein sliseag de ’n mhulachaig chaise agus 
sgaoil e min chore air a h-uachdar, biadh, air leis, a bha 
cho taitneach ri aon aran finealta crineachd a dh-ith e 
riabh air a chomhdachadh le mil! An deigh dha an 
groim sin ithe, dh’61 e deoch as a chaochan agus leig se 
e-fein na shineadh air an ailean ghbrm agus chaidil 
e. Chaith iad an ath latha anns a’ ghlacaig so gu’n 
bhiadh gun teine gun fhardaich. 

Air madainn an ath latha chual iad gun robh 
an t-aite so de’n diithaich gu bhi air a chuart- 
achadh le luchd-toireachd, uime sin thog iad orra n’a 
b’fhaide gu tuath, agus m’a thri uairean sa’ mhadainn, 
(air an t-sheachdamh latha fichead de’n mhios) raing 
iad Gleann-Seile ann an Ceann-taile. Bha nis’an cuid 
bidh air teirigeachadh, chaidh dithis de’n phairti air 
ti bidh a cheannach agus an dithis eile a dh’fheuch am 
faigheadh iad gille dheanadh an treorachadh thar nam 
monaidheanguruige Poll-Iii, far an cual iad a bha da long 
chogaidh Fhrangach ’nan laidhe, a thainig a los Tearlach 
a ghuilan a Alba gu ruig an rioghachd sin. Cheann- 
aich a chiad dithis biadh bho thuathanach ann an 
Gleann-Seile da’m b’ainm Gille-Criosd Mac-Rath, ach 
dh’fharlaich air an dithis eile gill’ fhaotainn a threor- 
aicheadh iad gu Poll-Iii, a thaobh cuideachdan dheth 
an arm dhearg a bhi feagh gach aite de’n duthaich, bho 
Chille-Chuimean gu port an t-Sroim. 

Thainig a phairte bheag so aon uair eile an ceann a 
cheile, an deigh thighinn tro iomadh ghbhadh.'oir cha 

bu lugha na tii cuideachdan dhetli an arm dhearg a 
chunnaic iad air an turas do’n Ghleann. ’Nuair a 
shuidh iad gu biadh ann an glaic uaignaich chunnaic 
iad duine tighinn le leathad ’nan dail ’na dheann’s cha 
b’fhada gus na sheas e’n taice riu a’s anail ’na uchd. 
Dh-aithnich fear Ghlinn-Aladail an duine, fear do 
Dhdmhmillaich Ghlinne-Garaidh a bh’ann ; bha e maille 
riu ann an cogadh Thearlach anns gach blar a chuir 
iad, agus bha e na dhiulach tapaidh, ged a b’eiginn da 
teicheadh a dhuthaich fein le eagal nan saighdearan 
dearga a bha’n toir air a bheatha, agus a bha an deigh 
athair a mharbhadh an latha roimhe sin. Chuir iad 
muinntearas air an duine so gu bhi na cheann-iuil daibh 
air feadh nan diithchan ma thuath agus phill Domhnuli 
Cameron dachaigh gu Diithaich Loch-Iall. 

CAIBIDIL XXXI. 

TEARLACH FO THEARMUNN CHEATHAIRNEACH GHLINNE-MOIREASTON. 

’Nuair a thainig a mhadainn, thuirt an duin’ a' 
Ghleanna-Garadh gu’m b’eol da prasgan fhogarach a 
bha chomhnaidh fagus do’n ait’ anns an robh iad ’nan 
seasamh, agus ’nan gabhadh iad os laimh an aire ’thoirt 
air Tearlach, gu’n cumadh iad tearaint’ e ge b’oil le 
feachd righ Seoras. B’iad so seachdnar cheathairneach 
ainmeil Ghlinne-Moireaston. Bha iad maille ri Tearlach 
fein anns gach blar a thug e ; agus an deigh latha chuil- 
Fhodair chunnaic iad na bh’aca de spreigh air an 
giiilan air falbh mar chreich do’n namhaid ; chunnaic 
iad cuid de’n cairdean d’a mort leis an arm-dhearg mar 
bhiastan nimhe, agus cuid eile dhiu d’an giiilan air 
falbh, mar thraillean gu deireadh an laithean a chaith- 
eamh, ann an dadrsa measg choigreach gun treocair 
ann an tir chein. Chunnaic iad an athraichean mar 
chuspairean abhachd ro ghunnaidhean nan Gall, am 
mathraichean agus am peathraichean agus an cuid ban 
a’ basachadh a chin bidh, agus an leanbanan a chion 
baine, agus aitribhean comhnaidh an sinnsir ga’n losgadh 
gu lar! Leis gach ni dhiu sud bha’n cridheachan 

air an cruadhachadh an aghaidhan Dine, aguifan inntinn* 
ean air glacadh misnich, air chor’s gu’n cheangail siad 
iad-fein aim an cumhnanta agus thug iad boidean air 
an cuid biodag nach dealaicheadh iad ri cheile agus 
nach geileadh iad do’n righ cho fad sa bhiodh boinne 
de ’n fhuil blatk ’nan cuislean, agus nach dealaich- 
eadh iad riu cuid arm cho fad sa’ bhiodh an de& nan 
ere. Bha iad seachdnar an’ aireamh Padruig Grannd, 
(tuathanach ris an canadh muinntir na diithcha 
“ Pddruig dubli a Chrasgaidh.”') Iain Ddmhnullach, 
Alasdair Domhnullach, Griogair Mac-Ghriogair, (agus 
triuir bhraithrean) Alasdair, Domlmull, agus Uisdean 
Siosal; ach air do’n Phrionnsa thighinn coladh riu 
thainig fear eile nan ceann da’m b’ainm Uisdean 
Mac-Mhaolain, chaidh esan fo na bdidean ceudna chaidh 
each. Bha na ceathairneich so a gabhail comhnaidh 
ann an uaimhean nam beann a creach agus a marbhadh 
gach duine chitheadh iad a bhuineadh do'n airm dhearg, 
agus bu trie a phill iad na creachan a bha muinntir an 
Diiic a’ togail bho shluagh eile na duthcha. 

A thaobh gur ann fo thearmunn nan gaisgeach so a 
bha Tearlach a nise gu dhol; mu’n teid mi nis faid ais 
m’aighaidh ann an eachdraidh a mhorachd rloghail, 
aithriseam cuid de ghniomhan euchdach nan Gaisgeach. 
Ma fhichead latha as deigh blar chuil-Fhodair, bha 
seachdnar shaighdearan dearga air thuras a Cille- 
chuimein gu Gleann-Eilge. Bha da each aca so a’ giulan 
chliabh lan de dh’aran crionachd agus do dh-fhion. 
Thachair na saighdearan so ri ceathrar de cheathairneich 
Ghlinne-Moireaston ann an aite garbh dlu do’n t-slighe, 
agus gun fhacal a radh loisg iad an ceitheir urchraich- 
ean cdmhladh, agus thuit dithis de na saighdearan 
gu’n eiridhtuilleadh. Ghlac maoimancuignear eile, agus 
thug iad am buinn as a fagail nan each, agus nan sac 
’nan deigh. Thiodhlaic na ceathairneich an dithis 
mharbha, leig iad na h-eich fa-sgaoil, agus ghiulain iad 
na cleibh arain a’s fhiona a chum na h-uaimhe ’m 
braigh a’ Ghlinne. An ceann da latha an deigh sin, 
thachair iad ni Rob Grannd duine ’mhuinntir Shrath- 
Spe, a bha dol mu’n cuairt a bhrath cho liugha dheth 
na Gaeil a dh-eirich le Tearlach sa’ chitheadh e, Thilg 
iad esan mar an ceudna, sgar iad a cheann bho chorp 

agus cheangail iad e le gad seilich ri craoibh chaothrain 
os-ceann an rathaid mhoir ann an Gleann-Moireaston, 
mar shulaclian do gach luchd do-bheirt eile de’n t-seorsa 
sin a ghabhadh an t-slighc. 

An ceann cheithir latha an deigh so thachair iad ri 
buachaille a dh’innis dhaibh gun tug na saighdearan 
dearga an croth air falbh bho bhrathair athar Phadruig 
Ghrannd, gu’n thachair iad risan air iomain gu Gleann- 
Eilge, agus gun robh iad mar am fagus do Chnoc- 
Lundaidh. Cha bu luaithe ckuala na ceathairneich so 
na dh’fhalbh iad nan seiseir air air an toir, agus cha do 
stad iad gus an deach iad air thoiseach air na saigh- 
dearan (a bha ma dheich duine fichead an aireamh agus 
dithis oifgeach) ann ionad de’n rachad a bh’air a ghear- 
radh tro phreasan a’s gharbhlach, sheas na ceathairneich 
os an ceann air a bhruthaich, agus loisg iad lad nan 
seachd gunna sios air na saighdearan a ghabh a leithid 
a’ dh’uabhas is gu’n theich iad air falbh le’m beatha 
gun sealtainn aon uair as an deigh gus an d’rainig iad 
Cille-Ckeumein, a fagail each air an robh da chliabh 
lan arain chrithneach a’s feola, uisge-beatha, brann- 
daidh, suicar, agus pailteas tombaca ! ’Nuair a thiodh- 
laic na ceathairneich na bha marbh de na saighdearan, 
ehaidh cuignear dhachaigh leis a’ chroth, agus an dithis 
eile leis na cleibh a bh’air an each, ni air an robh iad 
gle shbghar fad ioma latha. 

Bha’m Prionnsa nise ro dheonach dol a chomhnaidh 
maile ris na ceathairneich so, n’am b’e is gu’m biodh 
iad air son da dhol ann ; air an aobhar sin dh’fhalbh 
brathair Fhir Ghlinn-Aladail, agus an duine mhuinntir 
Ghlinne-Garaidh ma thri uairean sa’ mhadainn (air an 
naoidheamh latha Jichead de’n mhtos) do’m bheinn aims 
an robh iad a chomhnaidh. Air dhaibh na ceathairneich 
fhaotainn, thuirt brathair Fhir Ghlinn-Aladail riu, gun 
robh Tighearn’ 6g Chlainn-Raonaill air fogar fagus 
do’n aite, agus gu’n robh e air son fasgath agus dion 
fhaotainn uapa-san, nan debnaicheadh iad sin a 
thoirt dha. Thuirt na ceathairneich fhiughantach gu’n 
debnaicheadh iad le'n uile chridhe, esan a thighinn agus 
gu’n nochadh iadsan dha gach caoimhneas a bha ’nan 
comas, agns chur iad hos da ionnsaidh e thoirt coinn- 
eamh dhaibh ann an uamhaig Choirre-ghoth ’am Bru- 

thaichean Ghlinne-Moireaston aig uair shonraichte, 
agus gu’n gabhadh iad curam dheth. Thog am Prionns’ 
agus a luchd-leanmhuinn orra agus rainig iad coirre- 
Glddtk air a’ cheart uair a gheall iad. Cha robh mu’n 
am anus an uaimh dhe na ceathairneich ach an dithis, 
an Dkomhnullach agus Alasdair Siseal. Chaidh fear 
Gklinn-Aladail a steachd do’n uaimh agus thuirt e riu 
gu’n robh Tighearna Chloinn-Raonaill aig an dorus ; 
ach cha bu luaithe a chunnaic iad an duine a bhasa ’g 
innise dhaibh bu Thighearna Chloinn-Raonaill, na 
bhuail iad am basan le aighear, agus ghlaodh iad :— 
“ Am Prionns’! Am Prionns’! a bheatha do Choirre- 
Gh5th.” Dh’aithnich iad Tearlach a’ cheud suil a thug 
iad air aghaidh agus thug iad e-fein agus a luchd-leanmh- 
uinn gu leir a staigh do’n uaimh chuir iad biadh a’s 
deoch fa’n comhair, cha b’fhad an deigh sin gus an 
tainig an ceathrar eile de na gaisgeich le feol a’s 
sithinn am pailteas : ’nuair a chunnaic iad so am 
Prionnsa cha b’iad bu lugha gairdeachas na’n compan- 
eich, Agus thug iad air an bidhche sin fein nan seachd- 
nar am boidean air an cuid biodag ann an lathair nan 
uaislean :—“ Gum biodh iad dileas gu has, agus 
nach innseadh iad do dhuine, no mhnaoi, no phdiste, gun 
robh am Prionnsa rnaille riu gu ceann latha ’s bliadhna.” 
* A nise dhealaich na h-uaislean gu leir ri Tearlach 
ann an so ach Fear-Ghlinn-Aladail na aonar ; mheas- 
adh gu’m b’fheumail dhasan fantainn mar eadar-theang- 
air, eadar am Prionns’ agus na ceathairneich : oir cha 
robh aig a mhdrachd rioghail ach droch Ghaelig, agus 
cha robh aig na gaisgeich ach bristidhean Beurla. 
Cha d’fhan iad ann an Coirre-GhSth an deigh do’n 
Phrionnsa thighinn comhladh riu ach tri oidhche. 
Air an treas latha do chiad mhios an fhoghair, chaidh 
iad gu uamh a’ Choire-Riabhaich a bha ma astar dha 
mhile bho Choirre-GhSth. Air feasgar an t-seachdamh 
latha de’n mhios, ghabh iad thar a mhonaidh gu Srath- 
Ghlais, fhuair iad ann am braigh’ an t-Sratha bothan- 
airidh falamh, bheotkaich iad teine agus rinn iad leab- 
aidh luachrach do Thearlach anns ’na chaidil e gu trom 

* B’amhail mar bh’fior, bha’m Prionns’bliadhna anns an Fhraing 
mu’n do ruith an sgeula feagh na duthcha. 

P 

gu ochd uairean sa’ mhadainn. ’Nuair a dh’eiridh iad 
gu leir ’sa gabh iad am biadh maidne, chaidh fear de 
na gaisgeich a chur air theachdaireachd gu Poll-Iii a 
dh’fbeueliainn an robb an da long Fhrangach fatbast 
ga fheitheamli; thuirt iad ris an teachdaire so mu’n 
dh’fhalbh e gu’n faigheadh e iad air chinn da pilltinn air 
ais, air mulach Beinn-Eacharain. Moch air madainn 

an naoidheamh latha de’n mliios) thog Tearlach agus 
a phairtidh orra gu tuath, agus thainig iad an oidhche 
sin gu bothau airidh eile, far na leag iad an anail car 
nine bhig. Mu dha uair sa’ mhadainn (an deicheamh 
latha) thriall iad n’a b’fhaid’ air an aghaidh, agus bha 
iad ma fheasgar ann an Gleann-Canaich far an dh’fhan 
iad gus na dhorchaich an oidhche. An sin chaidh iad 
gu taigh tuathanaich far an d’fhuair a phairtidh gu leir 
deagh aoidheachd. Mu dha uair sa’ mhadainn dh’eirich 
iad agus dhirich iad a’ monadh gus an d’rainig iad mar 
gheall iad do’n teachdaire, mulach Beinn-Eacharain 
air taobh tuath Ghlinne-Canaich ; ma thuarieam da 
fhichead mile bho Pholl-Iu. Dh’fhan iad ann an taigh- 
frithe Beinn-Eacharain, ged nach robh ann ach bothan 
beag, suarach, fad dha latha ; gus an tigeadh an teach- 
daire chaidh gu tuath air ais. Mu shia uairean sa’n 
fheasgar (air an treas latha deug) thainig e le fios gu’n 
tainig da long Fhrangach a steach do Loch-Iu a los am 
Prionns’ a thoirt tharais, ach a thaobh nach do dh'amais 
iad air gu’n robh iad a nis iar falbh, gu’n chuir iad 
ceathrar de’n sgiob’ air tir, agus gu’n deach triuir a 
dh’amharc a mach air a son do Dhuthaich Loch-Iall, agus 
nach tainig iad riamh air an ais, agus gu’n sheol an 
luingeas as an aonais.* 

Chunnaic iad a nise nach robh buannachd sa’m bith 
dhaibh a dhol na b’fhaide gu tuath; agus phill iad 
air an ais air uisge-Chanaich air an fheasgar sin 

* Thainig na longan so a steach do Chaolas Eilean-Iii ma 
mheadhon an t-samhraidh. chuir iad ceithrear oifigheach gu tir, chaidli 
dithis diu so tarsuinn air na monaidhean gu Cnoideart, ghabh an 
dithis eile an rathad mdr gu Cille-Chuimean agus chaidh an glacadh 
leis na saighdearan dearga ; agus fear aca d’am b’ainm Piidruig 
(Jearr-Fhall, (Fitzgerald) a chriochadh ann an Inbher-Ldchaidh. 
Fhuair an dithis eile a ghabh rathadh Chnoideart air falbh do’n Fhraing 
maille ris a’ Phrionnsa fein. 



[ 163 

fein, (an treas latha deug,) agus ma dha uair sa mliad- 
ainn bha iad ann am Fas-na-Coill ann an Srath-Ghlais : 
fhuair iad gabhail riu ann an so gu fmghantach, flail, 
ann an taigh Iain Shiseil, tuathanach cothromach, a 
bha mach le Sisealaich eile na duthca sin ann an cogadh 
Thearlaich fein latba Chuil-Fhodair. 

Air madainn an t-sheachdamh latha diag thog iad 
orra, ghabh iad an t-ath-ghoirid, agus bha iad aig 
Bruthaichean Ghlinne-Moireaston mu dheich uairean ro 
mheadhon-latha. Chuir iad a’ chuid a bha rompa de’n 
latha sin seachad air mulach a’ bhealaich, agus m’u 
oidhche chaidh iad astar mile air an aghaidh ; agus 
ghabh iad fasgath ann am bothan airidh gus an tigeadh 
an latha. Gha robh nise dad aca a dh’itheadh iad, 
agus chaidh Padruig Grannd agus Alasdair Siseal a 
chur sios gu srath na diithcha a dh’fheuch am faigheadh 
iad biadh r’a cheannach. ’Nuair a theirinn iad le 
leathad co thachradh riu ach Granndach Ghlinne- 
Moireaston. Labhair an duin’-uasal sin riu ma so :— 
“ Gait’ ’fhearamh am beil sibh a chomhnaidh aims na 
h-amannan truaghe so, ’nuair a’s ainmig a tha duin’ 
agaibh r’a fhaicinn, no cia mar idir tha sibh beo.” 
Fhreagair Padruig Grannd an duin’-uasal mar so:— 
“ O’n tha sinn a’ faicinn an namhaid a creach na 
duthcha, chuir sinn romhainn gu’m biodh ar cuid 
againn do’n chrich ; agus nach saoil sibh fein gu’m bu 
mhor am beud mar bidheadh.” 

Air madainn an lathairne-mhaireach, (be sin an 
naoidheamh latha deug de’n mhios, ) thainig iad far an 
robh am Prionns’ agus a’ chuid eile de’n phairtidh, le 
biadh gu koir a’s pailteas drama. ’Xuair a ghabh iad gu 
leir na chaisg an acras, thriall iad air an turas, agus do- 
bhiigh gu’n robh an latha, araon, ceothach, agus fluich ; 
fhuair iad tro Ghleann-Moireaston agus tro Ghleann- 
Laoidh gun suil choimheach da’m faicinn ged a bha 
naimhdean a nise da’m feitheamh air gach faireadh, 
agus bha iad mu oidhche aig Bhrudhaichean Ghlinne- 
Garaidh. ’Nuair a rainig iad Uisge-Gharaidh mhoth- 
aich iad gu’n robh an ath air eiridh le sileadh na 
dile, agus ged a bha’n linne ruigsinn nan achlasan aig 
na gaisgeich, ’nuair ’chaidh na treun-laoich ’an 
guailean a’ cheile, thug iad am Prionns agus Fear. 

Ghlinn-Aladail sabhailte “ gu bruaich!” Air dhaibb 
a thighinn as an uisge dhirich iad an uchdach agus 
dh’fhan iad air an ard reidh na h-didhche ; ged a bha’n 
t-sian air drughadh orra gu ruig’ an craiceann. 

Air an ath mliadainn bha’n ceo, agus an t-uisge gun 
chaochlach, ged a bha sin mi-ghoireasach air dbigh 
bha e gle shealbhach air sheol eile, a thaobh nach bu 
leir do na naimhdean am faicinn ged a bha iad mu’n tun 
gle dhlu dhaibh. Choisich iad gu calma agus bha iad 
m’u dheich uairean sa’n fheasgar aig Acha-nan-sabhal, 
(air an f hicheadhamh latha de’n mhios.) ’Nuair a leag 
iad an aineil ann an so car tacain, ghluais iad gu badan 
coille a bha ma thuaiream da mhile bho Acha-nan- 
sabhal, agus dh’fhan iad ann an sin re na h-didhche fo 
shiann’s fo dhoireann. 

Air an ath madainn thainig Domhnullach Locha- 
(faraidh agus Cam-Shronach nan Cluainean ’nan 
ceann. Ghluais a phairtidh gu leir as a’ so agus rainig iad 
bothan falaich a bh’aig an dithis dhaoin-uaisl’ a chaidh 
aithris (Fear-Locha-Garaidh, agus Fear nan Cluainnean) 
ann an badan coille aig ceann-shios Loch-arcaig. 
Ghealaich na ceathairneich ri Tearlach, ann an so, agus 
phill iad dhachaigh gu’n gleann fein. Thug Tearlach 
dhaibh mar thuarasdal air son an caoimhneis, tri 
ginnidhean dir an fhir. 

CAIB. XXXII. 

TIIRAS THEARLAICH DO BHAIDEANACH : A THEICHEADH DO’N EHRAING. 

Bha Tearlach a nis’ air son dol a chdmhnuidh 
maille id Cluainidh agus ri Loch-Iall, a chual e a bhi 
fantainn ann an ionad fhalaich sheasgair ann am 
beanntaichean Bhaideanach, Air an aobhar sin chuir 
e duine do’m b’ainn Iain Mac-Coilbhinn, (fear do choit- 
earan Loch-Iall fein) le litir do Bhaideanach a dh’- 
fheuch am biodh na h-uaislean air son da dol a 
chomhnaidh maille riu. 

Air an lathairna-mhaireach an deigh sin ghluais am 
Prionns’ agus a phairti do Thorra-mhuilt fagus do dh- 
Acha-na-Garaidh. Dh’fhag Fear Ghlinn-Aladail am 

Prionns’ aim an so, agus chaidh e sios thun a chladaich 
far an robk e gu bhi ’g amharc air son nan long Frang- 
ach ns an robh sail gach latlia thigbinn a nail; agus 
bha e gu fios a leigeadh gu Tearlach a cheart cho luath 
sa thigeadh iad. Mu dbeireadh a mhiosa bha Tearlach 
air a chuir thuige gu mor luasgan ann an Acha-na- 
Gairidh, le’ chluinntinn gu’n robh da chiad fear, de 
Chaim-Beulaich Earra-Ghael, agus do Ghranndaich 
Shrath-spe, fo chomanda Chaiptin Ghrannd a Chnoc- 
ain-duibh a’ tighinn fo lan armachd gu criochan Loch- 
lall, a thaobh gu’n cual’ iad gu’n robh Tearlach ga 
fhalach air sgath an aite sin. Mar bha’n sealbh an 
dan do Thearlach thedraich na diiilaich a bha comhladh 
ris e mach tro na choille air chor is gu’n do sheachainn 
e suilean an namhaid, agus theich iad gu mulach Maoil- 
an-t-Sagairt beinn ard, chreagach, chas, ro dhuilich ri 
direadh. Ginn iad stad air aonach na beinne so re na 
h-didkche, gun bhiodk, gun dram, gun tombaca! 

Air an ath latha theirinn am prionnsa (mar bu du 
dhabhlth gufuar, acrach) Maol-an-t-sagairt, agus chaidh 
e thar Loch-arcaig ; agus rinn e-fein agus a Luchd- 
leanmhainn taigh falaich de bharrach nan crann ann 
an Giiibhsach Mhic Dhoil’-Duibh. Cha b’ fhada bha e 
chomhnaidh ann an sin ’nuair a thainig gille’s litir 
dha ionnsaidh bho Chluainidh, a dh’ innse dha gu’n robh 
diiil aig Cluainidh fein tighinn air a thoir gu ruige a’ 
Ghiiibhsach chum a threorachadh do Bhaideanach far 
an robh e-fein a’s Loch-Iall a chomhnuidh. Cho luath 
sa leugh am Prionns’ an litir “ cha d’ rinn e lugha fir 
drain,” ach thog e air air ball agus thriall e do Bhaid- 
eanach, an ddehas tachairt ri Cluainidh air an rathad a 
tighinn. Bho ’nuair adh’fhag Tearlach Acha-na-Garaidh 
cha deach e fo thaigh gus an d’ rainig e taigh Mhic- 
Dhdmhnull na Tulaiche-cruime ri taobh Loch- 
Lagain, far do ghabh e biadh a’s deoch a’s cld beag 
cadail. ’Nuair a dh’eirich e sa’ mhadainn, chuinnaic 
fear na Tulaiche-cruime gu’n robh eideadh air dol gu 
tur gu chul, agus thug e dha cota-gearr de chid donn, 
leine agus daothain bhrdg ! Rainig e BMdeanach air 
an naoidheamh latha fichead de’n mhios, agus chuir e 
chiad didhche seachad ann an Coirr’-an-Iubhair fo 
iochdar Beinn-Altair. Tha’n t-aite sin do Bhaideanach 

“ oho garni de choille is mach falaicheadh fiadh a cha- 
bar aim ach a dhaindeoin sin cha robh ionad falaich 
air tir-mdr cho math ris, tha e lan charn, gharbhlach, 
a’s chos. 

Bha Cluainidh agus Loch-Tall nan oghaichean, agus 
uime sin ro ghaolach air a’ cheile, rinn iad ionad falaich 
dhaibh fein ann am Meall-an-Iubhair air Beinn-altair, 
agus bha Mac-a-Phearson Bhracachaidh a bha pdsda ri 
piuthar do Chluainidh a’ cur time a bhiadh ’sa dheoch 
mar chaitheadh iad. 

Air an deicheamh latha fichead de mhios dheireannach 
an fhoghair (an darra latha an deigh do Chluainidh 
falbh an coinneamh a’ Phrionns’) bha Loch-Iall Fear- 
Bhracachaidh agus dithis eile, a’ cluich air na cairtean 
ann am bothan falaich Mheall-an-Iubhair a chum cur 
seachad na h-uine, ’nuair a bha gill’ 6g eile da’m b’ainm 
Ailean Cam-Shron a’ cumail freiceadain air uchdan os- 
ceann a bhothain. Air dhaibh a bhi co-stri ma “ghlacadh 
na deich” Thainig Ailean Cam-Shron a staigh le cabaig 
a dh’innse gu’n robh cuignear dhaoine fo'n armachd a’ 
tighinn a dh’ionnsaidh a’ bhothain, (se sin ri radha ; am 
Prionnsa, Fear-Locha-Garaidh, Gilleasbuig Cam-Shron, 
brathair Loch-Iall fein, agus a dha sgalaig, b’iad so na 
fir a thainig maille ris a’ Phrionnsa bho Acha-na- 
Garaidh.) Bu diamhain do Loch-Iall a nis’ ionnsaidh 
thoirt air teicheadh; ged abhiodh aphairtidh naimhdean, 
mar a shaoil iad a bhi ann, ni bu leonmhoire ; bha da 
ghunna dhiag agus ceithir dagachan aca lan anus a’ 
bhothan, agus bha iad an deigh cuid dhiu a chur a 
mach tro thuill a bh’air a’ bhalla chum ladach ehinn- 
teach a losgadh air a phairtidh a bha dluthachadh riu, 
agus cha b’ann gus an robh an t-iarunn-leagta ga 
tharuimn thuige a dh’aithnich Loch-Iall gu’m b’e am 
Prionns agus a chairdean fein a bha tighinn ! 

Air ball chaidh Loch-Iall ’an coinneamh na pairtidh 
agus air dha failte shuilbhear a chuir air a’ Phrionns’ 
chaidh iad gu leir a staigh do’n bhothan. Ged nach robh 
am bothan so ro mhor, no rimheach, bha e fada bho 
bhi na thalla dolum : bha gu leoir a staigh ann de 
mhuilt-fheoil ur a's shailt, de dh’im, de chaise, 
de dh’aran agus do dh’uisge-beatha. Cho luath 
sa rinn Tearlach suidhe dh’iarr e cuach a lionadh de 

dhruichd Beinn-Altair, air dha a sin fhaotainn dh’61 e air 
stainte nacuideachda “ bho bhala gu balla.” Air do’n 
phairti an dinnear a ghabhail, thuirt Tearlach :—“ Tha 
mi mis’ a dhaoin’-uaisle a cheart cho sona ri Prionnsa.” 
Dh’fharraid e’n sin do Loch-IaH; “ an robh e beo clio 
soghar sud bho latha Chuil-FhodairThuirt Locb- 
laill:—“ Bha mi fhin agus mo chairid Cluainidh 
direach mar tha sibh a’ faicinn bho’n uair sin, gu’n a bhi 
car ni’s bu mhiosa na so, agus buidheachas do neimh a 
luthaig do bhur morachd rioghail-sa’ tighinn a nise 
ghabhail pairt dheth na th’againn. 

’Nuair a rainig Cluainidh Acha-na-Garaidh, agus gun 
am prionns’ a bhi air a chinn : phill e air ais air ball 
do Bhaideanach ; agus rainig e Meall-an-Iubhair da 
latha an deigh a’ Phrionns’. ’Nuair a chaidh e steach 
do’n bhothan agus a chunnaic Tearlach e rinn e iathadh 
’na ghlacan agus phog se e ; “ B’oil learn” ars esan, “ a 
Chluainidh nach robh thu fein agus do chuid Pearson- 
ach linn latha Chuil-Fhodair ; ’s ann bho cheann ghoirid 
a chuala mi gu’n robh thu cho faisg oirnn an latha sin.” 

Mu'n am sin thuig Cluainidh gu’n robh am Prionnsa 
na liiim a chin aineirt>eneis, cha robh aon leine ghlan 
no shalach aige ach aon droch giobal de dh’anard 
garbh a bha m’a dhruim, do nach do bhun boine uisge, 
ach na bha driidhadh air de dhil’ an adhair, o cheann 
chuig seachduinnean. Uime sin thug e air a thriuir 
pheathraichean* tdiseachadh air leintean a dheanamh 
do Thearlach, ni nach robh iad leisg air a dheanamh. 
Air madainn an ath latha bha leine bho gach te de na 
mnathan uaisle so ann am bothan Mheall-an-Iubhair. 

Air an lathairne-mhaireach, mheasadh iomchaidh 
Meall-an-Iubhair fhagail, uime sin ghluais iad gu achadh 
airidh Uisge-chill-rath, an deigh dhaibh tri didhche 
chur seachad anns a’ bothan airidh air an achadh so, 
a bha ro neo-sheasgair agus ceothach ; chaidh iad iom- 
raich a rithst gu taigh diona a thog Cluainidh gu ro 
innleachdach ann an Leitir-na-Lic, ma astar da mhile 
na’s faide suas ann an Beinn-Altair. Bha’m bothan so 

* Iseabal, banntrach Mhic-an-T6isich Abar-ard-thir, Cairistiana, 
Bean Fhir Bhracachaidh, agus Anna, a bha ’nuair sin na maighdin 
ach a phos goirid an deigh sin Mac-a-Phearson Dhal-Radai. 

air a dheanamh a meas gharbhlach chlach a’s chramsg, 
chraobh, ann an aodann beinn’ ard chas ; bha e a 
iathadh le dig’ air a bhial-thaobh, agus le creag ai 
Hath air a chul-thaobh ; Bha ait’ air a dheanamh do 
died a mach ri aodainn na creige so : agus do bhri gu 
robh an ceo agus a chreag air an aon tuar, ’nuair 
sgaoileadh, no dhireadh e ri aodainn na creige, mi 
thuirt m’ fhear sgeoil riumsa, “ cha dh’ fhuair duir 
sail ’na chlaigeann a chuireadh eadar-dhealachadh eadi 
e-fein sa’ chreag. Thug na h-uaislean an “ sith-bhrutl 
mar ainm air an taigh-dhiona so, agus gu deimhin t 
mhath an t-ainm air e, oir cha b’urrainn do’n na sioc 
raichean a bhi ni bu shabhailte nam bruth fein na luchi 
cdmhnaidh an talla so !” 

Bha ’n sith-bhmth cho farsuinn is gu’n robh rum mal 
ann do shianar no sheachdnar. Bu trie a bhiodh ceitl 
rear dhiu so ’g iomairt air chairtean agus an triuir ei 
ri fearas-taighe ; fear a fuine, fear a tuinndadh nai 
bonach ris an lie, agus fear eile ri cumail freiceadai 
ma bhraighe na beinne. 

Fa-dheoigh air an t-siadhamh latha de Mhios mheadl 
onach an fhoghair, thainig da long-chogaidh Fhrangac 
a steach do Loch-nan-Uamh da’m b’ainm L' Herei 
agus La Princessi, a chum am Prionns’ aiseag do’ 
Fhraing. Chuir iad so air tir dithis dhaoin’ uaish 
Caiptin Seiridan agus Mr O' Breine, los am Prionnsi 
fhaotainn a mach : chaidh iad air a’ chiad tarainn ft 
an robh Fear-Ghlinn-Aladail. Air ball chaidh Fea 
Ghlinn-AIadail do dh’ Acha-na-Garaidh far an dh’ fha 
e Tearlach, a thaobh nach robh fios aige gu’n d’ fhalb 
e as an sin do Bhaideanach.—Faodaidh sinn a nis 
smaointeach gu’n robh Fear Ghlinn-Aladail ann ai 
mor champar ’nuair a fhuair e’m bothan anns an < 
f hag e Tearlach air a losgadh sios gu lar leis na saigl 
dearan dearga, gun fhios sam bith aige c’ait’ an rachad 
e dha iarraidh fein. Bha Fear-Ghlinn-Aladail a ni; 
ann an an imeheist mhoir, a dol an null ’sa’ nail, a 
iarraidh Thearlaich air seacharan, agus mar a faighead 
se e ann an uin’ ghearr, bha n luingeas gu seblad 
dhathaigh as aonais, mar rinn an da long a thainig ar 
meadhon an t-samhraidh do Loch-Iii. 

Bha Fear Ghlinn-Aladail a falbh air alaban mar s 



[ 169 ] 

fad thri latha, gus fa-dheoigli gu’n thachair e ri seamia 
bhean adh’innisdhagu’nd’fhalbham Prionns’ a criochan 
Loch-Iall gu tiir, agus gu’n robh e nise aim an Baid- 
eanach coladh ri Cluainidh. Gun tuile dalach chuir e 
Iain Mac-Coilbhinn, a chaidh air an turas roimhe so, le 
fios do Bhaideanach gu’n tainig an luingeas, an deigh 
sin pbill Fear-Ghlinn-Aladail gun stad a dh’innse do na 
h-uaislean Frangach gu’m biodh am Prionnsa coladh 
riu ann am beagan iiine. 

Air an t-slighe do Bhaideanach thachair Cluainidh 
agus Mac-Coilbhinn ri cheile ; chuir Mac-Coilbhinn an 
ceill a theachdaireachd. Phill Cluainidh air ais gun 
stad a dh’innse sgeul an aigh do Thearlach. Air do’n 
Phrionns’ an naigheach so a chluinntinn, air ball theirinn 
e-fein ’s na h-uaislean le bruthach, agus bha iad air 
madainn an t-seadhamh latha diag ann an Acha-na- 
Garaidh, far an d’ fhuair iad caisteal Mhic-Dhoil’-Duibh 
air a losgadh gu lar, le pairtidh dheth an arm dhearg a 
thainig a nuas a Cille-Chuimean, co dhiu leag iad an 
aineal ann an sin gus na chrom a ghrian. ’Nuair a 
chiaraich an oidhche dh’ fhag iad Acha-na-Garaidh, 
agus bha iad ma dha uair sa’ mhadainn ann an Gleann- 
Camaghair aig ceann Loch-Arcaig. Spad iad bo 
ann an so, agus rinn iad an suipeir air aran coirce a’s 
feoil a’s slige no dha an fhir de dh’uisge-beatha, Ma 
bhial an latha air an ochdamh latha diag dh’ fhag iad 
Gleann-Camaghair, agus bha iad ma choinneamh an 
luingeis aig ceann Loch-nan-Uamh air an ochdamh 
latha diag de mhios mheadhonach an fhoghair. 

Ghabh Cluainidh agus Fear-Bhracachaidh an cead do 
Thearlach agus do Loch-Iall ann an so, agus phill iad 
air an ais do Bhaideanach : bu roghnaiche leo fantuinn 
fo thuinn n’an diithaich fein no dhol a dh’iarraidh 
fasgaith ann an tir choigreich amis nach robh iad cinnt- 
each ri gabhail riu ’nuair a ruigeadh iad. 

Air feasgar an naoidheamh latha diag, chaidh am 
Prionns’ agus na h-uaislean so air bord na L' Hereuz:— 
Loch-Iall, Tigheam 6g Chlainn-RaonailT, Fear Ghlinn- 
Aladail, Domhnullach Dhail-a-leith agus a dha bhrath- 
air, Iain Ruadh Stiiibhart Chinne-Chardainn, agus an 
t-Olla Cam-Shron brathair Loch-Iall. Ghlac iad Colla 
Ban Bharasdail, agus thug iad leo e na phriosanach do’n 

Fhraing, a thaobh gu’n cual iad gu’m bu ghna leis a 
bhi sgriobhadh litrichean brathaidh a dh’ionnsaidh: f 
Dhiuc Uilleam do Chille-Chuimein ! 

Chum Tearlach an luingeas fad tbri latha ann air 
Loch-nan-Uamh an deigh dha fein agus do na h uaislean 
a dh’ainmaich mi dhol air bord, a chum gu’m biodh iiin’ 
aig a’ chuid eile de na Gaeil a bha na’m fogaraich air 
feadh nan Garbh-chrioch cruinneachadh a dhionnsaidh 
an luingeis, a chum Breatuinn fhagail mar an ceudna. 
Uime sin cha bu lugha na tri fichead duin’-uasal agus 
ciiig fichead sa’ seachd de’n tuath-cheathairn a ghabh 
an t-aiseag do’n Fhraing maille ri Tearlach. Sheol 
iad air an treas latha fichead de mhios mheadhonach 
an f hoghair. Bha mhuinntir a chunnaic iad ag aithris, 
gu’m faichte na deoir a’ tearnadh bho shiiilean gach 
uasail a’s iosail, mar bha ’n luingeas a’ sebladh o thir, 
agus iadsan a’ ghabhail an cead do bheanntaichean 
corrach Alba, ged a bha iad gu leir an dochas 
pilleadh air an ais ann an uin’ ghoarr—“ Le pannal 
ghruagach a luaigheadh an clo ruadh gu daigheann.” 

A’ CHRIOCH. 

